
Es opinions expresades enes articles son exclusives des sons autors.

1. Resum dera conferéncia héta damb eth madeish titol eth dia 20 d’abriu de 2013 en Hds, en marc dera commemoracion deth
500au aniversari dera signatura deth tractat deth Plan d’Arrem. Eth téxte complét se publicara ena propléu Revue de Comminges,

amassa damb es autes intervencions dera jornada..













Damb es ans Térra Aranesa s’a convertit, sense dobte, en recuelh
de documentacion de recérca periodica, sus era Val d’Aran, meés
importanta. De an en an damb un compliment for¢a exaustiu,
recebem er amas d’estudis que de forma generosa aporten diuérses
persones ligades ara Val d’Aran, que 'elaboren damb eth solet
interés dera contribucion ath coneishement.

Eth motiu d’estudi ei diuers, complét e exaustiu . Des des capéles
e capeletes que tant ben mos aufris Mossen Amiell, Crotz de Sant
Jordi dera Generalitat, enquiar apregondiment en aspéctes identitaris
dera nosta istoria que mos aporte era insigne investigadora Maria
Angels Sanllehy damb es patzeries o er estudi des libres d’actes
per Arturo Calbeto, passant pera recérca istorica des aranesi
deportats enes camps d’extermini nazis, frut deth trebalh deth
prolific Joan Carles Riera, o er apregondiment ena vida de Eduardo
Aunés e José Maria Espaiia per Gabriel Solé. Es trebalhs aporten
lum en diuérsi camps, coma era que pot aufrir era tecnica expérta
en patrimoni deth Conselh Generau d’Aran Elisa Ros, quan mos
hé era cronica des actuacions en Santa Maria d’Arties des darrers
quaranta ans o quan mos descriu eth relotge deth campanau de
Garos amassa damb Howard Bradley, o es dus trebalhs aportats
per Lourdes Santacruz en referéncia as marrécs de Sant Joan
d’Arros o ara musicalitat des gdis, o era informacion que mos
aufris Maria Pau Gomez, archivéra dera Casa deth senhor d’Arros,
damb era sua transmission des héts que se relaten en Libre deth
Prior de Pujolo en segle XVII.

Sonque mos quede que reconéisher as autors eth son formidable
trebalh. Gaudiram dera aportacion e mos enriquiram damb era.

Carlos Barrera
Sindic d’Aran







Presentacion

Se tostemp ei un goi presentar-vos un nau exemplar de Térra Aranesa,
enguan que celebram es 40 ans dera constitucion dera Fondacion Muséu
Etnologic dera Val d’Aran, eth 15 de mai de 1973, ei un doble plasér
contunhar tamb es objectius dera Fondacion:

- Arremassar e sauvar toti aqueri elements referents ath passat : istoria,
arqueologia, costums e lengua propria d’Aran.

- Promoir tota sorta de manifestacions dera cultura propria d’Aran e
dera sua lengua e sauvar eth son patrimoni artistic e documentau.
Ath long d’aguesti 40 ans, cossent tamb er esperit dera Fondacion auem
amiat a térme:

- Restauracion dera glésia de Sant Joan d’Arties enta hér exposicions..
- Organizacion des prumeérs concorsi literaris en aranés: 1976 en Vilac,
1978 en Les e 1980 en Salardu.

- Publicacion dera revista Térra Aranesa a compdar der an 1977 onze
numeéros dera prumeéra epoca e dotze numeros dera dusau epoca, tamb
articles d'investigacion.

- Creacion deth Muséu dera Val d’Aran signant un acord tamb era
Conselheria de Cultura dera Generalitat eth 24 de gér de 1983 cedint
er edifici tamb era unica condicion qu'era Fondacion i auesse era sua
sedenga.

- Acuélher coma seccions dera Fondacion a: Amics de Montgarri, que
s’encuede dera restauracion e conservacion deth Santuari e dera rectoria,
e Lengua Viua que promo er emplec sociau der aranés.

- Organizacion d’exposicions en Sant Joan d’Arties e publicacion des
corresponents catalogs.

Voi hér reconeishenga a Rosa Maria Salgueiro, vicepresidenta dera
Fondacion, eth son remirable trabalh entara coordinacion e revision
dera revista.

Ena prumeéra part dera revista traparatz un explic dera Fondacion e,
des dues seccions: Amics de Montgarri e Lengua Viua. Era dusau part
ei formada pes articles de persones coneishedores dera istoria deth noste
pais: D’Aran ath lunférn. Aranesi deportats tas camps d’extermini
alemans de Juan Carlos Riera Socasau.

- Un reldtge de campanau de 1714 en Gards d’Elisa Ros Barbosa e
Howard Bradley.

- Libre deth Prior dera Consorcia e Germandat de Pujolo, en tot éster
Prior d’aguesta eth Rnt. Juan Pont de Gessa elegit pes frairs de dita
Consorcia en an 1691 de Maria Pau Gémez Ferrer, responsabla der
Archiu Generau d’Aran.

- Eth libre d” actes dera junta d’ alcaldes dera Val d’Aran. 1937 — 1965
d’ Artuto Calbeto.

- Era tradicion musicau des gois de Lourdes Santacruz
- Santa Maria d’Arties: dera roeina ar esplendor. Cronica des actuacions
(1972-2012) d’ Elisa Ros.

- Capéles, santets, pilars, capeletes-hornet, oratoris, calvaris, crotzes de
térme, crotzes de mission, crotzes de cementeéri de Mn. Jusép Amiell
Solé.

-Es patzeries ena Val d’Aran en epoca modérna : es relacions
transfronteréres araneses dempis dera patzeria deth Plan d’Arrem
(1513) de M. Angcls Sanllehy Sabi.

- Dus politics aranesi: Eduardo Aunos e José M* Espaiia de Gabriel Solé
Villalonga.

- Pes marrécs de Sant Joan d'Arros de Lourdes Santacruz.

En nom dera Fondacion voi balhar es gracies a totes es persones qu'an
collaborat d’'ua forma altruista en tot aportar-mos es sons coneishements
reflectidi enes articles d'aguesta revista, sense eth son suport non aurie
estat pas possible era sua edicion.

’assejar peth passat ena lectura d’aguesti articles comporte eth plasér
deth rebrembe, dera recuperacion des héts des que viueren en aguesta
térra barrada ath long deth temps entre nautes serrades qu’an servit
entd sauvaguardar e mantier era personalitat d’Aran, bastida de signes
tan significatius coma ei era lengua e cultura sociau propria e diferenciada.

Feliciti ara maxima institucion deth noste pais, eth Conselh Generau,
peth son interés entara recuperacion e promocion der auviatge culturau
dera nosta térra e arregraisqui eth son emparament e ajuda entara
publicacion d’aguesta revista.

E enta acabar encoratgi e convidi a toti es aranesi, qu'estimen era Térra,
a formar part dera Fondacion, a aportar-mos es sons coneishements
tara sua difusion, ta que cada viatge pogam conéisher mielhor es aspéctes
fondamentaus dera personalitat deth noste pafs.

Angelina Cases Andreu
Presidenta dera Fondacion
Privada Muséu Etnologic
dera Val d'Aran

kra Fondacion Privada Muséu
Etnologic dera Val d’Aran

Angelina Cases
Presidenta Fondacion Privada Muséu Etnologic dera Val d’Aran

“Cabanes comunaus dera Val d’Aran” siguec
eth titol dera exposicion, organizada pera
Fondacion Privada Muséu Etnologic dera Val
d’Aran, en Sant Joan d’Arties deth 29 de
junhséga enquiath 30 de seteme de 2012 a on
1auie un centeat de fotografies que metien en
valor totes es cabanes comunaus dera Val
d’Aran, un auviatge public que pot éster usat

Hont: Niria Sanjuan. Conselh Generaw d’Aran.

Eth dia dera sua inauguracion, eth 8 de
junhséga tanben se presentéc Térra Aranesa
n° 11 per part dera vicepresidenta dera
Fondacion e responsabla dera revista Sra. Rosa
Maria Salgueiro. Tar acte qu'auec loc tas 19

per toti es que viuen ena Val d’Aran, a compdar
dera nosta Carta Magna, era Querimonia,
autrejada peth Rei Jaime II en data 14 d’agost
de 1318, que balhaue era possession des
montanhes, des peisheus, bosqui, etc as vesins
d’Aran eth son aprofitament enquias nosti
dies.

ores siguec presidit peth Mgfc. Sr.Carlos
Barrera Sdnchez e compdéc tamb era preséncia,
de diuérsi conselhérs e bailes, membres dera
Fondacion e de nombrosi amigues e amics
aranesi.

Hont: Niria Sanjuan. Conselh Generau d’Aran.




Era Fondacion Privada Muséu Etnologie dera Val d’Aran

Comenceéc tamb es paraules dera presidenta quen
son parlament remerquéc qu’era intencion dera
exposicion ére dar a conéisher ua part deth noste
patrimoni léu desconeishuda e poc avalorada per
trapar-se naut des montanhes e qu'auem volut
restacar deth son desbrembe, pr'amor que mos
parlen deth trabalh des nosti pair-sénhers quan
en ostiu se trasladauen tas montanhes tamb eth
bestiar a on trapauen es peishius, e d’autes a on
abitauen es pastors.

Hont: Ntirta Puyol

Eth dia 4 de gér de 2013 era Fondacion presentéc
eth libre “Estudi deth nom e placament des
cases de Vielha, 1850-1950” en Muséu dera
Val d’Aran des autors Arturo Calbeto e Enrique
Vidal, dus membres dera Fondacion des sons
inicis estant, que s'inscriu pleament en camp
dera etnologia e dera recérca istorica, e mos
aprope a un coneishement més apregondit sus
eth caploc dera Val d’Aran, era vila de Vielha.
En aguest trabalh i traparatz ath dela des noms
des familhes restacades as cases, eth son aspécte
en aquera epoca e d'autes referéncies as familhes
usatgeres, enta que coma diden es sons autors,
deishar constancia d'aguestes donades, cada dia
més desconeishudes pes naues generacions.

Hont: Fondacton Muséu Etnologic dera Val d’Aran

Era Fondacion a deishat era exposicion “Es
cabanes comunaus d’Aran” ar Ostau Comengés

Eth Sindic d'Aran, Sr. Carles Barrera Sanchez,
barréc era inauguracion arregraint ara Fondacion
eth son trabalh pera lengua e cultura d’Aran.

Era exposicion a estat visitada pendent es mesi
de junhséga (920), agost (2.802) e seteme (527)
per 3.749 persones. Es visitants an avalorat plan
positivament eth contengut d’aguesta exposicion

pendent eth mes de marg. Entre es actuacion
qu'a participat subergessen:

- Ena Comission de Patrimoni deth Conselh
Generau d’Aran .

- Ena contunhacion, amassa tamb eth Conselh
Generau d’Aran e era Fondacion Pere Tarrés,
deth Programa Universitari entara Gent Grana.

- En toti es actes culturaus promoigudi peth
Conselh Generau d’Aran e pes Ajuntaments
aranesl.

Vos rebrembi que toti podetz consultar era
pagina web dera Fondacion : Eth domini ei
fondacion.org tamb link tas dues seccions:
Lengua Viua e Amics de Montgarri.

Era Fondacion ei dubérta a toti es que volen
trabalhar pera cultura e patrimoni dera nosta
Térra.

Demoram poder contunhar trabalhant tamb
forga illusion enta amiar endauant es objectius
dera Fondacion:

- Remassar e sauvar toti aqueri elements referents
ath passat: istoria, arqueologia, costums e lengua
propria dera Val d’Aran.

- Possar era organizacion d'actes culturaus, estudis
e trabalhs de caractér scientific e publicacions
relacionades tamb era Val d’Aran.

Activitats deth Collectiu Lengua Viua 2012/13

Lissa Escala Lara
Membre dera Junta deth collectiu Lengua Viua

Eth color grana, aqueth que mos represente
coma pafs, eth color deth drapéu, des pendons,
se hec a veir ena plaga dera Gléisa de Vielha
entara corsa deth 2012 qu'artenhie era sua
edicion numéro détz-e-nau. Siguec eth color
deth diboish guanhador en concors tath
dessenh dera samarreta dera corsa, que hé dus
ans que s'amie endeuant en tot coincidir damb
era diada de Sant Jordi. Er objectiu el de daurir-
lo atau ara participacion de toti. Guilhém
Vilches, que ne siguec eth guanhador, la
dessenhéc damb un des simbéus més relheuanti
dera Corsa. Era clau diboishada damb era frasa
deth Nobel Occitan de Literatura, Frederic
Mistral, “ Qui ten era lengua ten era clau *
embléma dera Fondacion deth Muséu dera Val
d’Aran, qu’a a Lengua Viua coma ua des sues
branques, n’aucupaue era sua part frontau e
en un des lateraus dera esquia se completaue
damb era crotz occitana. Era dotacion
economica deth prémi deth concors, que se
coneish en tot coincidir damb era lectura
publica qu’eth collectiu amie endeuant enta
Sant Jordi ena plaga deth Conselh, s’a establit
en 400 euros. Deja er an passat se liurec
pendent es actes de desvolopament dera Corsa
Aran per sa Lengua e atau a quedat fixat d’ara
enla.

Hont: Anna Fuentes

Hont: Anna Fuentes

Ei atau donc qu'un an més es assistents ara
lectura publica de Sant Jordi coneisheren qu'eth
guanhador deth concors dera samarreta dera
Corsa 2013 ére enguan Pep Casasayas. Eth
son dessenh e eth dera auta quinzea de
participaires presentadi, se poden veir en
Facebook Lengua Viua que difon tanben es
fotos dera lectura. Er anonci deth guanhador
servic tanben t'auancar, que damb motiu deth
vintau aniversari dera Corsa, eth prémi deth
concors d’enguan lo liurara eth dessenhaire,
dera escultura aumenatge ara lengua e cultura
araneses que bastic eth collectiu, André Ricard.

Era Corsa de 2012 tornéc a amplir era plaga
dera Gléisa de Vielha damb léu un milenat de
persones que ne poderen veir era sua arribada
tan plan nombrosa, especiaument enguan, des
deth Baish Aran.

Hont: Anna Fuentes




Lengua Yiua

Eth parlament deth collectiu persutéc en
besonh deth desvolopament dera Lei der
occitan, aranés ena Val aprovada peth
Parlament catalan en 2010 ta arténher eth
finangament de besonh tath desvolopament de
Politiques Linguistiques en favor dera lengua
propria d’Aran.

Eth prémi Lengua Viua, creat ta guardonar
as persones, collectius o institucions que
defensen era lengua, lo artenhec en 2012 era
escrivana e directora de teatre en aranés,
Manuela Ané, pera sua difusion e prestigi dera
lengua a traués des sues Obres.

Eth collectiu tornéc a demanar era
collaboracion e es suggeréncies de toti tara
edicion numeéro vint en 2018 quan auancéc
que preveiguie de hér actes despariérs pendent
es dus dies dera dimenjada. Se desvelhéc
qu'entad aquera edicion era samarreta serie
nera talament coma siguec tath detzau
aniversari dera Corsa.

Eth concert deth grop Nadau tornéc a meter-
i eth bon fin finau ara Corsa.

Ta comengar ben er an 2013 Lengua Viua a
tornat a editar enguan un nau calendari de
taula que, a diferéncia deth der an passat que
contenguie fotos dera Corsa e arrepervéris en
aranés, remassaue es prémis Lengua Viua e
un eveniment istoric per cada mes der an.

Damb un temps tan plan soleienc era lectura
de Sant Jordi de 2013 compdéc un viatge mes
damb ua quarantia d’ alumnes de siesau deth
Colleégi Public Garona de Vielha que liegeren
era obra d'Eisharc Jaquet “ Es montanhes de
Nargiiic" tant qu’es sons companhs de 4au e
5au les escotauen seigudi ena plaga. Entas
adults se triguéc era lectura des vint-e -dus
capitols dera Querimonia en tot hestejar-se'n
enguan eth son 700 aniversari.

Hont: Rosa Maria Salgueiro

Hont: Rosa Maria S algueiro
En moment dera gessuda d’aguesta revista
eth collectiu premanis deja es activitats dera
vintau Corsa que comengaram damb jocs e
condes tara mainadera ena plaga deth Conselh
eth maitin deth dissabte 27 de junhséga. Entath
véspe d’aqueth madeish dia ei previst que s'i
represente tanben, ena madeisha plaga, ua obra
de teatre ena lengua propria d’Aran. Londeman
dia 28 de junhséga era Corsa Aran per sa
Lengua 2013 se desvolopara coma ei deja
tradicion, dilhéu en tot cambiar d’endret, e
tornara a compdar damb eth grop Nadau ta
cantar tanben, un an més e deja ne he vint,
ena lengua que mos ei propria.

Hont: Rosa Maria Saigueiro




Amics de Monigarri

Jusép Moga Espafia

UN SHINHAU CADA AN aguest

poderie éster eth léma d’Amics de Montgarri

Pendent eth darrér an es Amics de Montgarri
an apraiat un aute tro¢ der empeirat dera plaga
deth Santuari, tot just ath deuant dera Rectoria.

Enta ampliar es servicis deth Refugi e crear
un nau espaci de acuelhuda tas visitants deth
Santuari e tas excusionistes que visiten
Montgarri, en tot bastir un cubért ara esquerra
deth refugi , damb estructura tradicionau de
husta cubertat damb losa.

Hont: Amics de Monigarri

Com cada an, aungada era primauera es Amics
de Montgarri an retetat es cubértes deth
Santuari, dera Rectoria e deth com dera entrada
ath recinte, totes éres forca maumetudes pes
rigorositats der iuérn ad aqueres nautades.

Tot ago a estat possible gracies as benefactors
de Montgarri, qu'un an ath darrér der aute
crompen era Loteria de Nadau des Amics de
Montgarri; sense eri eth noste prétzhét, non
serie pas possible. Les ac arregraim e les
desitjam forga sort













D’Aran ath lunférn.

Aranesi deportats tas camps d’extermini alemans

Juan Carlos Riera Socasau

Introduccion

Es aranesi non escapéren dera trageédia dera
deportacion tas camps d'extermini, sét son es
aranesi localizadi que sigueren enviadi ad
aguesti camps se plan i pot auer béth aute
amagat entre es forgca cognoms damb
reminiscéncies araneses que s'an trobat enes
listres des convois des deportats qu’eth son
loc de neishenga o non conste o ben figure
damb ua toponimia deth tot inexistenta. Ad
aguesti sét aranesi s'a hijut a Paul Sacau, que
se non el originari d'Aran donc que neishec
en Fos, oc que siguec deportat amassa tamb
eth son pair, Manuel Sacau.

Eth punt de partida entar inici d'aguest procés
d'investigacion a estat era basa de donades
elaborades per Benito Bermejo entath Ministéri
de Cultura, era basa PARES de “Victimas y
Represaliados de la Guerra Civil’, a on
apareishien enes pobles analisadi eth nom e
localitat d'origina d'aguesti aranesi, encara
qu'en béth un, cas de Francisco Cuny, tanpoc
1 apareishie era sua origina, en tot constar
sonque coma Val d'Aran? damb interrogacion,
ne nomentant-se tanpoc eth camp ath que
siguec deportat. Contactat damb er autor dera
basa de donades, Benito Bermejo facilitéc eth
possible, sonque possible, destinacion de Cuny
ta Sachsenhausen, destinacion que dempis
siguec confirmada.

Un cop localizat eth camp de destinacion eth
segiient pas siguec contactar damb era
“Fundation pour la Memoire de la Deportation”,
damb eth “Bureau des Archives des Victimes des
Conflicts Contemporains de Caen”, damb eth
“Service Historique de I’Armée de Terre del
Chateaux de Vincennes de Paris” e damb es
diferenti Memoriaus e Archius de cada camp
enta poder obtier donades d'aguesti aranesi,
Dachau, Buchenwald, Sachsenhausen e

25

Neuengamme. Era “Fundation pour la Memoire
de la Deportation” possedis enes sons archius
eth listat complét, damb ndom e cognoms,
nacionalitat, data de neishenca e en escadences
loc de neishenga, des deportats que gesseren
en toti es convois que partiren enquids camps
d'extermini des de Franga. S'a repassat d'un
per un eth listat de deportats d'aguesti trens,
en tot cercar eth loc de neishencga, non era
nacionalitat ja que, coma succedis damb béri
uns d'aguesti deportats, en ocasions se
nacionalizéren francesi. Possiblaments i a beth
aranés mes deportat, 1 a cognoms Faure, Tersa,
Busquet, Dedieu, més sonque s'an cercat aqueri
qu’es cognoms podessen auer ua origina
aranesa e enes qu'ath madeish temps non
consteésse eth loc de neishenga o que constésse
damb cérta similitud ara toponimia aranesa.
En “Bureau des Archives des Victimes des Conflicts
Contemporains de Caen” se conserven es
qiiestionaris que s'aumpliren enta poder obtier
era atribucion en qualitat de “Déporté Reésistant,
la Demande d’Attributionn du Titre de Déporté
Reésistant’, enta poder auer acces as ajudes e
pensions qu'eth govern de Franga autrejaue
as deportats qu'auien collaborat damb era
Resisténcia. Aguesti documents sigueren
ramplits ben pes familhes en cas des morti o
ben per eri madeishi; non i a constancia des
documents de Cuny e Busquets, més oc que
s'a recebut d'aguest Bureu béra donada
restacada ad eri. En “Service Historique de
I’Armée de Terre del Chateaux de Vincennes de
Paris” se recuelhen es dossiérs enta obtier era
condicion d'apertenenca as “Forces Frangaises
de UInterienr”, FFI, non i a donades en aguest
archiu de Busquet, Cuny o Puyol.

Era notificacion des Archius e des Memoriaus
convergie en un punt, en “International Tracing
Service de Bad Arolsen”, en Alemania; enes sons
archius se consérve, de manéra centralizada,



D'Aran ath lunférn.
Aranesi deportats tas eamps d’extermini alemans

era informacion des deportats localizada enes
diferenti camps. Contactat aguest centre de
Bad Arolsen e dempis d'ua serie de longui
tramits administratius-burocratics, s'obtenguec
era informacion sollicitada des donades
d'aguesti aranesi que se conservauen en aguest
archiu. D'aguesta forma se podec conéisher e
confirmar, enes cassi qu'existissen, es sues
dates d'arribada en camp, es sues condicions
d'arribada, qué portauen damb eth, quina siguec
era sua destinacion, e ena ficha deth son
registre d'entrada ua donada cruciau, a on
siguec detengut, en tot cridar era atencion era
meticulositat alemana, autant en registre des
convois de deportats coma enes fiches de cada
camp de concentracion. Ahiger coma donada
importanta recebuda dera International Tracing
Service qu'enes casi de Sarriu e Puyol se
consérven en aguest archiu eféctes personaus
d'aguesti dus deportats, en tot sollicitar ath
madeish temps ath Centre que remetie era
informacion que s'informesse as familhars
d'aguesti deportats dera existéncia d'aguesti
objéctes personaus. Ath madeish temps se
contrastéren es dates de neishenga e es locs
que se mencionauen, tant enes documents
recebudi coma ena basa de donades de Benito
Bermejo, en tot recérrer as partides de
baptisme “in situ”, en tot auer entad ago era
complicitat des rectors de Bossost e de Vielha,
en tot poder plan confirmar-se en ocasions es
donades recebudes o ben verificar coma eth
loc e era data non coincidien en ocasions damb
era documentacion recebuda.

En tot conéisher, pes donades recebudes des
diuérsi archius, eth loc a on residien e a on
sigueren detengudi, eth segiient pas siguec
contactar damb aqueri municipis e damb es
diferenti Archius Departamentaus, a compdar
d'aguest punt era documentacion e era responsa
recebuda a estat variabla; en cas de Sacau pair
e hilh arregrair ath Baile de Hos, Mr. Lafont,
era amabilitat e era collaboracion obtenguda,
tant enta parlar damb eth coma enta facilitar
documents o incliis enta concertar ua entrevista
damb Paul Sacau, entrevista que non se podec
realizar peth defuntament deth Sr. Sacau
mentre se realizaue aguesta investigacion.
Actitud totauments opausada era mostrada
per Ajuntament de Tarbes, en relacion a Torres
o eth de Gabarret, en relacion a Sarriu e Puyol,

non an responut n'as diuérsi e-mails enviadi,
n'as corréus postaus; mercés ath contacte
realizat damb Henry Portes, des Landes
franceses, s'a pogut obtier béra donada de
Puyol e Sarriu. De Francisco Busquet s'an
obtengut interessantes donades gracies ara
collaboracion de Stephane Capot, director des
Archius Departamentaus de Lot et Garonne
e Stephanie Brouch, secretaria d'aguesti
Archius.

Fin finau s'a realizat era recérca des familhars
des deportats enta agranir donades en relacion
ath son exili en Franga e ara sua deportacion.
Aguesta recérca s'a amiat a térme en tot
contactar damb es ajuntaments, sense resultat,
e en tot reméter corréu postau a totes aqueres
persones damb eth cognom Cuny en Bordéus,
Torres en Tarbes e Pujol en Mont de Marsan.
Non s'a localizat eth cognom Sarriu en
Gabarret n’en Mont de Marsan. En cas de
Tersa a estat eth propri Archiu Departamentau
qu'a facilitat eth contacte damb es familhars.
Damb es familhars de Sarriu s'a pogut establir
contacte gracies ara informacion facilitada
peth Sr. Juan Amiell e era sua hemna de Bausen.
Atau donques s'a parlat damb es familhes de
Sarriu, Puyol, Torres, Tersa e Cuny. Mencionar
que de Francisco Cuny ei de qui mens donades
se coneishen, tant pera sobrietat des documents
recebudi coma peth gran desconeishement que
represente era sua vida a compdar deth
moment qu'abandone Aran.

Es sét aranesi que patiren era deportacion tas
camps d'extermini alemans sigueren:
FRANCISCO BUSQUET JAQUET, neishut
en Mont en 1920, deportat ta Buchenwald,
mort just dempiis d'éster liberat, en Parfs.
MANUEL SACAU REDONETS, neishut en
Canejan en 1887, deportat ta Buchenwald,
mort en aguest camp en 1944, as 57 ans.
JOAQUIN TERSA LEJA, neishut en Arties
en 1888, deportat ta Dachau, mort en aguest
camp en 1945, as 57 ans.

ENRIQUE TORRES MARQUES, neishut en
Canejan en 1920, deportat ta Dachau, liberat
en 1945, as 25 ans.

ARMANDO SARRIU ESPANHA, neishut en
Bausen en 1921, deportat ta Neuengamme,
mort en camp en 19445, as 24 ans.

ISIDORO PUYOL BENOSA, neishut en
Bausen en 1910, deportat ta Neuengamme,

mort en subcamp de Wobbelin en 1945, as 85
ans.

FRANCISCO CUNY PINOS, neishut en
Betren en 1920, deportat ta Sachsenhausen,
liberat en 1945, as 25 ans.

D'aguesti aranesi deportats quate moriren
enes camps d'extermini, Manuel Sacau, Joaquin
Tersa, [sidoro Puyol e Armando Sarriu, un ac
hec poc demptis d'éster liberat, Francisco
Busquet, e sonque dus suberviueren, Enrique
Torres e Francisco Cuny.

Enta acabar aguesta introduccion sonque ues
paraules; a estat mes d'un an de contactes,
d'experiéncies compartides, d'acuelhs en casa
de gent desconeishuda, mesfidanga en un
prumér moment, perque non didé'c, de
qiiestions sense responsa, d'emocions, de
rencontres damb un passat que dilhéu volien
desbrembar, o non, de facilitar er accés a uns
objéctes personaus, de daurir uns sentiments
intims, de rememoriar ues experiéncies, ues
vivéncies familhars, en fin , non cau guardar
aguest estudi coma ua recérca despersonalizada,
cau lieger-lo damb sentiment, damb eth
sentiment d'aqueth éster estimat, benvolut,
que vedec troncada era sua vida per ua guérra
e ua deportacion injusta, en tot deféner es sons
ideaus era majoritat des cops, ideaus que li
portéren a ua mort luenh deth pafs, Aran, a
on neisheren, luenh deth pafs que I'acuelhec
en uns moments malaisidi, Franga, e ¢o qu'ei
meés important, luenh des sons ésters estimadi,
era sua familha. D’aciu estant eth meén
arregraiment meés sentut ara familha Torres
de Tarbes, a Christine Pujol de Mont de
Marsan qu'a pogut recuperar eth relotge de
pocha deth son pair, a Maria José Lo Re, ara
sua fraia Daniéle morta recentaments victima
d'ua fatau malautia contra era que lutéc damb
valor enquiath darrér moment, ath son ome
Pierre Robin, a Eladia Sarriu, tia d'Armand,
qu'expliquéc, damb lérmes enes uelhs, coma
detengueren ath son nebot, a Paquita Cuny, a
Mossen Amiell que cerquéc e proporcionéc
donades de vitau interés des archius
parroquiaus, as rectors de Bossost e Vielha
pera sua confidanga e tanben d’auti qu'an
collaborat en aguesta analisi des deportats,
més especiaument ara mia hemna, Reme, per
acompanhar-me en aguesta recérca

COMPIEGNE

Royaliueu en Compiégne, a 65 quilometres al
nord de Paris, entre es arrius Oise e Aisne, se
convertiguec en seteme de 1940 en “Fronstalag
170 KN 654", un camp de presoérs militars,
soldats britanics e francesi, qu'auien estat héts
presoérs en junh d'aqueth an pes tropes
alemanes. A comptar de junh de 1941 enquiath
26 d'agost de 1944 ei coneishut coma
“Fronstalag 122”; utilizat pes alemans coma un
des principaus camps de transit en Franca.
Eth 22 de junh de 1941 centenats de
comunistes son arrestats pes alemans e peth
govern de Vichy en Franga; uns dies despiis
sigueren transferits tath camp de Compiégne,
en tot convertir-se en punt de convergéncia
tas comunistes detenguts en divérsi punts de
Franga, qu'escalonadament anéren arribant
en camp; en principi s'assignen toti ath sector
A del camp.

En ua estenuda de 16 ectares se distribuien
25 barracons de 60 métres per 15 d'ample,
disposadi en forma d'U e divididi en diuérses
secclons:

Camp A: 12 barracons destinadi as presoérs
dera resisténcia francesa.

Camp B: Anglosaxons e béri presoérs alemans.
Camp C: Albergaue a russi, a hemnes, e dempiis
de deseme de 1941 enquia junhséga de 1942
as judius, separadi des auti reclusi.

Es presoérs politics éren era majoritat des
detenguts; per aguest camp passéren
espanhous, bélgues, alemans, russi, italians,
olandési...enquia completar més de cinquanta
mil detenguts; enta forga d'eri aguest camp de
transit se convertic ena avantcambra dera
deportacion tas camps de concentracion e
extermini en Alemania o enes paisi annexats
peth Tresau Reich, ua deportacion dera que
forga non ne tornéren. Abans d'abandonar eth
camp, en agost de 1944, es alemans destruiren
es archius des presoérs.

De Compiégne partiren diuérsi convois tas
camps d'extermini nazis, eth prumér ac hec
eth 27 de marg de 1942 ta Auschwitz; ad aguest
li seguiren uns auti, enquia completar 28
convois, 39950 deportats; sigueren es sues
destinacions Buchenwald, Mauthausen,
Ravensbruck, Dachau, Neuengamme,
Sachsenhausen, Birkenau.

Francisco Cuny abandonéc Compiégne en
direccion enta Sachsenhausen eth 28 d'abriu
de 1943.

Manuel Sacau partic de Compiégne, ath cant
deth son hilh Paul, eth dia 17 de gér de 1944,
en direccion entath camp d'extermini de
Buchenwald.

Armando Sarriu e Isidoro Puyol partiren en
madeish convoi, eth dia 21 de mai de 1944, en
direccion entath camp de Neuengamme.
Joaquin Tersa e Enrique Torres tanben
partiren amassa de Compiégne, en madeish
convoi, eth dia 18 de junh de 1944, en direccion
entath camp d'extermini de Dachau.
Francisco Busquet non siguec en aguest camp,
siguec detengut en camp de Noé enta dempiis
d'aquiu éster transportat ta Tolosa de
Lengadoc e eth 31 de junhséga de 1944 portat
ta Buchenwald.

BUCHENWALD

FRANCISCO BUSQUET JAQUET
MANUEL SACAU REDONETS

Ena Alemania Orientau, aprop dera ciutat de
Weimar, en ticolet d'Ettersberg se creéc eth
camp de Buchenwald en junhséga de 1937.
Eth dia 15 d'aqueth mes e an, arribéren es
prumérs 149 presoérs, proviegen de
Sachsenhausen. Pendent es segiientes dues
setmanes anéren arribant, procedents des
dissolvudi camps de Sachsenburg e de
Lichtenburg, presoérs dera resisténcia,
criminaus, omosexuaus e Testimonis de Jehova.
Se les empleguéc en bastiment deth camp; eth
nau camp nomentat “K.L. Ettersberg” siguec
renombrat eth dia 28 de junhséga damb eth
nom de “Buchenwald’. Eth 1938 arribéren es
prumérs presoérs judius. Aucupat iniciauments
per presoérs omes, es hemnes non forméren
part d'aguest camp enquia 1944

Eth camp principau ére entornejat d'un brescat
de pues electrificada a 880 volts, talaies e ua
cadea de sentinéles equipadi damb armes
activades automaticaments. Era preson,
coneishuda coma eth Bunquer, se trobaue ena
entrada deth camp principau; es fusilhaments
s'amiauen a térme enes bordes. En 1940 s'inicie
eth bastiment deth crematori, comengara a
foncionar dempiis der estiu d'aqueth an. Aprop
de 250.000 presoérs sigueren reclusi en aguest

camp; se calcule en 56.000 eth nombre de
victimes pes malauties, era tortura, es trabalhs
forcadi, es fusilhaments e es experiments
medicaus.

Buchenwald siguec utilizat pendent era guérra
entara indastria bellica, en 1948 era fabrica
d'armament Gustloff~-Werk II, ath cant deth
camp, inicie era sua produccion mercés ara
man d'Obra presoéra; tanben en aqueth an
s'inicie eth bastiment d'ua linha de camin de
heér que junhie eth camp damb era propléu
ciutat de Weimar, es detenguts la finalizéren
en tres mesi. Ara estacion de Weimar arribauen
es trens de deportats abans d'ester dirigidi ta
Buchenwald; es trens qu'anauen e viegen
d'Auschwitz ta Buchenwald passauen per
aguesta estacion que servic de punt de partida
de toti aqueri que non éren boni enta trabalhar
s'enviéren ta Auschwitz. Era linha de camin
de hér servie ta provedir de man d'obra as
fabriques d'armament de Leipzig, era d'avions
Junkers de Schonebeck e es fabriques Rautal
de Wernigerode. En junh de 1943 arribéc eth
prumeér convoi procedent deth camp de transit
de Compiégne.

Eth 6 d'abriu de 1945 es oficiaus alemans deth
camp deren era orde, deuant der auang des
tropes aliades, d'enviar as presoérs as
nomentades “marches dera mort”, 28.000
presoérs deth camp principau e 10000 presoérs
des subcamps de Buchenwald sigueren
evacuadi ta Dachau e tath gheto de
Theresienstadt. Un tér¢ moriren d'esgotament
en camin o sigueren fusilhats. Eth dia 11 d'abriu
es presoers de Buchenwald assautéren es tors
en tot préner eth contrarotle deth camp, aguest
madeish dia era 6au. Division de Blindadi deth
Tresau Exércit american liberéc Buchenwald;
trobéren més de 20000 persones en camp.
Jorge Semprun, ministre de Cultura en govérn
de Felipe Gonzélez siguec un des deportats
ad aguest camp. Ad aguest camp arribéren
Francisco Busquet e Manuel Sacau.

FRANCISCO BUSQUET JAQUET

Toti es documents consultadi en un inici en
relacion ara filiacion de Francisco Busquet, es
procedenti de Gedenkstatten Buchenwald und
Mittelbau-Dora, es dera basa de donades deth
Portau d'Archius Espanhous, PARES, deth

Ministéri de Cultura, era relacion de deportats
en transport Tolosa de Lengadoc-Buchenwald
deth 81 de junhséga 1944 o es recebudi de Bad
Arolsen mencionen eth poble de Betlan coma
era origina de Francisco Busquet; maugrat
ago en repassar er Archiu Parroquiau de Vielha,
a on se consérve eth libre de baptismes dera
parroquia de Betlan non s'a pogut trobar arrés
damb aguest nom neishut en aguesta poblacion.
Eth cambiament ena recérca se produsis en
recéber es donades der Archiu d'Agen, deth
cens de 1936, e es donades der Archiu de Caen,
a on se refléxe eth nom complét deth son pair
José Busquet Cuny, en aguesti documents
apareish un nau loc a on cercar era sua
neishenca, eth poble de Mont. Mercés a
Mossen Amiell s'a trobat era sua partida de
baptisme en aguesta poblacion aranesa.

Francisco Busquet neishec en realitat eth 14
de mai de 1920 en Mont, coma rebat er Archiu
de Caen, non eth dia 17 com an anat recuelhent
toti es auti documents, en tot éster cristianat
ena Gléisa Parroquiau eth dia 23 de mai. De
“Casa Carlos”, se li imposéren es noms de
Francisco, Manuel, Juan. Sigueren es sons
pairs José Busquet Cuny de Mont e Elvira
Jaquet Gisbert, de Gessa. Pair-sénhers paterns
Francisco Busquet Pena, de Mont e Rosa Cuny
Bernadets, de Montcorbau, defunta. Pair-
sénhers mairaus Manuel Jaquet Barra, defunt,
de Gessa e Antonia Gisbert Amiell, viuent, de
Gessa. Aguesta acta de baptisme la signe Juan
Salse, rector.

En obtier es donades que hén referéncia ara
sua arribada en camp de Buchenwald, se

Ficha deth camp de concentracion de Busquet

nomente era sua darréra abitanga en Agen, en
numeéro 3 deth carrér Laulanie. Contactat
damb er Ajuntament d'Agen se recep responsa
des Archius d'Agen, qu'envien dus listats, un
de 1936 e un aute de 1946, que contien es
donades des abitants deth carrér Laulanie.
Ena prumeéra relacion, de 1936, apareishen en
numero 3:

- Antoinette Nart, an de neishenga 1857, en
Agen, nacionalitat “F”, “chef”, “s.t”.

- Nart, Marie, neishenc¢a en 1886 en Mont,
nacionalitat “F”, “fille”, “commerciante”,
“Patron”.

- Busquet, Frangois, neishenga en 1920 en
Mont, nacionalitat “Espagnol”, “neveu”, “s.t”.
- Massip, Francois, neishenga en 1913 en Mont,
nacionalitat “Espagnol”, “cousin”,
“chaudronnier”, “Granz”.

Francisco Busquet viuie en 1986 en Agen, auie
16 ans, damb era sua tia mair-sénher Antonia,
“Antoinette” Nart, de 79 ans e damb era hilha
d'aguesta, era sua cosia, Marfa. Antoinette
Nart, Busquet de soltéra, ére era fraia deth
pair-sénher de Francisco. Ena dusau relacion
censau recebuda, era de 1946, apareishen en
numero 3 deth carrér Laulanie quate persones,
totes damb eth madeish cognom, ABOS, ja
non apareishen es Nart.

Corséc beri estudis en Agen donques que sabie
liéger e escriuer en éster deportat e
posterioraments trabalhéc en ua farmacia.
Eth dia 7 d'abriu de 1943, as 28 ans, ei detengut
pera Brigade de Sureté de Parfs, BDS, per
cométer un delicte de panatori e ocultacion;
eth jutge d'Instruccion d'Agen ordene eth son
ingrés ena preson. Er agent de policia Boulin

custodie e liure ena preson a Francisco Busquet,
soltér, de religion catolica e damb un nivéu
d'instruccion que li permet liéger e escriuer,
coma rebat era sua ficha d'entrada ena preson;
en aguest document tanben se recuelhen es
sues donades fisiques, 168 de nautor e d'autes
biometries, cap, aurelhes, nas, sense barba,
faciés ovau, semble éster qu'auie esclafada era
3" falange en éster liurat ena casa de justicia.
Eth dia deth son ingrés ena preson portaue
ua camisa grisa, ua giqueta marron e uns
pantalons de raies.

Es documents des Archius Departamentaus
d’Agen orienten a ua deportacion e
empresonament non per causes politiques,
maugrat ¢o que pot constar ena ficha d'ingreés
deth camp de concentracion, “Politico-Espafiol’,
Francisco Busquet siguec detengut e deportat
per un delicte comun, per panatori e ocultacion.
Condemnat a quinze mesi de preson, en
jutjament que se celebréc eth 28 de junhséga
de 1948, Francisco Busquet iniciéc eth
compliment dera sua condemna eth dia 7
d'abriu de 1943. Busquet finalize eth son
empresonament eth 7 de junhséga de 1944,
maugrat a¢d non ei metut en libertat, ei
transferit tath camp de Noé, damb ua anotacion
qu'inscriu “Dossier d'expulsion tramis le 14-4-
44", Busquet partic tara deportacion ta
Buchenwald eth 31 de junhséga de Tolosa de
Lengadoc estant. Ei significatiu qu'en son
expedient conste que “Mr Le Prefet de Lot-et-
Garonne a demandé le 30-9-50 qui avait fait
interner Busquel’, se demanen explicacions, ans
més tard, en relacion ath son ingrés en camp
de Noé. Busquet passéc eth 7 de junhséga dera
preson tath camp de Noé e d'aquiu tath camp
d'extermini.

Eth Camp de Noé siguec creat eth 7 de hereuér
de 1941 peth Govérn de Vichy, ja eth 1 d'abriu
d'aqueth an i auie 1536 persones, 701 éren
judius. Se tractaue d'un camp espitau destinat
enta acuélher as majors de 60 ans e as malauts,
bastit sus un terren de 15 ectares qu'apartiegen
ara “Defense Nationale’. Auie servit de camp
de refugiats enta judius e de presoérs que
procedien des camps de Gurs e d'Agde, atau
coma entas republicans espanhous , membres
dera Résistence francesa e des Brigades
Internacionaus, herits o malauts. Disposaue
d'ua zona de tisiologia, preparada enta recéber

150 tuberculosi, zona isolada dera résta deth
camp; tanben compdaue damb 2 infermeérs e
un pabelhon de farmacia, sala de cures e
consulta e es buréus deth meétge e deth cap
d'infermeérs. Eth personau siguec aumentat
enquia arribar a compdar damb 27 sanitaris
fixi, 1 métge, ua cap d'inferméres, e 25
infermeéres ajudades per béri metges. Es
condicions deth camp, bones en principi,
s’anéren deteriorant pera escassetat tant de
personau sanitari coma de neurituds, era quau
causa motivec que forga malauts siguessen
trasladats enta éster espitalizadi en Tolosa de
Lengadoc. En deseme de 1941 era infermeria
se barréc e es tuberculosi trasladadi tath
Sanatorium Surveille de la Guiche. Es batudes
de 1942 ena zona sud provoqueéren era arribada
en Noé d'un nombre important de judius. En
agost e seteme de 1942, 540 d'aguesti judius
forméren part de quate convois, que damb un
totau de 4000 judius partiren de Drancy ta
Auschwitz. Es intérns de mager edat e es
malauts més gréus que se trobauen en Noé en
seteme de 1942 sigueren dirigidi tas espitaus
dera zona. A compdar d'aguesta epoca eth
Camp de Noé deishéc d'existir coma camp-
espitau; 807 intérns moriren en aguest camp.
Francisco Busquet auie arribat en Noe eth 7
de junhseéga e eth 31 d'aguest madeish mes
partic dera estacion de tren de Tolosa de
Lengadoc ta Buchenwald, transport numeéro
1.252, auie 24 ans. Eren 1088 dmes e 103
hemnes. Es hemnes e mainatges sigueren
portats ta Ravensbruck, a on arribéren eth dia
7 d'agost, mentre as omes se les portéren ta
Buchenwald, a on arribéren eth dia 8 d'agost.
Se desconeish coma arribéc Busquet ena
estacion de Tolosa de Lengadoc, non conste
que i auesse, atau coma succedic damb es auti
deportats aranesi un pas prealable per
Compiegne, Busquet partic de Noé ta Tolosa
de Lengadoc.

En aguest convoi se junheren més de 28
nacionalitats, era majoritat francesa, 915
presoérs; eth grop d'espanhous lo formauen
85 deportats. Des deportats en aguest tren
tornéren 695, moriren 275, 35 son citadi coma
desapareishudi, un presoér s’evadic e de 185
d'eri se desconeish era sort qu'aueren.
En listat de presoérs que partiren de Tolosa
de Lengadoc eth 31 de junhséga, ena relacion

que hé referéncia a Busquet se pot liéger ath
cant dera sua data e loc de neishenca, 17-05-
1920 en Betlan, e eth son numeéro de matricula
en camp, eth 69264, un acotament que comente
“DCD peu aprés le retour”, siguec liberat més
moric poc dempis.

Francisco Busquet arribéc en Buchenwald eth
dia 6 d'agost de 1944, de religion catolica-
romana, ena ficha d'entrada en moment dera
sua arribada en camp s'enregistre qu'es sons
pairs residien en Betlan, eth son pair “Josep
B.” ére agricultor e era sua mair Elvira Jacquet
poirie éster qu'auesse ja mort per ues
anotacions que i a ath cant deth nom dera sua
mair en registre d'entrada deth camp. Liurat
pera B.D.S. de Paris per “Politico-Espafiol’. De
170 cms de naut, constitucion prima, uelhs
marrons, damb era fauta de dus dents, er ididma
qu'enregistre ei eth francés. En aguesta ficha
s'inscriu un triangle, sense acolorir, damb era
letra S coma presoér politic espanhou. I a ua
auta ficha, de pariones caracteristiques, ena
que signe coma “Busquet, Francis”. Ara sua
arribada siguec adjudicat ath bloc 51.
Era roba de Busquet que demore enregistrada
en Buchenwald eth 26 d'agost de 1944, liurada
ena tenda de roba deth camp, ei ua giqueta de
lirot, uns pantalons tanben de lirot, ua camisa,
ua casqueta, roba interiora, un justet de lan,
uns michons cuerti, ua hlatsada, uns guants e
un parelh de sabates.

Siguec destinat tath camp satellit de
Lagenstein-Zwieberge B Il eth 25 de seteme
de 1944. Es documents que se consérven non
aporten informacion sus era sua estanca en
Lagenstein-Zwieberge. Se consérve era carta
de trabalh de Busquet, a on s'enregistre era
sua gessuda tath subcamp de Malachit.
Eth camp de Lagenstein-Zwieberge BII
formaue part des subcamps de Buchenwald,
creadi ath torn deth poble de Lagenstein, en
un airau nomentat Zwieberge, localizada en
ua val isolada. Eth major d'aguesti camps
recebec eth nom de Landhaus o BII pes SS o
Malachit peth Ministeri d'Armament deth
Reich.

Siguec creat en abriu de 1944 e era sua foncion
siguec era de fabricar armament entas tropes
nazis. Eth bastiment acabéc en junh de 1944,
en hereuér de 1945 existien 16 barracons de
presoérs e encara que siguec planificat enta

albergar 2000 presoérs arribéc a auer enquia
10000 deportats quan en abriu d'aqueth an
absorbic as detenguts de d'auti subcamps. Es
presoérs catéren tunéls enta bastir armes
protegides des atacs aeriani, part des avions
Junkers e des V-2 se bastiren aci; entre 30 e
40 presoérs morien diariaments, victimes des
trabalhs forgadi e mautractaments. Aprop deth
50-70 % des 10000 presoers que passéren per
aguest camp moriren, includidi es que moriren
pendent era darréra marcha dera mort. Ar
éster considerat aguest camp de naut secret
es SS ordenéren a 22 presoers destruir toti es
documents abans d'éster evacuadi. Deuant er
auang des aliadi, eth 9 d'abriu de 1945, 3000
subreviuents sigueren obligadi a partir en sies
colones, forgadi a realizar 300 quilométres en
12 dies, ua colona siguec totauments aniquilada,
ua auta arribéc en Berlin damb sonque 18
omes, unicaments 500 des 3000 suberviueren.
Pogui dies dempts dera marcha dera mort
tropes deth 399 Batalhon dera 8au Division
Armada e 83 Infanteria dera armada USA
entréren en BII eth dia 11 d'abriu. Trobéren
entre 1400 e 1600 presoérs, malauts, qu'auien
demorat en camp, abandonadi, Francisco
Busquet entre eri. Béri dies dempiis es
ambulancies militars les transportéren ta
Halberstad, 144 deportats moriren en aguest
espitau, victimes de tuberculosi, meningitis,
desnutricion; sigueren enterradi en massa en
cementéri de Halberstad.

Busquet siguec ingressat ena infermeria deth
camp de concentracion deth 3 ath 10 d'abriu,
en tot éster posterioraments transportat,
dempiis dera desliuranga deth camp en Parfs,
dempiis d'un prumeér pas per Halberstad.
Francisco Busquet non suportéc més dempts
de tantes vexacions, e poc dempis d'ester
liberat moric, as 24 ans, liure, en Paris.
Enes donades que se consérven en Archiu
Departamentau d'Agen, en archiu deth buréu
dera prefectura relativa as demandes
d'indemnizacion des persones deportades, era
tia de Busquet, era Sra. Nart, hec ua peticion
de pension en 1949. Tanben segons aguestes
donades Francisco Busquet moric, dempiis
dera sua desliuranga, en un Espitau de Parfs.
Aguest archiu envie mes documentacion en
relacion ad aguesta sollicitud, eth 5 de gér de
1949 eth Directeur Départementale Chef du

Service des Pensions escriu a Mr. Le Prefet de
Lot-et-Garonne ta que li pregunte a Mme Nart
en relacion ath son nebot Francisco Busquet,
mort en un Espitau de Parfs dempiis dera sua
repatriacion dera deportacion, aguestes
indagacions an d’éster enviades ath Comissari
dera policia d'Agen. Eth 7 de hereuér d'aguest
madeish an eth Directeur Départementale escriu
ath comissari de policia d'Agen ta que pregunte,
ar efecte dera pension sollicitada per Mme
Nart, tia de Francisco Busquet, a M. Calbeto,
sabatér, domiciliat en carrér Richard Coeur de
Lion numeéro 32, d'Agen, se Francisco Busquet
a signat enta optar “pour la France’ ena
comissaria de policia d'Agen a inicis de 1937
e a M. Frangois Massip, chofer en casa deth
Dr. M. Esquirol, en carrér Lafayette 24 d'Agen
enta saber se Busquet passéc “le Conseil de
Revision au Lycée de Gargons” en hereuer de
1940. Frangois Massip ére eth que viuie damb
Mme Nart, era tia de Busquet, e damb eth
madeish en numéro 8 deth carrér Laulanie
d'Agen.

MANUEL SACAU REDONETS

Manuel Sacau non neishec en 1888 coma
recuelh era base de donades PARES, neishec
en Canejan tas ueit dera tarde deth dia 8 de
mar¢ de 1887. Hilh de Francisco Sacau e
Mariana Redonets, andis de Canejan. Siguec
cristianat ena Gleéisa Parroquiau d'aguesta
localitat eth dia 9 de marg. Se 1i meteren es
noms de Manuel, Esteban, Remigio, coma
recuelh era sua acta de baptisme, signada per
Francisco Sabi, Rector.

[ a ua anotacion recuelhuda ena sua inscripcion
deth baptisme, en marge, a on s'anote peth
mossen rector Daniel Sopena que contractéc
matrimoni eth dia 12 de junh de 1911 damb
Maria Bonneau de Hos, en aqueth municipi a
on passéren a residir , en carrér Jean Jaures,
en tot trabalhar coma sarte Manuel e coma
brodadora era sua hemna e a on neisheren es
sons tres hilhs, un d'eri, Paul Sacau, neishut
eth dia 14 de seteme de 1919, siguec deportat
ath cant deth son pair, prumér ta Dachau e
dempiis ta Flossenburg. Manuel s'auie
naturalizat francés eth 16 de seteme de 1927.
Ara fin de 1942 inici de 1943 Manuel comence
era sua activitat ena Resisténcia, auie 57 ans;

era sua activitat demore plan rebatuda ena
documentacion recebuda der Archiu de Caen
e deth SHAT de Parfs, en era era sua hemna,
Marie Pierrette Andréa Sacau, qu'ére
brodadora, trace eth 17 de gér de 1952 era
biografia deth son ome ena Resisténcia e es
motius dera sua detencion. Manuel Sacau, e
eth son hilh tanben possiblaments, hége part
deth hilat “Alphonse Buckmaster”; Buckmaster
siguec un jornalista anglés, cap pendent era
Dusau Guerra Mondiau dera seccion F deth
servici secret britanic, Special Operations
Executiva, SOE, seccion que s'aucupaue des
sabotatges e de sostier ara Resisténcia francesa.
Era seccion F deth SOE enviéc ta Franga
diuérses missions que sigueren es origines
deth hilat Bukmaster. Era composicion basica
ére un cap organizador, un operator de radio
enta assegurar eth contacte damb Londres e
un corréu que distribuie es messatges as auti
membres deth hilat. Un d'aguesti grops creadi
en hilat siguec eth nomentat “Alphonse
Bukmaster”, assignat ath movement de
resisténcia francesa “Liberer et Federer’, qu'auie
coma mission principau eth camoflatge d'armes
e materiau e eth pas clandestin pera termiéra
damb Espanha de persones perseguides pes
alemans (Judius, aviators aliadi, membres dera
Resisténcia...)

Manuel exercitéc eth cargue enes FFC, es
Forces Francaises Combattantes, que
reagropen es FFL, Forces Frangaises Liures
e es hilats de Resisténcia Interiora. Aucupe
dempis deth 1 de gér de 1943 enquiath 2
d'abriu d'aqueth an eth grad d'Agent P1,
omologat a sotstinent, en tot éster designat
des deth 3 de marg de 1943 coma Agent P2.
Es categories que s'establien en Decrét
d'apertenenga as FFC éren Agent “O”,
membres qu'auien ua activitat puntuau ena
Resisténcia, quauquarrés que prestaue
ocasionaument eth son camp entad aterratge
per exemple; Agent “P1”, membres qu'auien
ua activitat contunha ena Resistance camuflada
Jos ua aucupacion personau e Agent P2,
membres que dedicauen era totalitat deth son
temps ara Resisténcia, en tot someter-se a ua
disciplina totau, tant per ¢o qu'ei ath 10c coma
eth tipe d'activitat a realizar ena Resisténcia.
Manuel ena sua casa recebie frequentes visites
de gent qu'enta era sua hemna, coma era

madeisha referfs, 1i éren desconeishudes, en
tot complir era mission que li auien assignat
ena zona de Hos. En 1948 1 a un certificat
d'apertenenca as FFC de Manuel Sacau, en
aguest document se he a constar coma Sacau
signéc un contracte de compromis en aplicacion
deth decréet 366 deth 25 de junhsega de 1942,
“reseau Alphonse Buckmaster”, tanben afirme
qu'es servicis complidi coma agent P2
computen a compdar deth 3 d'abriu de 1942
era qualitat de “Charge de mission de 8 classa”.
Grad corresponent omologat: “Sows-
Lieutenant’. En 1946, eth 25 d'abriu, Achille
Auban, Conselhér Generau deth Haute
Garonne e que serie posterioraments Secretari
deth Ministéri der Aire francés expedis un
certificat que s'includis en dossiér de Caen, en
tot justificar era sua apertenenca ara
Resisténcia dempis de junhséga de 1940:

“En octubre de 1941 estableci contacto con Manuel
Sacaw, no dudando nunca en cumplir con coraje y
abnegacion todas las misiones que le he
encomendado. Ha participado en la difusion de la
prensa clandestina, sirviendo de enlace y guia en
los traslados a Espaiia, escondiendo armas en su
domicilio, que nunca le fieron encontradas a pesar

de los miltiples registros efectuados en su casa.
Desde el primer momento fue un ejemplo de valor
ctvico y de resistencia al fascismo y a los alemanes’.
En semblats térmes s'exprimis eth 25 d'abriu
de 1946 Gilbert Kaksas, Deputat de Haute
Garonne, en tot ratificar es paraules d'Achille

Auban, en tot ahiger béth comentari en relacion
a Paul Sacau.

Pair e hilh convertiren era sua abitanga dempts
der inici dera invasion alemana en loc
d’amassades clandestines, en centre d'acuelh
des hugidi, eth depaus d'armes. Andis
s'aucupéren de facilitar eth transit pera
termiéra des que hugien dera persecucion nazi
e deth govern de Vichy, eri sigueren es
encargadi deth pas des persones per aguest
punt des Pirenéus. Es dus sigueren detengudi
per apertier as FFC; era data de detencion,
pera Kripo-Stapo, era Kriminalpolizei alemana,
ei deth 15 de noveme de 1943, segons
documentacion recebuda de Gedenkstatten
Buchenwald und Mittelbau-Dora; era sua hemna
referis qu'era detencion deth son ome e deth
son hilh s'amiéc a térme eth 24 de noveme, tas
8 deth maitin, en Hos, en tot éster testimonis
d'aguesta detencion toti es abitants deth poble.
Era Gestapo anéc diréctaments a cercar as
Sacau, era sua detencion non forméc part de
cap batuda collectiva. Eth motiu basic dera
detencion siguec “Propagande comuniste”.
En Hos pendent eth govern de Vichy se placéc
de forma establa era Policia Alemana de
Termiéres, formada per oOmes practicaments
en edat de jubilar-se for¢a d'eri e qu'arribéren
aconfraternizar damb era poblacion, coma se
didie, en paraules der actuau baile Mr. Lafont,
“netaint pas mechants’, arren a veir damb era
actitud des membres dera Gestapo.

Ficha de Manuel Sacau deth camp de concentracion, a on apareish eth son numéro de presoér, 40103

De Hos sigueren transportats pair e hilh ta
Luchon a on demoréren enquiath 27 de
noveme, dempiis se les emporteéren ta Tolosa
de Lengadoc, tara preson de St. Michel, a on
sigueren sometudi a multiples interrogatoris,
enquiath 28 de deseme de 1943, en tot éster
transportadi aqueth dia ta Compiégne enquiath
16 de gér de 1944. De Compiégne partiren
Manuel Sacau e Paul Sacau eth dia 17 de geér
de 1944 ta Buchenwald.

Eth transport lo formauen 1944 presoérs,
sonque omes, aguest naut nombre de presoérs
mercaue ua acceleracion ena deportacion en
massa. Aguest convoi se caracterizéc pes
nombroses parades realizades, ocasionades pes
temptatives d'evasion. Coma represalha es
guardies alemans deth convoi ordenéren
despolhar-se a un vagon sancer e transportéren
ad aguesti presoérs a un aute vagon ja aucupat.
Pendent es tres dies de viatge sonque se
distribuic as deportats ua racion de sopa,
pendent ua parada que se hec es Treves.

EEra mager part de deportats d'aguest convoi
sigueren arrestadi per héts restacadi damb era
Resisténcia, sustot eth Seine et Oise o en
Amiens. Auti presoérs éren victimes des
batudes en cors des represalhes amiades a
térme pes alemans, entre eri 896 persones
detengudes en Grenoble e uns auti ena
Universitat de Clermont- Ferrand.

Ua part des presoérs d'aguest convoi siguec
transferida a d’auti camps de concentracion o
tas Kommandos depenents de Buchenwald.
Un prumer transport portéc enquiath subcamp
de Dora a tres cents presoérs; d'auti presoérs
sigueren portadi ta Flossenburg e uns auti ta
Mauthausen.

En aguest convoi se junheren més de 28
nacionalitats, era majoritat francesa, 1509
presoers; eth grop d'espanhous lo formauen
230 deportats. Des deportats en aguest tren se
sap que tornéren 945, moriren 679, 57 son
citadi coma desapareishudi, 10 presoeérs
s'evadiren, tres sigueren liberadi pes autoritats
alemanes e de 250 d'eri non se sabec bric meés.
Ena lista de deportats deth convoi numeéro 1.171
figure eth numeéro de matricula de Manuel
Sacau, “Emmanuel Sacau”, era sua data e loc de
neishenga, en Canejan encara que se cite en
Departament francés 83, era sua nacionalitat
francesa e era sua data e loc de defuntament.

Emmanuel Sacau arribe en Buchenwald eth
dia 19 de gér de 1944 ath cant deth son hilh
Paul, en tot assignar-li eth numéro de presoér
40108 e ath son hilh eth 40104. Siguec
enregistrat coma presoér politic francés e
destinat en principi ath bloc 62, ath costat deth
son hilh. Ara fin des sons dias Manuel Sacau
siguec ingressat en bloc 56, a on moririe.
Maridat, damb tres hilhs, ére sarte de
profession.

Ara sua arribada portaue ua petita valisa, ua
giqueta, ua capa, dus pantalons, dus tricots,
ua casqueta, dus parelhs de michons, roba
interiora e uns papérs. Eth madeish signe coma
E. Sacau eth liurament des sues apertenences.
De 162 cms de nautor, constitucion fébla, uelhs
grisi, peu cands, idioma francés; en arribar se
li merquéc damb un triangle vermelh damb
era F en son interior, presoér politic francés.

Desafortunadament se desconeish que li
succedic en arribar en Buchenwald; i a ua nota
deth camp de 9 de hereuér de 1944, en relacion
ara destinacion de trabalh de Sacau, a on se
pot liéger “solo para trabajos ligeros’, tanben
apareish en aguesta note eth nom deth son
hilh Paul.

Manuel Sacau moric eth 19 de marg de 1944,
tas 2'15 ores, ena infermeria des presoeérs deth
camp de Weimar-Buchenwald; aqueth madeish
dia moriren d'auti 22 presoeérs. Era causa oficiau
dera sua defuncion siguec “Herzschwache bei
Magen-Darm-Katarrh”, insuficiéncia cardiaca
damb gastroenteritis.

Dera sua mort siguec testimoni Louis
Dusastre, perruquér de Louchon, companh
son en Buchenwald que declaréc en Louchon
en marg de 1946, “auer vist a morir ath mén
camarada Emmanuel Sacau, deportat politic
en camp de Buchenwald, bloc 56, n° de
matricula 40103, en marg de 1944 — da era
data deth 26- d'ua congestion paumonara per
manca d'atencion e dempis des
mautractaments recebudi”.

Eth 2 de hereuer de 1947 eth “CHEF du 2¢éme
BUREAU DE L’ETAT CIVIL DEPORTES"
se dirigis per carta ath baile de Hos ta
qu'anéncie, “avec menagements” ara familha de
SACAU Emmanuel, eth son defuntament. A
eth privilegi de poder hér a constar ena sua
acta de defuncion “Mort pour la France'.

Eth 1949 se li ratifique des de Parfs era
omologacion en grad de “Sous-Lieutenant au
titre posthume’, damb data de prenuda de reng
eth dia 1 de marg de 1944

Eth 17 d'abriu de 1952 s'emet er informe
favorable entara obtencion deth Tufre de Deporte
Resistant peth Ministére des Anciens Combattants
et Victimes de Guerre e eth 14 d'octobre d'aqueth
an se li notifique ara sua hemna en Hos.
En monolit erigit deuant der Ajuntament de
Hos, en rebrembe des morti pera Patria,
s'inscriuec eth son nom.

PAUL SACAU

Se ben Paul Sacau non neishec en Aran s'a
creigut oportun includir-lo acf pera sua relacion
filiau damb Manuel Sacau. Neishut en Hos eth
14 de noveme de 1919, soltér, trabalhaue
tanben coma sarte e residie ena abitanga des
sons pairs, en carrer Jean Jaures.

Andus, pair e hilh, sigueren detengudi en Hos,
semble éster qu'ua delacion siguec era causa,
en noveme de 1943, pera BDS Paris e trasladadi
ta Louchon, ara sedenga dera Gestapo, d'aquiu
ta Compiégne a on partiren, amassa, ta
Buchenwald, en tot compartir anduis era tragica
destinacion.

Gessec de Compiégne eth dia 19 de ger de
1944, damb eth son pair, en arribar en
Buchenwald se 1i assigne eth numeéro 40104
e sigueren andus destinadi tath bloc 62, en
registre dera sua detencion figure coma presoér
“Politic francés”

Eth dia 22 de hereuér de 1944 Paul Sacau
siguec assignat tath camp de Flossenburg, non
tornarie a veir mes eth son pair que moric un
mes més tard.

En aguest transport ta Flossenburg partiren
damb Paul auti 100 presoérs, d'eri 33 éren
detenguts “Politics Espanhous”.

Eth camp de Flossenburg ei citat soent coma
eth camp “desbrembat”, es sons presoérs
procedien ben de d'auti camps o ben des
presons deth Reich, non i auec cap transport
que partisse diréctaments de Franga ta
Flossenburg. En 1938 un Kommando
procedent de Dachau inicie eth bastiment deth
camp, que se plan siguec concebut enta albergar
1600 detenguts ara fin de 1944 éren 15.000.
Era majoritat de detenguts proviegen de

convois arribadi de Buchenwald en hereuér e
en mai de 1944, Paul arribéc en hereuér, e de
Dachau en junhseéga e agost de 1944. Eth 20
d'abriu de 1945 eth camp ei evacuat, deuant
era proximitat des tropes aliades, es quate
colones qu’ amassen 14.800 detenguts, 7000
moriren e era résta siguec liberat eth 23 d'abriu
de 1945.

Paul Sacau arribéc en Flossenburg eth 22 de
hereuér, procedent de Buchenwald, a on se li
assignéc eth numero 6817, en tot éster
catalogat coma presoér politic francés jos
custodia, “Meerschaum”. Destinat as blocs 20
e 21 siguec poc de temps en aguest camp,
Flossenburg auie assignadi meés de 95
Kommandos, 69 en Alemania e 26 en
Checoslovaquia, a un d'aguesti darreéri,
Hradischko, siguec destinat Paul eth 3 de marg
de 1944, a on demoréc enquiath 26 d'abriu de
1944, qu'iniciéc era marcha pera evacuacion
deth camp. Siguec liberat pes tropes russes
eth 8 de mai de 1945 aprop de Krumeau e
repatriat eth 24 d'abriu ta Checoslovaquia
Eth camp de Hradischko, coneishut pera
administracion SS coma eth “camp de
Beneschau”, se trobaue en aguesta poblacion,
a 40 quilomeétres de Praga. Dubért en noveme
de 1941, s’espandic contunhaments en amplor,
en junhséga de 1942 sigueren evacuadi es
17600 abitants de 62 pobles propléus enta
poder aumentar era grandaria deth camp, a
on sigueren establidi diuérsi camps
d'entrenament des SS. Poc a poc eth camp
passec d'éster basa d'entrenament a camp de
reclusion, en noveme de 1943, enquia aquiu
sigueren portadi es presoers, era majoritat
procedents de Flossenburg. en marg de 1944
arriben en camp 325 presoérs procedenti de
Flossenburg, Paul Sacau entre eri. Aguest
grop ére format majoritariaments per francesi,
encara que tanben i auie espanhous, italians,
russi e polonesi. Es presoérs se n'encuedéren
d'abilitar eth camp, clavegueram, cavar
trencades e grani horats, 19 presoérs moriren
entre eth 20 e eth 26 de mar¢ pes dures
condicions de trabalh, privacions de neurituds,
e fauta totau de igiéne. En abriu de 1945
comencéren es execucions sistematiques en
camp, deuant er auang des tropes russes de
liberacion. Eth comandant SS de Hradischko
ordenéc ath cap deth camp Kus era evacuacion

des presoérs; eth camp siguec dissolvut eth
26 d'abriu de 1945 e es presoérs embarradi en
vagons de bestiar en direccion enta Praga. Es
presoérs sigueren obligadi a abandonar eth
tren aprop d'un bosc ath sud de Janowitz; es
SS dauriren huec contra eri, sonque
suberviueren 170 des 1000 presoér deth camp.

Paul Sacau moric en Tolosa de Lengadoc en
hereuér de 2012.

DACHAU

JOAQUIN TERSA LEJA
ENRIQUE TORRES MARQUES

Plagat aprop dera part nordést deth poble de
Dachau, en Baviéra, ath sud d'Alemania, e a
uns 16 quilomeétres de Munich eth camp
d'extermini se lheuéc sus ua anciana fabrica
abandonada de municions. Acabéc eth son
bastiment eth 22 de mar¢ de 1933. Gerit
dempiis de 1934 pes SS alemanes, eth son
director Theodor Eicke, nomentat
diréctaments per Himmler, siguec eth
responsable dera consideracion des judius
coma éssers infraumans, enemics der estat, en
tot someter-les a puniments devastadors, tant
fisics coma psicologics. Eicke se convertic en
inspector cap de toti es camps nazis. A compdar
de 1941 Dachau se convertic en camp
d'extermini.

En principi siguec creat enta albergar as
opausants deth regim nazi, comunistes
alemans, sociaudemocrates, més damb eth
temps sigueren recludits tanben gitans, judius,
omosexuaus, asociaus e criminaus abituaus.
Dachau servic tanben enta albergar presoérs
religiosi; segons donades dera Gleisa Catolica
aumens 3000 religiosi sigueren embarradi
entre es sons murs, éren catolics, protestants,
ortodoxi e musulmans. En aguest camp
perderen era vida 1034 religiosi.

Dachau ére eth camp d'entrenament entas SS
que s'anauen a aucupar d'auti camps; era sua
organizacion e rotina siguec considerada
model. Se dividie en dues seccions, airau deth
camp e airau de crematoris. Format per 32
barraques, includida ua entath clergat e ua
auta entas experiments medicaus, en Dachau
s'amiéren a térme centenats d'experiments

medicaus inumans, restacadi damb era
ipotérmia, damb era malaria e era tuberculosi.
Compdaue damb bugaderia, codina, doches e
talhérs e un bloc de preson. Eth pati entre era
preson e era codina s'utilizaue entara execucion
somaria de presoérs. Entornejaue eth camp
ua cleda electrificada de hér blanc, ua rasa e
un mur damb sét tors de vigilancia.

Uns 200.000 presoéers de més de 30 paisi
passéren per Dachau; 80.000 sigueren
assassinadi e forga auti moriren victimes des
dolentes condicions de vida a que se vederen
sometudes.

Es presoérs sigueren utilizadi enta realizar
non sonque eth bastiment deth camp mes
tanben d’auti trabalhs, bastiren carretéeres,
drenéren paluns e trabalhéren es peiréres de
graua atau coma ena produccion armamentistica.
En estiu de 1944 se creéren aprop des fabriques
de guérra camps satellits d'intérnament qu'éren
jos era direccion de Dachau, mes de 30
subcamps enes que 30000 presoeérs trabalhauen
exclusivaments ena industria bellica.

A mesura que s'apropauen es forces aliades es
alemans iniciéren eth traslat de presoérs enta
evitar era sua liberacion. En Dachau anéren
arribant convois procedenti de d'auti camps.
Eth 26 d'abriu, dies abans dera desliuranga
deth camp, es alemans trasladeren de Dachau
a Tegernsee a meés de 7000 presoérs, forga
d'eri moriren en aguesta marcha, de hame,
heired, esgotament o fusilhats pes alemans.
Dachau siguec liberat eth 29 d'abriu de 1945
pera 20" Division Blindada e era 45* Division
d'Infanteria deth Séptimo Ejército de los Estados
Unidos; abans dera arribada des tropes es
vigilants deth camp auien ja hujut, era bandera
republicana espanhola e era austriana des
Brigades Internacionaus ondejaven en camp
quan arribéren es americans; siguec eth dusau
camp d'extermini liberat pes tropes
britaniques-nord-americanes. A principi de
mai sigueren liberadi es subreviuenti dera
marcha de Dachau a Tegernsse.

En camp de Dachau aueren noticies dera
entrada des maquis ena Val d'Aran, Operacion
Reconquesta. Aguesta noticia, segons conde
Joan Martorell, deportat tanben en Dachau
eth son testimoniatge demore recuelhut en
hitp:// bteysses.free.fr/pages_temoignages_espag

suberviuer”. En assabentar-se deth fracas dera
operacion, contunhe comentant Martorell,
non ac comentéren ara resta de presoérs.

En aguest camp arribéren Joaquin Tersa e
Enrique Torres

JOAQUIN TERSA LEJA

En practicament toti es documents recebuts
autant deth camp de concentracion de Dachau,
deth Service Historique de I'Armée, com deth
Centro de Bad Arolsen relacionats tamb Joaquin
Tersa, e en aqueri d’auti que s'an podut
consultar, listes de transports de deportats,
etc... era data de neishenga e eth loc concorde
en toti, Joaquin neishec, tostemp segon aguesta
documentacion, eth dia 2 d'abriu de 1888 en
Arties, en tot higer en béth document “Lérida”,
semble existir consens sus eth loc de neishenga,
Arties, Lhéida. Sonque i a tres documents que
citen eth son loc de neishenga en Bordeaux,
un ei eth que hé mencion ara lista de deportats
que gesseren de Compiegne, un aute ei eth
document que remet eth “Ministere des Anciens

Combattants et Victimes de Guerré’ en tot notificar
eth son defuntament e eth tresau ei eth recebut
de Caen, er expedient que sollicite era sua
veuda eth 23 de noveme de 1955, domiciliada
en 25 rue Fon de Rache d'Agen, era Demande
d’Attributionn du Titre de Déporte Résistant. Ara
ben, consultadi es libres de baptisme dera
parroquia d'Arties, non apareish cap neishenga
en aguesta poblacion, n’en aguest dia e an
n’enes precedents que hésquen mencion a
Joaquin Tersa; tanpoc apareish eth son nom
en d’auti libres consultadi de poblacions
qu’apertenhien ath Naut Aran.

Era darréra abitanga coneishuda ei era que se
hé a constar en registre d'entrada de Joaquin
Tersa en Dachau, domiciliat en Figeac.
Contactadi es Archius Municipaus de Figeac,
Christophe Galinon, an facilitat uns documents,
damb interessanta informacion, enes que se
plan se mencione que Joaquin ei neishut en
Franga tanben se remet era acta de
defuntament deth son hilh, Daniel Tersa, a on
se rebat que neishec en Arties eth 4 de mai de
1920, hét aguest qu'apuarie era idéa qu'eth son
pair, Joaquin Tersa, tanben neishec en Arties.

Ficha realizada a Joaquin Tersa ena sua arribada en camp de concentracion en tot descriuer era sua roba e es pertenéncies

Entre aguesti documents recebudi de Figeac
s'includfs un listat de 54 persones, “raflées a
Figeac”, detengudi en Figeac, eth dia 12 de
mai de 1944. En aguest listat figure “Tersa
Leja, Joaquim”. Hig eth Sr Galinon qu'ére
hustér, se en Dachau conste coma obreér, e
qu'auie dus hilhs. Er aute document aportat
ei d'eth “Ministere des Anciens Combattants et
Viclimes de Guerré’ en que se sollicite ath baile
de Figeac, damb data 19 de junh de 1948,
qu'ena acta de defuntament de Monsieur Tersa-
Leja, Joaquin, que se li enviéc eth 3 de marg
de 1948 hige era mencion “Mort pour la France’;
acf ei a on se cite era sua neishenga eth dia 2
d'abriu de 1888 en Bordeaux e non en Arties
e mort en Dachau eth 6 de marg de 1945. Fin
finau eth tresau document recebut ei era acta
de defuntament deth son hilh, Daniel Tersa,
eth dia 1 de noveme de 2005, en Agen, hilh de
Joaquin Tersa e d'Isabelle Vigata. Eth hét
caracteristic d'aguesta acta de defuntament ei
que Daniel Tersa conste neishut en Arties eth
4 de mai de 1920.

Mes non sonque aporte documents er Archiu
Municipau de Figeac, Christophe Galinon
aporte ua donada preciosa entara recérca
d'informacion de Joaquin Tersa, era adrega
dera sua arrérhilha, era Sra. Maria José Lo Re.
[stablit eth contacte damb era mos aporte es
donades qu'an pogut rebrembar, era e era sua
fraia Daniéle, tant deth son pair-sénher coma
deth son pair. Sense era bona memoria e era
accessibilitat d'aguestes dues arrérhilhes de
Joaquin Tersa non auesse estat possible tragar
ua linha dera sua vida.

Es arrérhilhes de Joaquin afirmen desconéisher
donades dera neishenga deth son pair-sénher,
dera sua joenessa, an tostemp pensat qu'auie
neishut en Arties, maugrat a¢o era sua acta
de defuntament rebat que neishec en Bordeaux,
encara qu'eres afirmen qu'eth, Joaquin, tostemp
referie auer neishut en Arties, a on auie viscut
e trabalhat damb es sons pairs, qu'éren
proprietaris d'ues térres agricoles e de ua finca.
De hét es dues arrérhilhes, Maria José e
Daniéle, rebremben qu'era sua mair les auie
comentat qu'eth son pair-sénher parlaue mau
eth francés, e qu'eth son arrépair-sénher, eth
pair de Joaquin Tersa, ére hustér. Comenten
tanben coma alavetz forga aranesi anauen a
trabalhar en Franca, en Agen, en Bordeaux,

en Tolosa de Lengadoc. Aporten ua donada
interessanta, qu'eth son pair se maridésse en
Vielha eth dia 9 de noveme de 1915, damb
Vicenta Vigata Espanha, tanben d'Arties a on
viuie damb es sons pairs. E acf ei a on apareish
ua donada cruciau, era referéncia as noces de
Joaquin Tersa.
Contactat damb Mossen Amiell, a trobat enes
Archius Parroquiaus, més non de Vielha, senon
d'Arties, tant era acta de matrimoni de Joaquin
Tersa coma era de baptisme deth son hilh
Manuel / Daniel e ua hilha, ena Gléisa d'Arties:
“Tomo III , folio 17. Al margen: Casa
Vicenta. Joaquin Tersa Leja con Vicenta
Bigati Espanya. Aststi6 el Juex. “En la
iglesia parroquial de Santa Maria de la
villa de Arties, Didcests de Urgel, dia trece
de noviembre de mil novecientos quince:
Yo el infrascrito Economo interino, previos
los requisitos candnicos y los que exige la
ley civil, dispensadas los dos proclamas de
las tres que prescribe el S. C. de Trento,
asisti al matrimonio celebrado entre
Joaquin Tersa Leja, soltero, natural y
vecino de Arties, hijo legitimo de Francisco
Tersa y de Manuela Leja, vivientes y
vecinos de Arties; e Isabel Bigatd y Esparia,
soltera, natural y vecina de Arties, hija
legitima de Antonio Bigatd, natural de
Rialp y de Maria Espafia, los dos vivientes
v vecinos de Arties. Prestaron sus mutuos
consentimientos por palabras de presente,
stendo testigos: Esteban Vilanova vy
Francisco Riu, los dos de Arties. Dia quince
del mismo mes recibieron las velaciones
Buenaventura Roca, Economo interino.
Rubricado’

Aguesta acta de matrimoni ei clau enta esclarir
era origina de Joaquin Tersa, neishec en Arties,
eth dia 2 d'abriu de 1888, “naturau d'Arties”
quan se maridéc, eth dia 13 de noveme de
1915, non eth dia 9. Hilh de Francisco Tersa
e de Manuela Leja, que demorauen en Arties.
Era sua hemna, Isabel “Bigata”, tanben
demoraue en Arties, hilha d'Antonio Bigata,
de Rialp e de Marfa Espanha.

Auec dus hilhs, atau ac declare quan entre en
Dachau, andis neishudi en Arties, ua hilha
neishuda eth 23 d'agost de 1916, Marie Louise,
e un hilh, eth pair de Marie-José e de Daniéle,

neishut eth 4 de mai de 1920, coma refléxe era

sua acta de baptisme
“Tomo III. Folio 64. Al dorso: “Casa
Vicenta. Tersa Vigatd Manuel.
Confirmado, 28 junio 1921, En la
iglesia parroquial de Santa Maria de
Arties, obispado de Urgel, provincia de
Lérida, dia catorce de mayo de mil nueve
cientos veinte, el infrascrito bauticé
solemnemente, segiin prescribe el Ritual de
la Diocesis, a Manuel, Antonio, Francisco,
que nacié a las siete de la masiana del dia
cuatro, hijo legitimo de Joaquin Tersa e
Isabel Vigatd, de ésta. Fueron padrinos:
Manuel Vidal y Aurora Tersa, solteros y
de esta. Abuelos paternos: Francisco Tersa
y Manuela Leja, de ésta; maternos: Antonio
Vigatad, de Rialp y Maria Espafia, de ésta.
Francisco Barrau, Parroco”
(Rubricado)’

Eth hilh de Joaquin siguec cristianat damb es
noms de Manuel, Antonio, Francisco, en tot
passar a cridar-se més en dauant Daniel.
Aguest cambi de nom siguec realizat, coma
comente Pierre Robin, ome de Daniéle,
arrérhilha de Joaquin, enta facilitar era sua
integracion ena societat francesa, es
immigrants non éren plan ben acuelhudi per
ua bona part d'era. A compdar deth moment
qu'era familha rendéncie a tornar
definitivaments ta Espanha, Manuel decidis
hér un cambi en son nom, se didera Daniel.
Tanben era sua mair e hemna de Joaquin,
Isabel Vigata, conste ena documentacion
recebuda de Franga coma Vicenta Vigata.
Pierre Robin, dme de Daniéle Robin, arrérhilha
de Joaquin Tersa el istoriaire, a centrat es sons
estudis ena istoria sociau, politica e economica,
ponent e director de nombrosi colloquis e
estudis sus eth sindicalisme en Franca,
responsable dera editoriau “Editions D’Albret’
e autor de “Memoires et traditions ouvriéres’,
entad aguesta obra entrevistéc ath son suer,
Daniel Tersa, e gracies ara collaboracion de
Pierre s'an pogut obtier més donades de
Joaquin Tersa.

Com afirmen es arrérhilhes de Joaquin e eth
madeish Pierre Robin era familha Tersa, coma
tantes d'autes familhes araneses, emigréren
enes ans 1920 ta Franga, uns ta Tolosa de

Lengadoc, uns auti ta Bordeaux, uns auti ta
Agen. Joaquin ére husteér, constructor de tets,
qu'auie aprenut eth son mestiér en tot trabalhar
en Aran, més aquiu eth trabalh auie amendrit
plan e es térres éren insufisentes enta tréir ta
deuant ua familha de quate membres, en tot
decidir emigrar.

Era prumeéra ciutat ara qu'arriben era familha
Tersa-Vigaté el Tolosa de Lengadoc, mes era
ciutat se li hé grana, Joaquin se trobaue, en
paraules de Pierre Robin “completement perdi’.
Aconselhat per d’auti aranesi partfs ta Agen,
poblacion més petita; aquiu trobe trabalh en
ua hustaria, a on ja trabalhauen d'auti sét
hustérs, e amasse ara sua familha en aguesta
localitat; s'installen en carrér Fon -de-Raché.
Es inicis dera integracion non sigueren faciles,
era dificultat der idioma ére constanta, Joaquin
sonque parlaue un shinhau de francés, e siguec
damb era ajuda deth son hilh, en tot estudiar
en Agen, que parlaue e comprenie eth francés,
quan podec verificar, més tard, qu'eth salari
que recebie non s'ajustaue ad ago pactat, qu'es
sues huelhes de paga non li éren corréctaments
pagades; Joaquin auie confiat erronéament ena
bona fe deth son patron.

Ans dempis crompéren ua casa en centre
d'Agen. Joaquin contunhaue trabalhant de
hustér, activitat que compaginaue damb era
de tratant de shivaus entre es Pirenéus e
Aurillac, mentre Manuel, eth son hilh,
estudiaue en collégi tecnic, a on obtenguec eth
grad de tornér-fresaire tath 1935 o 1936. Era
familha Tersa, de condicion umila, ja hége ans
qu'ére en Agen quan esclatec era Guerra Civiu
en Espanha, maugrat a¢o es periodes
vacacionaus les passaue Manuel/Daniel en
Arties, coma rebremben es sues hilhes, “en tot
parlar aranés”.

En aguesta epoca, contunhen dident es
arrerhilhes, i auie forga gréves en Franga,
enquia Agen auien arribat es refugiats
republicans dempus dera “Retirada”; eth son
pair, trabalhador qualificat en fabriques locaus
prumeér e dempts emplegat ena enterpresa
aeronautica, immergit en mon deth ciclisme
organizaue carréres ciclistes pes entorns de
Figeac, Manuel/Daniel se maridéc en 1940
damb ua gojata francesa. “I auie for¢a gent
dera Val d'Aran en Agen”. “Es noms de Joaquin
e Manuel ja apareishen enes archius.




D’Aran ath lunférn.
Aranesi deportats tas camps d’extermini alemans

Departamentaus, ath costat de d'auti obrérs
estrangeérs que passéren a éster susvelhadi e
controtladi pera policia e era gendarmerfa
francesa”.

Eth 1980 Joaquin participe ena grana gréva
deth bastiment d'Agen organizada peth sindicat
Confederation Generale du Travail Unilaire,
C.G.T.U., assistis as amassades ena Bourse du
Travail, a on se trobe damb d’auti trabalhadors,
obrérs, hustérs, plastraires, que com eth
participen ena gréva, en tot ignorar qu'el
susvelhat coma es auti estrangérs; eth madeish
ause a préner era paraula enes assemblades
des grevistes, en un francés “approximatif,
coma eth son hilh Daniel descriuec a Pierre
Robin. Fichat pera policia coma instigador
dera gréva e membre dera C.G.'T.U. , Sindicat
influenciat peth Partit Comunista, eth son nom
apareish, segons es estudis realizadi per Pierre
Robin enes Archius Departementaus, entre
aqueri estrangérs, espanhous e portuguesi,
qu'era Prefectura consideraue enta éster
expulsadi per auer participat coma instigadors
ena gréva, per “troubles a l'orde public”. Dera
sua afiliacion ena C.G. T.U. se dedusis que
Joaquin ére simpatizant deth Partit Comunista.
Era fin dera gréva se saldéc damb quauqui
licenciaments, non arribant a complir-se era
menaga d'expulsion ta Espanha.
En 1982 Joaquin déishe ath son patron e anéc
de nau contractat en ua auta hustaria, era sua
hemna, Vicenta, trobéc trabalh coma assistenta,
“femme de menage’, es hemnes espanholes éren
forga ben considerades entad aguesti mestiérs,
en casa d'va farmaceutica d'Agen,
paulatinament es condicions de vida dera
familha anéren mielhorant e poderen aquerir
un nau abitatge; més en aguest madeish an se
produsis ua catastrofa naturau en Agen, era
creishuda deth Garona comporte era practica
inondacion dera poblacion. Era familha Tersa
perd ua bona part des sons bens ena catastrofa,
era compensacion qu'arreceben ei ridicula era
comparanga tamb era que receberen d'autes
familhes.

Pera sua part Manuel/Daniel, eth hilh de
Joaqufn, trabalhéc prumeér ena fabrica
metallurgica Granges, en Agen; membre enes
sons inicis laboraus des joenesses radicaus se
convertic, en 1935-1986, as tésis comunistes
jos era influéncia des sindicalistes d'Agen.

Partic ta Lot enta trabalhar ena fabrica Ratier
de Figeac, a on se maridéc, en tot installar-se
en aguesta ciutat enquiara sua mort.
Joaquin se separéc dera sua hemna damb qui
conviuie en Agen, auie perdut eth son trabalh
e se trobaue sense aucupacion, per tot ago se
trasladéc a viuer en Figeac, aprop deth son
hilh; mentretant era sua hemna se quedéc a
viuer ta tostemp en Agen, a on moric.
Joaquin formaue part deth Groupe Franc de
Figeac deth Mowvement Unis de Resistance, MUR,
qu'englobaue es diferenti hilats dera Resisténcia
dera Zona Sud de Franca, Henry Vayssetes,
excap de MUR e des Maquis de Lot certifique
eth 8 d'agost de 1955 que “Joaquin Tersa,
miembro de los Groupes Francs de MUR Secteur
de Figeac, participé en la Resistencia desde el 1
de diciembre de 1943, distribuyendo folletos,
asegurando los enlaces y participando en diversas
operaciones de sabotajes en las vias férreas en el
sector de Figeac.”

La grande rafle du 12 mais 1944: Figeac, por
Garrigou Xavier.

En abriu de 1944 es autoritats alemanes
decidissen organizar ua operacion policiau de
grana envergadura ta desmantellar era
Resisténcia ena region de Figeac e semiar eth
panic entre era poblacion civiu. Aguesta
operacion siguec encargada as tropes dera
division alemana “Das Reich”.

Aucupat pes tropes nazis a compdar de noveme
de 1942 eth Departament de Lot vedec coma
s'estructurauen es forces dera Resisténcia que
lutauen contra eth govérn collaboracionista
de Vichy. Era orografia de béres zones d'aguest
Departament aufrie possiblilitat de ressec ara
Resisténcia, damb espessi bosqui impenetrables
as blindadi alemans. Era Resisténcia trobéc
aci un bon loc enta implantar-se, refortilhada
en 1948 damb era arribada de joeni hujudi
deth STO (Servici de Trabalh Obligatori).
Existien zones avientes entara caiguda des
paracaigudes que porten Omes e materiau
entara Resisténcia. Es maquis s'acorropen en
1944 enes F'TTP (Franc Tireurs et Partisans
Frangais), creada en Lot per Jean-Jacques
Chapou, “Capitaine Philippe”, en tot passar a
constituir era principau for¢a armada deth
Departament, en tot amiar a térme diuérsi

atemptadi contra es trens e es transports
militars. Es obrérs que trabalhauen ena fabrica
Reiter, Daniel Tersa, hilh de Joaquin entre eri,
sabotejaven es elices des avions alemans que
se fabricauen en aguesta fabrica, en tot arténher
qu'es avions falhéssen en plen vol, segons
descriuen es arrérhilhes de Joaquin Tersa; eres
madeishes contunhen dident que “en gér de
1944 ua terribla explosion, “plastic’ metuda
pera net pera Resisténcia de Saint-Cere destruic
totauments eth talher de fabricacion d'aguestes
elices, damb era subsequent furia des alemans.
Daniel e era sua hemna collaboréren
actiuaments damb era Resisténcia.
Era division “Das Reich”, creada en octobre
de 1939 e cristianada atau en octobre de 1940,
aule participat ena invasion d'logoslavia en
abriu de 1941 e en atac contra Riissia en junh
de 1941, ena batalha de Stalingrado e en
Koursk. Abandonéc de forma definitiva eth
Frente del Este en 1943, en tot patir importantes
baishes. Se en principi ére constituit unicaments
per alemans posterioraments, enta corbir es
baishes patides, s'enroléren enes sues hiléres
soldats estrangérs e des territoris annexats
(Alsace-Lorraine). Eren soldats d'un fanatisme
extrém, damb un rigorés entrenament e
demostradament brutaus en entrar en combat.
Aguesta situacion, junhuda a un armament
modérn les hége més eficaci e temudi.

Reorganizada coma division blindada en
Alemania demptis deth son abandon deth Frente
del Este era 2* SS Panzer Division “Das Reich”
siguec destinada en 1944 tath Sud de Franga,
en tot arribar en Bordeaux en hereuér de 1944
en tot installar era sua casérna generau
posterioraments en Montauban; la formauen
18000 dmes e 1500 veiculs damb 200 tancs.
Comandada per Heinz Lammerding auec coma
un des sons objectius assegurar eth contrarotle
dera region deuant dera Resisténcia; entad aco
se manéc a un des regiments dera division,
era 2° Panzer Grenadier Regiment der Fuhrer,
era repression e era luta contra es partisans;
es objectius éren determinadi pera Gestapo
damb era collaboracion des agents francesi,
éren convencgudi qu'era Resisténcia compdaue
damb era ajuda des autoritats locaus, des
gendarmes e dera poblacion que les amagaue
Jos era direccion d'agents dera Gestapo era
division “Das Reich” forméc grops e se

distribuic es objectius, en tot recéber era orde
de decapitar tota era resisténcia armada ena
comarca de Quercy e Segala. Gesseren era net
deth 10 de mai e es dues colones principaus
se junheren ena RN 140, aprop de Lacapelle-
Marival, centenats de soldats e desenes de
veiculs blindats assoléren era region. Era orde
de mission ére detier a toti es omes deth
departament de Lot enta éster interrogadi
individuaument.

En tot seguir era metodica aprenuda en frente
rus es SS entornegen es poblacions, en tot
préner as autoritats locaus jos eth son
contrarotle, ordenen acorropar as omes de 8
a 60 ans, en tot procedir a realizar execucions
somaries, violacions, sacatges, créma des cases
en tot sollicitar tanben era lista des judius de
cada poblacion. Eth 11 de mai assauten e
saquegen diuérsi nucléus abitadi e aguest
madeish dia pera tarde arriben en Figeac e
enes sons entorns, en tot iniciar es detencions.
De maitiada deth diuendres 12 de mai de 1944
es tropes alemanes entornegen totauments
Figeac, controtlen es sues vies d'acces,
metralhadores pesades susvelhen es sons
carrérs. Se comunique ara poblacion que toti
es oOmes entre 16 e 60 ans an d’anar tara
comissaria enta procedir a ua verificacion dera
sua documentacion, era majoritat anéren, es
mesfisants, damb rason, procuréren escapar.
Es alemans rastregéren es cases e es carrérs
un per un pr'amor qu'arrés deishésse d'anar
tara comissaria, placada ena plaga de Carmes.
Practicaments toti es dOmes s'auien amassat en
pati d'aquera bastissa ath meddia deth dia 12,
a on se n'encuedéren que non se tractaue d'ua
inspeccion de documentacion rutinaria, qu'ére
un shinhau meés greu eth motiu d'auer-les
amassat. Es SS liberéren, s'ac podien demostrar,
as trabalhadors deth sector public, policies,
emplegadi d'aigua, gas e electricitat, des camins
de her, trabalhadors de pompes funébres, obrérs
dera fabrica Ratier (que bastien es elices des
avions alemans Heinkel) e trabalhadors des
supermercats. Posterioraments sigueren
liberadi es magers de 60 ans, entre es que se
podec colar béth un de cinquanta e meés
camuflat. Demoréren uns 450 detenguts en
pati dera comissaria, més 20 qu'auien estat
héti presoérs eth dia anterior e que se trobauen
en otél Tillet. Eth temor d'ua deportacion

aquerie aspéctes de realitat entre es detenguts;
ara seguida sigueren portadi tath Lycée des
Gargons, en carrér Anjau. Eth dia 13 de mai
800 detenguts de Lot son transportadi en
trenta dus camions ta Montauban; en numéro
3 Faubourg du Mustier auie era sedenga era
Gestapo, enes sons sosterranhs s'interrogaue
e torturaue as detenguts. En aguesta poblacion
es 800 detenguts de Lot son embarradi ena
casérna Doumerc, casérna des Dragons de
Montauban, actuau sedenga deth 17 Regiment
Paracaigudista.

Es condicions de vida se tornéren malaisides
pendent forga dies, sense minjar e poga aigua,
Jos es menaces e es interrogatoris dera Gestapo
ta sostréir donades dera Resisténcia; es
detenguts sonque portauen damb eri aquero
qu'auien quan sigueren detengudi, es sues
familhes non poderen dider-les adiu. Es SS
sagéren per toti es mejans crear ua atmosféra
de terror entre es detenguts ta que se
delatéssen entre eri, enta obtier noms a escambi
dera libertat, se comencéc a crear un clima de
mesfidanga entre es presoérs, de mesfidanga,
donques que s'auien introdusit delators entre
erl.

Es SS sagéren ua darréra accion enta sajar
descorbir as integrants dera Resisténcia o
collaboradors, obliguen a passar as 800
presoérs per deuant es cadavres de quate joens
assassinats pes alemans eth dia 16 de mai.
A miejan de mai de 1944 es presoérs sigueren
sometudi a ua pseudo visita medicau, que deuie
definir es consideradi boni o non enta eth
trabalh, era realitat discriminaue entre es
qu’'anauen a éster enviadi ta Alemania coma
“trabalhadors liures” entas fabriques deth Reich
e es qu'anauen a éster “deportats politics” tas
camps de concentracion; es “meétges” encargadi
dera visita non éren més que SS enfondats en
bates blanques.

na “visita medicau”, que se passaue “era linha,
tors despulhal” es detenguts éren sonque
inspeccionadi visuaument e eth personau
“medico” se limitaue a atribuir-les un numéro,
er un, eth dus o eth tres. Atau demoréren
divididi es tres grops que mercarie era sua
destinacion, acorropadi en tres convois. Dus
d'eri, damb “trabalhadors liures” se dirigiren
ta Parfs, eth prumeér partic damb 300 presoérs
eth dia 18 de mai dera estacion de Montauban,

eth dusau ac hec eth dia 20, damb uns auti 300
presoérs. Des de Parfs, reagropats ena casérna
dera Pepiniére, aprop dera estacion Saint-
Lazare sigueren enviadi ta Alemania coma
man d'0bra forgada entés fabriques. Eth tresau
convoi partic ta ua destinacion mes tragica, es
camps de concentracion e extermini, prumer
sigueren enviadi ta Compiégne 180 omes enta
éster deportats ta Neuengamme eth 4 de junh.
Eth dia 3 de junh arriben en Compi¢gne auti
20 omes que sigueren deportats ta Dachau eth
dia 18 de junh, en aguest grop i ére Joaquin
Tersa. Fin finau eth dia 2 de junhsega 20
hemnes qu'auien estat trasladades ta Saint
Michel de Tolosa de Lengadoc sigueren
portades ta Ravensbruck.

Entas nazis er assag d'acabar damb era
Resisténcia en Lot siguec un desastre, en tot
tier en compde es mejans desplegadi pes
alemans era division “Das Reich” non artenhec
eth son objectiu. Se succediren es actes de
sabotatge e es represalhes alemanes enquia
que londeman deth desembarcament, eth 6 de

junh de 1944 era division recebec era orde de

moir-se tath nord, en tot destruir e saquejant
es poblacions qu'anéren trobant ath son pas.
Era poblacion de Figeac recebec era Crotz de
Guérra damb estéla vermelha “A4 subi avec
heroisme tous es raids des represailles efectues parelh
'ennemi. Compde 450 deportes dont 145 ne sont
pas revenus’

As 54 ans Joaquin Tersa siguec detengut ena
batuda e deportat ta Dachau. Ei possible qu'eth
hét de participar actiuaments ena gréva de
1930 d'Agen e éster fichat pera policia coma
“agitador” jogara un papér important ena sua
detencion e posteriora deportacion més sense
dobte eth heét principau siguec era sua
apertenencga ara Resisténcia, as MUR, donc
que se trobéc en convoi que li portaue ta
Dachau ath cant de d'auti espanhous, militants
politics. Era darréra abitanga coneishuda sua,
que conste ena sua ficha de Dachau, ei en carrér
Colombe de Figeac, en Lot. Segons listat
aportat per Archiu Municipau de Figeac,
Joaquin ei detengut eth dia 12 de mai de 1944,
ath costat de d'auti abitants de Figeac. Joaquin
non podec hiiger o non volec hiiger, non arribéc
a compréner era fin dera “rafle”, maugrat es
stipliques des sons familhars non hugec e quan
es SS arribéren en Figeac ja ére massa tard.

Damb era ajuda de tres collaboradors de Figeac
ath servici des alemans, “Hercule, [vanov y una
mujer” que participéren ena seleccion des
detenguts sigueren arrestats toti es estrangers.
Eth son hilh artenhec hiiger Manuel/Daniel
En expedient de Caen se recuelhen mes
donades sus era sua detencion e era sua accion
contra eth invasor. Era sua veuda Vicenta
Bigata referfs qu'en moment dera sua
detencion, eth dia 12 de mai se trobaue ena
fabrica Reiter e que Joaquin formaue part deth
Groupe Franc de Figeac deth Mouvement Unis
de Resistance, MUR, qu'englobaue es diferenti
hilats dera Resisténcia dera Zona Sud de
Franga, era sua situacion en moment d'arreést
conste coma “maquisard, liberado de obligacién
militar’.

Arrestat eth 12 de mai de 1944, ena escadenga
dera batuda de Figeac organizada tas 6 deth
maitin, Tersa figuraue ena lista especiau de
persones a detier en rason dera sua activitat
ena Resisténcia”. Eth madeish Vayssettes escriu
ath director deth Ministere des Anciens
Combattants, en agost de 1955, enta narrar es
condicions der arrést de Tersa “El 12 de mayo
se procede a realizar una redada en Figeac,
solicitada por el agente de la Gestapo Bonel
argumentando que la poblacion de Figeac era
mayoritariamente simpatizante de la Resistance.
La redada se llevé a cabo en dos tiempos; en un
primer tiempo se llevé a cabo el arresto en la
mafiana del dia 12 en su domicilio (Figeac habia
sido rodeada el dia 11 por la noche) de resistentes
conocidos tras haber sido denunciados por agentes
de la Gestapo. En un segundo tiempo se procedié
a reunir, tras la convocatoria realizada por los
alemanes, a todos los hombres entre 18 y 60 afios.
Tersa_fue detenido en su domicilio hecho éste que
denota que la Gestapo habia sido informada de su
actividad en la Resistance. No puede ponerse en
duda el nexo causa efecto entre la deportacion y su
actividad como resistente’.

Era adrega qu'apareish en expedient ar éster
detengut ei era de 16 Rue Orthabadial de
Figeac, eth hét qu'era sua hemna anote era
fabrica Reiter pot éster indicatiu que siguesse
era sua aucupacion laborau dilhéu. Detengut
en Figeac, dempis dera batuda efectuada pes
SS alemanes, empresoat en Montauban e portat
en Compiegne.

Maridat e pair de dus hilhs quan siguec

detengut, ére “Maurer”, obrér, de religion
“catolica-romana”; en un document conste
coma motiu de detencion: “Presoér jos
custodia”.

Tersa amassa damb un aute aranés deportat,
Enrique Torres, partiren de Compiégne eth
madeish dia, eth 18 de junh de 1944, aguest
convoi ére eth numéro 24 que n'auien gescut
d'aguest camp de transit dempis des sons
inicis. Se dirigic ta Dachau e des d'aquiu es
presoérs sigueren distribuidi, uns ta
Buchenwald, uns auti ta Neuengamme, ta
Mauthasen, ta Auschwitz o coma en cas de
Joaquin Tersa ta Allach. Eth convoi gessec de
Compiegne damb 2143 presoérs en tren,
sonque omes. Se detenguec pendent diuérses
ores en Rems, en tot patir diuérses parades
pr'amor des bombardaments que s'auien amiat
a térme enes vies pes forces aliades. Es guardes
que susvelhauen as presoérs sigueren
substituidi en ua parada realizada en
Sarresbourg. Es presoérs proviegen de totes
es presons de Franca, reagropats en Compiégne
enta éster deportats. Era mitat d'eri viegen
dera centrau d’Eysses, en Lot et Garonne,
detengudi per “arrést administratiu” peth
govern de Vichy, Torres entre eri. Era mitat
deth convoi deth 18 de junh de 1944 auie estat
detengut per activitats comunistes, era résta
ac sigueren per possession d'armes o per
infraccions dera Lei. 953 d'aguesti presoérs
sigueren transferidi as “Kommandos” exteriors
de Landsberg, d'Allach, cas de Joaquin Tersa, o
tas de Kempten, cas d'Enrique Torres.
Des membres deth convoi sigueren liberadi 1577,
moriren 479, un artenhec evadir-se, 22 se dan
per desapareishudi en Dachau; era majoritat éren
francesi, 1842, en tot éster era dusau nacionalitat
mes nombrosa d'aguest tren era espanhola, 167;
era résta se repartie entre italians, polonesi,
austriacs, romanesi, portuguesi, chécs,.. enquia
comptabilizar 23 nacionalitats

Gessec de Compiégne, a on auie arribat eth
dia 8 de junh, ta Dachau eth 18 de junh de
1944, en tot passar prumer per Parfs, en
transport numero 1.229. Ena lista de deportats
deth convoi figure eth son numéro de
matricula, era sua data e en son loc de neishenga
met Bordeaux, era sua nacionalitat francesa e
era sua data e loc de defuntament, citat coma
TERSA, Joaquim. Deportat politic.

Arribe en Dachau eth 20-06-1944; se 1i assigne
lo numeéro de presoér 74274. En arribar, en tot
seguir era rotina de toti es presoeérs, se hé un
inventari peth departament de “Administracion
de Propriedades” deth camp des bens que porte
damb eth Joaquin Tersa; ua casqueta, un parelh
de sabates, un parelh de michons, , ua capa, un
tricot, dues camises, uns pantalons, un calgotets,
ua valisa, ua cartéra damb papérs, un relotge
de pocha. Eth presoér signe eth corresponent
liurament, en aguest cas i a tres X en loc dera
signatura de Joaquin Tersa. Tanben signe er
administrador de proprietats des presoérs.
Joaqufin Tersa ei trasladat de Dachau tath
subcamp d'Allach, plagat a détz quilomeétres
de Dachau; dedicat aguest subcamp ara
fabricacion de porcelana fina des de 1935 era
enterpresa siguec crompada pes SS en1936,
Himmler vedec en era era oportunitat de
fabricar porcelana que representésse ara cultura
germanica. Tanben s'aucupéc aguest subcamp
de fabricar e apraiar e de provedir es motors
BMW des avions der exércit aleman.
Compdaue enquia 3850 detenguts. Més non
sonque s'aucupauen dera indistria der
armament, es presoérs d'Allach sigueren es
encargadi de bastir es hosses comunes quan
es alemans non dauen provediment enta
enterrar as morti, eth heired e es epidémies
contribuiren ara desaparicion des presoeérs.
Eth dia 15 de deseme de 1944 ei trasladat de
nau ta Dachau, eth son nom figure ena relacion
de presoérs que son trasladadi d'Allach ta
Dachau, setze aqueth dia, en cadun d'eri conste
era sua profession, obrér en cas de Tersa.
Ena sua acta de defuntament, obtenguda deth
centre de Bad Arolsen e signada peth métge
deth camp de Dachau, se mencione eth son
ingrés ena infermeria eth dia 1 de marg de
1945 e eth son defuntament tas 7.05 deth dia
6 de marg, as cinc dies deth son ingres. Eth
diagnostic en ingreés siguec de peritonitis e
eth motiu eth de mancada cardiaca segondaria
ara peritonitis, damb era cautéla qu'imposen
es diagnostics de defuntament enes camps de
concentracion alemans. Ena data qu'arribe ena
infermeria ére destinat en barracon 23. Se he
a constar ena sua acta de defuntament “Mort
pour la France’

Eth 4 de noveme de 1948 s'emet eth certificat
d'apertenenca as Forces Frangaises de I'Interieur.

Eth 24 de noveme de 1955 s'emet er informe
favorable entara obtencion deth Titre de
Deporteé Resistant pour Ministére des Anciens
Combattants et Victimes de Guerre e eth 8 de

junhséga de 1956 se li notifique ara sua hemna

en Agen.

Era hemna de Joaquin Tersa, Isabel Vigata,
moric en Agen en hereuer de 1957, suenhada
peth son hilh Daniel.

Joaquin siguec un “hombre de bien”. Siguec
nacionalizat francés eth 1947 “per heéts de
gueérra” e semble éster qu'enes moments durs
des sons dies en camp tostemp, procure
confortar as auti presoérs, coma li expliquéec
un subrevivent deth camp, en tot demorar de
Figeac, as sues arrerhilhes.

ENRIQUE TORRES MARQUES

Enrique Torres neishec en Canejan eth 20 de

junhséga de 1920 tara ua deth maitin, cristianat

eth dia 1 d'agost ena Gleisa Parroquiau de
Sant Saturnino Avesque e Martir, d'aguesta
localitat, hilh de Maurici dera Torre, obrér
neishut eth Ledanca (Guadalajara) e de Maria
Marques, de Canejan. Se li imposéren es noms
d'Aurelio Emilio Ignacio. Es sons pair-sénhers
pairaus, Vicente dera Torre e Francisca Castillo
residien en Ledanca, e es mairaus, Francisco
Marques Escot e Rosa Ferre Ferre ja defuntats
en 1920, éren de Canejan. Sigueren es sons
pairins Miguel Marques Ferre e Luisa Marques
Ferre. Signéc era Acta de Baptisme Daniel
Cortes, Rector de Canejan.

Cride era atencion eth hét, non inusuau entre
era gent que s'exiliéc, deth cambiament de
nom e modificacion de cognom d'Enrique
Torres. Se sap damb certitud que se tracte
dera madeisha persona donques qu'aguesta ei
ben documentada era sua data e loc de
neishenga autant en transport de Compiégne
coma enes donades recebudes deth camp de
concentracion. Aurelio dera Torre cambiec
eth son nom e modifiquéc eth son cognom, en
tot passar a cridar-se Enrique Torres.

Tamb era sua familha s'a establit contacte en
Tarbes, es sons hilhs an facilitat informacion e
donades deth son pair. Son eri es qu'esclarissen
qu'eth cambiament de cognom de “dera Torre”




D’Aran ath lunférn,
Aranesi deportats tis camps d’extermini alemans

a “Torres” siguec amiat a térme per un
foncionari francés damb era fin de facilitar
més era sua acceptacion ara vida sociau
francesa; el exactaments eth madeish cas deth
cambiament de nom deth hilh de Joaquin Tersa.
En relacion ath cambiament de nom, siguec
cristianat coma Aurelio, Emilio, Ignacio era
explicacion l'aporten es sons familhars, eth
pair volie que se cridesse Aurelio més era mair
volie que se cridésse Enrique e siguec era
decision dera mair era que prevalec, tostemp
siguec coneishut e enregistrat coma Enrique,
Henry; encara que se cristianésse damb d’auti
noms siguec enregistrat en registre civiu de
Canejan eth dia 22 de junhséga coma Eusebio
Enrique. Eth son pair, jornalér, auie 28 ans,
coma era sua mair, quan neishec Enrique, en
tot residir, segons conste en Registre Civiu,
en carrer Bordius n° 5 de Canejan.
Era familha Torres partic a trabalhar en
Tarbes, abans dera neishenga d'Enrique, més
era sua mair volec qu'eth son hilh neishesse
en Canejan e tornéc ada aguesta poblacion, as
pogui mesi deth part tornéc ta Tarbes. Enrique
corséc en Tarbes es sons estudis d'ensenhament
primari. En mai de 1931 eth son pair Maurici
se nacionalize francés, en son decrét de
nacionalizacion se hé a constar qu'a tres hilhs,
Henri, neishut eth 1920, Justine Emilia,
neishuda eth 1922 en Tarbes e Louis, neishut
en 1924 en Tarbes.
Enrique trabalhéc d'electricista, prumér en
Tolosa de Lengadoc enquia agost de 1940, en
tot passar a trabalhar enquia hereuér de 191
en Electro Entreprise.
Eth 1941, eth 24 de marg, Torres ei reclutat
pes Chantiers de Jeunesse, ena Agrupacion 36
“Montcalm” de Casteljaloux, en Lot et Garonne,
organizacion paramilitara francesa que suplie
eth suprimit servici militar obligatori. Les calie
demorar ueit mesi en aguesti Chantiers, que
se plagauen en zones boscoses.
En aguest informe dera Agropacion se he a
constar que “Ha servido con valentia, en espiritu
de equipo con sus camaradas por el honor de la
Jeunesse Frangaise. Destacando por su ardor y su
buen humor en el trabajo. Aptitudes: Ideal: Normal,
ispiritu de iniciativa: Grande, Lealtad: Buena,
Voluntad: Normal, Influencia sobre sus camaradas:
Sin influencia, Inteligencia: Normal, Instruccion
general: Media, Diploma: C.E.P.-C.A.E.P,

Atletismo: Fuerte, Marcha: Muy bueno, Natacion:
Sabe nadar, Resistencia a la fatiga: Resistente,
Agudeza visual: Muy buena, Agudeza auditiva:
Muy buena, Trabajo de la madera: Ha mostrado
disposicion, Electricista: Obrero calificado”.
En finalizar era sua estanga en aguesta
Agropacion Enrique auie d'incorporar-se en
STO, Service de Travail Obligatoire, servici que
se creéc ena Franga aucupada pes nazis, enta
destinar man d'obra ta Alemania enta participar
ena maquinaria bellicista alemana. Coma d’auti
Enrique decidic non participar e s'enrotléc, en
deseme de 1941, ena Resisténcia francesa,
“joven, osado, rebelde, orgulloso de pertenecer a la
Resistencia, como afirman sus hijos’. Eth son frair
Louis ja formaue part dera Resisténcia, en tot
auer participat en diuérsi sabotatges.
Es donades dera sua detencion e era sua
activitat ena Resisténcia s'an obtengut des
documents facilitadi pera sua familha, deth
Service Historique de I’Armée e der expedient
dera Demande d’Attributionn du Titre de Déporte
Reésistant qu'eth propri Torres tramitéc en
Aureilhan, era qualitat de deportat, eth 14 de
hereuér de 1952; en moment dera tramitacion
Torres viuie en 74 Avenue des Sports
d'Aureilhan, a on trabalhaue coma electricista.
S'auie nacionalizat francés eth 15 de mai de
1931.

Quan s’integrec ena Resisténcia viuie en Rue
Blaise Pascal de Tarbes, ére soltér, trabalhaue
coma teulissér; poga poc anéc aquerint
responsabilitats ena Resisténcia, siguec
nomentat sergent en tot comandar un grop
de dotze Omes, amiant a térme accions de
sabotatges e atacs contra es forces alemanes
d'aucupacion.

Torres hége part deth Franc Tireueurs et
Partisans Frangais, FTPF, dempts deth dia 1
de gér de 19438 enquiara sua detencion, atau
ac afirme, en 1952 des de Bagneres de Bigorre,
Jean Toujas, capitan ena resérva, ancian
responsable des FTPF de Hautes et Basses
Pyrenees, “Torres ha pertenecido a los primeros
maquis FTPF constituidos en el Departamento
de Hautes Pyrenees, que después de miiltiples
acctones fue detenido el 23 de mayo de 1943 vy
deportado a Alemania”; tanben eth generau
d’Anselme, comandant dera V region militara
certifique en Tolosa de Lengadoc eth 24 d'agost
de 1948 que Torres a servit enes FFI, Groupe

Jannot, a compdar dera 1 1 de gér de 1943.
Eth son nom en clau ére BEBERT.
Era sua detencion tanben se recuelh ena sua
ficha d'ingrés, en Dachau. I a un aute document
en eth que se cite coma causa dera sua
detencion: “Prisionero bajo custodia”.

Dera sua activitat ena Resisténcia era sua
familha consérve eth document d’omologacion
de grad FFI. En aguest document se detalhe
que formeéc part deth 1 de gér de 1943 ath 28
de mai de 1948 deth FTPF, Cdt Richon
ex.Janot, Cdt De Groupe de Maquis, enes
Maquis de Lasponne-H.P. Cdt Richon. 100
omes. Designat prumer coma “Xet de Groupe”
damb eth grad de “Sergant” e damb 10 d6mes
Jos eth son comandament siguec nomentat en
marg de 1943 en Lesponne peth CM de Tolosa
de Lengadoc “Responsable des Groupes”, damb
eth grad de “Lieutenant’, en tot auer 40 dmes
jos eth son comandament. Forméc part dera
constitucion deth grop de maquis de Lesponne,
coma responsable de grop. Dempiis der inici
d’aguesta agropacion, mantenguec ua intensa
activitat, en tot efectuar “golpes de mano” e
sabotatges contra es tropes d'aucupacion e era
Milicia en diuérsi punts deth Departament,
meés que meés ena region de Vic e Maubourguet.
Coma cap de seccion prenec part en totes
aguestes accions, mes que mes es tres
sabotatges realizadi sus eth camin de hér en
Capgers en mai de 1943, sabotatge dera linha
de nauta tension en Aurignac en tot paralisar
damb aguesta accion era peiréra d'Ophite; atac
de quate camions alemans en Chateau de Bric-
Bigorre en marg de 1943, en tot préner
materiau e armes; atac d'ua casérna d'oficiaus
alemans e bastissa dera Milicia, damb explosius,
en abriu de 1948 en Lourdes, en cors d'un
afrontament damb era policia en aguesta
darréra accion ei reconeishuda e identificada
per un inspector, en tot auer de cambiar de
sector enes sues operacions.

Un d'aguesti sabotatges siguec ¢o que portéc
ara sua detencion, damb d'auti integrants deth
son grop, Alexandre Marqui e Jean Bhugues
entre eri, era net de 11 d'abriu de 1943 placen
un artefacte explosiu en barrat metallic
qu'entornege era bastissa de “Propagande du
Marechal Petain”, Torres susvelhe enta non
éster susprenuts; més non poden alugar era
mecha pr'amor qu'eth “cordon Brickford’, era

mecha der explosiu se desgahete, en tot mancar
en son assag. Descorbidi pera policia emprenen
era hujuda en tot escampilhar-se eth grop pera
montanha, en tot acuelher-se Marqui, Bhugues
e Torres en ua granja en Puydarrieux,
poblacion aprop de Tarbes. Ei en aguesta
granja a on eth hilh deth grangér les denéncie
as autoritats en tot éster detengudi es tres
pera “Resistance armée” eth dia 28 de mai de
1943, de maitiada, en Puydarrieux, pera BS
Milice et Gendarmerie, que lo cercaue per
actes de resisténcia; jutjadi eth 24 de junhséga
de 1943 peth tribunau especiau de Pau, presidit
per Mr Pouget, sigueren condemnats a 10 ans
de trabalhs forgadi per assag de sabotatge
damb explosius, tinenga d'armes, municions,
explosius, associacion de maufactors e projécte
d'atemptat e méter en perilh era seguretat der
Estat, auie 23 ans.

Siguec ingressat ena preson de Tarbes deth
28 de mai ath 20 de junhséga de 1943; passéc
dempts enquia seteme de 1943 tara preson de
Pau e en seteme-octobre entréc ena preson
d'Eysses, n® de matricula en aguesta preson
899, enquiath 29 de mai de 1944 que siguec
trasladat td Compiégne d'a on partic eth 18
de junh en direccion enta Dachau. Ena ficha
sua dera preson d'Eysses, que porte un sagéth
L-A se hé a constar que siguec liurat as
autoritats alemanes eth 30 de mai de 1944,

jutjat peth tribunau CA de Pau condemnat a

10 ans de trabalhs forgadi pera tinenga d'armes
e explosius.

Enrique Torres siguec ena preson d’Eysses
de Villeneuve sur Lot, en aguesta preson
sigueren trasladadi un gran numéro de
presoérs politics, per orde deth govérn de
Vichy. Aguesti presoérs proviegen des petites
presons de provincies de Tarbes, Montauban,
Nimes, Rennes...; sigueren transportadi ta
Eysses enta evitar es evasions frequents en
aguestes presons. En aguesta preson
s'organizéc era resisténcia damb era arribada
des presoérs politics, en tot centrar-se en un
prumeér moment en suprimir es mesures
vexatories que s'infligien segons eth reglament.
S'artenhec eth dret ar ensenhament, ara liura
circulacion peth pati, ara libertat de recéber e
enviar correspondéncia, s'organizéren corsi
d'avocacia, d'educacion politica e culturau, etc..

S

Torres ére er encargat dera educacion fisica
des presoers, tot s'amiaue a térme en tot seguir
un orde qu'eri madeishi auien establit, en tot
mantier era jerarquia qu'auien ena Resisténcia,
s'auien programat es ores e es torns enta totes
es activitats; aguest hét hec que se mantenguesse
era organizacion tant en tren que les portec ta
Dachau coma en propri camp de concentracion,
organizacion que permetec que poqui des
membres d'Eysses deportats morissen. Deth
prumeér dia estant sorgic era idéa d'ua evasion
collectiva enta formar un batalhon integrat
enes Forces Franceses der Interior, FFI,
destinat a refortilhar as maquis dera Dordogne.
Era sua familha consérve un document deth
25 d'octobre de 1943 mejangant qu'eth director
d'Eysses autorize a Madame et Mademoiselle
Torres, era sua mair e fraia, a visitar a Torres
Henry n° 400 es deluns e es dijaus.

Torres en Eysses s'aderfs ath Groupe Guiral
(Grop de Resisténcia format pes presoérs), en
tot plagar-se immediataments jos es ordes de
Gabriel Pelouze, en tot repréner era activitat
resistenta qu'acabéc ena rebellion des
detenguts d'Eysses eth 19 de hereuér de 1944.
En cors d'aguesta accion Torres participe en

atac deth “Parloir”, de “I'Infermerie’, dera
“Lingerie” e deth “Mirador”.

Ficha medica realizada a Enrique Torres en éster liberat

En iniciar-se er an de 1944 se decidic sajar ua
evasion en massa en aguesta preson, en tot
compdar damb eth suport des der exterior e
damb es armes qu'auien anat introdusint ena
preson, més era hujuda non prosperéc, eth
combat ena preson duréc diuérses ores enquia
qu'es revoltadi sigueren redusidi. Es
conseqiiéncies sigueren tragiques entas
presoérs, eth dia 28 de hereuér dotze d'eri
sigueren fusilhats en pati dera preson, entre
eri Alexandre Marqui, detengut amassa tamb
Torres en Puydarrieux. A compdar d'alavetz
s'enduriren es condicions de vida en Eysses,
es alemans preneren ath son cargue era
vigilancia deth presidi e eth dia 30 de mai es
soldats alemans dera Division “Das Reich”
heren a formar as presoérs, eth “Batalhon
d’Eysses”, e les pugéren en camions, ath non
caber toti, quauqui uns heren eth trajécte a
pé, sies quilométres, enquiara estacion de Penne
d’Agenais; demptis d'un terrible viatge de cinc
dies es deportats, 120 en cada vagon de
mercaderies, arribéren en Compiégne enta que
dempiis d'aciu partir td Dachau. Enrique
Torres siguec trasladat ta Compiégne damb
motiu deth motin dera preson d’Eysses; eth
son nom apareish ena “lista de los presos espaioles
d'EYSSES de la pagina Web bteysses.free.fr”.

Demoréc en Compiégne enquiath dia 18 de
junh de 1944. D'aciu estant partic en
companhia de Joaquin Tersa, un aute deportat
aranés, ére eth convol numéro 24 que n'auien
gessut d'aguest camp de transit des des sons
inicis. Se dirigic ta Dachau e d'aquiu es presoérs
sigueren distribuidi, uns ta Buchenwald, uns
auti ta Neuengamme, ta Mauthasen, ta
Auschwitz o sigueren transferidi tas
“Kommandos” exteriors d'Allach, cas de
Joaquin Tersa o tas de Kempten, cas d'Enrique
Torres.

En arribar en Dachau, eth dia 20 de junh
Enrique Torres auie 24 ans, en tot assignar-
li eth numeéro de presoér 74054. Arribe en
camp de presoérs e se hé un inventari peth
departament de “Administracion de Propriedades”
deth camp des bens que porte Torres que se
redusissen a uns pantalons, ua bata de trabalh,
ua camisa e uns michons, era acta de liurament
e la signe Torres damb eth son cognom, sense
rubrica. Enes diferenti documents trobadi se
cite coma neishut en Xaldara en uns, Valdara
en uns auti (en tot hér referéncia sense dobte
a Val d’Aran) o inclts en Tarbes.

Ena ficha que se li hé ara sua arribada en
Dachau se Ii inscriu cite coma Heinrich Torres,
neishut en “Valdara”, electricista, resident en
Tarbes, nacionalizat francés, soltér, de 1,65 de
nautor, que parle espanhou e francés; en loc
dera ficha a on s'inscriuen es noms des pairs
sonque conste eth dera mair, Marfa Mérquez,
domiciliada en Tarbes, de raga blanca, en tot
constar com mort eth deth pair.

De Dachau Enrique Torres siguec trasladat
tda Kempten, subcamp de Dachau a on
fabricauen péces des avions de combat
Messerschmitt. Aquiu siguec liberat eth 29
d'abriu de 1945. I a un document damb eth
son nom e eth sageth “delivered by U.S.Army’.
En expedient de Caen se hé a constar peth
madeish que siguec liberat eth 1 de mai de
1945 pera Armada USA. Siguec repatriat eth
12 de mai de 1945.

Atau coma explicaue Enrique as sons hilhs en
Dachau non sonque calie auer resisténcia fisica
e mentau, tanben calie auer sort; explicaue
coma eth solie jogar a cartes damb d’auti tres
presoérs, un dia es tres non compareisheren
ena partida, auien estat gasejats o coma ar

ester destinadi as doches ignorauen s'anaue ta
emanar aigua o gas letau, Torres passéc per
aguest tréngo] en tres escadences, en dues
d'eres gessec aigua, ena tresau eth mecanisme
d’expulsion de gas letau s'estropiéc.
En éster liberat se li realize ua “Fliche Medicalé’,
ena que conste coma francés, de profession
electricista, damb era sua darréra adrega abans
dera deportacion en Tarbes, rue Blaize Pascal,
soltér, 1,65 cms de nautor, 60 quilos de pes,
damb bon estat generau, damb fauta de dues
peéces dentaries e d'autes dues espatlades, en
tot auer patit un aprimament, pendent era sua
deportacion, de 4 kgs.

A Enrique Torres li déren per desapareishut
en Tarbes, era sua familha credec qu'auie mort
en camp de concentracion, enquia qu'un dia
apareish ena estacion de tren de Tarbes, en
tot comunicar-l'ac ara sua fraia Justine, un
amic; era sua mair, expliquen es sons hilhs, se
descoratgec.

Torres se maridéc en Borderes s/ 1'Echez,
damb Marie Fontaine, neishuda eth Boulogne
s/Mer, en Pas-de-Calais, eth 23 de junhséga
de 1949, trabalhéc en ua fabrica de construccion
de Tarbes, e contunhéc e mantenguec contacte
damb es subreviventi dera Resisténcia e deth
Batalhon d’Eysses. Simpatizant deth partit
comunista francés trinquéc eth son carnet de
militant en conéisher era invasion de Rissia
en Checoslovaquia, eth qu'auie ja patit un
extrém, eth nazisme, non ére d'acord tanpoc
en aute extrém portat as sues darreres
conseqiiéncies, eth comunisme. En 1946, 15
de mai, obten era omologacion a grad de
Sergent, assignat ara 5° Region Militara.
En 1950, 22 de hereuér, apareish en expedient
de Caen era sua ficha de desmobilizacion,
Torres, maridat, trabalhador de MDF Tarbes,
se retire a viuer en Aureilhan, 74 rue des
Sports, ena sua ficha apareish qu'apertenhec
ara Armada FFC, damb eth grad de Sergent
FFI, cap de grop des FTPF, hét presoér en
Puydarrieurs, electricista abans des ostilitats,
deportat ta Dachau, matricula 74-054 F; recep
era prima de desmobilizacion de 1000 francs.
Desmobilizat eth 12 de mai de 1945.
Eth 18 de noveme de 1952 s'emet er informe
favorable entara obtencion deth Titre de Deporte
Resistant pour le Ministére des Anciens Combattants
et Victimes de Guerre e eth 15 de junh de 1953

se li notifique ath propri Torres era concession
deth Titre; eth 26 de marg de 1956 eth son
certificat de “Gado de lass FFT', en tot que se
li liure tanben eth diploma des Anciens
Combattants.

Enrique Torres moric en Tarbes. Es sons hilhs
an mantengut viua era sua memoria, en tot
mantier contactes damb es familhars des
presoérs en Eysses.

NEUENGAMME

ARMANDO SARRIU ESPANA
ISIDORO PUYOL BENOSA

Placat a uns 15 quilométres ath sud-ést
d'Amborg, aprop der arriu Elba, eth camp de
concentracion de Neuengamme se bastic en
ua vielha fabrica de maons; ara fin de 1938 es
SS transportéren a un centenat de presoérs
dempitis de Sachsenhausen enquia aguesta
fabrica de maons; ena primauera de 1940 eth
camp s'agranic e passéc a depéner diréctaments
des SS, a compdar d'alavetz es condicions de
vida des presoérs cambiéren radicauments, se
lheuéren es tors de vigilancia e es cledes
electrificades. Era ciutat d'Amborg concedic
es sOs enta agranir era fabrica de maons ath
temps qu'es SS facilitéren era man d'obra de
franc atau coma era vigilancia des
“trabalhadors”; siguec eth foncionament
dempiis deth 18 de deseme de 1938 enquiath
4 de mai de 1945.

Entre es sons murs sigueren barradi enquia
106.000 presoérs, de 28 nacionalitats diferentes,
russi era sua majoritat, francesi, alemans,
beélgues, polonesi, italians, olandesi, e 750
espanhous. Ente es presoérs tanben s'includien
judius, Testimonis de Jehové, comunistes....
Era majoritat de presoérs sigueren
transportadi tad aguest camp pera sua
resisténcia ara aucupacion alemana. Ena
primauera de 1944 es activitats dera Resisténcia
e es assagi d'escapar deth trabalh forgat en
Alemania portéren as arrésts massius e ara
deportacion d'un gran nombre de presoérs tas
camps de concentracion alemans; as pogui
mesi milérs de presoérs sigueren portadi ta
Neuengamme. Forga espanhous hujudi dera
Gueérra Civiu sigueren detengudi pes alemans

acusadi d'activitats contra eth govérn de Vichy
o enta hiiger des trabalhs for¢adi en Alemania
que 1 auien estat destinadi. Tanben sigueren
detengudi brigadistes internacionaus qu'auien
defenut era Republica Espanhola.

De toti eri se calcule que 56.000 moriren
victimes de trabalhs forgadi, de tortures,
penjats, fusilhaments, experiments medicaus. . .,
damb ua precaria alimentacion, mau viuent en
ues condicions infraumanes. Es epidémies de
tifus plan dangeroses tas presoérs enquiath
punt qu'es SS se vederen obligades a bastir un
dusau crematori enta evitar d'auer de
transportar eth cos des morti tath crematori
d'Amborg. Era mitat dera poblacion reclusa
des subcamps depenents de Neuengamme
moriren entre 1938 e 1945; entre aguesti
subcamps, seishanta distribuidi per tot eth
nord-oést d'Alemania, es més importants
sigueren es de Drutte, ena ciutat de
Watenstedt-Salzgitter, a on se plagauen es
talhérs d'armament, e eth de Bremen.
Eth trabalh en camp principau se centréc ena
produccion de maons, en tot includir eth
bastiment d'un canau entath transport des
maons deth camp principau as diferenti
subcamps.

En 1943 arribéren es prumeres hemnes en
camp, forga d'eres anéren dempis
escampilhades enes diferenti subcamps
femenins, se calcule que i auec 650 hemnes
presoeres.

Quan es tropes aliades s'aproximauen ath camp
de Neuengamme, tara fin d'abriu de 1945, es
SS cremeéren archius e iniciéren era evacuacion
forgosa des presoérs, uns 10.000 sigueren
obligadi a iniciar ua “marcha dera mort” ta
Lubeck, uns auti auien estat transportadi tath
propléu camp de Bergen-Belsen, més de 8000
presoérs, era sua majoritat hemnes judives; es
presoérs malauts deth camp principau e es
presoérs dera region de Hannover, sigueren
transportadi apilerats en vagons de
mercaderies; damb es vies des.hétes pes
bombardaments aliadi es trens éren a viatges
emplastics d'arribar enes sues destinacions;
forga d’eri i moriren, en tot éster enterradi ath
costat des vies pendent es parades des viatges.
S'es camps éren inaccessibles damb tren se les
hége a caminar per pistes impracticables, sense
caugat avient o descauci. Es que non podien

seguir era marcha éren assassinats pes
guardians. 9000 presoérs sigueren portadi tath
camp de presoérs aprop de Sandbostel
Bremervorde, era majoritat provenenta de
Bremen o de béth un des camps satellits
d'Amborg, 3000 d'eri moriren en aguest camp.
Meés de 6000 presoérs sigueren obligadi a
embarcar-se en dus vaishéths, aprop d'Amborg,
en evacuar eth camp es alemans; es bombardérs
britanics, en tot desconéisher qu'es vaishéths
portauen presoérs les ataquéren, sonque
suberviueren 600 presoers.

Eth campament satellit de Wobbelin, aprop
de Ludwigslust ére era destinacion finau d'ath
torn de 5000 presoérs, sustot des camps
satellits dera region de Braunschwieg-
Salzgitter, aguest campament se convertic en
un campament dera mort, meés de mil presoérs
moriren eth Wobbelin.

Eth camp siguec liberat pes tropes britaniques
eth 29 d'abriu de 1945.

Ad aguest camp arribéren Armando Sarriu e
[sidoro Pujol.

ARMANDO SARRIU ESPANA
- ISIDORO PUYOL BENOSA

Armando Sarriu e Isidoro Puyol compartiren
amassa era poblacion de neishenga, Bausen,
era de residéncia, Gabarret, era detencion e
era deportacion.

Trobar donades d'Armando e Isidoro
prealables ara sua deportacion a estat complicat
enquiara recepcion dera documentacion
recebuda de Caen; dempis de diuersi assagi
de contactar damb eth poble de Gabarret, a
on segons referissen eri madeishi, residien en
arribar en camp de concentracion, non s'a
obtengut responsa. Era unica referéncia, enquia
recéber era documentacion de Caen, as
espanhous exiliadi tara region de Landes
francesa I'a facilitada eth Sr. Henri Ports. A
responut en tot dider que dempiis de contactar
damb un foncionari der ajuntament de
Gabarret non i1 a tralha d'eri en aguest
ajuntament, donada curiosa donques que non
viuien solets en aguesta poblacion, ac hégen
damb es sues familhes. Es donades qu'eth Sr.
Ports a facilitat son es segiients:

“En ese momento los refugiados espafioles
se encontraron en tres stluaciones distintas.
Los primeros que atravesaron la red de la
policta francesa, encontraron refugio entre
los residentes de las Landas, y se convirtieron
en trabajadores agricolas. Cuando la
represion nazi y la del gobierno de Vichy se
incrementd, algunos se unieron a la
resistencia de las Landas. Otros exiliados
ya desde su llegada a Francia de inmediato
se unieron a los Maquis, partictpando en
los combates y sabotajes que se llevaron a
cabo en la region. Otro contingente de
exiliados que huyo de Espafia en esa época
Jfueron menos afortunados, detenidos y
llevados a campos de internamiento. En el
lugar llamado Plaisance, comuna de Losse,
canton de Gabarret, habia un campo de
internamiento para los refugiados espaiioles,
algunos de los detenidos consiguieron
escaparse para unirse a la resistencia, otros
Jfueron detenidos y deportados a Alemania.
Algunos fueron detenidos durante la redada
devastadora llevada a cabo por los alemanes
el 21 de abril de 1944; fue una operacion
de gran envergadura, con 2.000 detenciones,
de las cuales 789 fueron deportados (666
hombres y 58 mujeres). Entre los
deportados 332 murieron en los campos,
durante la redada fueron asesinadas 21
personas, la cifra oficial no incluye las
ejecuciones sumartas y desapariciones de
muchas personas. Armando Sarrieu Isidoro
y Puyol fueron posiblemente algunos de los
muchos refugiados espafioles, es por eso que no
tienen familia conocida de Gabarret y no se
recogen en los censos de la poblacion, pero
probablemente deberian estar en las listas
del campo de internamiento de Lossais
(documentos que han desaparecido). ;O tal
vex se escaparon del campo y fueron detenidos
posteriormente en Gabarret?. En este rincon
de la resistencia de las Landas habia muchos
hombres bien armados, y un escuadron de
[franceses y espafioles lucharon contra los
alemanes en la ciudad de Arx, muchos
resistentes fueron muertos en estos combates,
entre ellos espafioles. Del comando espasiol
sigue vivo, anciano, su jefe, quien me ha
Jacilitado los datos sobre la batalla de Arx.”

Desptis de longues formalitats s'a pogut
contactar damb era hilha d'Isidoro, Christianne
Puyol, Mont de Marsan e mercés as donades
recebudes de Caen e as facilitades peth Sr. Juan
Amiell Amiell e era sua hemna, de Bausen s'a
podut agranir era biografia de Sarriu e Puyol.

Es alemans organizéren amples batudes contra
era poblacion civiu, en Landes, dempus der
atac amiat a térme contra un tren de
combustible aleman ena gara de Bourriot-
Bergonce; damb era collaboracion dera milicia
francesa, detengueren eth dia 21 d'abriu de
1944 diuérsi centenats de persones, forga d'eres
sigueren deportades dempis d'auer estat
portades ta Bordeaux, en Fort d'A. Entre eri
Armand e Isidoro, dilhéu aguesta ei era
explicacion meés plausible dera detencion
d'Armand e d'Isidoro, prenudi en ua batuda
massiva.

Andiis sigueren detengudi en Gabarret, eth
21 d'abriu de 1944, damb motiu dera batuda
de Gabarret amiada a téerme pera Gestapo e
es tropes alemanes es dias 21 e 22 d'abriu enta
arrestar as membres que collaborauen damb
era Resisténcia o que formauen part d'era.
Armand eére membre deth hilat Buckmaster
Hilaire e semble ester que siguec eth que
sollicitéc a Isidoro d'enrolar-se ena Resisténcia.
Eth hilat Hilaire Buckmaster se forméc damb
era arribada en Franga de George Starr, agent
secret britanic deth SOE, eth 14 de noveme
de 1942. Era mission d'aguest hilat ére era de
coordinar es enviaments eth paracaigudes
d'armes e materiau, preparar es camps
d'aterratge enta recuélher as paracaigudista,
sabotatges, ocultacion d'armes, reclutament e
instruccion de “tropas de choque”, armar e
Instruir as resistenti.

Aguesta batuda supauséc era detencion de
diuérsi membres deth Buckmaster Hilaire,
dempiis dera informacion obtenguda pera
Gestapo des declaracions d'agents qu'auien
estat prealablements arrestadi, coma declare
Philippe de Gunzbourg. Sarriu siguec detengut
per éster un ligam important d'aguest hilat,
mentre Puyol militaue enes FFI en l'drmee
Secrete A.S. Groupe Hites. Ath costat d'eri
sigueren detengudi d'auti membres dera
Resisténcia, Cantal Gabriel, Pierre Fecheme,
Robert Barrieu, Dominique Gervais e Louis

51

Daubin. Non s'a artenhut obtier informacion,
maugrat auer contactat damb eri ne deth Sr.
André Cantiran, President de I’Amicale de
Reseau Buckmaster, ne tanpoc deth Sr. Albert
Cantal, hilh de Gabriel Cantal, detengut ena
batuda e tanben deportat. Tanpoc der Oficce
National des Anciens Combattants et victimes de
guerre de Mont de Marsan.

Dempts d'eéster detengudi Armand e Isidoro
sigueren transportadi ta Bordéus, prumeér ta
ua casérna e posterioraments tath Fort du Ha
a on demoreren, en tot éster posterioraments
transportadi ta Compiegne.

Gesseren amassa de Compiegne en convoi que
partic eth dimenge dia 21 de mai de 1944 en
direccion entd Neuengamme, transport numero
[.214. Siguec eth prumér des quate grani
transports en direccion entad aguest camp. Es
transports anteriors s'auien dirigit ta
Buchenwald e Mauthausen, més a compdar de
mai de 1944 e en tot seguir ordres de Berlin
es transports se dirigissen tara zona d'Amborg;
ac hén moiguts per un condicionament
economic-militar, eth centre urban d'’Amborg,
Bremen, Hannover e Braunschweig,
Brunswick, an de besonh man d'dbra en un
moment qu'era guérra pren un aire critic entath
Tresau Reich. Per un aute costat eth hét
qu'aguest convoi se parésse ena gara de
Wiemar, aprop deth camp de concentracion
de Buchenwald, hé a pensar ena saturacion
d'aguest camp coma un aute factor hijut enta
dirigir-se ta Neuengamme. Son 2004 es
presoeérs que partissen de Compiegne eth 21
de mai, toti omes; ei un des transports que
compde damb més presoérs estrangers, enquia
17 nacionalitats, era mager part francesa, 1652
deportats, es presoérs espanhous éren 194.
Eth motiu d'arrést des presoérs que
compausauen aguest transport ére variat. Un
térg d'eri sigueren arrestats entre 1940 e 1942,
se tractaue sustot de comunistes dera region
de Paris e deth Nord Pas de Calais, internadi
en Voves e dempis transferidi ta Compiégne;
meés era majoria de detenguts ac sigueren en
1944, basicaments en marg, en abriu e en mai,
es mesi que precediren era gessuda deth convoi.
En tota Franga es sabotatges de fabriques, de
camins de hér e es operacions des maquis
contra es invasors s'auien incrementat donques
era repression des forces alemanes tanben

s'incrementéc, era Sipo SD e era Milicia se
tornéc meés activa. Damb era ajuda dera
Wehrmacht e des SS se produsiren amples
batudes entre era poblacion civiu, més que
mes enes regions deth Jura eth 9 d'abriu de
1944 e enes Landes eth 21 d'abriu d'aqueth
an; membres dera “Union Nacionau Espanhola”
forméren part d'aguest transport, membres
dera Resisténcia, includit estudiants.
des 2004 presoérs d'aguest convoi 814 sigueren
liberadi, moriren 838, a 163 se les da per
desapareishudi e en 189 situacions se
desconeish que passéc damb eri.

Eth transport arribe en Neuengamme eth dia
24 pera tarde; rapidaments era majoritat de
deportats son assignats tas Kommandos
satellits deth camp. Eth 26 de mai un prumer
grop compausat per 500 detenguts, 298
arribadi eth dia 24, son destinadi ta Watenstedt;
un dusau grop de 700 detenguts, 429 deth
convoi deth 24 de mai, son dirigidi ta
IFallersleben e un tresau grop, 189 deth convoi
deth 21 de mai, son transportadi tad Bremen
Farge entath bastiment d'ua basa submarina.
Uns auti sigueren transportadi ta d’auti
Kommandos o inclis ta d'auti camps coma
Sachsenhausen e Natzweiler.

Armand e Isidoro moriren en camp
d'extermini. En Monument aux Morti de
Gabarret figure inscrit Armand Sarriu, Sarrieu,
faute Isidoro Puyol. En Memorial de
Neuengamme figuren andis, Sarrieu e Pujol.
Contactat tanben damb eth KZ-Gedenkstatte
Neuengamme, camp de Neuengamme, an
confirmat qu'es SS creméren ua grana quantitat
de documents abans qu'eth camp de
Neuengamme siguesse liberat, sonque se
consérven uns pogui documents originaus
qu'es presoérs qu'éren encargadi dera sua
destruccion amagueren en loc de cremar-les.

ARMANDO SARRIU ESPANA

S'eth son cognom eére SARRIU se recuelh ena
mager part des documents, incliis en memoriau
deth camp de concentracion, coma SARRIEN
o SARRIEU. Armand Sarriu auie neishut en
Bausen eth dia 3 de deseme de 1921 tas dues
dera tarde. Eth dia 11 se recuelh ena acta deth
libre de batialhes dera gleisa parroquiau de
Sant Peir de Bausen eth son batieg realizat

“sub conditioné’, formula que s'aplicaue deuant
er imminent risc de mort deth recent neishut.
Se 1i meteren es noms de José < Armand>
Angel e Gabriel (Se recuelh textuaumente atau
ena inscripcion). Hilh de Juan Sarriu Sanglada
e “Genobeba” Espanha, pagesi, naturaus e
vesins de Bausen. Pair-sénhers pairaus
Francisco Sarriu Medan e Francisca Sanglada
Bares e mairaus Antonio Espanha Amiell e
Antonia Sarriu Sanmarti, de Bausen. Sigueren
es sons pairins Angel Espanha Sarriu e Sofia
Sarriu e Sarriu. Aguesta inscripcion la signe
Gabriel Sambeat.

Juan Sarriu, jornalér, auie 30 ans quan neishec
Armand, lo inscriuec en registre civiu damb
es noms d’Armamd Angel; viuie damb era sua
hemna Genoveva en Carrér Sant Péir n°® 12
de Bausen, casa Juan Flores

Eth matrimoni Sarriu-Espanha, de ¢o de Flores
e Chisca de Bausen, auien agut ua auta hilha,
neishuda en 1919, Aurora Camila Agneta, que
moric as sies mesi de vida.

Juan Amiell e Teresa, era sua hemna, de
Bausen, facilitéren eth contacte enta trobar
ath familhar meés aprop d'Armand, era sua
cosia Eladia Sarriu, que viu en Louchon; era
ei qui informe com un joen Armand e es sons
pairs, amassa damb eth matrimoni Puyol,
companhs més non pas familha, partiren ta
Gabarret a on se les aufrie era oportunitat de
trabalhar; en aqueres epoques era emigracion
aranesa ta Franca ére costum abituau. Juan,
eth pair d'Armand, ére hustér e era sua mair,
Genoveva, codinéra.

De profession mecanic, siguec nacionalizat
francés eth 25 de hereuér de 1946, dempiis
deth son defuntament. Segontes er informe
d’André Saint Aubin, proprietari deth garatge
Citroen en Gabarret, Armand Sarrieu siguec
en son talhér coma aprenent des deth 20 de

Junhseéga de 1939 e dempiis coma obreér en son

talhér enquiath 21 d'abriu de 1944 data dera
sua detencion, en tot realizar un comportament
exemplar tant en son trabalh coma ena sua
vida privada e qu'era sua fidelitat e dedicacion
ara causa francesa ére coneishuda per toti
aqueri que li éren propléus.

Armand Sarriu auec era sua darréra abitanga
coneishuda en Gabarret, a on residie damb es
sons pairs Juan e Genoveva, “Genevieve Sarrieu

(nom de soltéra Espania)” e eth Sr. Jean Sarrieu,
quan siguec detengut pera Gestapo; de religion
catolica e profession mecanic d'automobiles.
Sarriu apertiege as FFC, Reseau Buck Hilaire,
des deth 1 de deseme de 1944, en tot trabalhar
coma agent P1 e coma agent P2 a compdar
deth 1 de junh de 1944, en qualitat d'encargat
de missions de 8" classa. Membre dera equipa
de “parachutage’ dera region de Landes, ar ést
dera linha de demarcacion, transport e
camoflatge d'armes, camoflatge de radio,
instructor d'armament de gueérra aliada,
enlaci,... En 1947 se li omologue a titol de
Sous-Lieutenant, subtenent. En 1951 Philippe
de Gunzbourg (alias Philibert o Edgar)
Responsable e Liquidateur National del Reseau
Hilaire certifique que Sarrieu entréc a formar
part deth Reseau en deseme de 1942 e apareish
en listat deth Reseau Hilaire damb eth numeéro
80 coma P2.

Detengut coma s'a dit ena batuda de Gabarret,
era sua cosia Eladia compde com anéren a
detier-lo es tropes alemanes ena sua casa, de
maitiada, en tot pujar enquiara cramba a on
dormie enta procedir ara sua detencion; siguec
amiat ta Bordéus, prumér ta ua casérna e

posterioraments tath Fort du Ha a on demoréc
enquiath 6 de mai de 1944, en tot éster
posterioraments trasladat ta Compiegne.
Trasladat de Compiégne tath camp de

Certificat de defuntament d' Armand Sarri, expedit peth madeish camp.

concentracion de Neuengamme, a on arribéc
eth 24 de mai de 1944, se li déc eth numeéro
de presoér 30162. Ena lista de deportats deth
convoi [.214, citat coma SARRIEU-ESPANA,
Armand, figure eth son numéro de matricula,
era sua data e loc de neishenga, e era sua data
e loc de defuntament.

Eth 20 de junhséga de 1944 i a ua nota deth
camp de Neuengamme a on se recuelh qu'en
un paquet damb eth numeéro 45 se depause un
didau, de color auriou, pas valiés e un boligraf,
apertenences aguestes que son ratificades peth
KZ Gedenkstatte Neuengamme e pera
documentacion recebuda deth Servici
Internacionau de Recérques en Bad Arolsen,
objéctes qu'auien pertenhut a Armand Sarriu.
Armand Sarriu, catolic, mecanic d'automobiles,
moric tas 8.40 ores, de “enterocolitis acuta’ en
camp de Neuengamme eth dia 25 de hereuer
de 1945, en barracon 60; aguest dia moriren
21 presoers, d'eri sies moriren aguest dia damb
eth madeish diagnostic. Es donades recebudes
sons deth camp deth KZ Gedenkstatte
Neuengamme referissen en relacion ath son
defuntament:

“La causa oficial de su muerte es “enterocolitis
acuta” pero tenemos que decir que la SS a
menudo elige una causa de muerte de una lista de
enfermedades que pueden causar la muerte para
ocultar la verdadera causa del fallecimiento.”

Aguest hét ac corrobore Eladia Sarriu, ath
mencionar qu'un luchonés que compartic camp
de concentracion damb Armand li auie
comunicat qu'auie mort pera hame e es
patiments patidi en camp de concentracion.
En 1946 se li concedis era Medalha dera
Resisténcia e en octobre de 1948 se concedfs
eth grad de Sous Lieutenant a titol postum,
en tot hér constar Mort pour la France.
En 1946 eth Baile de Gabarret, Mr Dumergue,
certifique que dempis de 1938 Jean Sarrieu
auie sollicitat ua naturalizacion, més que non
podec pas corsar-se en son moment per motius
dera guerra. Hig eth baile qu'en tot auer en
compde era aunestetat e es sentiments qu'an
tostemp agut eth matrimoni Sarrieu e era
activitat qu'an agut ena Resisténcia pera
activitat deth son hilh Armand Sarrieu membre
dera Resisténcia era decision deth Sr. Ministre
non pot pas éster ua auta que favorabla ara
familha Sarrieu. En 1946 eth pair d'Armand
sollicite qu'ena acta de defuntament deth son
hilh s'inscriue Mort pour la France coma
membre des FFI, damb activitat en Reseau
Hilaire, en tot dar eth nom deth cap des FFI
Cantal Gabriel, capitan FFI.

Cantal Gabriel, Chevalier dera Legion
d’Honneur, Cap dera Resisténcia enes Landes,
Conselhér Generau, President Departamental
des Deputes Politiques, detengut ath costat
de Sarriu e Puyol ena madeisha batuda,
empresoat en Burdeus e deportat tanben ta
Neuengamme certifique que “Armand Sarrieu
ére jos es meéns ordes e hége part dera equipa
de paracaidisme dera region de Gabarret.
S'aucupaue especiuaments des emissores de
radio e era sua aportacion ara causa francesa
ei inestimabla. Detengut eth 21 d'abriu coma
Jo madeish dempis dera terribla batuda dera
mia region a agut ua actitud des més dignes
e es sons camarades de deportacion son
testimoni dera rectitud qu'a tostemp conservat
enquiara sua mort en Neuengamme”.
Eth 17 de marg de 1952 s'emet er informe
favorable entara obtencion deth Titre de Deporté
Resistant peth Ministére des Anciens Combattants
et Victimes de Guerre e eth 27 d'octobre de 1952
se li notifique ath pair d'Armand Sarriu.
Era cosia d'Armand, Eladia Sarriu, anéc a
cercar en Gabarret as sons pairs e les amiéc

damb era ta Louchon, a on moriren, non aueren
pas més hilhs, non demoréc arrés dera sua
familha en Franga. A Eladia se li a pogut
comunicar era existéncia en I'TS de Bad
Arolsen des eféctes personaus deth son cosin
Armand.

En poble de Gabarret, en Monument aux Morts
se trobe inscrit eth nom d'Armand Sarriu
(Sarrieu)

ISIDORO PUYOL BENOSA

[sidoro Puyol, enregistrat ena majoritat de
documents coma Pujol, non pas coma Puyol,
neishec en Bausen eth dia 18 d'octobre de
1910, tas onze dera net, coma se recuelh ena
sua acta de batialhes ena gléisa parroquiau de
Sant Péir de Bausen, que signe Joaquim Tellosa.
Se cristianéc damb es noms d'Isidro, non pas
Isidoro, Juan e Evaristo. Hilh de Matéu Puyol
e de Generosa Benosa. Pair-sénhers pairaus
Juan Puyol e Isabel Amiell de Bausen, e mairaus
Juan Benosa de Bausen e Isabel Daunes de
Tredos. Sigueren es sons pairins Antonio
Puyol e Isabel Amiell.

Matéu, eth son pair, ére pagés, e auie 30 ans
quan neishec Isidoro; era sua mair Generosa
auie 26 ans. Eren de ¢ de Betrix e s'auien
maridat en Bausen en junhséga de 1904, ¢6 de
Betrix e Cristeta. Aueren d'auti sies hilhs.
Matéu moric en 1947 e Genoveva en 1952.
Dempiis d'ua longa serie de gestions s'a pogut
contactar damb era sua hilha Christianne, en
Mont de Marsan.

[sidoro se maridéc en Saint Gaudens, eth 7 de
hereuér de 1941, damb Nieves Sabi Sarriu.
Nieves auie neishut tanben en Bausen, de ¢o
de Mores, eth dia 12 de hereuér de 1912, se li
imposéren es noms de Nieves, Maria e
Cristiana, hilha de Juan Sabi Amiell, pagés e
Maria Sarriu Amiell. Auien 23 e 21 ans quan
neishec era sua hilha Nieves e viuien en carrér
Major n° 4 de Bausen. S'auien maridat eth 25
de seteme de 1909 en Bausen. Nieves trabalhéc
en Hos, en Louchon, en un otél, en Saint
Gaudens, en tot cuedar mainatges en casa d'un
avocat e coneishec a Isidoro.

Amassa partiren, damb era familha Sarriu, ta
Gabarret a on trabalhéren, Isidoro trabalhaue
en bosc, coma lenhataire. En Gabarret neishec

era sua unica hilha Christianne. E aquiu siguec
a on se enrotléren, Armand e Isidoro, ena
Resisténcia enquiara sua detencion.
[sidoro referis era sua veuda que neishec eth
17 d'octobre, en Bossens, Espagne, trabalhe
de lenhataire, de nacionalitat espanhola, auie
ua hilha Christiane Pujol neishuda eth 12 de
seteme de 1943.

Apertiege as FFC AS deth 15 de hereuér de
19438 enquiath 21 d'abriu de 1944, s'aucupaue
dera vigilancia deth terren de queiguda des
paracaigudes e de missions de seguretat. En
1952 eth generau de division Jousse certifique
que Pujol, Isidore Jean, a servit enes FFI ena
Armee Secrete A.S. Groupe Hitos des deth 15 de
hereuér de 1943 ath 21 d'abriu de 1944, quan
siguec detengut. Leonce Dussarrat, responsable
des grops AS Buckmaster des Landes certifique
qu'lsidoro Pujol formeéc part dera Seccion AS
des de hereuér de 1943, en tot éster detengut
pes sues activitats ena Resisténcia. Era
detencion s'amiéc a térme eth 21 d'abriu de
1944 en Gabarret pera Gestapo, eth madeish
dia dera detencion de Sarriu.

Amiat tath Fort du Ha en Bordeaux enquiath
10 de mai de 1944 e trasladat ta Compiegne
eth 12 de mai enquiath 21 de mai de 1944 quan
ei deportat.

Ena lista de deportats deth convoi numéro
[.214 figure eth son numero de matricula, era
sua data e loc de neishenca, e era sua data e
loc de defuntament, en tot éster citat coma
PUJOL, Isidore.

Isidro / Isidoro Puyol arribe en Neuengamme
eth 24 de mai de 1944, encara que neishut en
Espanha s'auie nacionalizat francés.
Siguec trasladat tath subcamp de Wobbelin,
aguest subcamp se creéc quan en seteme de
1944 s'iniciéc eth bastiment d'un petit
campament coneishut iniciauments coma
“Reiherhost”, en Wobbelin, a uns dotze
quilométres de Ludwigslust e a trenta tath
sud de Schewerin, en Mecklembourg. Eth
prumer transport de presoérs arribéc en camp
eth dia 12 de hereuér de 1945. Es presoérs
sigueren utilizadi entath bastiment d'un camp
meés gran, ére eth camp de concentracion de
Wobbelin, damb era finalitat de recéber
presoérs de d'auti camps; ara fin de marg i auie
en camp 648 presoérs, segontes informe deth
meétge des SS Dr. Trzebinski. A mejans d'abriu

nombrosi mejans de transport damb meés de
quate mil presoérs arribéren en aguest camp
procedents des camps satellits de Neuengamme
e deth camp de Ravensbruck. Eth 1 de mai i
auec un assag de transportar as presoérs de
Wobbelin enquia Lubeck, meés eth
bombardament des camins de hér e des pistes
ac empediren.

Meés de 500 deportats deth convoi que gessec
de Compiegne eth dia 21 de mai sigueren
evacuadi en abriu de 1945 des despariérs camps
satellits a Wobbelin, 110 d'eri moriren entre
eth 10 d'abriu e eth 2 de mai d'aguest an.
Segontes paraules deth Memorial Wobbelin ére
un camp de extermini finau.

Er exércit american, era 82 O.S. Division
Aerotransportada liberéc eth camp eth 2 de
mai de 1945, mil presoérs auien mort de hame
e de heired. Sigueren enterradi en Ludwigslust,
en Schwerin e en Hagenow pera poblacion
alemana. 36 deportats sigueren ingressats, ar
eéster liberat eth camp, en espitau american de
Ludwigslust, d'eri moriren 85 pr’amor deth
son precari estat de salut. Eth numeéro de morti
enes setmanes prealables ara desliuranca
mostre es condicions extrémes de vida as que
sigueren sometudi aguesti deportats.
Puyol moric en aguest camp satellit de
Wobbelin en abriu era maitiada deth 21/22
d'abriu der an 1945 tas 4:20, just uns dies
abans d'éster liberat eth camp. Era causa oficiau
de mort ei “Phlegmone’, en tot higer-se ena
informacion deth camp deth KZ Gedenkstatte
Neuengamme “cau éster suenhat damb era
causa dera mort.”

Eth 15 de noveme de 1955 se li autrege eth
Titre de Deporté Resistant. Gabriel Cantal,
detengut amassa tamb Puyol e Sarriu en
Gabarret e tanben deportat ta Neuengamme
hec de tutor de Christianne, hilha de Puyol e
ajudéc ara sua mair, Nieves, que se trobeéc
soleta, en Gabarret, veuda e sense recorsi
economics enta poder tornar ta Bausen.
Dempus dera guérra eth Centre de I'TS de
Bad Arolsen recuperéc un relotge de pocha
damb ua cadea qu'auien apartenhut a Isidro
Puyol. Aguest relotge a podut recuperar-lo
Christienne en an 2012, dempis d'éster
informada dera sua existéncia en Bad-Arolsen,
qu'era desconeishie.

Relotge Puyol: Relotge que recuperée era hilha d'Isidoro Puyol, qu'aute aperlenhut ath son pair

Era sua veuda Nieves Sabi moric en Mont de
Marsan en abriu de 2010, auie 98 ans.

SACHSENHAUSEN

FRANCISCO CUNY PINOS

Eth camp de concentracion de Sachsenhausen
se trobaue a 35 quilométres de Berlin.
Comencéc a foncionar eth 12 de junhsega de
1936, ath transferir 50 presoérs deth camp de
Esterwegen ad aguest nau camp; en ua
prumeéra fasa siguec destinat a presoérs politics,
meés a compdar de 1938 aneren arribant judius,
polacs en 1940 e militars sovietics a compdar
de 1941, en tot convertir-se en un centre de
formacion entas tropes SS que posterioraments
serien destinades ta d'auti camps. Non siguec
pas concebut en un principi coma un camp
d’extermini, maugrat a¢o eth bastiment en
1943 d'ua caméra de gas e es horns crematoris
peth comandant deth camp Anton Kaindl
facilitéren es mejans entath extermini en aguest
camp. Presidic era entrada deth camp, coma
succedie en d'auti centres de reclusion, eth
infame léma “Arbeit Macht Frei’, “el trabajo os
hard libres’.

D'aguest camp depenien d'auti 60 subcamps,
establidi ena region de Berlin, especializadi en
bastiment d'armament enta BMW e avions
Heinkel, usadi pes forces aerianes alemanes,
era Luftwaffe.

Aprop de 200.000 persones passéren per aguest
camp entre 1936 e 1945, 30000 trobéren ac{
era mort, victimes d’agotament, malauties,
tortures, penjaments, fusilhades, o inclis
d'experiments medicaus, sense includir as
milérs de presoérs de guérra qu'éren
sistematicaments fusilhats sonque arribar,
principauments presoers de guérra russa.
Era majoritat d'espanhous deportats ta
Sachsenhausen arribéren en 19438 procedenti
de Franga, a on sigueren liuradi peth govern
de Vichy ar ocupant nazi.

En aguest camp tanben i auie hemnes
deportades, mes de 2000 segontes es archius
des SS, custodiades per personau femenin
d'aguesta organizacion, es Aufseherin.
Eth perimétre deth camp, damb forma de
triangle eqiiilaterau, tancaue ua paret de peira
de 3 metres de nautor, entornejat pera sua
part interiora per ua civiéra electrificada;
patrolhat per guardies e gossets es possibilitats
de hiager éren nulles.

Damb er auang der Ejército Rojo ena primauera
de 1945 Sachsenhausen se preparéc entara
evacuacion pes tropes nazis; eth 20 d'abriu
d'aqueth an es SS ordenéren a 33000 presoérs
ua marcha forgada tath nordeést; forga non
suberviueren pas, es que quégen éren fusilhats.
Eth 22 d'abriu de 1945 eth camp, que
demorauen en eth 3000 presoérs, entre eri
1400 hemnes, siguec liberat per Ejército Rojo.
Ar eéster liberat eth camp passéc a éster destinat
ath camp de concentracion des sovietics, tengut

enta represalhar tant as civius, antics
collaboradors des alemans, coma as foncionari
o militars deth govérn nazi.

En aguest camp s'amiéc a térme ua des magers
falsificacions de sos dera istoria; damb man
d'obra judiva, 140 judius, suenhadament
seleccionadi de d'auti camps, fotografs,
diboishants, numismatics, caligrafs sigueren
amiadi ta Sachsenhausen enta participar ena
operacion Kruger o Bernhard, nom deth
coronél des SS, Bernhard Kruger, que
s'encarguéc deth plan per orde directa de
Heydrich, dusau de Himmler. Se tractaue de
langar en mercat bilhets falsificats enta en un
prumeér pas finangar es activitats dera Gestapo
e en un dusau pas hér mau ben era economia
anglesa en tot provocar ua inflacion. S'arribéren
a fabricar 400.000 liures esterlines ath mes;
de falsificar liures passéren a falsificar dolars,
s'aguesti ja non sigueren introdusidi en mercat
deuant er evident en-honsament dera Alemania
nazi.

Es judius sigueren trasladadi enes Aups Soissi
en 1945, enta seguir en tot produsir
falsificacions, més deuant er auancg aliat es
installacions sigueren destruides pes propris
nazis, es premses, cunhs e planches se lancéren
en lac Toplitz, en tot éster trasladadi es judius
tath camp de Ebensee, en Austria, a on sigueren
liberadi per orde dirécta de Kruger, que hugec
ta Sofssa en tot portar eth ua grana quantitat
de sos falsificat.

Francisco Cuny siguec deportat tad aguest
camp de Sachsenhausen.

FRANCISCO CUNY PINOS

Ena basa de donades des Victimes e
represalhats dera Guerra Civiu PARES, deth
Ministeri de Cultura, apareish mencionat
Francisco “Cuni”, non i ges eth poble de
neishenga, era unica donada qu'aporte Benito
Bermejo, creador dera basa de donades, ei era
sua origina ena “Val de Aran”, origina ara que
segufs ua d'interrogacion “?”, arren ditz deth
camp a on siguec deportat ne aporte meés
donades. Enta poder obtier quauqua donada
mes s'a recorrut a dues honts, era prumeéra
d'eres ath madeish Benito Bermejo, s'artenhec
contactar damb eth, en tot aportar era valiosa
informacion qu'era basa de donades deth son

trabalh ére anterior a 2006 e qu'era hont d'a
on proviege era informacion de Francisco
Cuny ére eth testimoni de Jose Carabasa
Marsol, deportat ta Sachsenhausen eth 24 de
geér de 1943, a on coincidic damb Francisco
Cuny, mercés ad aguesta informacion se
coneishec eth camp ath que siguec deportat,
Sachsenhausen.

Era segtienta hont d'informacion ei er Archiu
de Caen, qu'a diferéncia de d’auti deportats
aporte non un expedient de sollicitud de Titre
Deporte Resistant senon en ues huelhes
desgatjades.

Era tresau hont d'informacion la proporcionéc
era sua familha, es sons nebots, Paquita Cuny
especiuaments; eth cognom Cuny se trobe
forga localizat topograficament ena Val d’Aran,
en Naut Aran e especiuaments en municipi de
Betren, en tot poder confirmar que Francisco
Cuny auile neishut en aguesta poblacion, en
tot higer ta Louchon pendent era Guérra
Civiu e en tot morir possiblaments en
Bordeaux, extrém aguest pas confirmat per
Ajuntament de Bordeaux.

En tot cercar en Archiu dera parroquia de
Vielha, a on se sauve eth Libre de Batialhes
de Betren se localizéc era acta deth son batieg,
Francisco Cuny neishec en Betren eth dia 13
de mai de 1920 tas ueit deth maitin, en ¢o de
Farre. Eth dia 22 s'inscriu era sua acta de
batieg ena gléisa parroquiau de Sant Sernilh
de Betren. Se li meteren es noms de Francisco
José Isidro, hilh de Joaquin Cuny e de Trinidad
Pinos de Betren. Pair-sénhers pairaus
Francisco Cuny, de Casau, que viu e Rosa Sole,
defunta, de Betren e mairaus Francisco Pinos
de Betren e Magdalena Laforga de Casarilh,
vesins andis de Betren. Sigueren es sons
pairins Francisco Pinos, maridat e Francisca
Pinos, soltéra, de Betren. Aguesta inscripcion
la signe Mossen Manuel Trobe. Libre de
Batialhes de Betren.

Francisco Cuny formeéc part, amassa damb eth
son pair Joaquin Cuny Solé, deth Comité
Revoluctonario de Escunhau, poblacion aprop
de Betren, pendent eth periode 1936-1939, en
Betren non i auie un Comité constituit. Eth
son nom apareish en procés que s'amiéc a
térme en 1941, procés coneishut damb eth
nom de “Causa Generau”, en expedient 49
dera caisha 1467, relatiu ath poble d'Escunhau

Francisco ei mencionat damb eth hijut “huzdo
a Frangd”, avie 16 ans quan s'integréc en Comité
e 18 ans quan li calec higer ta Franga pera
sua ideologia. Mercés ath testimoni orau des
sons nebots, se sap que hugec ta Luchon, a on
demoréc uns ans, damb esporadiques escapades
clandestines nocturnes enta poder visitar ara
sua familha en Aran. En aguesta poblacion
francesa siguec detengut Francisco Cuny pera
Gestapo, possiblaments pera sua ideologia
politica, contraria ath regim de Vichy.
Coma s’a mencionat anterioraments es
detenguts abans dera sua deportacion éren
recludidi en camp de Compiégne, en tot
supausar aguesta circonstancia enta Francisco
Cuny e en tot conéisher eth camp de
destinacion, calie repassar es listes des convois
que partiren de Compiégne ta Sachsenshausen,
publicades ena basa de donades dera Fundation
pour la Memoire de la Deportation; en tot revisar
es listats des trens que gesseren damb presoers
damb origina Compiégne e destinacion
Sachsenhausen, s'an localizat tres convois, toti
en an 1943, eth prumeér gessec eth dia 24 de
ger (1.74), eth dusau ac hec eth dia 28 d'abriu
(1.95) e eth tresau eth dia 8 de mai (I.100).
En transport deth dia 28 d'abriu de 1943,
transport numero 1.95, eth dusau que gessec
de Compiégne ta Sachsenhausen, apareish eth
son nom, Cuny “Frangois”, tanben eth son
numeéro de matricula, 65515, damb nacionalitat
francesa en tot mencionar-se que siguec liberat.
Atau coma en d'auti deportats se cite eth son
loc e data de neishenga, en cas de Cuny non
apareishen pas més donades en aguest listat
deth convoi 1.95.

Aguest transport 1.95 lo formauen 918 omes
e 219 hemnes; es dmes sigueren amiadi ta
Sachsenhausen e es hemnes ta Ravensbruck.
Format per presoérs de nau nacionalitats, es
francesi éren 1085 deportats, es espanhous
sonque tres. A Francisco Cuny se li cite en
transport damb nacionalitat francesa. De toti
es deportats 811 sigueren liberadi, 215 moriren,
61 se les momente coma desapareishudi, 5
s'evadiren e en 45 d'eri se desconeish era sua
situacion.

En aguest convol apareishen dus presoérs enes
que se he constar qu'eth son loc de neishencga
el Louchon, un ei Louis Sales, numéro de

deportat 65542, neishut eth 23 de junhséga
de 1921 e que siguec enviat dempiis ta Dachau,
en tot ester liberat e un aute ei Jean Reboul,
numeéro de deportat 65544, neishut eth 18 de
deseme de 1910 e que siguec trasladat ta
Heinkel, eth més important des camps satellits
de Sachsenhausen, a on se bastien es avions
Heinkel, e que tanben siguec liberat. Eth motiu
de citar-les en relacion a Francisco Cuny ei
qu'ad aguest lo detengueren en Louchon,
poderie tractar-se d'un edart e que cap d'aguesti
presoérs auesse coneishut abans a Cuny o
dilhéu siguec detengut amassa.

Se contactéc posterioraments damb eth camp
enta requectar informacion d'aguest deportat,
damb es Archius deth Gedenkstaette-
Sachsenhausen, en tot respéner que non auien
donades de Francisco Cuny en practicaments
toti es documents, en tot includir er ensenhador
de donades des detenguts, e léu toti es archius
sigueren destruidi pes SS ena primauera de
1945, abans dera liberarion deth camp e qu'es
pogui archius, incompléti, que non sigueren
pas destruidi pes SS se conservauen enes
archius dera Federacion Russa, e que maugrat
que s'auie tractat d'elaborar un fichér a compdar
d’aguesti archius incompléti, a estat deth tot
impossible establir es noms des meés de 200000
detenguts en camp de concentracion de
Sachsenhausen. Er Archiu de camp remetie
ath International Tracing Service de Bad Arolsen
enta endonviar s'aquiu conservauen quauqua
referéncia de Francisco Cuny.

Son pogues es donades obtengudes d'aguest
deportat en relacion ara sua estanga en
Sachsenshausen, er unenc document oficiau,
remetut peth International Tracing Service, hé
referéncia as resultats des proves de laboratori
realizat as presoérs d'aguest camp, entre eth
3 d'agost de 1943 e eth 25 de seteme d'aguest
an; a Francisco Cuny se li hec ua extraccion
de sang enta determinar es resultats dera prova
de Weil-Felix (recérca de Rickettsia), Widal
Ty (determinacion de Salmonella Tiphy) e
Disenteria. Tot semble indicar qu'entre
aguestes dates Cuny se trobaue ena enfermeria,
non i a més donades sues en aguesti Archius.
Pes testimonis que seguissen de contunh se
coneish que trabalhéc ena codina deth camp.

Cuny en Sachenshaussen.: Francisco Cuny en Sachsenhausen. Fotografia apareishuda ena publicacion de Pons Prades,
Eduardo “El holocausto de los republicanos espafioles”. Francisco Cuny ei senhalat tamb eth numéro 3.

Maugrat era sobrietat de donades en relacion
a Francisco Cuny el er unic deportat aranés
deth que se n'a testimoni grafic e referéncies
oraus de d’auti deportats en madeish camp de
concentracion, totes eres rebatudes ena
publicacion de Pons Prades, Eduardo “E!/
holocausto de los republicanos espaiioles’; en ua
fotografia qu'apareish en aguest libre, en tot
constar en pé de foto “Supervivientes esparnioles
del campo de Sachsenhausen”, se nomenten a
Francisco “Cuni”, a José Carabasa e a Bernat
Garcfa, en tot identificar a cadun d'eri damb
un numeéro e en tot her constar que “falta
Francisco Long Cavaliér’; aguesta madeisha
fotogratia se reprodusis en trabalh deth
madeish autor , “Republicanos en los campos de
exterminio nazis’. | a dus testimonis oraus en
libre mencionat:

Testimoni de Bernat Garcia: “La solidaridad
entre los espaiioles.....fue ejemplar. Pero quiero
destacar a uno de ellos: al catalin Carabasa que
hacta de cocinero....... Era de Clariana, un
pueblecito leridano cercano a la Seo de Urgel.
Tenta de ayudante en la cocina a Cami, un chico

de 18 afios que fue el mds joven resistente espaiiol
detenido en Francia y encerrado en Sachsenhausen.
A los dos los tienes en la foto que te mando.”
Bernat Garcfa hége referéncia, ath citar a
“Cami” en realitat a Francisco Cuny.
Testimoni de José Carabasa: “Nosotros en la
cocina teniamos como enlace de la organizacion
clandestina espafiola a un muchacho oriundo del
Valle de Aran, Francisco Cuni”.

Francisco Cuny suberviuec a Sachsenshaussen.
Era sua joenessa e eth son trabalh ena codina
deueren contribuir ad aguesta subervivenca.
Compartic destinacion en aguest camp de
deportats damb qui siguec President deth
Govern ena Dusau Republica 1936-1937, era
istorica dirigenta deth Partido Soctalista Obrero
Esparfiol e dera Union General de Trabajadores,
Francisco Largo Caballero.

Francisco Cuny siguec liberat en 1945 e ei
possible qu'eth réste dera sua vida la passésse
ena region de Bordeaux, se ben non ia noticies
documentades d'aguesta donada.

Ar éster liberat se 1i daurfs uva Fiche Medicale
a on se hé constar que Francisco Cuny arribéc

en Alemania eth 27 d'abriu de 1943, qu'eth  Sachenshausen, soltér, de profession lenhaire,
darrér loc de trabalh en Alemania ei  neishut eth 12 de mai de 1921 en Betin, hilh
Orianenbrg, poblacion a on se plagaue de Joaquin e Trinidad.

Ficha medica realizada a Francisco Cuny en éster liberat. Deuant

Ficha medica realizada a Francisco Cuny en éster liberat. Revérs

Darreéra residéncia en Franga: Rue Victor
Hugo de Luchon. Nom e adreca dera persona
chez qui vous rendez: Mm o Mr 2 Cuny en idem
direccion. Pesaue 75 kgs e de nautor 1,73, auie
perdut 30 kgrs. Pleurési en 1943. Se li hé ua
Rx e s'aprécie ua pleurési purulenta, damb
“Obscurité” dera basa paumonar. Porte dues
dates 16 de marg de 1946 e 18 agost 1945.
Francisco Cuny siguec liberat en 1945 e ei

possible qu'era résta dera sua vida la passésse
ena region de Bordeaux, non i a noticies
documentades d'aguesta donada; tanpoc i a
documents que mencionen eth son pas per
Louchon, en Ajuntament d'aguesta poblacion,
consultadi era relacion de censi nominaus des
ans 19386 e 1946 non i figure cap Cuny, n’en
Luchon ne tanpoc ena rue Victor Hugo.

DOCUMENTACION DE FRANCISCO BUSQUET:

- Base de datos del Portal de Archivos Espafioles (PARES) del Ministerio de Cultura

- www.bddm.or: Relacién de deportados en el transporte Toulouse-Buchenwal 31 julio 1944
- Gedenkstatten Buchenwald und Mittelbau-Dora

- Archivos de Agen, signatura 2260 W 10, 1W 669

- International Tracing Services. Bad-Arolsen (Germany)

- Bureau des archives des victimes des conflicts contemporains de Caen

- Libro de Bautismos de Mont

DOCUMENTACION DE MANUEL SACAU:
- Base de datos del Portal de Archivos Esparioles (PARES) del Ministerio de Cultura

- Libro de Bautismos de Canejan

- www.bddm.or: Relacién de deportados en el transporte Compiégne-Buchenwald 17 enero 1944
- Gedenkstatten Buchenwald und Mittelbau-Dora
- International Tracing Services. Bad-Arolsen (Germany)

- Mairie de Fos

- Bureau des archives des victimes des conflicts contemporains de Caen
- Service Historique de I'’Armee de Terre. Chateau de Vincennes. Paris.

DOCUMENTACION DE JOAQUIN TERSA:
- Base de datos del Portal de Archivos Espanoles (PARES) del Ministerio de Cultura

- Archivos Municipales de Figeac

- www.bddm.or: Relacién de deportados en el transporte Compiégne-Dachau 18 junio 1944.
- Gedenkstatten Dachau: Signatura ['TS 114/ 217 y I'TS 143/259

- International Tracing Services. Bad-Arolsen (Germany)

- Bureau des archives des victimes des conflicts contemporains de Caen

- Service Historique de I'Armeée de Terre. Chateau de Vincennes. Paris.

DOCUMENTACION D’ENRIQUE TORRES:
- Base de datos del Portal de Archivos Espafioles (PARES) del Ministerio de Cultura

- Libro de Bautismos de Canejan

- www.bddm.or, Relacién de deportados en el transporte Compiégne-Dachau 18 junio 1944.
- www.bteysses.free.fr Relacion de deportados del batallon de Eysses.

- Gedenkstatten Dachau
- Testimonio oral de su familia
- Documentos conservados por su familia

- International Tracing Services. Bad-Arolsen (Germany)
- Bureau des archives des victimes des conflicts contemporains de Caen
- Service Historique de I’Armée de Terre. Chateau de Vincennes. Paris.

DOCUMENTACION DPARMANDO SARRIU:

- Base de datos del Portal de Archivos Espafioles (PARES) del Ministerio de Cultura

- Libro de Bautismos de Bausen

- www.bddm.or: Relacién de deportados en el transporte Compiégne-Neuengamme 21 mayo 1944
- Amicale de Neuengamme et ses Komandos

- KZ Gedenkstatte Neuengamme

- Testimonio oral de su familia

- International Tracing Services. Bad-Arolsen (Germany)

- Bureau des archives des victimes des conflicts contemporains de Caen

- Service Historique de I’Armeée de Terre. Chateau de Vincennes. Paris.

DOCUMENTACION D’ISIDRO PUYOL.:

- Base de datos del Portal de Archivos Espanoles (PARES) del Ministerio de Cultura

- Libro de Bautismos de Bausen

- www.bddm.or: Relacién de deportados en el transporte Compiégne-Neuengamme 21 mayo 1944
- Amicale de Neuengamme et ses Komandos

- Testimonio oral de su familia

- International Tracing Services. Bad-Arolsen (Germany)

- Bureau des archives des victimes des conflicts contemporains de Caen

DOCUMENTACION DE FRANCISCO CUNY:

- Base de datos del Portal de Archivos Espafioles (PARES) del Ministerio de Cultura.
- Libro de Bautismos de Betren

- www.bddm.or : Relacién de deportados en en el transporte Campiegne- Sachenhausen 28
avril 1943

- Gedenkstatten-Sachsenhausen: Carecen de documentacion.

- International Tracing Services. Bad-Arolsen (Germany)

- PONS PRADES, Eduardo. El holocausto de los republicanos espafioles. Belaqua de
Ediciones y Publicaciones. Barcelona 2005.

- Testimonio oral de su familia.

- Bureau des archives des victimes des conflicts contemporains de Caen

HONTS DOCUMENTAUS
ARCHIUS

- International Tracing Services. Bad-Arolsen (Germany)

- Archives Départementales. Nada en Vernet

- Ministére de la Défense. Bureau des Archives des Victimes des Conflits. Contemporains. Caen.
- Gedenkstatten-Sachsenhausen

- Comité International Sachsenhausen

- Service de I'Etat Civil et des Archives. Mairie de Louchon.
- KZ Gedenkstatte Neuengamme

- Gedenkstaette-Flossenbuerg

- Memorial de Neuengamme.

- Archives Ville d’Agen

- Mairie de Fos

- Gedenkstatten Buchenwald und Mittelbau-Dora

- Buchenwald Memorial Archives.

- Archivos del Estado. Hamburgo.

- Mairie de Bordeaux

- Archives municipales. Figeac

- Pierre Robin

- Marie José y Daniéle Lo Ré

- Gedenkstatten Dachau

- Archives Départementales Lot-et-Garonne.

- Archives Départementales de I'’Ariége

- Service Historique de I’Armée de Terre. Chateau de Vincennes. Paris.
- Memorial de Compiegne.

- PARES, base de datos de Victimas y Represaliados de la Guerra Civil. Ministerio de Cultura.
Autor: Benito Bermejo.

- Archive Municipal. Ville d’Agen.

LISTAS DE CONVOIS CONSULTATS

-Tren de Bordeaux a Ravensbruck-Mathausen, 9-08-1944, 656 deportats.
-Tren hacia Aurigny 1942-1944, 158 deportats.

-Tren de Besangon, 02-09-1944, 61 deportats.

-Tren de Parfs, 15-08-1944,, 2197 deportats.

-Tren de Belfort, 05-09-1944, 181 deportats.

-Tren de Belfort, 03-10-1944, 60 deportats.

-Tren de Toulouse, 31-07-1944, 1191 deportats.

-Tren de Bordeaux a Dachau, 28-06-1944, 317 deportats.

-Tren de Compiégne a Dachau, 02-07-1944, 2152 deportats.
-Tren de Compiégne a Dachau, 18-06-1944, 2143 deportats.
-Tren de Compiégne a Sachenhausen, 24-01-1943, 1756 deportats.
-Tren de Compiégne a Sachenhausen, 08-05-194:3, 944 deportats.
-Tren de Compiégne a Sachenhausen, 28-04-1943, 1237 deportats.
-Tren de Compiégne a Mauthausen, 22-03-1944, 1218 deportats.
-Tren de Compiégne a Mauthausen, 16-04-194:3, 994 deportats.
-Tren de Compiégne a Mauthausen, 06-04-1944, 1489 deportats.
-Tren de Compiégne a Mauthausen, 20-04-194:3, 997 deportats.
-Tren de Compiégne a Buchenwald, 16-09-1943, 941 deportats.
-Tren de Compiégne a Buchenwald, 14-12-1943, 934 deportats.
-Tren de Compiégne a Buchenwald, 28-10-1943, 935 deportats.
-Tren de Compiégne a Buchenwald, 17-08-1944, 1255 deportats.
-Tren de Compiégne a Buchenwald, 22-06-1943, 999 deportats.
~Tren de Compiégne a Buchenwald, 02-09-1943, 947 deportats.
-Tren de Compiégne a Buchenwald, 17-01-1944, 1944 deportats.
-Tren de Compiégne a Auschwitz, 27-04-1944, 1652 deportats.
-Tren de Compiégne a Auschwitz, 24-01-194:3, 1756 deportats.
-Tren de Compiégne, 12-05-1944, 2073 deportats.

-Tren de Compiégne, 27-01-1944, 1584 deportats.

-Tren de Compiégne, 22-01-1944, 2006 deportats.

-Tren de Compiégne a Neuengamme, 04-06-1944, 2062 deportats.
-Tren de Compiégne a Neuengamme, 15-07-1944, 1522 deportats.
-Tren de Compiégne a Neuengamme, 28-07-1944, 1651 deportats.
-Tren de Compiégne a Neuengamme, 21-05-1944, 2004 deportats.
-Tren de Compiégne a Ravensbruck, 81-01-1944, 959 deportats.

Un relotge de campanau de 1714 en Garos

Elisa Ros Barbosa e Howard Bradley

Es relotges de campanau dera Val totaument altruista, un estudi detalhat sus
d’Aran aguesti relotges de campanau, tamb era

possibilitat, ath dela, de restaurar aqueri meés
subergessents enta poder expausar e dar a

Ei plan desconeishuda era existéncia ena Val = it
conéisher aguesti interessants engenhs

d’Aran d’'un extens e important conjunt de
relotges de campanau. Non siguec enquia 2007
que sigueren per prumeér cop inventariadi. Ath
del, ja alavetz podérem constatar qu” era mager
part d’aguesti relotges, de hér hargat a man, ~deth relotge

e per tant anteriors ara industrializacion, auien

ua antiquitat plan notable que, coma minim, ~ Coneishfem era existéncia d’un relotge
mos portaue enquiath ségle XVIII. En cas totaument desmontat que se sauvaue en un
deth relotge d’Arré era localizacion en corner dera sagristia de Garos. Tanben sabiem
bastiment deth relotge dera signatura deth gracies a Mn. Amiell qu'aguest relotge procedie
son creador e dera data en que siguec creat, ne  deth campanau de Sta. Maria d’Arties, a on

mecanics.

D’Arties ta Garos. Istoria recenta

confirmaue era antiquitat: 1788, en tot indicar- ath torn de 1952 er alavetz rector, Mn. Enric
mos ath dela, era existéncia d’un mestierau  Servat, lo substituic per un relotge mes modeérn
locau, de Vielha, capable de fabricar relotges: tamb esféra entds ores. Eth nau relotge, dera
Joan Pére Claveria. coneishuda marca francesa Odobey, deth Jura,

Posteriorament, en 2011 Howard Bradley qui ~ siguec aquerit ara empresa “Manufacturas
alavetz amiaue a térme un estudi sus es relotges ~ Blasco”, de Roquetes (Tarragona) que
de campanau de Comenge, se metec en contacte comercializaue e installaue en Espanha aguest
tamb jo pr'amor qu'auie trapat qu'eth relotge  tipe de relotges. Er antic, que foncionaue
de Gouaux, ena val de Larbost (Luishonés)  encara pro ben e ére mielhor qu'eth que i auie
ére tanben signat per Joan Pere Claveria, de  en Garos, siguec cedit per Mn. Servat ad aguest
Vielha, en aguest cas en an 1793, e poble. S’encomanéc a un haure de Gerri de
posteriorament entd comunicar-me qu'auie la Sal, Luis Vila Pla, qu'apraiaue relotges
tanben localizat era traga dera activitat de  vielhs, que li hésse un repas e lo metesse a
Claveria, relotgér de Vielha, ena documentacion ~ punt abantes d’installar-lo en son nau
d’Tzaourt (ena val de Barossa) a on semble  plagament de Garos. Coma paga eth haure se
aurie fabricat tanben un relotge, aué ja  sauveéc eth relotge vielh. Totun, pr'amor deth
desapareishut. Aguestes espectatiues, mau estat deth solér a on s’auie d’installar eth
estimuléren en Howard Bradley es talents de  relotge, dejés madeish dera sala de campanes,
conéisher e estudiar un béth pialér de relotges  fin finau non siguec possible de plagar-lo e
de campanau que se sauvauen en Aran e en  d‘alavetz enga e enquia era darréra tardor, es
ostiu de 2012, acompanhat dera sua hemna  sues péces an demorat acornerades ena
Wendy, deth son arrérhilh Jack Ashworth e  sacristia de Garos.

de jo madeisha, encetéc donc, de faigon

Un relinge de campanau de 1714 en Gards

En campanau de Santa Maria d'Arties se sauve

encara era campana oraria -a on tanben i
conste gravada era data de 1714~ , provista
d’un gran martéth de hér qu’abantes de 1952
aurie tocat es ores — o meés léu es quarts- que
mercaue er antic relotge.

Campana oraria de 1714 en campanau de Sta. Maria
d'Arties ( Foto: D. Vilarribies)

Era inscripcion gravada en relotge

En examinar eth passat mes d’agost es
despariéres péces que integrauen eth relotge,
i descurbfrem ua longa inscripcion gravada
sus es quate barres superiores dera estructura
de hér cubica deth mecanisme, ara quau, se
higec ua auta que mesi dempts descurbic
Howard pendent era restauracion e muntatge
deth relotge, en ua barra trauesséra dera
caisha .

Inscripeion gravada en relotge (Diboish: E.Ros e H. Bradley)

Era inscripcion mos surprenec per diuérses
rasons. En prumeér loc, pera data de 1714),
tamb diferéncia era més reculada de totes es
autes qu’'auem trapat enes relotges aranesi,
totes deth darreér térg deth segle XVIII o ja
deth segle XIX. Eth dusau motiu que mos

=, M

Data gravada en relotge : 1714 ( Foto : H. Bradley)

surprenec siguec era extension for¢a major
deth téxte. E eth tresau motiu d’interes lo
constitufs eth propri contengut deth téxte: un
listat de noms de personatges, en prumer loc
eth hargue que lo hec seguida de quauqui
notables tamb es cargues que respectivament
exercien. Maugrat qu'aguesta costum o faigon
de heér ei forga abituau enes campanes, resulte
plan rare en un relotge.

IOAN GUERRI ME FECIT ANO 1714
(fig. 4)

Eth nom deth relotgér (Fato: H. Bradley)

Contunhe ena part centrau dera dusau barra
e léu exclusivament en minuscules:

BINOS FUE JUDEX

Segufs ena tresau tamb usatge preferent de
minuscules:

FUE ABAI PORTOLA FUERON

E contunhe en quatau costat tamb minuscules
exceptat de quauques letres “A”;

JURADOS MATEU ARJO JUSEP
FER[RJER SABA[STT[I]A SALA

E acabe ena barra trauesséra:

FUE R[E]TOR BATISTA PRADES




Un relbtge de campanau de 1714 en Garbs

Credem qu’era transcripcion serie
quauquarren coma:

Joan Guerri me héc an 1714

Binds siguec jutge

Siguec abat Portold. Sigueren jurats Matéu Arjo,
Jusep Fer[r]er e Sebastian Sala

Siguec rector Batista Prades

Reflexions sus eth significat dera
inscripcion en son contexte istoric

D’entrada, era inscripcion maniféste clarament
ua volontat de rebrembar tant eth nom der
artesan autor deth relotge coma de quauques
persones que, possiblament, ne sigueren es
promotors.

En ¢o que toque ath prumer, Joan Guerri, eth
cognom non mos ei pas deth tot desconeishut
pramor que le coneishiem d'ua anotacion der
an 1736 en un libre dera parroquia de Sant
Miquéu Arcangel de Vielha, a on apareishen
“Joseph Guerri” de Barbastro e dus hilhs sons
coma honedors de quate campanes: Miquéla
(precursora dera campana Miquéla actuau),
Santa Maria, Sant Oreng e Sant Eloi, e es
frairs “Miquel Guerri” e “Francisco Guerri”
de Benasc, méstres haures -possiblement
emparentats tamb es prumeérs- que sigueren
es que heren es joates e d'autes airines de
besonh e s’encarguéren de plagar-les enes
hiestraus. Tanben auem trapat qu'en 1782 era
parroquia d’Arties pague a Francisco Guerri,
haure de Benasc, per despariérs trabalhs de

harga (portes reishades deth cementeri e d'auti)
enes gléises de Sant Joan e de Santa Maria e
pog demptis, en 1785 pes “filses del confesionari’.
Maugrat qu'en cap d’aguestes anotacions i
trapam “Joan Guerri”, eth mesteriau que mos
aucupe, era coincidéncia d’origina e d’activitat,
atau coma ua relatiua proximitat cronologica,
mos permet supausar-lo membre dera
madeisha familha de mesteriaus -dilhéu eth
pair de Francisco Guerri-. Aquerd permet
supausar qu'es Guerri aurien auut, coma
minim, membres actius pendent dues o tres
generacions e possiblament, exercint
especialitats desparieres, es uns trabalhant eth
hér (haures e constructors de relotges) e es
auti, eth bronze (honedors de campanes) e ath
dela, collaborant, coma auem vist que succedis
en Vielha, en comandes de majoritat
compléxitat.

Totun, ena nosta opinion, eth mager interés
residfs en listat de notables e autoritats que
recuelh era inscripcion en relacion tamb eth
contéxte istoric: es ans dera Gueérra de
Succession. Analizaram un a un era informacion
que de cadun d’eri auem podut arténher.
En prumer loc se cite a Binés a qui atribuis
eth cargue de jutge.

Sabem qu’efectivament entre 1704 e 1707 un
Dr. Binés auie ostentat eth cargue de jutge
dera Val d’Aran. Tanben qu'en marg de 1712
se nomentéc sosgovernador dera Val d'Aran
a Binés, un vielh capitan deth regiment de
Vaissseuax que ja auie estat designat major de
Castéth Leon.

Portola nomentat en dusau loc ( Foto: E.Ros)

Eth cognom Portola, plan arraitzat en Arties
—a on se trobe era tor fortificada e era capéla
privada dera casa pairau (des ségles XVI e
XVII), e eth panteon familiar ena propéra
gléisa de Sant Joan-, ei principaument
coneishut pera figura de Gaspar de Portola
(1717-1786), conquistador e prumér
governador de California. Encara qu’eth
conquistador de California pertanhie a ua
branca dera familha assetiada dehora dera Val
d'Aran, siguec tanben abituau qu’es Portola
d’Arties, ua des familhes més subergessentes
d’Aran, ostentéssen cargues en govérn des
institucions civiles e religioses en tot arténher
quauqu’un d’eri transcendéncia en despariérs
moments dera istoria d’Aran. Ei eth cas de
Jusép Portola, doctor en dret canonic, econom
dera parroquia e notari d’Arties entre 1677 e
1689 que, posteriorament, -s'ei que se tracte
dera madeisha persona- trapam exercint
missions politiques e diplomatiques per compde
dera Val d’Aran. Quauqui documents e autors
francesi se 1 referissen coma “abbé’ Portola, en
correspondéncia tamb eth noste térme mossen.
Pensam qu’era paraula “abai” qu’ena
inscripcion precedfs a Portola, pot éster aplicat
en aguest madeish sens.

Eth 15 de deseme de 1704, trobam qu’eth Dr.
Binés acompanhat per mossen Portola ostenten
era representacion aranesa enta recompensar
es damnatges provocadi per un atac aranés en
Hos laguens deth clima de tension que se viu
ena frontéra franco-aranesa poc abantes
d’esclatar era Guérra de Succession espanhola
qu'a de tracassar gréument era Val d’Aran.
Posteriorament, en 1712, formara tanben
part d'ua delegacion aranesa enta compensar
es destrosses que pendent era guérra auie
provocat ua incursion aranesa en Luchon.

En tresau loc se nomente as “jurados). De quin
jurat parle? Qui son aguesti jurats? Ei aisit

pensar qu'andues institucions jutge e jurats
an beth tipus de relacion. En cas dera dusau,
maugrat que es referéncies son plan estranhes,
auemn trapat quauqui documents que ne parlen.
Eth més antic, de 1664, el un document escrit
en castelhan peth governador Rafael de Subira,
nomente a “Iudex” e “Jurados” coma en noste
cas, més non explique era foncion d’aguesti
darreérs. Un dusau document, en aguest cas un
acord deth conselh de vila de Garos, de mai
de 1701, establis era obligacion, en cas de
conflicte, de reclamar en prumer loc era justicia
des consols deth loc, abantes de recérrer a
estaments superiors. E encara en un tresau
document, léu contemporanéu ara inscripcion
deth relotge, era integracion des consuls des
viles en aguesti jurats e eth son foncionament
demore més explicita. Se tracte d'un acord
prenut en 1727 peth conselh deth tercon de
Lairissa e ditz atau: “Vedent qu’'es abitants
dera Val per quauquarren sense importancia
tostemps van a pleitejar ena cort deth jutge
ordinari d’Aran s’acorde qu'a compdar d’ara
enes viles s'amasse un jurat, elegit peth poble,
enta tractar aguesti ahérs”.

En noste cas, 1 figuren tres persones: Matéu
Arj6, Jusep Ferrer e Sebastian Sala. Deth
prumeér, Matéu Arjé e Bindés -possiblament
hilh o familiar deth Matéu Arjé qu'en 1635
siguec nomentat capitan peth tergon d’Arties
e Garos- pren part activa ena guerra en favor
de Felip V e en recompensa ara sua fidelitat
eth rei li promet nomentar-lo jutge d’Aran
tan léu coma era val sigue recuperada. Maugrat
qu'aquerd s’artenh en octobre de 1711 tamb
era presa de Castéth Leon, non jurara eth
cargue enquiara primauera de 1712.
Posteriorament eth 25 de deseme de 1714, ja
acabada era guérra per tot Catalonha, resulte
arrefortit en ester nomentat subdelegat dera
Superintendéncia tamb foncions financéres e
de controtle reiau.

Era citacion des “jurados™ (Foto: E.Ros)

Totun aquerd, en 29 de seteme de 1712 en ua
anotacion sus censaus constituidi a favor dera
parroquia i trapam tanben Matéu Arjo coma
conselhér e entre d’auti tanben es noms de
Sebastian Sala e Joseép Ferrer. Ei mes, per ¢o
que tanh a Sebastian Sala, er istoriaire S.
Brunet parle -sense indicar era hont de
procedéncia- d’'un mossen Sebastian Sala,
represaliat pes austricistes. Maugrat aquero,
en periode comprenut entre 1714 e 1716
trapam tanben a un Sebastian Sala coma
administrador dera parroquia. Aguestes
contradiccions mos hén a plantejar se non mos
trapam dauant simples coincidéncies de noms
e se era inscripcion deth relotge non he
referéncia ar alavetz jutge ne ath mossen
represaliat de Vielha senon a un conselhér
omonim deth tergcon d’Arties e Garos e a un
administrador parroquiau tanben omonim
qu’auien format —o formauen encara- part
deth jurat qu’administraue justicia en airau
locau, ja sigue dera vila o deth tercon. Maugrat
aquero, tampoc descartam —especiaument per
¢o que heé a Matéu Arjo- que se tracte de
contradiccions sonque aparentes. Non serie
possible qu’exercis de conselhér ena esféra
locau e de jutge dera administracion reiau, de
manéra simultanéa? Mos manquen donades
enta poder corraborar o refutar cap d’aguestes
dues ipotésis.

Un beéth piler d’anotacions corraboren que
Batista Prades efectivament siguec rector dera
parroquia d’Arties totun que tanben quauqui
ans abans deth 1714, concrétament, entre
esans 1693 e 1710.

Auem vist coma forga des cargues que se
nomenten ena inscripcion e tanben es aguestes
donades istoriques dignes de rebrembar que
sus aguesti personatges coneishem, non son
pas contemporanées ara data gravada en
relotge, senon quauqui ans anteriores a 1714.
Totun, dempus d’'analizada tamb detalh era
inscripcion, descartam era possibilitat qu'era
data age estat hijuda posteriorament ja que
non s'obsérve cap cambi n'ena tecnica deth
gravat n'ena tipologia dera letra.

D’un aute biais, non a estat possible trapar
n’ena documentacion der archiu parroquiau

n'ena dera universitat d’Arties cap referéncia
ath bastiment deth relotge en 1714. Eth relotge
ére un element de caracteér laic, non pas religios
que d'abitud anaue a cargue deth poder civiu
dera localitat. Pr'amor d’aquero, pensauem
que 1 aule meés possibilitats de trapar béra
referéncia ad aguest en aguest dusau bloc de
documentacion. Totun non a estat atau, dilhéu
perque ena epoca que mos aucupe eth volum
de documentacion que mos a arribat d’aguest
bloc ei forga més redusit qu'en cas deth prumer.
Maugrat tot, en parcans ruraus, coma passe
ena Val d’Aran, eth relotge se placaue en
campanau de tor d'ua gléisa principau, a viatges
mercant es ores a traues deth toc de campanes
propries, es nomentades campanes oraries, e
forga mes soent, sustot en poblacions modéstes,
compartint es campanes religioses. Ei pr'amor
d’aquero qu'era pertanenca deth relotge a un
o aute poder a viatges devié dificil de desnishar.
En aguest sens en libre de compdes dera gléisa
d’Arties vedem qu’en an 1764 entre un béth
piler d’anotacions generades pera importanta
campanha de reformes amiades a térme ena
gléisa e enes sons annéxes, se i compdabilize
“el salari de tres anyadas de montar lo rellotge y
tornar la oracié a mitgdia”. Pensam que se coma
ara sabem eth relotge se bastic en 1714 se
tractaria sonque d’ua reparacion o operacion
d’ajustament.

Totun e retornant ath contéxte istoric deth
moment, era data de 1714 que porte gravada
eth relotge devié nautament significatiua. En
cors dera Guérra de Succession espanhola,
dempiis d'un prumér assag fracassat en 1704,
es partidaris der archiduc Carles d’Austria,
capitanejadi per Ramon Moga e Josép Portola
— toti dus dera part nauta dera Val d’Aran-
prenen Castéth Leon en 1706 a on se i
mantieran forti enquia 1711. Maugrat qu’es
enfrontaments armadi, en Aran, acabéren en
octobre de 1711 tamb era recuperacion de
Casteth Leon — e de tota era val- per part des
tropes borboniques, comandades peth marqués
d’Arpajon, era guérra contunhéc encara plan
cruenta en Catalonha enquiara queiguda e
capitolacion de Barcelona eth 11 de seteme de
Lii14.

Des de 1712 vedem coma Matéu Ar)o, en
exercici deth cargue de jutge, amie a térme

despariéres reparacions de damnatges
provocadi pera guérra. Atau eth 29 de junh
d’aguest madeish an, ordene reparar “enta
servir ath rei e utilitat publica dera val” toti
es camins reiaus. Ua auta anotacion en libre
de compdes dera parroquia d’Arties, explique
coma per miei dera constitucion d'un censau
se constribufs enes “necesitats publicas dera
universitat, majorment les ocasionades per lo
General Arpajon’”.

Parlen donc es documents de damnatges e
deth son besonh de reparacion, meés tanben
des dures contribucions impausades pes
guanhadors. Certament, ei possible qu’eth
bastiment deth relotge en 1714 en campanau
d’Arties, respone a ua reparacion. Més pensam
que non respon sonque ad aguest besonh de
reparacion materiau, senon meés léu a ua
volontat des guanhadors dera guérra,
patrocinadors deth relotge, de hestejar era
victoria tamb eth bastiment d’un relotge qu'ath
dela perpetuarie e aunorarie era sua memoria
a traués dera inscripcion des sons noms, des
cargues qu’'auien exercit abans de qu’era val
queiguesse en poder des austracistes e que
quauqu’uns d’eri siguessen represaliadi, o ben,
enta béth aute, en reconeishement des missions
qu'auien amiat a térme dempis de recuperada
era val entara causa borbonica.

e

Esquéma de relotge de pendul (Diboish: H. Bradley)

Mecanisme deth relotge

Aguest relotge el plan important non sonque
peth son significat ena istoria dera Val d’Aran
senon tanben perque mérque era prumera
revolucion laguens dera istoria deth relotge
mecanic, era transicion deth “foliot” entath
pendul. Des de finaus deth ségle XIV, es nosti
ancestres an organizat era sua vida d’acord
tamb es senhaus acustiques mércades per un
relotge mecanic de foliot. Eth foliot qu’ei era
péca méstra que regule era rotacion des rodes
e en conseqiiéncia es tocs des ores, oscille
laguens d'un plan orizontau en tot auer coma
eish verticau ua verga tamb dues paletes
que botgen es dents d'ua roda dentada, era
roda d’escampament .

Es dues paletes entren alternatiuament en
contacte tamb es dents, en tot deishar-les
passar d’'ua en ua, tamb era freqiiéncia que
determine eth foliof, aci donc trapam er origen
deth mot “escapament” balhat ad aguest
mecanisme. Aguest tipe de relotge siguec era
unenca disponible enquia 1657, quan er olandés
Christiaan Huygens inventec eth relotge de
pendul (fig.9).

foliot

verga

Esquéma de relotge de foliot ( Dioboish: H. Bradley)

En aguest eth pendul oscille laguens d’un
plan verticau e enta pr'amor de deishar-li loc
ei obligat a virar er escapament 90° - era verga
devié orizontala.

Detalh deth relotge (Foto: H. Bradley)

Eth relotge de Garos, bastit en 1714, mostre
aguesta naua tecnologia, que plan rapidament
suplante era antica. Aci e dela, se troben
exemples d'un relotge de foliot reconvertit
enta pendul. Aci, ena Val d’Aran, ei probable
qu'age passat aquero ath relotge d’Escunhau,
qu’ei deth seégle XVII, modificat pendent eth
XVIIIL. Totun eth periode entre 1700 e 1750
viuec ua onada de construccion de relotges de
nauéra generacion. Nosati n'auem trapat cinc
ena Val d’Aran, que sauve un veritable tresor
en ¢o que heé a relotges deth ségle XVIII.

Detalh deth relotge (Foto: H. Bradley)

Eth foncionament deth relotge de Garos
consistfs en un pes motriz, junhut tamb ua
corda ath cilindre fixat en éish que porte ua
gran roda dentada; aguesta ath son torn he
qu'eth pinhon fixat ar éish d’'ua dusau roda
incorporada ara roda de corona, en tot efectuar
d’abitud eth cilindre ua revolucion per ora.
Ua roda de més aurie estat preferible -a fin de
reduir era freqiiéncia de remontatge e balhar
ua rotacion compléta en dotze ores ath torn
der eéish qu’aurie atau podut tier ua unenca
agulha-, més ei evident qu’es imperfeccions
d’ua fabricacion en tot auer sonque coma
esturments martéths e limes, causauen massa
friccion enta permeter-la. Entas tocs o
campanades (fig.12) se repetis era madeisha
sequéncia: un pes, dues rodes e un fren d’aire
enta limitar era velocitat deth toc. Se, coma
aci, eth relotge toque es quarts e es ores, a de
besonh dus mecanismes de toc. Es relotges
ena Val d’Aran son particulars -més non pas
unics- pramor qu'es sues tres rodes non se
trapen pas plagades d’ua faigon paralléla, senon
qu'ua ei virada 90° en relacion as autres.

Detalh deth relotge (Foto: H. Bradley)

En un principi eth relotge des deth campanau
se manifestaue sonque auditivament ara
population mejangant es campanes, sense
dispausar pas de quadrant o esféra. Entre es
prumeérs, quauqu’uns sonque sonauen qu’'un
unic cop per ora, non possedint pas de soneria

-ua clauilha sus era roda 1 deth movement
desplagaue era palanca en tot liberar eth
martéth que picaue sus era campana-. Enta
relotges meés compléxes devenguec de besonh
ua auta roda: ei era roda de compde qu'a era
particularitat d’auer dispausades, ath long de
tota era sua circumferéncia, croques que
seguissen era ratio 12, 11, 10, 9, etc. Ua
palanca (er escapament) se lhéue en iniciar
eth son, deishant liura era croca que mantenie
era roda immobila e tamb aquero, era roda
comence a dar tors. Era palanca lise sus eth
segment dera roda, era longitud deth quau,
COrrespon ara ora que cau mercar e era

campana sone eth nombre de cops de besonh
enquia qu'era palanca torne a quéir ena croca
que segufs. Un sistéma parion, més sonque
tamb quate croques, servis enta tocar es quarts.

Detalh dera roda de compde tamb es croques
( F'oto:H. Bradley)

Es trabalhs de rebastiment e neteja an revelat
era sofisticacion d’aguest dessenh compléxe
e era competéncia deth son constructor.
Maugrat evidéncies de quauques petites
reparacions mes, en linhes generaus, podem
afirmar qu’eth relotge se trape en son estat
originau e que foncione perféctament. Ara, un
cop restaurat, ei de besonh pensar en son
futur e en des sons frairs escampilhadi per auti
pobles dera Val d’Aran. Ena major part de
circomstancies resulte inutil retornar-les naut
des campanaus, inaccessibles enta toti. Ena
mager part des campanaus n’'es experts les
poirien examinar tamb beéra comoditat e sense
perilh. Ei donc pr'amor d’aquero, de hér-les
visitables, que proposam que toti es que siguen
restauradi, exceptat en aqueri campanaus que
siguen dubérts ath public, se installen en un
endret mes accessible que pensam poirie éster,
beth punt dera gléisa a on s’acorde que non
destorbe entas oficis e celebracions.
En concrét, entath relotge que mos aucupe,
eth prumér qu’a estat restaurat e que, de comun
acord entre parroquia, ajuntament de Naut
Aran e representants deth poble de Garos e
Conselh Generau d’Aran, se vo expausar ena
Val d’Aran, s’'a pensat en plagar-lo jos un
arcosoli que se dauris en mur septentrionau
dera gleisa de Sant Julian, just enfront dera
porta d’accés. Desstis d'un bastiment de husta,
de léu 80cm de nautada. Eth relotge poira
foncionar ath torn d’'ua mieja ora e poira méter
en foncionament es mecanismes de son. Un
plafon explicara graficament eth foncionament
e era istoria deth mecanisme.

Meés endauant, quan s’agen podut restaurar
d’auti relotges sera possible crear ua “rota des
relotges” que presente era istoria des relotges,
des relotgers dera Val d’Aran a traués de més
de 200 ans. Ei plan extraordinari, per non
dider unic en Europa, de trobar en ua unica
val ua vintea de relotges mestieraus, héti en
hér hargat, a man tamb un marteth e quauques
limes que demostren eth desvolopament deth
mecanisme deth relotge pendent eth peridde
més dinamic dera sua istoria. Quina grana
oportunitat per nosati!

Libre deth Prior dera Consorcia e Germandat
de Pujolo, en tot ester Prior d’aguesta eth Rnt.
Juan Pont de Gessa elegit pes frairs de dita
Consorcia en an 1691

Maria Pau Gomez Ferrer.
Archiu Generau d’Aran

TR e R T T e

Introduccion

En 1938, Manuel Abizanda, agente deth
Servicio de Defensa del Patrimonio Artistico
Nacional se hec cargue de documentacion dera
administracion locau aranesa. Ua acta datada
en 13 d'octobre de 1938 explique aguest hét.
Aguest legat s’envie ta Saragossa, tara
Comissaria dera zona de Levant, a on quedéren
depausats. Ua carta datada en aguesta ciutat
en 1939 mos da a conéisher era listra de
documents que s'emporten dera Val. Segundo
Soriano, en nom dera comissaria, entreguéec
era documentacion a Luis Boya, archiuér der
Archivo Historico dera ciutat de Saragossa. Un
viatge acabat er esdeveniment bellic, ath torn
des ans 40 deth ségle XX, era documentacion
torne entara ciutat de Lheida e se depause en
antic Espitau de Santa Maria, actuau sedenga
der Institut d’Estudis Ilerdencs. Er archiu
istoric d’aguesta institucion se hec cargue des
documents.

Eth 25 de marg de 2011, ena sedenga
institucionau deth Conselh Generau d’Aran
ena Casa deth Senhor d’Arros se hec er acte
de liurament d’aguest hons documentau. En
acte i participéren er Illm. Sr. Jaume Gilabert
Torruella, president dera Deputacion de
Lhéida, e eth Mgfc. Sr. Francés X. Boya, sindic
d’Aran. Era colleccion se trape depausada en
Archiu Generau d'Aran.

Laguens dera colleccion podem trapar

documentacion dera administracion locau
aranesa, dera administracion reiau en Aran e
dera comunautat eclesiastica deth tercon de
Pujolo pendent es segles XIV-XIX.

Eth document

Detalh dera pruméra pagina deth libre



Libre deth Prior dera Consireia e Germandat de Pujblo, en tot &ster Prior d’aguesta eth Rot. Juan Pont de Gessa
elegit pes [rairs de dita Consbreia en an 1691

Detalh dera pruméra pagina deth libre

Eth libre dera Consorcia e Germandat de
Pujolo ei un document en papér enquadernat
en pergamin e carton. Es sues mesures son:
23,56 cm x 8,5 cm, de lom hé 5 cm. Compde
damb 495 pagines nomerotades e 76 sense
numerar. Non totes eres son escrites e trapam
diuérses huelhes en blanc.

En libre i trapam es anotacions que hén es
priors de dita Consorcia des de 1693 enquia
1833. Es anotacions se hén cada an eth dia 28
d’octobre, data dera celebracion dera hésta de
Sant Simon e Sant Judes. I trapam quauqua
anotacion béth aute dia der an, relacionada
damb es ingréssi de naui frairs ena germandat.
Tanben trapam quauqui ans a on non i a
anotacions, com es periodes entre 1770 e 1782
e 1791 e 1794.

Sant Simon e Sant Judes

Sant Judes o Judes Tadeu o Judes eth Zelota
siguec un des dotze apostols de Jests de
Natzaret. Generaument s'identifique damb
Tadeu e tanben ei nomenat Judes de Jaume o
Lebeu. De viatges s'a identificat damb Judes,

frair de Jesus. Non s’a de conféner damb Judes:

76

Crist.

Era Consorcia e Germandat de Pujolo ére jos era advocacion
de Sant Simon e Sant Judes.

Simon coneishut com Sant Simon, Simon eth
Zelota o Simon eth Cananeu, siguec, segontes
eth Nau Testament, un zelota e un des dotze
apostols de Jesus de Natzaret. Se’'n sap molt
poc, ath dela deth son nom. Apareish en totes
es listres des apostols des Evangelis e des Héts
des apostols, sense més detalh.

Segontes era tradicion armenia, Judes siguec
martirizat ath torn der an 65 en Beirut (Liban),
amassa damb Simon. Autes tradicions diden
que sigueren aucits en Pérsia. Abituaument
son venerats toti dus plegats e era celebracion
dera sua hésta ei, ena gléisa catolica, eth dia
28 d’'octobre.

Sigueren enterrats, segontes es tradicions, en
Beirut o en Babilonia e, ath torn deth ségle
VII, quan es musulmans envadiren eth territori,
es sons restes sigueren trasladats tad Roma,
tara cripta dera basilica de Sant Péir deth
Vatican. Era capéla de Sant Andréu, jos er
autar dera Crucifixion de Sant Péir, en consérve
es reliquies. Ath cap d'un ségle, eth Papa Leon
I1I déc es reliquies de Judes a Carlemanh (800),
que les depauséc ena basilica de Sant Sernilh
de Tolosa (Franga) a on se venéren actuaument.

Era prumera acta deth libre. Salardq,
28 d’octobre de 1693

Eth 28 d’octobre de 1693, hésta de Sant Simon

e Sant Judes, s’amasse era Confraria e
Germandat de Pujolo. Es caperans e laics de
dita Confraria s’amassen en cementéri de
Salard, en preséncia de mossen Joan Pont,
prior de dita Germandat, e mossen Thomas
Espafia, sotsprior.

Libre dera Consorcia e Germandat de Pujolo.
1693-1838

En aguesta amassada arriben as segiienti
acords:
A compdar d’ara cap laic poira entrar
ena Confraria enquia que non demore
ua vacant pera mort d’un des frairs.

Es caperans deth tercon de Pujolo que
voleran entrar ena Confraria, ac haran
damb era conformitat deth Prior dera
predita Germandat.

Se quauque frair moris e a hilhs, se
béth un d’eri vo entrar ena Germandat
ac poira hér en tot pagar era
acostumada caritat. Atau madeish se
quauque hilh des germanes dera
Confraria vo entrar, ac poira hér
abantes que d’auti.

Se beth frair, caperan o laic, non a eth
degut respeécte ath Prior dera Confraria
o cerque qiiestions ena predita
Germandat, sera expulsat. Atau
madeish, aura de pagar ua molta.

S'acorde qu'es frairs o fraies dera
Germandat que non agen carta censau
de caritat auran de pagar ua pension 8
dies dempis de publicar aguesti
capitols. Se non se complfs, es frairs o
fraies poiran éster expulsats.

S'acorde que s’un caperan se'n va dera
Val, aguest a de deishar eth son loc a
un aute frair. Es que ja son dehora
d’Aran, an un an ta deishar eth son loc.

Es barbérs e cirurgians, que formen
part dera predita Confraria, son obligats
a dar es sangries as caperans dera
Germandat. Es frairs dera Confraria

pagaran eth trabalh des barbérs e
cirurgians a meitat de prétz. Se quauque
frair a ua despena grana en cures,
aguesta serd pagada per acord de tota
era Confraria. Es barbérs son obligats
a rasurar a toti es frairs, cada 15 dies
siguen caperans o laics.

Eth minjar annau dera Confraria

En libre trapam autes amassades a on se parle
deth minjar annau que hé era Confraria.

Eth 28 d’octobre de 1763, ena sala de Salardu
s'amassen es frairs dera Germandat des
apostols Sant Simon e Sant Judes. Acorden
qu’eth Benefactor aura de portar enquiath
minjar annau dera Confraria que se hé eth dia
des apostols: Un bon pan de horment; vin dera
Conca, vielh e de plaga; polhastres; carn de
moton, era que sigue de besonh e ola d’arros
damb era sua carn. Se ditz que s’eth Benefactor
en loc de portar polhastres pot portar polois
grossi, non aura de portar es polhastres.
Aguesti pothi auran de pesar 19 liures. Eth
Benefactor aura de servir cada dues persones
un polhastre rostit.

En dinar de 1765, eth Benefactor portara: Bon
pan de horment; bon vin dera Conca, vielh e de
palau o de Sant Jaime de Tremp; sies polois
grossi; sacs de perdics aguisats, damb condiment
de sau, pebe, clau, canela, alhs, cebes e Oli.

En dinar de 1767, se portara: Un moton; dus
anhéths; 15 polhastres; ola d’arros; bon vin
vielh dera Conca de plaga; bon pan de horment.
Eth Benefactor sera obligat a dar vin 5 0 6
viatges pendent eth dinar.

En dinar de 1769, se portara tot ¢o qu’ei de
costum e pan francés que sigue de horn de
pan o bolanger.

Toti aguesti dinars se paguen a escot (part que
toque pagar a cada ua de dues o meés persones
qu'an hét ua despena en comun).

Es germans dera Confraria en 1765

En libre trapam diuérses listres des membres
dera Confraria e Germandat de Pujolo. Ua des

meés complértes ei era de 1765, a on gessen
eth numéro de germans vivents, en tot éster
prior mossen Blasi Castell. En aguesta listra
i trapam anotacions de naus ingréssi ena
confraria héti en ans posteriors.

Gessa

Es membres eclesiastics: Mn. Marc Moga,
archiprést; Mn. Blasi Castell, prior; Mn. Pere
Joan Casenh; Mn. Francisco Arréd; Mn, Anton
Pont; Mn. Joan Adema, archiprést; Mn.
Francisco Moga, supernumerari; Mn. Tomas
Pont.

Es membres laics: Pau Pont, Francisco Moga
Pont, Francisco Malbes e Josep Pont des de
Mateu.

Salarda

Es membres eclesiastics: Donis Abadia, rector
dera vila e sotsprior dera germandat; Mn. Pere
Andreu Prat; Mn. Jusép Adema; Mn. Paris

Es amassades dera Confraria se hén en cementéri dera gléisa
de Salardit. Diboish de Maurice Gourdon. 1881.

Espanha; Mn. Jusép Coi; Mn. Anton Abadia
(1766); Mn. Joan Pere Espanha; Mn. Andreu
Sastrada e Mn. Pere Abadia des de Barbera.

Es membres laics: Manuel Salis, Andreu Salis
des de Pariso; Sr. Pere Abadia des de Barberi;
Isidro Salis; Mag{ Aura; Pere Andreu Espanha
des d’Aloi; Joan Coi, Pere Fonta des deth Gat;
Pere Joan Moga des de Sebastian.

En 1784, s’anote en aguesta listra que Don
Anton Baquer, administrador de Pujolo, entre
eth dia 28 d’octobre a volontat des senhors
dera consorcia.

En 1790, s’anote era entrada de Serafina
Baquer e en 1791 entren Maria Baquer e
Ramon Abadia des de Rosteta.

Tredos

Es membres eclesiastics. Mn. Nadal Estrada,
rector; Mn. Joan Moga; Mn. Joan Guilhém
Paba (defunt); Mn. Francisco Abadia (jubilat);
Mn. Bortomeu Daunes; Mn. Nadal Estrada;
Mn. Martin Daunes; Mn. Joan Moga; Mn. Pau
Estrada e Mn. Tomas Amiell.

Es membres laics: Nadal Tersa (jubilat); Pere
Andreu Consul (jubilat); Joan Antoni Amiell;
Andreu Moga des de Jacinto (defunt); Ambros
Daunes; Isidro Barthau; Francisco Amiell,
Anton Ricart; Pau Amiell; Sebastia Daunes;
Borthomeu Paba, Borthomeu Estrada; Andreu
Moga des de Balona (jubilat); Joan Abadia des
deth Meéstre; Jacinto Moga des dera Monja
(1766); Nadal Ricart des de Servatu (1767);
Lois Amiell; Joan Palomer; Miquel Amiell des
de Barrau.

Unha

Es membres eclesiastics: Eth senhor rector
Fort; Mn. Ignasi Mola, Mn. Mateu Bruna;
Bortomeu Tersa; Bortomeu Daunes (1787);
Mn. Miquel Sangermens.

Es membres laics: Dn. Joan de la Moga; Felip
Moga des de Joanico; Anton Moga des de
Joanico (1766); Clara Moga des de Joanico
(1788).

Bagergue

Es membres eclesiastics: Rnt. Mateu Roig,
rector e oficiau; Mn. Francisco Mola (jubilat);
Mn. Gabriel Mola; Mn. Rafel Moga; Mn. Jusép
Tarrau; Mn. Gaspart Escala.

En ua anotacion posteriora sense data ges eth
nom de Mn. Nadal Moga, rector.

Es membres laics: Pere Boher (jubilat);
Bortomeu Mola (jubilat); Manuel Roig;
Bortomeu Moga; Francisco Mola; Francisco
Moga; Andreu Estrada.

En anotacions posteriores gessen es segiienti
noms: Bortomeu Moga, Domingo Moga, Josep
Moga des de Pijolet, Joan Moga des de Pau
(1766), Josep Boia des de Cojo.

Entren en 1790, Bentura Moéla, Manuel Fort
des de Joanet e Isabel Moga des de Uxet. En
1791, s'anote era entrada de Jaime Mola des

de Pau.

Era documentacion religiosa
depausada en Archiu Generau d’Aran

En Archiu Generau d’Aran se consérven auti
hons que contien documentacion religiosa.
Era mager part d’aguesta a arribat a traueés
des diuérsi hons patrimoniaus depausats en
Archiu.

Conselh Generau dera Val d’Aran (1316-1861)

En hons deth Conselh Generau dera Val d’Aran
se conten documentacion sus era relacion dera
Val d’Aran damb era gléisa pendent es ségles
XVI -XVIII. Aguest subhons arremasse era
documentacion enviada des deth Bisbat de
Cominges enquiara Val d’Aran
(correspondéncia, ordenances, visites...).

(o de Mossempéir de Les (1505-1898)

Laguens deth hons des de Mossempeir de Les
se conseérve era documentacion deth trabalh,
com a procurador, d'un des membres dera
familha, José Ruiz. Era sua relacion damb era
Confraria des Santes Animes deth Purgatori,
pendent aguest madeish segle, hé que se

conserven for¢a documents sus es dera
estructura dera predita confraria.

Co de Joanchiquet de Vilamos (1509-1971)

Era relacion dera familha Aunos des de
Joanchiquet de Vilamos damb era gleisa el
plan importanta. En 1544, ja sabem qu'un des
membres dera familha, Joan Aunds menor el
preste. Pendent eth ségle XVIII era relacion
se hé meés forta, mossen Jaime Aunos inicie
era sua carréra eclesiastica ena gléisa de Santa
Maria de Vilamos, en era aucupara diuérsi
cargues, en tot destacar en de rector e notari
public des de 1690 a 1732. Dus des sons frairs,
Francisco e Joan Miguel, le seguiran enes oficis
eclesiastics. Enes ans successius, diuérsi
membres masculins dera familha continuaran
damb era tradicion eclesiastica. D’eri sabem
que corsen estudis en collégis, seminaris e
universitats de Cervera, Tarrega, Barbastre,
Huesca, Saragossa e Sant Gaudens. Tanben
se consérven es matricules d'un des membres
dera familha ena universitat de Valéncia. Era
vinculacion des membres damb era gléisa
continue pendent eth ségle XIX. Un cop
acabats es sons estudis, toti es eclesiastics dera
familha tornen ta Vilamos enta aucupar
quauque cargue ena gléisa de Santa Maria.
Sonque un d’eri, mossen Manuel Aunds, non
retornara, eth trabalhara coma caperan en
Espitau de Nosta Senhora de Gracia de
Saragossa e acabara es sons dies ena Cort

Reiau de Madrid.
Co d’Eira e deth Barbér de Garos (1581-1899)

Cau destacar eth ligam des membres dera
familha Verges des d'Eira damb era
Comunautat Eclesiastica de Garos. Enes segles
XVII e XVIII diuérsi membres dera familha
formaran part dera comunautat dera gléisa de
Sant Julian. Destacam a mossen Joan Verges,
rector (1736-1759) e a mossen Jusep Verges,
rector (1760-1768). Es sons trabalhs com a
notaris publics de Garos aporten ath hons
documentau ua nombrosa colleccion de
documents sus era vida des abitants e eth
foncionament des institucions locaus deth
predit poble.

(o de Peéirponin d’Arros (1582-19583)

En aguest hons i trapam documents sus eth
ligam d’un des membres dera familha damb
era Comunautat Eclesiastica d’Arros e Vila.
Pendent es ségles XVII e XVIII, mossen
Francisco Ded d’Arrés aura eth cargue de
rector dera comunautat nomentada ades.
[D’aguesta epoca se consérven documents des
sOns escrits coma notari public.

(o de Meéstre Antoni d’Arties (1598-1939)

En seégle XVIII, er ereu dera familha Prades
e Col, mossen Felip, aucupara un 1oc ena
Comunautat Eclesiastica d’Arties, en tot arribar
a ester vicari. De eth conservam documents
laguens deth hons.

(o de Miquéla, ¢o de Germesa, Co de Satlarz, Co
de Peéirparent e ¢o de Gasconet de Les (1593-1939)

Un des membres des de Gasconet, mossen
Pere Joan Carrera Bares arribara a éster
archipréste de Les (1739-1743) e notari dera
parroquia de Sant Joan. Deth son trabalh com
a notari mos an quedat diuérsi documents
redactats per eth e que hén referéncia a d’autes
familhes deth poble de Les (capitols
matrimoniaus, testaments, crompa-vendes...).

Co de Lanhéu de Salardii (1596-1905)

Era relacion des Abadia damb era gléisa se
refléxe enes trabalhs coma a notari de mossen
Damian Abadia, rector de Salardi (1620-1657)
e damb eth Benefici dera gléisa de Sant Andréu
de Salardq, jos era advocacion de Sant Miquéu.
Toti es Abadia auran dret ad aguest Benefici.

Co deth Guercho de Tredos (1609-1967)

[sidro Daunes ei un membre destacat dera
familha. Estudie ena universitat de Cervera e
Osca e obten eth titol d’avocat. Exercira en
Barcelona (1825) e en Vielha (1843-1854). En
1852, ara mort dera sua hemna Maria, prenera
es abits e exercird com a econom dera gléisa
parroquiau de Bausen. En hons i trapam
documentacion sus eth son trabalh com avocat
e com a preste.

Co de Jansu d’Escunhau (1656-1922)

Era relacion des Sala damb era gléisa se refléxe
enes trabalhs coma a notari de mossen Jusép
Sala Aner, preste e rector d'Escunhau (1777-
1811). En aguest sens se consérve ua colleccion
de capitols matrimoniaus, dots e testaments
des vesins d’aguesta parroquia.

(0 de Rosa de Bagergue (1661-1945)

En aguest hons se consérve documentacion dera
Comunautat Eclesiastica de Bagergue.
Colleccion dera Comunautat Eclesiastica de
Casarilh (1686-1776)

Era comunautat eclesiastica de Casarilh ére
formada pes préstes des pobles de Betren,
Escunhau e Casarilh. Era documentacion
comence er an 1686 damb un censau a favor
dera comunautat de préstes dera Taula de
Castiero (Betren, Escunhau i Casarilh).

Colleccion dera Comunautat Eclesiastica de Nosta
Senhora de Cap d’Aran de Tredos (1400-1650)

Colleccion de pergamins relacionats damb Cap
d’Aran que conten informacion diuérsa:
Guilhém Palomer, notari (1611-1643); Notaris
dera comunautat (1550-1615)) Documentacion
patrimoniau (1467-1695); Plets e senténcies
arbitraus (1400-1607).




Eth libre d’actes dera junta d’alcaldes
dera Val d’Aran 1937 — 1965

Arturo Calbeto Calbeto

Aguest libre qu'aucupe eth noste trabalh, ei
era contunhacion d’ un aute deth Conselh
Generau d’ Aran que comenge en 1820, e qu’
ei tengut pes bailes d° Aran enta deishar
constancia des acords sus es ahérs comunaus
des pobles, enquia 1937, en qué per eéster plen,
el substituit per aguest.

Eth libre mesure 56 cm. de long per 32,50 cm.
d’ ample, era téla cerada ei de cuer reforgat
damb acabaments metallics, es cubertaders
tanben son provedits de cantuéres metalliques.
Tot ei en forga bon estat de conservacion
exceptat d’ ua sorta de —cubertader- d’ole qu'el

talamens deteriorat.

A 294 planes numerotades. Es actes dera Junta
de bailes, que son 58, aucupen des d’ era plana
1 enquiara plana 47, era plana 48 ei en blanc,
e entre es planes 49 e 53 s'ei reflectis er acta
deth 2 de seteme de 1979, dera amassada en
Cap d’ Aran des membres des Ajuntaments e
Juntes Vesiaus d’ Aran, escuelhudi enes
prumeres eleccions democratiques de 1979
enta reinstaurar de sorta provisionau, eth
Conselh Generau d’ Aran , ena plana 54 s’el
trasncriu era acta de 2 de deseme de 1979,
dera amassada des membres deth Conselh
Generau Provisionau.

Enes planes 55 e 56 e jos era rubrica “SESSIO
HISTORICA “ se déishe constancia dera visita
deth M.H. Sr. Jordi Pujol, President dera
Generalitat de Catalunya tara Val d’ Aran, eth
16 d” octobre de 1983, seguit d’ un escrit deth
propri President e de quauque membre deth
goveérn catalan, damb es signaturas de toti
eri e des representants deth poble aranés.

Volem remercar qu’era transcripcion resumida
des actes, que hém tot seguit, non ei en absolut
exaustiva, donques non se transcriuen totes,
ne se reflectissen toti es acords, en tot aue
deishat de costat, es de biais puraments
administratiu (pressuposti de presons, despenes
dera administracion, de justicia, etc.)
priorizaran es de transcedéncia publica e
politica.

Es cinc pruméres actes que resumim ara
seguida, corresponen as Ajuntaments
republicans a se desvolopen en pléa gueérra
civila.

Era prumeéra acta deth 9 de junh de 1937 da
compde d’ ua amassada damb er inspector de
prumér ensenhament, que aufris as
Ajuntaments era bastissa d’escoles e cases
entas mestres, en toti es pobles qu’ac volguen.

-Dat eth moment e es circonstancies e eth
resultat. Er ahér quedéc en aquero, en un
aufriment-

Era segiienta amassada deth 1ér. d” agost d’
aqueth madeish an, se presente ath nau delegat
“de abastos” e s'acorde era creacion de deposits
de comestibles en Vielha, Salardd, Aubeért, Es
Bordes, Bossost e Les.

Prepausa deth Baile de Bossost enta que siguen
retirades dera Val d" Aran “las fuerzas y milicias
especiales de vigilancia de fronteras que no
pertenezcan al orden piiblico ni a fierzas oficiales
armadas “

Eth 22 d’agost ena segiienta acta, se da compde
as Bailes dera responsa deth Subsecretari der
Exeércit der Est, ena que demane que
manifésten concrétaments quines forges aurien
de retirar e quines se poderien quedar, dempis
de longa discussion s” acorde reclamar que
venguen enta substituir as actuaus mossos d’
escuadra provisionaus, forces deth Goveérn
Centrau , que poderien éster ua vintia de
“guardias de asalto” , ja que non se a massa
fidanga enes prumeérs, per auer estat ath
comengament incontrolats coma milicians,
mes tard policia de termiéra, e ara mossos d’
escuadra e pertanher toti a un solet partit
politic.

Ena amassada deth 10 d’ octobre se hér
referéncia ara requista de francs ena doana de
Les e se pren un acord en sentit de que non
correspon as municipis eth pagament der
ostalatge e neuriment des “guardias de asalto”.
Tanben i a un acord enta aufrf ath Govérn de
Valéncia (sic) era venda de bestiar mulam e
cavalham, en contra deth manat dera
Generalitat que defense era venda dehora dera
region autdnoma.

Eth representant de Salardi prepause protestar
dera permanéncia “Del Delegado Especial en
Este Valle” (sic) —Non se concréte a quin delegat
especiau se referissen —

Era acta deth 81 de marg¢ de 1938, qu’ ei era
darréra deth periode republican da compde
deth repartiment dera subvencion de
250000,00 pessetes autrejades pera Generalitat
damb motiu des aiguats dera tardor passada,
en tot nomentar ua comission formada pes
representants d” Arties, Bossost, Vielha, Tredos
e Bausen enta que hésquen era prepausa de
repartiment, que se concréte atau : Bagergue,
1972,40 , Les , 10848,20, Arros , 498,10, Arres,
956,90, Bausen, 739,85, Gessa, 1479,30, Betlan,
489,60 , Gausac, 739,65, Canejan, 4437,90,
Vilac, 1974,40, Escunhau, 4989,00, Tredos ,
19238,90, Arties, 29092,90, Es Bordes, 7889,60,
Salardu, 5927,20, Bossost, 19729,00, Vielha,
133187,00, Vilamos, 1479,20.
-Ei logic pensar que es sos nomentadi non
arribéren a hér-se efectius enes respectius
Ajuntaments, donques dempis de pogui dies,
eth 18 d’ abriu, es tropes deth Generau Franco
aucupen era Val e en tota logica destituissen
as Ajuntaments, mentre qu’ era Generalitat
seguis exercint es sues foncions ena Catalonha
non aucupada-
Eth 10 de juriol de 1938 es ajuntaments dera
naua epoca politica, tien era sua prumeéra
amassada, era acta refléxe un acord nomentant
ua comission, enta entrevistar-se damb eth
Comandant dera Val, enta que procure eth
transport e articles de “primera necesidad”.
-Aguesta sera ua preocupacion constanta
enta es naues autoritats coma quede
reflectit enes actes d'aguesti ans —

Eth 24 de gér de 1939 s’acorde méter en
coneishement deth Governador Civil eth
traspas der Espitau ar Estat de sorta
provisionau

-En aguesta acta cride era atencion, qu’en tot
discutir deth nomentament d’ un vigilant
entara preson de Vielha, era prepausa acabe
damb era expression: “cuya plantilla fue
suprimida por la indeseable que fue la exdirectora
de prisiones y penales Victoria Kent”

Ena session deth 27 de noveme de 1939 se
sollicite as bailes e comergants a que hésquen
ua declaracion sus es existéncies de haria,
arros, sucre e Oli en tot nomentar ua comission
ena determinar eth racionament.

Atau madeish i a un comentari sus eth mau

roi des porcéths- Dues naues preocupacions
des bailes sus eth neuriment dera poblacion-

Ena acta de deseme de 1939, era comission
d’abastos nomentada ena darréra session, da
compe des comestibles recebudi, que son 7020
quilos de sucre, e 6230 litres de oli, tanben se
taxen es quantitats a recéber per cada abitant,
1 quild e miei de sucre, 1 litre e miei de oli, en
tot deishar 345 quilos de sucre en deposit entas
malaults, prealabla recépta. -Aguestes
magnituds mos permeten hér un calcul
aproximat des poblants d’ Aran en aqueri ans,
donques se repartim es 6675 quilos de sucre
a un quilo e mie, mos gessen 4450 vesins e
4153 s’auem en compde er oOli.

Eth 13 de hereuér de 1940, se pren er acord
de dar compde ath Governador civil der
acabament des articles d’ alimentacion, per
auer-se repartir tot.

Ena acta deth 6 de junh de 1940 es bailes
acorden dirigir-se ath Governador, en tot
demar, qu'es presoérs siguen trasladadi entara
preson de Lheida, pr'amor des dolentes
condicions de seguretat e igiéna dera preson
de Vielha.

Eth 13 d’ octobre de 1940, se demane ath
Ministre d’ Instruccion Publica, eth nomenament
de mestres entas escoles dera Val. Se poderie
dedusir donques que des d’ abriu deth 38 enquia
alavetz non s’auien cubrit es places-

Ena acta deth 20 d’abriu de 1941, se determine
demanar ara Comission Provinciau de Provesiment

e Transports, haria, arros, bacalha, pasta de
sopa, sucre, 0li, cedes becuts, mongetes e sabon,
e tanben sollicitar ath Ministre d’ Obres
Publiques era dubertura deth Port dera
Bonaigua.

Eth 3 de gér de 1942, acords entd demanar
eth propléu acabament dera carretéra de
Vilaller ena Boca Sud deth tunél de Vielha e
d'un “Autoquitanieves”, entath servici dera Val.
Er acabament dera carretéra de Vilaller sera
ua des preocupacions des bailes ath lon d’
aguesti ans.

Ena segiienta amassada deth 12 de hereuér de
1942, s’envie un telegrama ath Director
Generau de Comunicacions, sus eth transtorn
que provoque era supression der autobts de
servicl, que non hér sonque un viatge ara
setmana, s’acorde atau madeish sollicitar ar
Engenhaire Cap d’Obres Publiques, enti que
hésque a limpiar de nhéu era carretéra de
Vielha a Salardd, que son incomunicadi des de
hér quauqua setmana.

Eth 19 de noveme de 1942 se hér a constar
ena acta era protésta peth deficient servici
dera Companhia Telefonica e se torne a
sollicitar er acabament dera carretéra de
Vilaller, donques ja hara léu dus ans deth “calé’
deth tunel.

Eth 12 de gér de 1943 se pren er acord de
demanar un “cupo” de truhes enta semiar e
d’auti comestibles, e se defense era gessuda de
bestiar dera Val pr'amor dera escassetat d’
aliments. S’ acorde un cop més, demanar ara
Jefatura d’Obres Publiques dades oficiaus sus
er acabament deth tunél e dera carretéra de
Vilaller ena Boca Sud.

Eth baile de Vielha da compde dera
“normalizacién” deth servici de corréus en tot
auer-se metut en foncionament un servici de
pedans entre Vilaller e Vielha

Tanben se resenhe un acord sus eth servici
diari d’ autobiis laguens dera Val e era
abilitacion dera doana de Puigcerda entas
mercaderies en transit.

Era acta deth 17 de seteme de 1943 ei forga
interessanta, donques entre d’ auti acords se

i transciu un informe deth delegat d’ abastos,
Manuel Rodriguez Campoamor en que referfs
donades sus era populacion dera Val e es sues
carateristiques fisiques, geografiques,
metereologiques. Hér a notar de qu’era
termiéra francesa pot éster barrada, comente
qu’er ostiu a estat forga sec e es cuelhetes an
mermat entre un 30 e un 50 %, Taxe eth
racionament en 150 grs. diaris per persona de
quauque aliment e de 200 grs, enta d’auti. En
foncion deth contengut der informe e entath
periode d’ octobre a junh, demane ara
Comissaria d” Abastos 250.000 kg. de haria,
15.000 Kg. d’arros , 40.000 litres d’ 6li, 20.000
kg. de mongetes, 20.000 kg. de cedes becuts,
20.000 de pasta de sopa, 15.000 kg. de bacalha,
10.000 kg. de chicolate, 20.000 kg. de sucre,
20000 kg. de rosteta, 30000 kg. de sabon, e
100000 kg. de truhes.

Era segiienta acta deth 19 d’octobre deth
madeish an, transcriu tanben un interessant
estudi sus era riquesa pecuaria d’ Aran damb
forga detalh deth rendiment de cada espécie
de bestiar. Se demane tanben ara autoritat
corresponenta eth nomentament d’ un secretari
judiciau e deth notari deth districte.

Eth 18 de marg¢ de 1945 entre d’auti acords,
se dar lectura a diuérses cartes del Sr. Eduardo
Aunos Pérez, Ministre de Justicia, sus ahérs
dera Val.

Ena amassada deth 2 de deseme de 1945, se
pren er acord de requerir ara Sociedad
Productora de Fuerzas Motrices enta que
s’abstengue de reintegrar damb mobils es
recebuts e factures en rason dera exempcion
secular que disfrute era Val d’ Aran. Remercar
qu’es bailes aranesi com tostemps ath long
dera istoria, dan tanben en aqueri ans ua prova
més dera defensa des privilétges e exempcions
dera nosta térra.

Eth 17 de marg de 1946 e pr'amor deth
tancament dera termiéra francesa s’acorde
demanar era dubertura deth Port dera
Bonaigua e qu'es primes ath transport per
Franga, se destinen ath que se hésque peth
Port, en tot nomentar ua comission enta
desplagar-se enta Madrid.

Ena session deth 28 d’abriu d’ aqueth an se
demane ar Estat era cession en arrendament
dera casa deth Sr. José M* Espafia Sirat, que
li auie estat expropriada, enta plaga-i eth jutjat
e era viuenda deth jutge.

Eth 6 d'octobre de 1946 se hér a constar eth
sentiment des ajuntaments, peth defuntament
deth Baile onorari des 18 municipis aranesi e
Cap Comarcau deth Movement, eth Sr.
Francisco De6 Deé. En aguesta madeisha
session se da compde d’ un dictamen sus es
aprofitaments forestaus, en tot hér un detalhat
estudi sus era explotacion globau des
montanhes, es peisheus e es tales de husta,
metent en judici era actuacion dera
Mancomunautat Forestau deuant des
concessions a Productora de Fuerzas Motrices.
Tanben se comente era situacion deth mercat
pecuniari e dera carn e era conveniéncia o non
de defensar era exportacion e se taxe eth prétz
dera madeisha. Remercar qu’eth dictamen se
transcriu dempiis dera acta e aucupe un shinhau
mes de sét planes damb forga consideracions
legaus e juridiques.

Ena amassada deth 23 de deseme de 1946 1
trobam un acord entar aqueriment d’'ua camara
frigorifica entara conservacion dera penicilina,
damb es despenes a cargue des Ajuntaments
a prorata.

Eth 23 de junh de 1947 se hér a constar en
acta un vot de gratitud ath “Caudillo” pera sua
recenta visita ara Val. En un aute orde de
causes s'autorize ath Baile de Vielha enta que
gestione, qu'era Sociedad Productora de Fuerzas
Motrices respécte es debits de besonh entar
adaiguatge des prats afectadi pera concession
eth 24-02-1943 des sauts de Arties, Vielha e
Benés, atau com era negociacion deth prétz
dera lum entas municipis

Ena amassada deth 15 de gér de 1948 acorden
fixar ua ajuda de 25 pessetes, entas extrangers
qu'arriben coma refugiats ena Val d’ Aran,
qu’'an d’auancar es Ajuntaments. Dus ans e
miei demptis der acabament dera segona guérra
mondiala mos preguntam quina sorta de
refugiats arribauen ena Val enta qu’es bailes
ac prenessen en consideracion.

Eth 22 de marg de 1948 es bailes se adrecen
ath “Instituto Nacional de Prevision” en tot
demanar er establiment d’ua clinica ena Val d’
Aran, atau com deishar sense efécte era
proibicion d’exportacion de bestiar vacun deth
6 d’'octobre de 1946.

Dus mesi més tard eth 10 de mai, acorden
establir era compléta libertat d’operacions de
crompa-venda de bestiar vacun, en aquera
madeisha session se demane eth restabliment
dera “carta Fronteriza” entas naturaus e vesins
dera Val, en tot modificar eth regim
d’expedicion de passaports e eth son visat e
eth nomentament d’ un viceconsul de Franga
en Lleida e tanben er establiment de
comunicacion telegrafica damb Franga e eth
corréu pera termiera francesa.

Trapam un darrér acord d’adesion a un conveni
damb er Estat enta bastir un grop escolar en
Vielha. Aguesta prepausa tardara més de détz
ans en éster amiada a térme damb era bastenda
ath torn de 1960 dera prumeéra fasa deth que
dempiis s’en didera collegi Garona, ena partida
deth Sentin deth caploc dera Val.

Eth 20 de gér de 1950 se transcriu un acord
sus era reinstauracion der ensenhament
religiés, en tot crear eth Patronat de Mijaran,
que se constitufs damb es aportacions que
seguissen, Vielha 100000 pessetes, Betren
20000, Escunhau 12000, Arties 40000, Arros
e Vila 15000, Betlan 10000, Vilac 10000,
Gausac 40000, PF.M. 85000 e era
Mancomunautat Forestau 45000. Com se pot
veir, i a forga ajuntaments, Salardd. Gessa,
Tredos, Bagergue, Es Bordes, Arres, Vilamos,
Canejan, Bausen, Bossost e Les, que non
comprometen cap d’aportacion, el per aquero,
qu’era acta acabe damb aguesta afirmacion:
“Los municipios no comprendidos en la relacion
no gozardn de los beneficios docentes que
proporciona el Patronato a través de las
congregaciones religiosas, en tanto no acuerden
veriificar la correspondiente aportacion”

Eth 30 de deseme de 1950 entre d’auti acords,
se prepause demanar ath Governador Civil
eth transit per Franga des vesins d’Aran, i
conste tanben un testimoni de arregraiment
ath Sr. Eduardo Aunos Pérez, en tot nomentar-

lo Baile onorari e hér-li a arribar un pergamin
e un album de fotografies dera Val.
Un cop més s’acorde sollicitar deth Ministre
d’Obres Publiques, er acabament dera carretéra
del Tunél enta Vielha.

Ena acta deth 25 d’otobre de 1952 es bailes
prenen er acord d’autorizar ath baile de Vielha
enta que gestione damb P.F.M., era concession
as pobles dera Val, eth provediment dera
electricitat a prétz de cost.

Dus ans e miei més tard, eth 12 de hereuér
de 1955 trapam un nau acord en sentit de
exigir a PF.M, eth compliment de ¢o que
prometec entath provediment dera electricitat
as Ajuntaments a bon pretz. (sic).

Ena amassada deth 19 de noveme de 1955 se
demane autorizacion ath Governador Civiu
enta balhar ath. Sr. Aunos Pérez eth pergamin
deth son nomentament de hilh adoptiu dera
Val. En aguesta madeisha session tanben se
demane autorizacion ath Governador, ta que
ua comission vage ta Madrid, enta gestionar
era excepcion ara Lei deth Timbre, qu'era Val
a gaudit des de temps inmemoriau.
Acorden atau madeish enviar ath Ministeéri
d’Educacion era demana d’escoles e viuenda
entas méstres en Salardid, Gessa, Tredos,
Baguerge, Escunhau, Vilac, Mont, Aubert,
Arros e Vila, Gausac, Bossost, Vilamos, Arres
e Bausen. Paradoxaument non se demane enta
Vielha, que hége a servir era sala der
Ajuntament enta mainatges e mainades e es
baishi des d'Espafia com a escola de parvols.
Trapam aguest dia un aute acord enta sollicitar
ta que sigue concedida ara empresa “ La
Primera del Flamisell” eth transport deth corréu
en iuérn. Acorden tanben obligar ara Alsina
Graells a éster puntuau enta enlagar damb era
“ Primera del Flamisell'.

Eth 25 de gér de 1957 se nomente ua comission
de tres bailes e un secretari enta anar ta
Madrid, ta arténher, laguens dera Val d’ Aran,
era exempcion der impost que creaue era naua
Lei deth Timbre.

Dus mesi dempiis eth 27 de hereuér era
nomentada comission demanaue que constésse

en acta er arregraiment dera Junta de baile
ath Sr. Eduardo Aunos Pérez pera sua valorosa
cooperacion en ahér dera exempcion deth
Timbre, atau com demanar ath Cap der Estat
era convalidacion dera madeisha.

Eth prumér d’agost de 1958 se tornen a
amassar es bailes enta aprovar es acords dera
Comission, qu’ auie de tractar damb P.F.M.
era rebaisha deth prétz dera electricitat, que
se facturara damb es bonifacions que seguissen:
Enlumenat public, 40 %, d’auti usatges
municipaus: 30 %, lum enta particulars: 30%,
d’auti usatges dometges: 20%, s’excludissen
es indistries que non siguen dometges.

En aguesta acta 1 a ua diligéncia forga coriosa
deth secretari, que volem supausar ei per
disconformitat, escriu dempis des firmes des
bailes “Por la presente consigno que esta acta no
Jue autorizada por mi”

Era acta deth 30 de seteme de 1960 ei ua acta
forga extensa, 6 planes, sus era defensa dera
excepcion der impost deth Timbre, donques
conten forga antecedents e disposicions legaus
sus aqueth ahér. Prealablement se hér a constar
un vot d’ arregraiment ath Notari Daniel
Danés i Torras pera su contribucion ar estudi
e defensa dera excepcion deth papér sagerat.
Comence en tot hér ua amplia referéncia ath
priviletge de Felip V, deth 20 d’octobre de
1785, que ditz que non a estat jamés derogat
remercant que totes es administracions, era
Notaria, eth Registre dera Proprietat, era
Oficina Liquidadora, etc. tramiten e an tramitat
totes es sues actuacions sense exigir er impost.
Segufs en tot hér ua referéncia istorica sus
eth desvolopament d’Aran ath long deth temps,
damb allusions ara fidelitat ara Corona
Espanhola.
Ara seguida se desvolope una ampla discussion
juridico-legau sus er impost propriament dit
e era excepcion, e as disposicions legaus sus
er impost.
Fin finau era Junta de bailes per unanimitat
acorde heér son er informe e estimar era plia
vigéncia dera excepcion en encastre dera Val
d’ Aran e facultar ath Baile de Vielha, enta
seguir eth recors e es expedients incoatius
enta convalidar era excepcion e heér public

aguest acord enta qu’es vesins se neguen a
signar es possibles actes d’ infraccion, atau
com ratificar aguest acord per part de toti es
Ajuntaments.

En acta deth 10 de deseme de 1962 es bailes
acorden per aclamacion concedir era prumeéra
midalha d’ or dera Val d’Aran ar “Excmo. Jefe
del Estado “

Eth secretari lieg un exaustiu e documentat
informe, qu’aucupe cinc planes deth libre,
relatiu ara illegalitat dera obligatorietat der
ingrés dirécte deth 10 % de mielhores des
abilitacions des Districtes Forestaus, deth que
diden s’enviara copia a toti es Ajuntaments e
Juntes Vesiaus. Aguest informe se transcriu
ara fin dera acta que mos aucupe,
qu’estranhament non ei signada per cap baile
ne peth secretari, eth loc corresponent qu'ei
en blanc.

Era segiienta acta de 15 de seteme de 1964
recuelh er acord entad prepausar un projécte
d‘Estatuts dera “Mancomunidad Asistencial
Sanitaria del Valle de Aran “ e transcriu es
nomentats estatuts qu’aucupen quate planes.

Era acta deth 4 de mai de 1964 s’ aucupe de
prepausar e aprovar es estatuts dera
“Mancomunidad Contra Incendios del Valle de
Aran” en tot transcriuer-les en tres planes d’
extension. Remercar qu'aguesta acta qu’ei de
data anteriora ara deth 15 de seteme se inscriu
ath darrer.

Ena acta deth 27 d’abriu de 1965 s’acorde her
a constar era solidaritat des bailes damb es
aspiracions deth baile de Canejan, de qu’es
servicis de doana e policia siguen plagats ena
termiéra de Pont de Rei o aumens en Pontaut,
donques ara son en Les e es vesins de Canejan
quan van ta Franga, an d’anar prumeér ta Les
e quan tornen de Franga an de tornar anar ta
Les e tornar-se'n ta Canejan. S'acorde hér-l'ac
a saber ath Governador Civil.

Aguesta acta qu'ei era darréra dera Junta de
Bailes, sonque la signen es bailes de Betren,
Escunhau e Gausac, e non la signen eth de
Canejan n’eth secretari.

Fin finau des dera plana 49 ara plana 53 ei

escrita era acta deth 2 de seteme de 1979 que
se titole: “Acta dera Reinstauracion deth Conselh
Generau d’ Aran

En aguesta acta amassadi ena gléisa de Cap d’
Aran de Tredos toti es membres des
Ajuntaments e Juntes Vesinaus d'Aran,
escuelhudi enes prumeéres eleccions
democratiques de 1979, acorden reinstaurar
a titol provisionau, eth Conselh Generau
Provisionau d’Aran.

Tot seguit enes planes 54 e 55 se transcriu
era acta dera amassada en Vielha, eth 2 de
deseme de 1979 des membres deth Conselh
Generau Provisionau d’Aran, nomentan ua
Comission formada pes nau bailes des

municipis aranesi e détz cossos e escuelhent
un Secretari Generau e dus Subsecretaris,
damb un pressupost de 300000,00 pessetes,
en tot fixar era sedenga dera Institucion ena
casa deth Senhor d’ Arros.

Eth 7 d'octobre de 1983 sus era rubrica “Sesszo
Historica * se consigne era acta que conmemore
era visita ara Val d’Aran, deth President dera
Generalitat de Catalunya , eth M.H. Sr. Jordi
Pujol , qu'acabe damb agueste paraules “Era
Junta de Bailes d’ Aran heren arribar ath sénher
President, es besonhs dera nosta terra, e peth dessiis
de lot eth préc de qu’ era recuperacion des nostes
Institucions Istoriques, Conselh Generau e Sindic,
siguen plan léu ua realitat *






Era tradicion musicau des gois

Lourdes Santacruz Alis

ERA SUA ISTORIA

Es gois son dilhéu era forma més apasionada
dera creacion populara de cants e dances que
mos aufrissen es nostes societats mes
“ancentraus. Son cants plens dua religiositat
sincéra des poblants des pargans francesi e
espanhous e, entre eri, es aranesi.

Es gois aranesi an era particularitat d éster
cantadi en catalan ath dela d“auer ua lengua
propria estenuda per Aran e eth Luchonés, eth
gascon, variant der occitan. En 1770 eth Papa
Clement XIV autorize era transferéncia dera
diocesi dera Val d’Aran ath bisbat dera Seu
d’Urgell. Enquia alavetz era diocési aranesa
el estacada ath bisbat de Comenges, qu’auie
era seden¢a en San Bertrand de Comenge.
Aguesta transferéncia non devier efectiua
enquia 1804 e des d"alavetz eth catalan siguec
era lengua oficiau ena mager part des cants

religiosi. Per aguesta rason se seguissen
cantant en catalan .

Ath dela era musica, des de tostemp, a estat
ua porta dubérta ara expression des sentiments
individuaus e collectius.

Era paraula GOIG ei ua abreviacion deth mot
latin “Gaudium” que signifique goi, joia..
Existis era contradiccion d’aplicar aguesta
definicion as gois dedicadi ara Vérge des
Dolors. En aguest cas pot auer ua expression
de goi, joia dolorosa. Sense entrar en
elucubracions podem definir es gois
simplament coma cants religiosi populars.

Per norma generau, son senzilhes poesies
d’amor e de serenitat qu’eth poble cante tamb
fervor a ua mairdediu ena sua capéla o a un
Sant protector dera vila o poble.

Era tradicion musicau des gois

Aguesti cants traduissen era noble e sincéra
riquesa des sentiments e aspiracions ancestraus.
En aguesti cants de goi se descorbfs eth fervor,
era tendressa, era sinceritat espontanéa e er
abandonament sense limits , era generositat
des sons héts viscudi.

Era origina des Gois remonte luenh, ena net
des tempsi, donques es prumeérs cants daten
deth ségle XI. Més non siguec enquiath ségle
XIV e XV a on aguesti cants coneishen era
sua apoteosi.

Era sua forma literaria se perfeccione e se
somet a rima per poétes e trobadors que les
interpréten tamb gracia, encant e amor. Més
ara longa siguec eth poble qui les hé sons,

Era musica des gois ei conservada e respetada.
En nombrosi museus, gléises, colleccions
personaus, bibliotéques e abadies, coma era de
Montserrat, les consérven e preserven.

Nosta Senhora de Montgarri

Sense interropcion des deth ségle XI aguesti
gols an estat cantats tamb pietat e non an
deishat de florir. Actuaments enes nosti dies
aguesta forma literaria , unica en Europa, non
s“arture ne des deth punt d’enguarda musicau
ne literari.

Es musiques son melodies populares plan
simples e faciles de retier, non comporten
sonque ua o dues frases musicaus que se
repetissen forga viatges e atau toti poden
cantar.

En pargan aranés son ua tradicion plan
enraitzada e se canten en toti es romieuatges.
que son vius entre totes es generacions. Son
ua expression meés de cada comunautat e ath
dela dera expression religiosa son motiu
d’afraiament de trobada e léser familiara e
d’amistat.

2 junsheha- 15 agost

Nosta Senhora dera Artiga de Lin

3au dimenge de junh

Mair de Diu de Mijaran

8 seteme

Nosta Senhora des Desemparats
Montcorbau

2au dimenge mai

Mair de Diu de Montserrat. Gessa

27 mai

Nosta Senhora de Tredos

Sense culte

Nosta Senhora deth Rosér Aubért 7 octobre
Era Vérge des Nheus de Geles 5 agost
Sant Crist de Salardd 3 mai

Sant Roc.Vila 16 agost
Sant Ro. Aubeért 3 mai

Sant Pelegrin. Arties 26 junh
Sant Antoni. Betren 138 junh
Sant Sebastian. Arres 20 ger
Sant Félix. Bagergue 1 agost
Sant Andréu. Casau / Salardd 30 noveme

Sant Joan. Arros e Vila

1ér dimenge de mai

Sant Martin Bisbe

11 noveme

Sant Martin de Corilha Gessa

2au dimenge de juhn

San Estéue. Tredos 3 agost
Sant Laureng. Mont 10 agost
Santa Quitéria. Vielha 22 mai
Santa Margalida. Bagergue 20 junshega
Santa Eulalia Arros 10 deseme

Era tradicion musicau des gois

Era sua modalitat literaria e
folklorica

En térmes generaus era paraula goi se referis
a tres definicions :

- a ua emocion causada pera contemplacion
d’ua causa que da un gran plaser

- esperanga d’obtier aquerd qu’emberis,
- aqueriment deth ben desirat.

En térmes de literatura e folklore , qu’ei era
definicion qu’ara e aciu mos interésse se definis
com ua composicion poetica cantada,
generauments de laudanca ara Mair de Diu
o d’un sant. Eth ségle XII, laguens dera
literatura latina, aufris péces en vérs o en prosa
qu’exalten es gois dera Mair de Diu- ja sigue
ena sua vida terrenau ( era anunciacion, era
visitacion, eth naishement de Jesis, era
adoracion des Mags, era presentacion ath
temple, era resurreccion, era ascension, era
venguda der Esperit Sant, era assumpcion...)
o, non tant soent , dera sua vida celestiau (
atributs derivadi dera assumpcion tath céu).
Aufris péces en numéro variable, entre vint
e vint-e-cinc veérsi, ben qu’es tipes més usuaus
se fixéren en cinc, sét e quinze. Era madeisha
litdrgia adoptéc formules especiaus entar ofici
divin e misses propries des cinc o sét gois
qu’aueren difusion , mes dificila de determinar
en Europa, e ben especiaument en Catalonha,
a on son documentadi des de temps antic,
encara que non arribéren a entrar en missau
roman post- tridenti. Es Gaudia Beatae Mariae
Virginis sigueren tradusits e imitadi léu en
totes es lengiies romaniques e germaniques.
En Catalonha i a diuérses mostres en vérs
deth ségle XIV- béra ua poirie éster anteriora-
des gois terrenaus: era més famosa ei era
Ballada dels goigs de nostra Dona en vulgar catala
a ball rodd, conservada en Llibre Vermell de
Montserrat. Es gois celestiaus, meés tardius,
deriven sustot d ‘un imne latin atribuit a Tomas

de Canterbury, que comence---Gaude flore
virginali...deth quau i a una traduccion catalana
forga literau en Cangoner de Joan Berenguer
de Masdovelles, e ua auta de conservada en
un manuscrit de comengament deth s. XVI ,
forga més liure escrita en forma de sét gois
celestiaus en veérsi eptasillics acompanhadi
d’ua oracion tanben en latin.

Tamb eth temps es gois catalans passen dera
laudanga ara Mair de Diu a advocacions més
concretes, era mes importanta siguec era deth
Roser. Aguest Goigs de la Mare de Deu del
Rosér , compausadi en segle X'V adopten era
forma dera dansa provengau , un shinhau
ampliada en numero d’estrofes, tipica des gois
segiients. En segle XV apareishen gois dedicadi
a Jesucrist e as sants. Eth nom d’aguestes
composicions ei plan diversificat: cobles,
loances, pregaries, clamors, supliques.... Des
deth ségle XVI es Gois son escriti en ues
huelhes solets e propagadi pes confraries enes
gléises, enes santuaris e enes capéles de toti
es Paisi Catalans, tamb téxtes soent unics per
tot, meés tamb variants segontes es edicions.

Ath long des ségles XVI-XVIII es Gois
compausadi per poétes - com Pere Serafi o
per versificadors afeccionats - sigueren un
esturment de coitiu e de conservacion dera
lengua , e cops utilizadi tamb motius politics
o burlesques. S“arribéc a publicar gois bilingiies
en catalan e castelhan.

Ena Renaishenca catalana 6mes com Maria
Aguilé se dediquéren a colleccionar edicions
de gois e gesseren societats d“amics des gois,
que contunhen encara aué un prétz hét de
conservacion e dignificacion. Poétes com
Verdaguer, Maragall, Guerau de Liost....an
contribuit ara perduracion des gois amassa
tamb es musics més eminents des Paisi
Catalans.

- Goigs du Val d”Aran Chants religieux populaires.- Jean Claude Carsalade

1. Introduccion

Ena tardor deth 2012 a culminat un long
proces d’actuacions ena gléisa de Santa Maria
d’Arties qu'an permetut preservar dera roeina
que menagaue de hér a desaparéisher, non
sonque aguest notable edifici d’arquitectura
romanica, senon tanben es nombroses obres
d’art, d’epoques despariéres, que se sauvauen
en son interior. Pr'amor d’aquero, de manéra
paralléla as tan besonhoses actuacions
d’assolidament dera bastissa, ath long des dues
darreres decades s’an amiat a térme ua grana
quantitat d’actuacions de descubeérta e
restauracion de bens artistics, d’acondicionament
e reorganizacion der interior coma tanben, der
entorn dera gléisa, er espaci qu'en d’auti tempsi
ére aucupat per antic castéth d’Arties.
Aguest long procés d’assolidament e
revalorizacion dera gléisa de Santa Maria
d’Arties que s’encetéc en 1972 a estat dificil e
costés, en tot auer patit nombroses arturades
e incomprensibles e longui periodes de demora.
Totun, gracies ara participacion e soent
collaboracion d'un gran nombre
d’administracions e institucions qu’'en moments
e actuacions despariéres an aportat eth son
gran de sable, - prumer Direccion General de
Bellas Artes e ans dempus, Direccié General del
Patrimoni Cultural de la Generalitat de Catalunya,
Conselh Generau d’Aran, Ajuntament de Naut
Aran e EMD d’Arties, Bisbat d'Urgelh e
parroquia d’Arties, Obra Social “La Caixa” e
Fundacion Endesa- an hét finaument possible
qu'aué, quaranta ans dempis, pogam admirar
pleament recuperat aguest plan subergessent
monument aranés.

Eth passat dia 28 de seteme de 2012, en marc
des Jornades Europées deth Patrimoni en

o=

Catalonha, auec loc ena gléisa era inauguracion
e benediccion des darréres intervencions, mes
tanben se balhéc ua oportunitat unica enta
conéisher de boca de quauqu’uns des qu’'an
dirigit e susvelhat es actuacions, eth proces
qu’a permetut dignificar e recuperar eth
monument deth lamentable estat en que se
trobaue. Aguest article, coma ditz eth son titol,
a estat redactat tamb era volontat de devier
ua cronica que registre totes aqueres actuacions
qu’ath long de quaranta ans an artenhut a
transformar era gléisa dera roeina ar esplendor.
Tamb aguest objectiu se sage de sintetizar es
conferéncies qu’'aqueth dia prononciéren er
arquitécte Joan Josép Polo, es tanben
arquitéctes Joan Vila e Silvia Sola, es
restauradores Maria José Gracia e Maria
Angels Marsé e jo madeisha.

2. Antecedents: era gléisa a prumers
de segle XX

Son forga es descripcions e imatges
fotografiques que mos presenten er aspécte
generau dera gléisa a prumers de ségle XX.
Exteriorament, era diferéncia més remarcabla
que mostren es imatges dera epoca ei era
preséncia d’ua grana sacristia adorsada ara
cabecéra romanica. Era bastenda dera sacristia
respon a ua orde balhada eth 25 de seteme de
1646 per Mons. Gilbert de Choiseul du Plessis-
Praslin, bisbe de Comenges: “Nous ordrenam
qu’em aje sacrastanies per toules eres gleyses de la
Baleye, qu’om hara basti ans despeses de les

Jabriques, assés granes enta que’ets caperas sy

pousquan commodements besti’. Totun, calera
diuérses reiteracions, en 1704 e 1731 d’'un aute
bisbe, Mons. Gabriel Olivier de Bouchet e
encara, un long periode de temps, enta qu'entre

es ans 1779-1783 se produsisque era reforma
dera cabecéra dera gléisa, en tot bracar e
des-héir bona part dera absida centrau enta
higer eth cos rectangular dera sacristia,
profitant en bastiment des sons murs materiaus
constructius der antic edifici romanic.

Es libres de compdes dera parroquia registren
qu’'en 1780 se contractéc as meéstres d'obres
Cassés e Joanet de Senteny enta bastir-la. Es
obres sigueren amiades a térme per un equip
format per cinc paredérs e sies picapeirérs.
Era sacristia siguec en pé enquia 1972.

Aspécte exterior de Santa Maria d'Arties tamb era sacristia
en 1904 (Cliche E1-16 ©lInstitut Amatller d'Art Hispanic,
copia digitau CGA)

Ja en 1907 se denonciéren es gréus problemes
estructuraus que patie era gléisa. Sabem tanben
qu’aguesti non éren pas naui senon que se
patien des d’'ua data forga més reculada. Atau
ac demostren es gréus deformacions des voutes
e eth mes qu’evident desplom des pilars, ath
dela dera séria de contraforts qu'en dates
despariéres se li anéren higent en costat de
meddia e eth gran cos massissat que capére
ua grana part dera fagada septentrionau tamb
era intencion de contrarestar es tensions e
estabilizar er edifici. Reiterades anotacions
enes libres de compdes dera parroquia se hén
resson, a compdar deth ségles XVII e sustot
XVIII, d’aguesti trabalhs d’assolidament.

Un aute indici dera antiquitat d’aguesti
problémes pot éster eth hét qu'escassament
miei ségle dempiis d'auer estat pintat ena vouta
deth presbitéri er esplendit Pair Etérn entorat
pes quate evangelistes, siguesse substituit en
1589 —possiblament pes filtracions d’aigua
qu'auien fortament maumetut quauques parts

dera pintura- per ua representacion
pariona,encara que de qualitat inferiora, mes
aguest cop pintada sus ua faussa vouta de husta
que, pendent ségles, a caperat ara anteriora.

A prumeérs de ségle XX eth contenedor
monumentau dera gléisa sauvaue ua nauta
profussion de mobiliari e objéctes d’art sacre,
d’estils e cronologies despariéres, frut dera
devocion de generacions e generacions de
fidéus. Maugrat qu’en decors deth seégle XX
quauqu’ues d’aguestes obres s’an perdut,
erosament son meés es que s'an conservat e
aué, dempiis des actuacions amiades, an
recuperat era dignitat que soent eth pas des
ségles, es pentries o era barbarie umana les
auien negat.

Imatge der interior dera gléisa prenuda eth 4 d’agost de
1921, (Cliche R-5311 ©Archiu Albert Bastardes, copia
digitau CGA).

En ségle XX era gléisa a patit dus grani espolis.
Eth prumér en junhséga de 1936, en esclatar
era guerra civila. Maugrat qu’es revolucionaris
non i heren excessives destrosses, auem
constancia dera destruccion de diuérses péces,
entre aguestes, era d'un Sant Crist d'un possible
Devarament, de granes dimensions e
artisticament plan subergessent, que coneishem
per ua fotografia de 1921, eth quau, datat ena
prumeéra mitat deth s. XIII, s’a relacionat tamb
eth Crist d’Escunhau (BRACONS I CLAPES,

1995). D'aguesta importanta talha semble que
sonque s'aurien sauvat es dus grani avantbraci
e dilhéu era crotz de granes dimensions que
se consérven ena gléisa.

D’autes obres despareishudes pendent era
guerra civila sigueren ua taula tamb dues
scénes deth retaule gotic dera Mair de Diu,
era crotz processionau gotizanta e d’autes
importantes péces d'orfebreria e ua capa,
casulha e frontau d’autar brodadi que sigueren
descriti per diuérsi autors coma obres deth s.
XVI.

Eth dusau gran episodi d’espoli se produsic
eth 20 de mai de 1980 tamb eth panatori de
set talhes per part deth tristament coneishut
panaire d’objéctes d’art Erik eth Belga: era
Mair de Diu deth Remeil, romanica; Nosta
Senhora d’Arties, obra gotica estilisticament
relacionada tamb eth talher de Comenge, era
Vérge deth Rosér, des segles XV-XVI e un
Sant Sebastian, un Sant Roc, un Sant Péir e
un angel, toti d’estil barroc.

3. 1972. Era intervencion
arquitectonica de J. Bassegoda, G.
Siez e L. Villanueva

A mitat de 1971, era alavetz Direccion General
: de Bellas Artes coneishedora des greéus
Talha dera Vérge deth Remei, panada en 1950 (C-24430  patologies que patie era gléisa parroquiau de
O©lInstitut Amatller d’Art Hispanic, copia CGA) S N T AT e e et mbs ab dratiiactes
: » q

: e e de J. Bassegoda i Nonell, Guillermo Séez
Aragonés e Luis de Villanueva aquerd qu’auie
d’éster era prumeéra fasa deth son projécte de
restauracion. Er objectiu ére determinar es
lesions qu’afectauen ath monument, en tot
definir de maneéra precisa es causes que les
provocauen, a fin d’eliminar-les
(VILLANUEVA BARTRINA, L., 1974) e
(SAEZ ARAGONES, G., 1976).

o N e

Enta pr'amor de satisfér aguest objéctiu se hec
un complét analisi deth monument acompanhat
de planimetria. Per limitacions pressupostaries
era part executiva se limitéc en aguesta fasa
a descargar es voutes deth pés dera cubérta,
a assolidar era espadanha, ar assolidament
dera basa des pilars e a hér un repas der
entaulat deth paviment tamb installacion de
hilat electric. Se comprovéc quera cubérta de
husta e ldses descansaue sus uns pilars de péira
que de tram en tram se lheuauen en miei dera
vouta centrau, hét qu'explicarie era

deformacion des voutes, pr'amor qu’es voutes

Tulha gotica de Nosta Senhora d'Arties, panada en 1980 de canon suporten malament es cargues
(© archiu CGA

puntuaus. Era solucion adoptada consistic en
evitar qu'eth pes requeiguesse ena vouta
centrau e es empares enes lateraus mejangant
eth plagament d’ues encavalcadures.

Era sacristia siguec eliminada en tot reservar
era restitucion dera absida entara dusau fasa
de restauracion qu’ére prevista d’amiar a térme
en un periode de temps relativament bréu, un

cop artenhuda era declaracion dera gléisa coma
monument istoricoartistic de caractér nacionau.
Totun, maugrat auer-se redactat d’'immediat
eth projécte d’aguesta dusau fasa de
restauracion, per rasons que desconeishem,
non s’amiéc a térme e aueren de passar meés
de vint ans enta que se poguesse tornar a
intervier en monument.

Las bovedas de cafién 151

Fig. 11

Seccién real del templo, en que se acusan las grandes deformaciones. Es real-

mente espectacular el descenso de la cumbre de la béveda, por cuyo intradés discurre

una gran grieta. asl como el desplome de las columnas, que han motivado una auténtica

traslacion de los cuatro arcos que hay a cada lado de la nave principal separéndola de las
laterales

Seccion transversau der edifici a on s'aprecien es deformacions. (© L. Villanueva)

4. 1978. Arribe era proteccion legau

Per Reiau Decrét de 14 d’octobre de 1978 era
gleisa de Sta. Maria d’Arties siguec declarada
monument istoricoartistic nacionau tamb eth
numeéro de registre R-1-51-4294. Era
declaracion siguec publicada en BOE eth 25
de noveme de 1978.

Er entorn dera gléisa, a on auie existit er antic
casteth d’Arties ja gaudie d’aguesta figura de
proteccion en vertut deth Decrét de 22 d’abriu
de 1949, peth quau, de manéra generica
s'autrejaue aguesta consideracion a casteths e

fortaleses de tot er estat espanhou. Totun,
deth castéth d’Arties alavetz sonque ére vedibla
era tor que i a deuant dera portada romanica
dera gleéisa, coneishuda coma “era torreta” e
qu’'erroneament forga autors auien considerat
coma era tor der aumenatge.

5. 1990-2008. Restauracions de bens
mobles

A compdar des ans 90 deth ségle passat e de
manéra parallélla as intervencions
arquitectoniques, s'amiéren a térme un gran
nombre d’actuacions de conservacion-

restauracion en quauqui bens mobles sauvadi
ena gléisa. Quauqu’ues d’aguestes actuacions
ath dela de contribuir ara conservacion des
bens, a meter-les en valor e a aprigondir en
son coneishement, an permetut incrementar
eth patrimoni artistic dera gléisa en descorbir
obres que demorauen totaument desbrembades
dejo6s de taules de husta o coches de morteér.
Mos referim a dus conjunts de pintura murau,
andus datadi en s. XVI, eth prumer, descobért
en 1990, ena vouta deth presbitéri quan tecnics
deth Server de Restauracié de Béns Mobles dera
Generalitat (CRBMC) comencéren a
desmontar era faussa vouta, formada per vinta-
sét taules de husta pintades, enta restaurar-
la. Era magnifica descubérta deth Pair Etérn,
pintat diréctament ena vouta de péira, obliguéc
a cercar ua naua ubicacion a on plagar, un cop
restaurades, es taules de husta qu’articulades
formauen era faussa vouta. En 1992 en
retornar siguec plagada en mur perimetrau
nord dera gléisa.

Deth dusau descorbiment de pintures muraus

en 2008 ne parlaram meés extensament en
apartat corresponent.

A cargue deth CRBMC tanben anéren es
restauracions dera talha gotica de St. Joan
Baptista (1997) e deth retaule gotic deth s. XV
dedicat a Santa Maria (2004) e eth posterior
retorn ath son placament originari, darrér der
autar major, plagament qu’'auie abandonat en
1936 quan siguec desmontat enta preservar-
lo des destruccions.

En 2006 era parroquia d’Arties sollicitéc a
traues deth programa de subvencions dera
Generalitat de Catalunya era realizacion d’un
estudi sus era talha gotica de St. Joan Baptista.
Er estudi istoricoartistic lo amiéc a térme er
istoriador der art Sr. Josep Bracons, e es dades
tecniques, examen organoleptic, mapings de
patologies, analitiques e radiografies
s’encomaneren ara empresa de restauracion
TdArt. En basa ara informacion recopilada er
an segiient TdArt hec ua actuacion de neteja
e consolidacion d’aguesta esplendida péca.

e

=

Moment dera descobérta en 1990 dera pintura deth Pair Etérn per part des tecnics deth CRBMC en retirar es taules

qu'integraven era fausa vouta que curbie eth presbitéri dera gléisa (© Centre de Restauracié de Béns Mobles de Catalunya.)

6. 1992-1999. Eth projécte
d’assolidament arquitectonic de J.
Polo

Era precaria estabilitat dera gleisa de Santa
Maria ére motiu de creishenta preocupacion
per part dera parroquia e des vesins d’Arties,
des autoritats e administracions locaus, coma
tanben des tecnics e des responsables dera
Generalitat de Catalunya. Pr'amor d’aquero,
en 1992 des dera Direccié General del Patrimoni
Cultural, er istoriador der art Sr. Albert Sierra
elabore un informe forga detalhat a on parle
dera transformacion istorica der edifici e des
bens artistics dera gléisa, establint critéris
entara restauracion e reordenacion. Un an
dempiis d’aguest informe s’encomane ar
arquitécte Joan Josep Polo era redaccion deth
projécte arquitectonic d’assolidament der
edifici. Coma auec era oportunitat d’explicar
personaument eth son autor e director, eth
projécte dempts d'un detalhat estudi de
tensions, contemplaue basicament er
assolidament de voutes, pilars e fondaments
mejangant micropilotatges.

Totun siguec de besonh demorar encara cinc

ans més enta trapar eth finangament de besonh.
Amiéc a térme eth projécte eth Conselh
Generau d’Aran tamb un cofinangament dera
Union Européa e tamb d’autes collaboracions
economiques (Generalitat de Catalonha,
Diputacion de Lleida, Ajuntament de Naut
Aran e EMD d’Arties e Garos). En un inici,
aguest cofinangament européu anaue destinat
a un projécte de restauracion e adequacion
dera gléisa de Santa Maria de Cap d’Aran, en
Tredds, tamb er objectiu de convertir-la en
un auditori. Totun, pr'amor dera urgéncia que
i auie ta poder executar eth projécte e atau
poder resolver es gréus deficiéncies que patie
era gléisa d’Arties, eth Conselh Generau
d’Aran, rasonablament, valoréc que calie
priorizar aguesta darréra actuacion, e en tot
compdar tamb era aprobacion deth poble de
Tredos se cambiéc eth destin deth finangament
européu. Maugrat agd tanben s’amiéren a
térme quauqui trabalhs de restauracion e
d’assolidament qu’era gléisa de Cap d’Aran
auie de besonh.

Finaument, en junhséga de 1998 comencéren
es trabalhs tamb er ancoratge d’absolutament
tot er edifici, tamb eth plagament en sentit

4 PRCAALLADA MITALAICA.

Es principaus actuacions d’assolidament previstes per arquitécte J. Polo en seccion e planta (©Joan-Josep Polo i Berroy)

longitudinau d’ua bastida cada 55¢m, pr'amor
que se desconeishie era reaccion que podie
auer era bastissa en intervier-la. Eth dusau
pas consistic en des-héir era cubérta e eth
posterior vuedatge der abondant tarcum
deishat ena subervouta. Dempiis se heren es
perforacions en fondamentacions, pilars e murs
lateraus entas micropilons e se comencéren a
plagar es encavalcadures metalliques que per
dessis estaquen transversaument era vouta
en tot tibar er intercolumni. Enes extrems de
cada ua des encavalcadures se i1 soden es
proteccions des micropilons. Tanben enes
encavalcadures se i encaishen es cabirons e era
taula de husta. Un cop impermeabilizada era
cubérta, se place era losa, en tot replagar era
ldsa vielha recuperada ena pala nord, era meés
vedibla, e plagant losa naua ena sud. Eth nau
losat coma s’auie previst aucupaue era madeisha
posicion qu’eth preexistent.

Empuntalhaments deth laguens dera gléisa en comengar era
intervencion (©Joan-Josep Polo i Berroy)

Muntatge des encavalcadures metalliques que restaquen era
vouta peth dessis (©Joan-Josep Polo i Berroy)

7. D’autes actuacions entre 2000 e
2007

Dempiis des obres d’estabilizacion der edifici
son de besonh despariéres actuacions
d’acondicionament. En 2000 s’installe un
sistéma de seguretat e se renauis er enlumenat
intérn e extérn gracies ath finangament dera
Fundacion Endesa.

En 2005 se reabilite era tor campanau tamb
renauida des hargats e des escalérs, e vuedatge
des hiestraus qu'éren paredadi.

Dempiis, entre eth 2006 e 2007, tanben tamb
finangament de fondacion Endesa, se renauis
er enlumenat ornamentau exterior dera gléisa.

8. 2005-2008. Era restitucion dera
absida centrau e assolidament dera
facada est

En 2005 era Generalitat de Catalonha
encomane ar arquitécte Polo, er artiféx der
assolidament de 1998-99, un nau projécte que
contemple era restitucion dera absida centrau,
enroinada en 1780 quan se bastic era sacristia.
Eth projécte que s’auie d’amiar a térme en
estreta collaboracion tamb es arqueologs,
compdaue tamb era recuperacion en cataments
preliminars dera traga dera fonamentacion
dera absida originau e en basa ad aquero,
recréisher eth mur enquiar arrincament dera
vouta. Tanben prevedie eth totau assolidament
dera fagada ést, causa que non s’auie pas podut
hér ena intervencion de 1998-99 pr'amor deth
trau qu’era inexisténcia dera absida i provocaue.
Eth projécte de 2005 prevedie restacar donc
aguesta fagada tamb un sistéma parion, més
en aquera ocasion, tamb ua cencha armada
que coronaue e restacaue eth mur e tamb
micropilons enes cantoades. Finaument e
laguens d'un programa finangat per Obra
Social de “La Caixa” e promoigut peth bisbat
d'Urgelh, entre 2007 e 2008 s’amiéren a térme
es obres. Enta pr'amor de deishar era cubérta
protegida abans dera arribada der iuérn, es
prumers trabalhs que se heren sigueren es de
micropilotatge e restacament dera fagada. En
suberlheuament resultant s’optéc
exteriorament per recular leugérament eth
mur e perbocar-lo entad perméter era clara
diferenciacion cronologica entre paraments.

Tanben se restaquéc era espadanha.
Dempis se des-heigueren es réstes des murs
dera sacristia qu’'éren en pé, en tot descorbir
pendent aguesta accion quauqu’uns des
elements dera absida romanica: er arrincament
dera vouta, tamb un farciment plan desintegrat
que siguec de besonh assolidar; part dera
hiéstra laterau sud dera absida, es lumedars
des hiéstres e un béth piler de carréus.

Inici deth rebastiment dera absida centran. Se pot observar
era hiéstra lateraw e er arrincament dera vouta, andues
descubértes en eliminar es hijuts dera sacristia (OCGA E.
Ros)

Fin finau se procedic a rebastir era absida sus
era fondamentacion originau localizada. Enes
hilades inferiores se profitéren es carréus
romanics que s'auien podut recuperar, forga
des quaus pes sues importantes dimensions
auien, de ben segur, format part deth basament
originari. Maugrat qu’'eth projécte prevedie
ua absida sense dubertures, eth hét d’auer
localizat un montant dera hiéstra laterau e es
lumedars des tres hiéstres, hec a plantejar-se
era conveniéncia de dotar era absida des trés
hiestres abocinades que d’abitud en noste
romanic presente era absida principau, enta
perméter era reintegracion d'aguestes parts
originaries.

Hiéstra centrau dera naua absida en tot incorporar er antic
lumedar romanic que se recuperéc en des-hér era sacristia

(©CGA E. Ros)

Ath dela des peces originaries que se poderen
recuperar, coma materiau constructiu dera
naua absida s'empleguec marme de St. Beat,
plan semblant ath d’Arties tamb eth quau s’auie
bastit era gléisa romanica. En tot seguir eth
model dera absida septentrionau que s’auie
mantengut practicament intacta, se hec un
especejament en tot jogar tamb péces de tres
tipologies que sigueren hétes ua a ua a man .

9. Quauques autes actuacions

En cors dera execucion en 2008 deth projécte
arquitectonic se veiguec eth besonh d’amiar a
térme d’autes actuacions complementaries,
com era reabilitacion e reorganizacion deth
presbitéri tamb renovacion der autar major,
ambon e séti, eth vuedatge deth réble que
farcie es absidioles e reorganizacion o
restauracion de mobiliari diuérs.

Totun, d’entre aguestes volem destacar-ne
dues: er assolidament e restauracion des
tribunes deth cor que se trapauen en plan mau
estat e era reubicacion ena sua tribuna centrau

dera fausa vouta de taules pintades qu’enquia
alavetz auie demorat plagada en mur
perimetrau nord dera gléisa. Era prumeéra
d’aguestes actuacions anéc a cargue deth
Conselh Generau d’Aran e, ath delad de
substituir e reforcar eth solér, restituir
quauques balustres dera barana e tractar e
netejar eth husteram, auie coma principau
objectiu arténher ua mielhor estabilitat a tota
era estructura que s'emparaue, de manera forga
precaria, mejangant uns pilars de husta en
soler dera gléisa. Aguesti pilars éren tornejadi
enes tribunes lateraus e mes senzilhs e de plan
fébla seccion -possiblament frut d’ua reparacion
posterior- ena tribuna centrau. Ath dela entara
amplada dera tribuna centrau es tres pilars
que la tien, un centrau e dus en posicion laterau
a tocar des pilars de péira resultauen clarament
insufisents. Totun non se volie desvirtuar tamb
un atirantament visuaument excessiu eth
caracter dera estructura de husta deth segle
XVIII, ne agredir tamb ancoratges
suplementaris era 0bra romanica. Finaument
e pr'amor de totes aguestes consideracions,
s'optéc pera solucion prepausada peth
contratiste consistenta en desdoblar eth suport
centrau, en tot reprodusir un pilar de
caracteristiques pariones.

Eth hét d’auer assolidat es tribunes balhaue
un nau espaci que mos permetie liberar era
planta baisha dera gléisa der excessiu mobiliari
qu'exibie. Ja abans s’auie pensat en que podie
éster un bon endret enta reubicar-i era faussa
vouta pintada qu'en retirar-la en 1990 auie
estat desmontada dera vouta deth presbitéri
enta portar a restaurar en CRBMC e qu'un
cop restaurada e de nau ena gleisa en 1992,
non podie retornar ath son plagament originari
per'mor dera descubérta des pintures muraus
ena vouta. En aqueth moment s’optéc per
penjar-la en mur perimetrau nord dera gléisa
en posicion planéra. Totun, en aguest
plagament, a on aucupaue grana part deth mur,
resultaue plan complicat de hér a compréner
era foncion qu’auien es 27 taulons articuladi
que la integrauen, d’adaptar-se ara corbatura
dera vouta en tot recorbir-la. Era vouta deth
darrér tram dera nau, dessas deth cor auferie
era possibilitat de poder-la visualizar nauament
tamb era posicion corba originau, encara que
siguesse en ua ubicacion diferenta e en ua

vouta de majors dimensions. Tecnics deth
CRBMC dessenhéren era estructura metallica
de suport, adaptada as mesures dera faussa
vouta pintada qu’installéren ath dessis dera
tribuna centrau. Eth dessenh dera estructura
permet ath dela de sostier era vouta de husta,
en un futur contier era totalitat d’aguest
conjunt pictoric qu'en aguest cas, porte era
data de 1589, integrat pera vouta, tamb era
representacion deth Pare Etérn e des quate
evangelistes, e pes lateraus, actuaument encara
en presbiteri que respectivament representen
eth sacrifici d'Isaac, ath costat dera epistola,
e era Decapitacion de St. Joan Baptiste, ath
costat der evangeli.

Eth laguens dera gléisa pendent es obres. Se i poden observar
eth desdoblament deth pilar centrau que tié era tribuna deth
cor, atau coma era estructura metallica que servis de suport
entara fausa vouta pintada (©CGA E. Ros)

Descubeérta e restauracion des
pintures muraus

Deth Judici Finau pintat ena vouta centrau
dera gléisa pr'amor d’auer demorat tostemp
vedible n’auem noticies forga antiques: Fco.
de Zamora en 1788 ja lo nomente. Tanben
auem descripcions e fotografies des viatgers
deth s. XIX e de prumeérs deth s. XX, a traues
des quaus podem constatar que presentaue un

aspécte parion ar actuau. Tanben demoraue
parciaument vedible eth Sant Antoni
representat en prumeér pilar deth costat dera
Epistola.

Auem deja comentat eth descorbiment fortuit
qu'auec 16c en 1990 de més pintura murau ena
vouta deth presbitéri quan tecnics deth Servei
de Restauracid de Béns Mobles dera Generalitat
(CRBMC) en retirar era faussa vouta de husta
enta restaurar-la. Dej6s apareishec en centre
e laguens d’'un cercle de bromes -parion ath
qu’'ena vouta entornége ath Crist Jutge-, un
Pair Etérn coronat tamb tiara, plen de
dinamisme, tamb eth brag dret lheuat —¢o que
provoque eth holament dera capa- e portant
ena man quérra ua esféra de veire representant
er univérs. Iines lateraus se i podien apreciar,
encara que plan maumetudes, es réstes des
figures des quate Evangelistes sus un céu
estrelat. Tot aguest conjunt pictoric siguec
estudiat en 1996 per Pierrette Bergés. Des
d’'alavetz a estat Albert Sierra qui a aprigondit
en son estudi, sense desbrembar era aportacion
de Daniel Vilarrubias a qui deuem era
identificacion de quauqu’un des téxtes des
filacteris que gessen des trompetes des anges
coma estrofes deth Cant dera Sibil-la. En
concret, eth filactéri que i a dessts dera
ressureccion des defunts, dempis dera
invocacion en latin “SURGITE MORTVI
VENIDTE AD IVDICIVM?”, se i pot liéger:
“AL IORN DEL IVDISI PARA QVI AVRA
FET SERVISI” qu'ei era estrofa iniciau de dit
Cant. Més aquerd non ei pas tot, ena
representacion de Lunférn, en aute costat dera
vouta, en filactéri que ges dera trompa der
ange se lieg en latin: “ITE MALEDICHTI
IN IGNVM ETERNUM” que se correspon
tamb es paraules deth Cant: “Anau, maleits,
en el turment! anau-vos-ne en el foc etern”.
E mes enla des téxtes, tota era composicion
semble inspirada pes estrofes deth Cant, des
deth Crist Jutge qu'entorat d'un cor de sants
e santes apareish laguens d'un cercle de bromes,
talament coma profetize eth cant: “Jesucrist,
Rei universal, home i ver Déu eternal, del cel
vindra per a jutgar i a cada u lo just dara” e
encara mes clar, ena representacion, de caracter
més anecdotic, de quauqui personatges
qu'apareishen laguens dera boca de Leviatan
e que pes sues vestimentes podem identificar,

sense dobte, coma reis, bisbes e cardinaus, en
consonancia tamb eth sens dera estrofa: “Mals
Reis, Duchs, Comptes y Barons que de lus
fets retran rahons”.

Detalh des pintures deth Judici Finaw. Ena filacteria que
ges dera trompeta der ange se 1 pot lieger era estrofa iniciau

deth Cant dera Sibil-la (OCGA E. Ros)

En prumeér tram dera vouta laterau sud er
escantierament deth perbocat en quauqui punts
deishaue ath descubert ues taques de color
Toti aguesti indicis deishauen sospitar era
existéncia de meés pintures enes murs dera
gleéisa. Pr'amor d’aquerd, en marc deth
Programa Romanic Obert e paralléllament ara
execucion deth projécte arquitectonic, se
consideréc convenient profitar era escadenga
enta intervier. Cossent tamb aquero, pendent
eth mes de noveme de 2008 era empresa
especializada TdArt, descorbic dejés des
perbocats des murs, pilars e voutes deth prumeér
tram des naus lateraus, un singular nau conjunt
de pintures format per sét scénes nauéres, en
un estat de conservacion despariér
qu'ampliauen er ensems ja coneishut. En pilar
meridionau s’acabéc de descorbir es
temptacions de Sant Antoni, e en pilar
septentrionau se i localizéc un Sant Cristofol.
Ena vouta sud se i trobéc un Sant Sopar deth
quau sonque s'an conservat era part superiora
dera scéna tamb es caps des apostol e un hons
qu'imite un mur de carréus, tamb ua hiestreta
e un tapis penjat ena paret. En costat
septentrionau, aucupaue eth mur verticau ua
representacion des vertuts, dejés d’arcades,
dera quau sonque s’a conservat era part
superiora des figures e ena vouta quate
personatges laguens de sengles medalhons

evoquen eth mite de Lucrécia en tot
transportar-mos tara Roma arcaica. Estone
un shinhau qu’en un e aute costat en hons se
1 poden veir palmers, paons e d’auti audéths.
En mur corgut sus es dus arcs formers, enes
naus lateraus, 1 son representades dues sceénes
profanes encara mes susprenentes de trobar
laguens d'ua gléisa: ena nau meridionau ua
scéna de caga e ena nau septentrionau ua
batalha entre ua armada crestiana e ua auta
musulmana, andues representades tamb tota
sorta de detalh en vestiari e armament propis
deth ségle XVI. Eth detalhat estudi d’Albert
Sierra (SIERRA, A, 2010) sus tot aguest
esplendit e extens conjunt de pintures a
permetut determinar qu’ei era dbra d’un pintor
tamb un estil a on era tradicion gotica a encara
un pes plan determinant maugrat adoptar
treits, elements e decoracions caracteristiques
deth renaishement. Totun eth méstre non aurie
trabalhat solet senon assistit per un o meés
ajudants, ¢o qu'explicarie es plan notables
diferéncies de qualitat que s’obsérven en
tractament des personatges representadi.

Maugrat que ne desconeishem nom, Sierra a
artenhut a

identificar era madeisha

configuracion des cares deth pintor principau,
atau coma d’autes representacions pariones,
enes retaules de Valéncia d’Aneu, Sorpe e era
Pobleta de Bellvef, en Pallars. E encara més,
a trobat es traces decoratives deth pintor
segondari, enes pintures muraus dera gléisa
de Son, a on sajarie de reprodusir tamb ben
poga abilitat, quauqu’ues des scénes pintades
en Arties.

10. 2010-2011. Projécte
d’acondicionament interior

Er objéctiu principau deth projécte der
arquitécte Polo prevedie dotar ara gléisa d'un
sistéma efica¢ de cauhatge que sense afectar
es pintures permetesse arténher ua
temperatura de confort (entre de 17-18 grads)
quan 1 aguesse celebracions. Dus conductes
d'impulsion, per dej6s des naus lateraus déishen
anar aire caud a traués d’ues reishetes en solér.
Ena part posteriora dera gléisa un mecanisme
provoque ua circolacion continua e era
recuperacion der aire caud, impedint que s'eléve
entas voutes, causa que resultarie prejudiciau
entas pintures, ath dela de restar eficacia ath
sistéma. Tanben enta evitar pértes de calor s’a

Pl I -

Detalh der exéreit musulman ena scéna de batalha descubérta en 2008 sus er arc formér dera gléisa (©TdArt, copia CGA)

dotat ara porta d'un cancelh de veire e pertil
inoxidable. Eth sistéma ei alimentat per ua
caudéra plagada en edifici anéx, a on tanben
se 1 an installat sanitaris. Era connexion s’a
hét per dej6s des portes d’andis edificis, a
traués d'un conducte enterrat de granes
dimensions ben impermeabilizat.

Aspécte dera cara interiora deth hiestrau gotic abans dera
restauracion (OCGA E. Ros)

RGNy AR o

Eth madeish hiéstrau dempiis de restaurar (OCGA E. Ros)

Un aute des objectius deth projécte siguec
balhar ara gléisa ua major accessibilitat enta
toti. Entada aquero ére de besonh ennautir
eth paviment eliminant es gradons qu’abans
dera actuacion calie baishar en entrar ena
gléisa. Un nivéu més naut de paviment mos

facilitaue eth pas per dejés des conductes d'aire
deth cauhatge. Ath dela, mos permetie qu'es
pilars de husta tornejada des tribunes deth
cor (s. XVIII) e tanben eth dera trona de
predicar (obrada entre 1622 e 1625) tornéssen
a emparar-se diréctament en solér, coma
logicament deuie auer estat en moment deth
son bastiment ¢o que deishéren de hér per un
rebaishament posterior deth paviment. Eth
nau paviment ei d’entaulat tradicionau de husta
sus panneu inifug a fin de complir era
normativa.

Un aute capitol important dera intervencion
a estat era recuperacion deth hiestrau gotic,
plagat en prumeér tram deth mur meridionau.
Aguest ére parciaument caperat. En des-héir
eth mur que lo barraue se pogueren recuperar
quauques péces originaries que se sauvéren
enquiath moment dera restauracion. Es sues
dues cares, extérna e intérna, éren hétes tamb
carréus ben escairadi, en tot aucupar era part
interiora deth mur un farciment de mortér
que se trapaue totaument descomposat. Aquero
obliguéc a reforgar er arc tamb hormigon. Era
cara interiora se deishéc totaument recuperada.
Eth barrament deth hiestrau s’a hét, coma
enes autes hiéstres baishes tamb alabastre e
marcs d'acér inoxidable. Enes hiéstres plagades
en mur a mes nautada, entd perméter ua major
entrada de lum se i a plagat veire.

Tanben s’a amiat a térme ua operacion de
neteja, eliminacion de pegots de ciment
existents e fin finau eth rejuntat tamb morter
de caudia des paraments interiors dera gleisa.
Quauqu’ues des actuacions an obligat ath
traslat de béri mobles. Aquerd a passat tamb
era batiadera, abans en un cornér dejés dera
tribuna que s’a auangat. Tanben s’an botjat
era oliéra qu’ére parciaument sosterrada, er
aiguasenhér e eth retaule barroc de Santa
Cristina qu’enta non caperar eth hiestrau gotic
a estat desplagat.

11. Cataments arqueologics

Eth prumeér catament arqueologic en Santa
Maria d’Arties auec loc en 2002, tamb caractér
d'urgéncia (ROS, E., 2002), quan i auec un
esbaug en mur de contencion dera plaga dera
gléisa conseqiiéncia d’ues obres en carrer des

Banhs. En aguest moment apareishec bona
part deth tram nord dera muralha der casteth
d’Arties (s. XIV-XVII) e se poguec desmentir
definitivament era opinion forga estenuda
qu’era soleta tor encara en pé enfrontada ara
portada dera gléisa, non se tractaue dera tor
der aumenatge senon d’ua tor — o milhor
bestor- dera muralha. Tanben se poguec
corraborar que, coma ac descriuie Juan
Francisco de Gracia en 1613, eth tram de
muralha septentrionau ére format per un doble
mur: er exterior baish, hét tamb grani blocs
de peira qu’actue de plataforma, dessis deth
quau se lhéue era muralha propriament dita,
tamb ua bestor en centre. D’alavetz enga se
pot veir aguest tram de muralha.

Posteriorament an auut loc dues naues fases
de catament preventiu que s'an amiat a térme
de manéra preliminara ara execucion des
darrers projéctes arquitectonics. Ena prumera
fasa entre es ans 2007 e 2008 se catéc ena
cabecéra dera gléisa tamb er objectiu, coma ja
s'a dit, de recuperar era fondamentacion dera
absida originaria romanica enta que, cossent

& . A ; e

Descubérta dera muralha pen

tamb es donades obtengudes, poder restituir-
ne es sons volums. Coma ja s’a descrit en
apartat 8 en parlar dera restitucion dera absida,
ath dela dera recuperacion de parts originaries
(fondamentacion, arrincament dera vouta,
lumedars e montant des hiéstres e un beéth
pilér de carréus) qu'an permetut eth son
rebastiment, es cataments en exterior e laguens
dera cabecéra dera gléisa, an permetut
conéisher qu'era gléisa romanica (de finaus de
segle XII) se lhéue dejés d'ua auta gléisa
anteriora preromanica e qu’aguesta ath son
torn, ei dessts d'ua necropoli dificil de datar
mes que poirie ester des ségles VI-VII (COTS,
P., 2009). Laguens dera gléisa se localizéren
tanben sepultures de datacion més recenta.
Tanben se descorbic eth tram ést dera muralha
deth castéth baishmedievau, atau coma d’autes
estructures d'ua fortificacion anteriora.
Era dusau fasa s'a amiat a térme en 2010-2011.
En aguest cas er airau intervengut siguec era
plaga que i a en costat nord dera gléisa, prumer
ena part més orientau, a on s’a restacat eth
bocin de muralha ést descubérta en 2007 tamb

dent es cataments arqueologics ena plaga dera gléisa (©CGA E. Ros)




Santa Maria dArties:
dera roeina ar esplendor. Cronica des actuacions (1972-2012)

era muralha deth costat nord que demoraue
vista des des cataments deth 2002. En angle
nord-ést, cossent tamb era descripcion de
Gracia a apareishut ua tor quadrangulara.
Posteriorament se catéc era part occidentau
dera plaga, des dera portada romanica dera
gléisa e era porta dera rectoria. Ena portada
romanica se descorbiren es basaments des
arquivoutes e es arrincaments des gradons
que demorauen enterradi per sediments que
sigueren recuperadi.

En extrem de cogant, dauant dera porta dera
rectoria se descorbic ua auta tor, aguest cop,
semicirculara en aquero qu'ére er angle nord-
oést dera fortificacion. Es estructures
descubértes permetien per prumeér cop
compréner se més non era mitat septentrionau
der antic castéth d"Arties, que cossent tamb
era descripcion de Gracia, a tors enes dus
angles e ua tor en centre. Pr'amor d'aquero se
consideréc convenient integrar totes aguestes
estructures ena futura urbanizacion dera plaga.

2012. Projécte d’'urbanizacion
exteriora

Acabades es obres d’acondicionament interior
dera gléisa e es cataments arqueologics que i
anéren associadi, auie arribat eth moment
d’acondicionar e urbanizar er entorn, era plaga
qu'aucupant tot eth costat nord dera gléisa ,
constituie eth son accés principau e en extrem
ést, ena cabecéra dera gléisa servie tanben
d’accés ath cementéri municipau. Es dbres s’an
podut amiar a térme gracies ara collaboracion
entre Ajuntament de Naut Aran e Conselh
Generau d'Aran. Er ajuntament assumic era
execucion deth projécte ja redactat pes
arquitéctes Joan Vila e Silvia Sola deth Conselh
Generau d’Aran. Eth projécte auie de satisfér
besonhs despariérs. Per un costat, balhar un
marc adequat entath monument —era soleta
gleéisa declarada Ben Culturau d’Interés
Nacionau, de luenh era mes visitada e a on se
i celebren major nombre de cerimonies (noces,
concerts,...)- en tot integrar es estructures der
antic castéth, recuperades enes cataments
arqueologics, més tanben auie de dar responsa
satisfactoria as besonhs d'accés e de circulacion
per espaci, (era rodada restringida sonque ath

servici dera gléisa e deth cementéri). Er espaci
a urbanizar ei ua sorta de passatge tamb forma
de mieja lua que connécte era plaga dera
Planheéra, a cogant dera gléisa, tamb er acces
ath cementéri e eth portau neoclassic tamb
gradoada, plagadi a autan, darrér dera cabécera
dera gleisa. Enta favorir era circulacion des
persones -e des veiculs de servici- s'a caugadat
tamb péces de granit de despariéres mesures
en tot deishar ua franja verda que ressegufs
eth contorn dera muralha. Era amplada
d’aguest passatge ven determinada peth tragat
dera muralha e peth cos massis qu'a mode de
contrafort se hig ara fagada romanica dera
gléisa en tot trincar-ne era alineacion. Era
maxima amplitud der espaci s’artenh dauant
dera portada romanica dera gléisa, que s’a
volut remercar tamb un cambi en paviment.
Per contra, eth punt mes estret se produsis
entre es cantoades deth contrafort e dera
estructura recuperada dera antica tor en angle
nord-ést dera muralha.

Aspeécte dera plaga dera Gléisa abans ra urbanizacion (©CGA
E. Ros)

Era madeisha vista dempiis des obres d’ urbanizacion (©CGA
E. Ros)

Er espaci que i a darreér des absides, enta evitar
filtracions en interior der edifici, s"a optat enta
impermeabilizar e corbir tamb un arid de tipe
volcanic e tonalitat vermelhosa qu'ajude a héer
a regésser eth monument. Totun, aporte ua
pincelada verda era jardinéra corbada que
sauve eth desnivéu deth terren. Ua pantalha
vegetau separe eth cementeri sense impedir
visualizar era cabecéra de manéra unitaria.
Es estructures arqueologiques localizades enes
cataments (muralha, bestor e absida
preromanica) s'an recreishut tamb era
madeisha peira recuperada e se n’a integrat
era traca en paviment. D’aguesta faicon era
naua urbanizacion met de manifést es
estructures arqueologiques ath torn de Santa
Maria d’Arties. Resulten especiaument
evidentes era muralha e es tors der antic
castéth d’Arties.

Vista actuau dera cabecéra dera gléisa (©CGA E. Ros)

12. Epilog: era restauracion dera
hiéstra gotica

Laguens deth projecte d’acondicionament
interior executat entre es ans 2010 e 2011,
s’amiéc a térme era recuperacion interiora
deth hiestrau gotic que i a en prumeér tram

deth mur meridionau dera gléisa. Era actuacion
comencec per des-heir eth mur que parciaument
lo barraue. Pendent aguesti trabalhs se
pogueren recuperar quauques peces originaries
deth calat dera rosassa superior, des montants
e deth trencalums originari dera gléisa.
Pr’amor deth mau estat en qué se trapaue era
arcada siguec de besonh empuntalhar-la e
reforgar-la tamb ua voutilha reforgada tamb
hormigon armat ena part interiora deth mur
pr'amor qu’eth farciment ére totaument
descomposat. Era cara que da ar interior dera
gléisa se deishéc totaument recuperada. Totun,
per motius pressupostaris, non siguec possible
en aquéth moment d’assumir era restauracion
dera cara exteriora, de major complexitat se
se volie restituir es peéces originaries deth
trencalums e deth calat dera rosassa. Aguesta
darréra actuacion 1'a assumida diréctament
eth Conselh Generau d’Aran en tot compdar
tamb er assessorament der istorian der art
Albert Sierra que, coma ja s'a podut comprovar
en liéger aguest article, ei un gran coneishedor
dera gléisa. Se comencéc per hér un estudi
comparatiu tamb d’autes hiéstres o hiestraus
gotics dera Val d’Aran. Es parallelismes més
propeérs les trapérem en hiestrau que se dauris
en mur de cogant dera gleisa de Sant Andréu
de Salardu e ena hiéstra que i a en mur testér,
peth dessiis des absides, ena gléisa de Sant
Estéue de Betren. Maugrat qu’a prumer cop
de uelh era configuracion deth hiestrau d’Arties
ei més parion ath de Salardi (dimensions,
forma deth trencalums e des arquets geminats),
ua analisi més suenhada mostre qu'era
disposicion e diboish des péces qu'intégren
eth calat dera rosassa son ben semblantes as
dera hiéstra de Betren. Coma dela, en Arties
era rosassa el integrada per quate péces calades
qu’aucupen es quate sectors deth cercle— des
quaus n’auem recuperat dues e un fragment
d'ua tresau-. Cada ua d’eres ei formada per
tres nervadures ath torn d’un petit vuet
triangular, ua en arc exterior e dues més que
confluissen en tot deishar en centre un cercle
vuet. Quate vuets de forma elliptica s'intercalen
entre es péces. Decoren era cara exteriora des
nervadures uns petits botons en retléu. Tant
enes péces dera rossasa coma sustot enes
arquivoutes d’arc apuntat se consérve
parciaument ua decoracion pictorica de color




vermelh tamb motius de triangles e escacats.
Es nomentadi paralléls an permetut determinar
era posicion des péces originaries conservades
e reprodusir era forma d’aqueres parts que
non i son. En aguest cas, an estat trabalhades.
en blocs d'un marme parion més tamb un
tractament aboishardat que permet era aisida
diferenciacion entre ues e autes, cossent tamb
era Lei 9/1993, deth Patrimoni Culturau
Catalan e d'auta normativa en matéria de

restauracion.

Aspécte exterior deth hiestrau gotic de meddia abans de
restaurar (©CGA E. Ros)

13. Quadre cronologic d’eveniments e actuacions (deth ségle XX enquiath

present)

An
1901
noveme 1905

Seteme 1907

1918-19

1919
1921-22

25 noveme 1921

1936

1936

Eveniment o actuacion

Remodelacion deth pati de dauant dera gleisa

Lluis Doménech i Montaner, tamb es estudiants dera Escola Superior
d’Arquitectura visite era gleisa, la fotografien e ne diboishen ua prumera
planta

Es membres dera Mission Arqueologica der Institut d’Estudis Catalans
enes Pirencus la visiten, Alfred Mas ne he fotografies, Puig i Cadafalch
e Goday ne hén plans e Mn. Gudiol he anotacions e croquis des objectes
d’art que consideére mes interessants

Se modifique era rectoria en tot daurir hiéstres ena planta baisha der
edifici. En ampliar eth uart se localize un tram dera antica muralha

Se renove eth paviment en tot rebaishar-ne eth nivéu

Trabalhs de refortilhament dera vouta, murs e colones pr’amor deth son
mau estat.

S’installe enlumenat electric ena gléisa per compde deth deputat Emili
Riu

Forga peces son destrusides o desapareishen (crotz procesionau deth s.
XVI, crist d’un devarament, sagrari gotic e d’auti objéctes e vestimentes
liturgiques)

Entara sua preservacion, eth retaule gdtic ei desmontat e trasladat ta
Lheida e demptis ta Saragossa

108




An
circa 1947-48

1949

1972

1978

20 de mai de 1980
1989

1990

1990-92

1992
1993

1997
1998-99

2000
2000

2002
2004
2005
2005

2005
2007
2007-08
2007-08

2008

2008
2008

Eveniment o actuacion '

Retorn entara gléisa deth retaule gotic. Totun i manque ua taula dobla que
contiege es scenes dera Ascension e dera Pentacosta

Peth decrét de 22/4/49 eth castéth d’Arties ei declarat monument nacionau
BOE 5/5/1949 R-1-51-6235

Intervencion arquitectonica des arquitéctes J. Bassegoda, L. Villanueva
e G. Sdez. Posteriorament cadun d’eri publicaran es conclusions der estudi
der edifici e dera actuacion amiada: Bassegoda (1972), Villanueva (1974)e
Saez (1976)

Declaracion dera gléisa coma monument nacionau BOE 25/11/1978 R-
1-51-4294

Panatori de sét imatges talhades en husta per part d’Erik eth Belga

Era imatge de Sant Joan Baptista viatge ta Barcelona enta formar part
dera exposicion Millenum. Se met de manifést era valor artistic Obra
Descorbiment des pintures muraus dera vouta deth presbitéri en desmontar
era faussa vouta formada per taules pintades

Restauracion des taules pintades qu’integrauen era faussa vouta en Centre
de Restauracio de Béns Mobles dera Generalitat de Catalonha (CRBMC)
Informe istoricoartistc abans dera restauracion

Redaccion deth projécte d’assolidament arquitectonic dera gléisa a demana
dera Generalitat de Catalunya

Restauracion dera imatge gotica de St. Joan Baptista en CRBMC
Execucion deth projécte d’assolidament arquitectonic dera gléisa, financat
peth Conselh Generau d’Aran tamb cofinangament dera Union Européa
e tanben suport economic de Generalitat de Catalunya, Diputacio de
Lleida, Bisbat d’Urgell, Ajuntament de Naut Aran e EMD d’Arties e
Garos

Restauracion retaule gotic en CRBMC

Installacion sistéma de seguretat e renovacion enlumenat interior e exterior
finangat per Endesa

Intervencion arqueologica d’urgéncia en castéth

Eth retaule gotic retorne tar autar major (CRBMC)

Reabilitacion dera tor-campanau per part deth Conselh Generau d’Aran
Redaccion deth projécte d’assolidament dera fagada d’autan e restitucion
d’absida centrau

Localizacion dera scéna dera Ascension en Museu Maricel de Sitges
Renovacion der enlumenat exterior financada per Endesa

Excavacions arqueologiques ena cabecéra dera gléisa anteriores ara
execucion deth projécte arquitectonic

Execucion deth projécte d’assolidament dera fagada d’autan e restitucion
d’absida centrau

Descuberta e restauracion de pintures muraus en pilars e voutes lateraus
deth prumeér tram dera gléisa

Assolidament e restauracion des tribunes deth cor

Reabilitacion deth presbitéri

An Eveniment o actuacion
2006-08 Estudi e actuacion de conservacion ena imatge gotica de St. Joan Baptista
2008-11 Actuacions puntuaus de reorganizacion der espaci, entre aguestes montatge

dera faussa vouta de taules de husta pintades en cor

Capeles, santets, pilars, capeletes-hornet,
oratoris, cabaris, crotzes de térme,
crotzes de mission, crotzes de cementeri

Mn. Jusép Amiell Solé

« Térra Aranesa Grafica », d'enga 11 ans, va  sentit ara sua vida: ua bandéra, ua entresenha,
publicant illustracions fotografiques sus diuersi  ua imatge, ues peires ben plagades, ua icona,
témes dera vida deth noste pafs. Coma ua obra artistica, ua capéla, ua catedrau..
complement deth téma d’enguan : «Capéles  Quinsevolh aute monument pot expressar
e santets », ne hem en aguesta publicacion = quauqu’arren que parle ath hons dera persona.
annau « Térra Aranesa » ua reflexion ampla.

Aué en dia eth mon des simbéus, eth mon

iconografic, va més enla deth mon religi6s.
Toti aguesti signes religiosi, que senhalen  Atau vedem, coma exemple, qu'eth mercat
aguest trabalh, amplissen es camins e es pobles  deth deniér e des plasers deth cos met dauant
dera Val d’Aran. Semiadi ath long dera nosta  dera persona imatges e icones que conviden a
térra mos parlen d'ua realitat religiosa, que  consumir, e eth plaser des sentits ei desvelhat
hé un béth temps a anat acompanhant era vida ~ tamb ua ampla propaganda grafica que mos
des persones e des pobles, ua vida ena qué, tot  arribe d'ua manéra persutanta.
aquerd qu’ei profan, conviuie tamb aquero
qu'ere sagrat. Eth trabalh qu’en aguestes planes mos aucupe

de Santets e Capéles e de d’auti, qu’eth pas
Eth misteri dera vida se hége present tamb  deth temps a metut dauant de nosati, vo
aguesti signes meés enla des causes que vedem  respéner a diuérsi besonhs dera persona e dera
e tocam; éren un complement, ua ajuda, ua  vida collectiva : era cuelheta des camps, es
responsa, que viege de dehora de nosati, sense  malauties des persones o deth bestiar de casa,
que siguessen aguesti signes, de cap des  erapésta, era seguretat en meter-se en camin,
manéres un fetiche, ua mascota, coma ua causa  es incleméncies deth temps, es menaces d’'ua
que porte sort, ja qu'aco esdevierie naturalesa sense contrarotle. Tot aco demane
supersticion.Era persona tostemp a cercat en  ua forga superior enta poder éster dominat. E
aguest mon ua responsa ath misteri dera vida, = aguesta esperanca viege d’una simbiosi o
ua vida que pot esdevier quauqui viatges mescla que i auie en mon rurau, sustot, enter
limitada, fébla, malerosa, plea de perilhs, e  eth mon fisic e eth mon sagrat. Atau, s'ena
alavetz se cerque ua responsa d'esperanca, Cassenhau o en Pradet dera Val de Toran, en
d’ajuda, de companhia, de patz, de for¢a... E ~ camin que va tara montanha, en un hornet
tanben aguesti signes poden éster ua memoria  dera paret, 1 meten a Santa Barbara, avocada
de moments de gaudi, de hésta, d’arregraiment  dauant des desgracies dera naturalesa, volien
a Diu... E tot ago el atau quan un a era  rebrembar era desgracia de dus pobins qu’eth
percepcion, era fe, qu'era vida vameés enlad’'un ~ Dijaus Sant der an 1855 queigueren ath
madeish e ne pot cercar un complement.  madeish temps sus es pobles tamb 56 victimes.

Tostemp era persona a creat simbeus, imatges, Se'n Bossost en madeish arriu de Casteret
que reforcen era sua manéra de pensar e dan  bastissen ua capéla volien sauvar eth poble des

lauegi. Era capéla, en un laueg desapareishec,
mes la tornen a bastir un shinhau més enj6s,
a on tornéc a patir un aute laueg er an 1981,
e aquiu se paréc. S'enes montanhes, locs entath
bestiar i trapam pilars a capeletes dedicadi a
Sant Antoni Abad, Sant Roc, Sant Sebastian...
volien era proteccion d’aguesti sants sus eth
bestiar.

Es locs de pas enter es montanhes son dificils
de transitar, sustot en iuérn e calie era ajuda
des omes, que bastiren espitaus, ostaus, enes
qué non mancaue era sua capela, tamb era
invocacion d'un sant o santa ; St. Nicolau, en
Espitau deth port de Vielha; era Mare de Diu
des Ares ena Bonaigua, o ena Artiga de Lin o
en Montgarri, o en port de Caldes o en
Benasque... Calie era ajuda des omes e era
ajuda de Diu, ostau e capéla. Er an 1964,
enes nosti tempsi, en un loc emblematic des
nostes montanhes, eth Plan Batalhér, voleren
meter-i ua referéncia religiosa, heren un polit
oratori-pregader dedicat a Sant Francesc
d’Assfs. Ua decision acertada, ja que pogui ans
dempis, er an 1979, era Gleisa declararie
aguest sant patron dera Ecologia.

CAPELES:

En aguesta relacion de locs de culte mereishen
un prumer loc es capeles que i a enes pobles,
coma loc mes significatiu dera nosta fe, ath
dela des gléises parroquiaus des qué non ne
hém mencion en aguest trabalh.

£s bisbes de Comenge non vedien tostemp
tamb aprobacion era proliferacion des capéles,
Ja qu’eth culte que se hége en eres podie éster
en detriment deth culte dera gléisa parroquiau.

I

Filamos ( Ricard Novell)

St. Miquéu de

Quauques capéles, aué desapareishudes, en
bona part éren bastides pes capelhans
porcionérs, ei a dider, eth capelhan porcionér
viuie tamb era familha (capelhan de casa), e
en auviatge der ereu de casa s'i hége ua petita
viuenda e béth viatge ua capéla que se daurie
entah carrér e a on podie celebrar era missa.
Aguestes capéles en quauque poble se ne ven
es réstes. Atau en Vilac, en Vila, en Vilamos,
en Unha... Eth loc a on demoraue eth caperan
porcionér se’'n didie Abadieta.

D’auti viatges es capéles aueren era origina
ena devocion deth poble, o en béra cofradia:
eth Rosér, eth Carme, St. Blai, Sta. Liucia, St.
Antoni, etc. Cofradies qu’existien en toti es
pobles. Aguestes capéles an arribat a nosati,
maugrat qu’es bisbes, se non éren en bon estat
de conservacion o dignes entath culte,
aconselhauen de des.héir-les.

Es capéles poden éster laguens deth poble, ena
sua gessuda, coma vedem en Bossost o luenh
deth poble. Ta totes eres mantiem eth nom de
capela, maugrat que dehora dera Val d’Aran,
en ester aluenhades d’un poble se coneishen
coma ermites (de herm, hermas, loc desért).
Meés aguest nom ei léu desconeishut ena Val
d’Aran, a diferéncia de Catalonha.

Tanben se da eth nom de capéla as que se
bastiren laguens des gléises tamb eth son autar
e eth son sant. Totes eres frut dera pietat des
S., XVII-XVIII. E que cambieren era fisonomia
des nostes gléises en son interior e en son
exterior. Més d’aguestes non mo'n encuedam
en aguest trabalh.

Quauqu'un d’aguesti locs de culte, pera sua
importancia e pera gent que s’i aplegue de
diuérsi pobles, ne podem dider santuaris. Atau
ne didem: Santuari dera Mair de Diu d’Artiga
de Lin, -er antic santuari siguec des.hét er an
1968-, de St. Joan d’Arros e Vila, dera Mair
de Diu de Montgarri, de Santa Maria de
Mijaran.

CAPELETES e PILARS

Les nomentam atau a totes aqueres imatges
que son metudes sus un pilar, ena paret d’'un
camin o d’ua casa. Tanben se ne ditz: santet,
santeta, pilar, hornet. Léu totes eres son
plagades ara gessuda deth poble, tocant un
camin o ena paret dera darréra casa. Podie

éster eth camin que comunicaue tamb eth poble
vesin o ére eth camin qu’anaue entara
montanha o tas camps. Imatges que convidauen
a ua pregaria, poder arribar a bon térme e
sénter eth gaudi de tornar ta casa.

Sant Peregrin, Arties ( Ricard Novell)

Atau ac expresse un Psalm de pelegrinatge
dera Biblia, que cantauen era gent quan se
metien en camin e arribauen ath son finau:
“Quina alegria quan me dideren
vam tara casa deth Senhor;
Ja an arribat es nosti pés
enes tons lumedars, Jerusalém...
Psalm 121

»

Es que hén eth camin de Santiago podien
recéber ua benediccion en gésser e balhar
gracies en tornar ta casa.

Tanben enaVal d’Aan, quan es arramades deth
poble: oelhes o vaques, anauen tara montanha
en arribar eth bon temps, se hége ua pregaria
ara gessuda deth poble. Atau en Vilamos
dauant dera capeleta o pilar de Sant Antoni,
en camin dera montanha; o en Arties, en gésser
tas peisheus dera Ribéra ensis, benediccion
que se hége en pont der arriu Valarties, laguens
deth poble.

Non i a documents escrits sus aguestes
capeletes o pilars. Més oc que pensam que en
forca cassi i aurie ua justificacion e autorizacion.
Atau, en Garos, despareishut eth poble de
Laspan, enes ségles XIV o XV | era gléisa de
Sant Lisé restéc sense usatge e se convertic
en loc de trobada deth Tergon d’Arties-Garos
enta parlar des ahers deth Conselh Generau.
Trobam escrit: Eth Conselh dera parroquia dera

gléisa de Garos, demane ar Oficial Eclesiastic
d’Aran, Dr. Roig, poder hér un oratori o pilar ath
cant dera antica gléisa de Sant Lisé. Se concedis
era demana entara veneracion e culte de Sant Lisé.
Era imaige, per un vot deth poble, i serd portada
en processon. 3 dejunh de 1775. E r oratort lo hé
Jusep Sala e Sirat, tamb eth son trabalh e des sons
bens. Aguest pilar aué ei desapareishut.

D’auti viatges aguesti pilars podien éster un
rebrembe d'ua gracia obtenguda, d'un perilh
superat, e podie significar un arregraiment.

CALVARIS

Crotzes deth Calvari: un aute signe plagat ena
geografia de forga pobles, ére eth Calvari o
eth Camin dera Crotz o Via Crucis, des que
va desapareishent era memoria. En temps de
quaresma se hége es diuendres e es dimenges,
laguens dera gléisa e tanben eth Dimenge de
Rams e eth Diuendres Sant dehora dera gléisa,
seguint un recorrut d'uns 300 métres o mes.
Es calvaris son senhaladi tamb 14 crotzes.
Encara aué, les vedem placades, quauqu’ues
d’eres, en Bausen e en Canejan. En Garos,
recuperades darrérament es catorze estacions
damb es crotzes mercades enes péires
corresponentes ath long deth camin deth

Crotz de calvari.

Garos( Mn.J. Amiell)

Calvari o deth Haro. Aquiu s’a recuperat eth
costum de hér eth Calvari, eth Diuendres Sant.
En Vielha se hége des dera gléisa, peth camin
reiau, enquia era Crotz de Her.

En quauqui locs se hége pes carrérs deth poble,
portant ua crotz, tamb 13 parades o estacions.
Era prumeéra estacion se hége ena madeisha
gleisa. En Bossost se he tamb forga solemnitat
eth Diuendres Sant peth maitin. En Les se hé
peth camin dera Lana enquia era capéla de
Pietat. En Salardi e en Arties, ara, se hé laguens
dera gléisa. En quinsevolh moment der ania
béra persona que privadament heé eth Via-Crucis,
coma devocion personau.

CROTZES DE TERME

Ei frequent en Catalonha trobar nautes e
artistiques crotzes de péira en termiari des
pobles e tanben ena sua entrada o ena placa
deth poble. Aguest costum non se déc ena Val
d’Aran. Sonque en camin que va ta Montgarri
i auec ua simpla e antica crotz de hér qu’a estat
reemplagada per ua auta semblant. Oc, que ne
trapam ua ena plaga dera gleisa de Salardi
héta enes nosti dies. Ath cap deth port dera
Bonaigua trapam tanben ua polida crotz que
senhale es dus aiguavers dera montanha.

o

Crotz Casarilh-Escunhau(Mn. J. Amiell)

En atri dera gléisa de Vielha se sauve un
fragment que poirie éster d'ua crotz de térme.

Atau tanben era crotz de hér de Vielha, camin
de Mijaran poirfem tier-la coma finau deth
Calvari o ua crotz de térme.

Tanben es pobles assenhalauen eth termiari
des sues montanhes generaument tamb crotzes
mercades sus ua grossa péira, que non se podie
botjar. En Plan Batalhér i a ua crotz que
meérque eth termiari de quate pobles, Gausac,
Vilac, Betlan, Aubért.

CROTZES DE MISSION

Es que trobam ath cant des nosti pobles son
memoria d’'un moment fort o intens de vida
cristiana. Ere un costum enes parroquies, cada
un cért periode d’ans, hér ua “Misién”. Eren
uns dies enes qué es predicadors, que viegen
de dehora, pendent uns dies: tres, quate, ua
setmana, aplegauen era gent deth poble ena
gléisa a ues ores oportunes, e dauen ua
catequési o ua formacion cristiana ara gent,
acompanhada tamb cants apropriats, e acabauen
tamb era celebracion solemne dera Missa e
era recepcion des sagraments. E coma memoria
d’aguesti dies de gracia e de perdon se lheuaue
ua crotz en un loc avient deth poble. Dera
darréra “Misién” se sauven aguestes crotzes
en tot Marcatosa: Vilac, Aubért, Montcorbau
, Arros.... En Canejan e en Bausen... En
Vielha era crotz siguec plagada sus era peéira
hicada de Mijaran. Mes tard siguec treta, ja
que non ére eth son loc avient e ara ei penjada
en atri dera gléisa parroquiau.

Pilar Sta. Gueta tamb Crotz de Mission. Vila ( Mn. J.
Amiell)

D’aguestes missions hétes ena Val d’Aran ei
forga coneishuda era Mission der an 1648,
Pendent ua bona part der an, eth P. Forcaud,
jesuita, dera Gasconha, seguic totes es
parroquies. Ne deishéc escrita ua longa e
interesanta memoria. Era darréra mission que
s'a heét, e es crotzes dera qué auem parlat,
siguec er an 1951.

D’ua crotz de Mission ne parle Mn. Rafel Nart,
er an 1918, e ditz atau: “Pujant pera carretera
de Franga, abantes d’arribar en Vielha, e quasi
dauant dera Ermita de Mijaran, en miei d’uns
camps, se lhéue ua imponena péira hicada tamb ua
majestoosa crotz de hér, héta en Tolosa de Franga.
Siguec plagada sus era péira hicada, non é guaire
ans en memoria d ua mission e stmbolize era victoria
deth cristianisme sus eth paganisme.” Er an 1936
siguec tréeta.

EPILOG

CROTZES O PILARS DES
CEMENTERIS.

Es hosses des cementéris auien un tractament
forga simple. Eth son caractér sagrat viege
mercat per ua crotz sus un pilar ath miei deth
cementeri. Ua crotz enta toti. Es cementéris
¢ren plagadi dauant dera gléisa e ath son
entorn. Quauqui viatges era benediccion deth
térme se hege tocant ath pilar-crotz deth
cementeri.

Es cementéris s'an anat trent deth dauant dera
gléisa, meés en hér es cementéris s'i metie ua
naua crotz, encara que non tostemp. Se hec en
Montcorbau, imitant eth pilar der antic
cementeri de daunat dera gléisa. Se hec en
Vielha en bastir un nau cementéri er an 186...
en Bossost e en Aubeért tamb ua polida crotz,
ath torn des ans 1960.

Metem ara seguida ua relacion de toti aguesti signes religiosi que trapam ena Val d’Aran, en
tot senhalar-ne tanben quauqu’uns, ara desapareishudi, més des qué i a meméria istorica o de

PEersones que viuen encara.

En referéncia as capéles e santuaris non metem eth dia dera sua hésta o deth son romieuatge
ja qu'a traues deth temps, en bon apart d’eres, s’a cambiat eth dia dera celebracion. Enes nosti
dies quauques ues s’an metut en dimenge, abans non ére cap atau.

CAPELES, SANTETS, PILARS, CAPELETES-HORNET, ORATORIS-
PREGADERS, CALVARIS, CROTZES DE TERME....

Bagergue:
Capela Santa Margalida, ena ribéra

Capeleta de Sant Felix, naut de tot en campanau
Crotz antica capela S. Estéue ? borda Tairou, Plaga Caleta
Pilar Sta. Catalina, camin dera costa. Desapareihut meitat S. XX

Unha:

Capeleta Sant Blai. Entrant en poble peth camin de Gessa.
Capela deth Roseér. Particulara. Casa Joanico

Tredos:

Capéla Sant Estéue, romanica, dehora deth poble
Capéla deth Roser, en poble, tocant era Garona

Salard:

Capeleta-hornet. Sant Andreéu, paret dera muralha dera gléisa.
Capeleta M. de D. de Pietat des Banhs. An 2009

Capeleta hornet ena hont deth poble, sense imatge. Plaga Major
Capéla. Uelhs deth Garona, despareishuda, inicis S. XX
Capéla deth Rosér, camin deth Resséc, dessis camin de Colerds. Restes

Gessa:
Capeéla Sant Martin de Corilha, antica
Capela Sant Martin de Baish, des.héta en ségle XIX
Oratori-pregader, Mare de Diu de Montserrat, ans 1943. Loc Atori
Capeleta-hornet Santa Anna, cabana de Montorromies. Ans 1998

Montgarri :
Crotz de Térme, ara vista de Montgarri
Capeleta pilar: Santa Anna, camin de Montgarri
Capeleta hornet, loc de trobada dera imatge dera M. de D. Est dera gléisa

Arties:
Capela Sant Pelegrin. Entrada ribéra Valarties
Capeleta-pilar, Sant Peregrin, dej6s dera capéla, bastida hé pogui ans
Capéla Sant Jaume. Nomentada Gleiseta. En Laspan
Capéla Sant Antoni de Padua, casa Portola. Parador. An 1678
Mare de Diu deth Perdon, (Peiron) Roines, des.hétes ans 1990, camin vielh Arties Garos
Capeleta-hornet, St. Antoni de Padua, camin dera Mola

Garos:
Capeleta pilar-hont, Santa Liicia, abantes capéla, desapereishuda finaus S.XIX
Capeleta hornet ena Cometa, desapareishuda enes ans 1970
Capéla deth Roser, des.héta, meitat 5. XIX
Capéla Sant Lisé, desapareishuda finaus S. XVIII, Loc Salidé
Pilar, Sant Lisé, 1775, desapareishut, Loc Salidé
Capeleta sus era porta, Sant Antoni de Padua, casa Francés
Calvari, en camin deth Calvari o deth Haro. Recompausat, an 2010

Casarilh :
Capéla de Sant Antoni de Padua. Carrér major, S. XVIII

Escunhau:
Pilar Crotz: Casarilh-Escunhau, Planhét dera Costa. Ans 1950
Capéla Santa Anna, gessuda nord deth poble, (desapareishuda ans 1955)
Pregader: Santet dera Montanha, Sant Roc e Sant Sebastian, Bargadéra.
Pilar, Es Pregaders, comengament des prats de Bargadéra, desapareishut. S. XIX.
Hornet: Sant Joan, casa Espanholet
Horneta: M. de D. de Montserrat. Casa Barbér

Betren:
Pregader, Santet dera Montanha, Sant Roc e Sant Antoni Abat.
Capeleta-hornet devarament o Pietat; gessuda deth poble, antica casa Borrolha.
Pilar, passat eth pont entath solan. Réstes.

Vielha:

Santuari Sta, Maria de Mijaran
Capela Pietat o St. Cosme e Damia o Lordes. Ségle XVIII. Cap dera vila

Capela Sant Nicolau, S. XII, desacralizada, dauant de Santa Quitéria, S XII
Capela Sta. Quitéria. Espitau boca sud deth tunel. An 18067

Capeleta hornet, hons deth passeg, Immaculada

Crotz de Her, finau deth calvari; an 1968 (naua imatge)

Capéla Sant Antoni, placa Sant Antoni, deruida ans 1926

Gléisa Sant Oreng, Passeg de Vielha, deruida ans 1845

Gléisa Sant Silvestre, Cap deth poble, deruida ans 1770

Gausac.

Casau:

Vilac:

Pregader: Mare de Diu des Nhéus, Geles, Origina deth romieuatge ans1940.
Capeleta hornet. Carrér Sant Antoni, mieja costa

Capeleta e hont, Santa Maria, carrér St. Maria. Placa major

Capeleta hornet. Sta. Maria, carrér dera Santeta, antica gessuda ta Varicauva

Santet, dit tanben Santeta, Mare de Diu des Nhéus. Passada deth santet ena montanha.
Capeleta Sant Peir, entrada en poble, hont de Sant Péir
Capeleta Sta. Anna, en miei deth poble

Pilar: Sant Antoni Abat, pont dera Mola

Hornet Sant Blai, antica capéla, carrér de S. Blai, casa Estéue de Baish

Sant Antoni de Padua: camin Vielh, aué carretéra deth poble

Pilar Santa Liicia. Camin vielh, carretéra

Pilar Sagrat Cor, e Crotz de Mission, marréc dera carretéra deth poble. Ans 1940 e
1951. (Loc a on sigueren cremadi es autars dera gleisa, 1936)

Capeleta Sta. Gemma, en Santa Gemma. Ans 2000

Capéla de Sant Miqueéu, part nauta deth carrér de Sant Miquéu, desapareishuda
Capéla deth Rosér. Réstes dera porta ena casa Pé de Baile

Capela Sant Germés, desapareishuda, réstes

Capeéla deth poblat de Sant Viceng, réstes

Aubeért:

Mont:

Pregader: Sant Francesc d’Assis, Plan Batalher, Varicauva. 1964. Aubért-Betlan-Vilac
Capela deth Roser, laguens deth poble. Segle XII.

Pilar: Camin de Varicauva. St. Antoni de Padua

Capeleta-hornet St. Antoni Abat, gesssuda camin Betlan.

Reléu en péira, Sant Martin. Ena hont deth poble, ans 1960

Crotz de Mission 1951, entrada en poble tocant ara carretéra 230

Capéla deth Rosér, ath cap deth poble. S. XVII

Pilar santeta, Maredediu deth Carme; camin dera Ribéra

Pilar S. Antoni de Padua, camin de Montcorbau.

Capeleta-horne; Sta. Barbara, camin de Vilac; desapareishuda ans 2007

Montcorbau:

Capéla M. de D. des Desamparats. Bastida ans 19027

Pilar Sant Estéue, camin de Vila
Capeleta-hornet Sant Estéue, plaga major. Ei era imatge de Sant Pau der hornet de Casa

Caubeton, desapareishut.

119




Capéles, santets, pilars, capeletes-hornet, oratoris, cabaris, crotzes de térme,
crotzes de mission, crotzes de cementéri

Capeleta-pilar St. Joan, camin de Sant Joan, jos era carretéra. Réstes
Crotz Mission 1951, abantes: Pilar Sta. Licia, loc Santa Lucia
Pilar-Crotz; cementéri.

Betlan:
Capéla Sant Antont, carrér S. Antoni, gessuda ta Montcorbau, réstes.

Arros e Vila:
Santuari: Sant Joan Baptista, S. XII.

Arros:
Capela Mare de Diu deth Pilar. S XIX Gessuda ta Varrados, camin vielh.
Pilar Sant Joan Petit, dehora deth poble, camin de Varrados
Pilar Sant Blai, aprop deth santuari, carretéra, abantes camin vielh de dejo6s
Hornet Sant Joan Bta. Casa Cargolh. Entrada en poble, Camin vielh Sant Joan
Pilar Mair de Diu de Lourdes. Camin costa deth Santuari de Sant Joan

Vila:
Capela Sant Miquéu, carretéra d’entrada en poble; S. XVIII
Capeleta Sta. Gueta e crotz mission, carrér costa, 1717, 1951
Capeleta-hornet St. Antoni, camin d’Arros, Suspalhérs

Benos:
Horneta tamb Mare de Diu, en cementéri
Capela: Sant Joan Bta.
Capeleta hornet Sant Joan, ath cant dera capéla
Horneta Sant Joan, carrér Sant Roc
Horneta Sant Antoni, carréer Sant Roc

Begos:
Horneta Santa Licia
Crotz de térme

Es Bordes :
Capeleta, St. Cristau, pont des Bordes
Hornet Sant Roc (sense imatge) camin dera Creu
Crotz de Her, camin reiau, aprop deth poble

Arroé :
Hornet de Sant Antoni (sense imatge). Carrér Sant Antoni

Arr6. Ena Bordeta
Capela St. Sant Jusép e Santa Emilia. Bastida an 2004
Capela Sant Joan, particulara, casa Jarrés S. XVIII

Vilamos:
Capéla-Ermita Sant Miqueu S. XII.
Crotz de Her, toponim deth loc, es Tres capéles, camin de Varrados
Pilar Sta. Barbara, serrat esquér entrant en poble
Pilar Sant Antoni, camin d’Uishéra. Réstes tamb horneta
Capeleta Sant Antoni, crotze de...

Arres:
Capela: Sant Peére, poble de Sus
Capéla Sant Fabia, poble de Jos
Capela Sant Joan, poble de Jos, des.héta an 1920 ?
Capeleta Santa Maria des Arres, Bassa d’Arres, ans 1995
Era gleiseta. Camin de Sant Sernilh, desapareishuda

Bossost:
Capeéla de Pietat; entrada en poble, ar ést. S. XVIII
Capéla Sant Roc; camin vielh de Les
Capela Sant Fabia e Sant Sebastia, passat eth pont
Capeéla Sant Joan Crisostom, barranc de Casteret
Capela Sant Cerat, naut deth poble
Capeéla Sant Antoni Abad, camin deth Portilhon
Capela réstes (Santa Eulalia?) ena soala Casteras
Pilar Sant Jaume, camin de Camon
Capeleta hornet : Sant Antoni, en poble
Hornet Era santeta, en poble

Les:
Capéla Sant Blai
Capeéla de Pietat, camin dera Lana
Capeleta-hornet. Pista de Portet
Capeleta-hornet, carretéra, entrant en poble. Sant Jaume
Capeleta Sant Joan en Vernet
Capeleta Sant Martin, gessent de Les, carreteéra Franca
Pregader Sta. Emilia de Rodat. Ans 2004 ?
Capeleta Sant Antoni, camin de Benquer
Bausen:
Capela sant Roc, camin deth Coret
Capéla Santa Anna, particular, dehora deth poble; S.XX
Capeleta Santa Anna, ¢6 de Toquéra
Crotzes deth Calvari, camin de Coret
Crotz dera mission 1951. Coret
Capeleta Mair de Diu. Hiéstra de ¢o dera Pajareta
Horneta Santa Eulalia (sense imatge) casa Escalér
Horneta Sant Antoni. Carrér St. Antoni, casa Esperanga
Capéla Santa Eulalia. Ne réste era porta. Ara, casa particulara
Loc de Sant Pau. Sonque ne réste eth nom deth pargan, camin de Carlac
Canejan:

Capela Sant Joan de Toran. Vicaria de Canejan

Capeleta-pregader: Sant Matéu en Pradet. An 2008

Horneta Mair de Diu. Pradet

Capeleta hornet, Santet de Sestré, (sense imatge), crotze camin Cassenhau.
Capeleta Sant Antoni, gessuda camin Canejan-Sant Joan

Capeleta hornet Sta. Licia, casa Sirat. Cap dera Costa,

Capeleta-pilar, mare de Diu deth Pilar; placa deth poble

Capeleta-pilar Sant Jusép, miei camin dera Costa

Capeleta Sta. Barbara; desstis dera Cassenhau, camin dera montanha

Capeleta de Sant Laureng, dempiis de Porcingles, anant ta Sant Joan

Crotzes deth Calvari, camin dera Cassenhau

Capeéla-Pregader Mair de Diu des Nheéus, ath pé dera costa

“Era Capela”, entrada en Canejan, dessts deth marréc. Sonque ne réste eth ndom
Pilar des Artigues. Camin de Bordius. Desapareishut

Es patzeries ena Yal d’Aran en epoca modérna:
es relacions transfrontereres araneses dempiis

dera patzeria deth Plan d’Arrem (1513)

M. Angels Sanllehy i Sabi

Es patzeries

En estudiar es relacions dera Val d'Aran damb

es comunautats vesies cau remercar ua figura
juridica fonamentau: es patzeries, essenciau ta
compréner era organizacion des comunautats
de montanha en generau, e des pirenenques
en particular. Es patzeries éren pactes entre
comunautats a on s'estipulauen es normes que
regirien es relacions mutuales. Com formes
de conciliacion, ereues dera patz e tréva
medievau, éren acords pacificadors destinats
a assegurar era mantenenca des escambis
pastoraus e comerciaus, e inclis en temps de
gueérra, e eéren reconeishudes e garantizades
pes poders superiors. Degut ara sua naturalesa,
es patzeries éren acordades entre comunautats
dependentes de diferenti sobirans, ei a dider
separades per ua termiéra politica. Causa que
les diferenciaue des concordies, de caractér
pastorau signades entre pobles vesins
—generaument d’'ua madeisha val, mes tanben
de vals despariéres- ta organizar es
aprofitaments des recorsi.

Era etimologia deth mot que non ei bric
clara, més semble dominar era definicion que
I’estaque ath mot “patz”, efectivament ua
patzeria ére un tractat de patz, més comprenie
un pialér de d’auti acords: d’'usi de peisheus,
de passatges de bestiar o d’escambis
comerciaus. Sus es noms aurfem forga causes
a dider, en diferenti ans se nomenten de
diferentes formes: “tribas i segurtansas” (en

priviletge de Joan II d’Aragon, de 1471),
“surcienso’ (ena version occitana dera patzeria
de 1518), “passeria” (ena version catalana dera
patzeria de 1518). Segons Cavailles, es patzeries
sigueren era mostra dera existéncia d'ua sorta
d’estat pirenenc, ua federacion de petites vals
que damb aguesti acords assegurauen era sua
subsisténcia —a traués dera ramaderia e deth
comeér¢— e era sua personalitat juridica —com
entitats locaus autonomes. Enta Cavaillés era
montanha non auie jameés estat ua termieéra,
més un trét d'union, donques es escambis de
tota sorta i éren freqiienti.

Segons Cavaillés, es vals auien capacitat enta
convenir aguesti acords e atau ac heren sense
cap sorta de limitacion enquia eth ségle XVI,
tot passant des convencions pastoraus as
tractats politics —eth tractat deth Plan d'Arrem,
de 1513, qu’ei citat soent coma era darréra
grana patzeria-- a compdar d'alavetz era
pression centralizadora des monarquies
absolutistes limitéc era autonomia d’aguesti
territoris e tanben era sua capacitat de pactar
damb es territoris der auta corona. Totun, es
pactes existenti sigueren ratificadi enquiara
fin deth ségle XVIII, enta desapareisher
definitivaments en segle XIX, moment en qué
era delimitacion dera termiéra siguec un aher
der estat centrau en quau es comunautats
pirenenques non auien arren a suggerir. Com
remarque Bourret: “Ce n'est pas un hasard si les
deux plus grands tractats de toutes les Pyrénées
furent conclus a quelques mots d'intervalle, en 1513

1. Resum dera conferéncia héta damb eth madeish titol eth dia 20 d'abriu de 2013 en Hos, en marc dera commemoracion deth 500au aniversari
dera signatura deth tractat deth Plan d’Arrem. Eth téxte complét se publicara ena propléu Revue de Comminges, juntament damb es autes

intervencions dera jornada.

¢ en 1514, peu aprés era guerre de Navarre, qui
avait vu les Foirx-Albret perdre leurs possessions

2

outre-Pyrénées” .

Ena fin deth periode modeérn, segons
Cavailles, s'auia produsit ua sorta de cicle,
donques es patzeries en vigor en ségle XIX
auien un caractér eminenment pastorau, com
ena epoca medievau, sense era connotacion
politica qu'auien artenhut en epoca modérna.
En aguest sentit subervie Druéne, qui
remeérque era transcendéncia des patzeries
enes moments de conflicte bellic, especiaument
ena Guérra de Succession (1702-1714), e era
dialectica establida entre es comunautats locaus
e es autoritats politiques e militares, damb era
plea decadéncia dera vielha situacion de
coabitacion pacifica.

Desplat qiiestione era decadéncia des
patzeries en ségle XVIII, donques ére un
moment en que contunhaven estant ratificades,
coma veiram en cas aranés. I tanben qiiestione
eth sentit internacionau des acords, donques
es comunautats pirenenques éren estranhes
ath sentit de sobirania politica, térme ligat ar
estat modérn, més absent des institucions des
petites vals. Desplat remérque, donc, era
importancia economica e sociau des patzeries,
més refuse era sua dimension politica. Sus eth
cas aranés, verificam qu’es ligams economics,
culturaus e sociaus dera Val d'Aran damb
Comenge non significauen bric ua
identificacion politica. Maugrat que, era
termiéra ére plan clara, es aranesi éren
subjéctes d’ua auta corona’. En signar pactes
damb es comunautats der aute costat dera
termiéra, non qiiestionauen bric aguesta
dependéncia, més velhaven sustot per mantier
es relacions economiques e umanes que
permeterien era sua subsisténcia comunitaria.

Efectivament, eth capitol XIV dera
Querimonia —eth gran privilétge aranés deth
1318, acordat per Jaime II-—- reconeishie eth
dret des aranesi de convier era patz damb es
senhors des territoris vesins, eth sobiran se
reservaua eth dret de revocar es tractats,

qu’aurien d’éster rescindits en térme de détz
dies. Aguesta facultat siguec exercida a diferenti
nivéus: pactes generaus entre diuérses vals a
ua part e auta dera termiéra —com eth tractat
deth Plan d'Arrem-- o pactes més restringidi
de val a val, com es signats damb era val de
Sant Beat, o d’auti.

Era patzeria deth Plan d’Arrem (1513)

Era patzeria deth Plan d'Arrem siguec
signada eth 22 d’abriu de 15138 entre
comunautats d'un e er aute aiguavers dera
termiéra politica: d'ua part, es vals de Loron,
Larboust, Barossa, Oueil, Bagneéres, Aure,
Nestes, Frontignes, Sant Beat, baronia e
senhoria d’Aspet, Castilhonés, vescomtat de
Coserans, e vila de Sant Lisier. D'auta part, es
vals de Benasc, Aran, Gistain, Bielsa, Barravés,
marquesat de Palhars, vescomtat de Villamur,
comtat de Ribagorga, baronia d’Erilh, abadia
de Lavaish, baronia d’Orcau, vila de Tremp e
Conca d'Orcau.

Inauguracion monument en Plan d’Arrem, 20-
04-2013. (Foto: Eveline Auban)

Bourret assenhale es precedenti, e ditz
qu’aguest tractat fonamentau reprenie e
ampliaue acords anteriors, e entre es més
recenti nomente es de 1471 e 1496. Rebrembam
que Joan IT d’Aragon confirméc eth 8 d’'octobre
de 1471 era renovacion des acords de termiéra

2. Christian Bourret, Les Pyrénées centrales ..., p. 285, e continue: “Le traité de 1514 concerna les Pyrénées occidentales: vals béarnaises d'Ossau,
d’Aspe e de Barétous, et aragonaises de Tena, Canfranc, Villanua, Araguas, Hecho e Ans6”

3. Era termiéra politica existie e a¢d non se podie evitar, e de hét marcaue es diferéncies entre es abitants d'un e er aute costat. Es aranesi
auien un seguit de referents que non coincidien bric damb es que podien auer un comengés o un bearnés. Es aranesi éren de nacion catalana.

Damb uns referents institucionaus: eth Conselh Generau, era Generalitat de Catalonha e es Corts. Un

marc legau: era Querimonia, es

Constitucions de Catalonha, e es leis espanhdles. Un poder judiciau: eth jutge dera Val e era Reiau Audiéncia de Catalonha. Un marc fiscau:
es impdstis e es tarifes doanéres dera Generalitat e dera corona espanhola. Toti aguesti factors “diferenciadors” s'accentuéren ena epoca

modérna, mentre qu'auien restat més amagats ena medievau.

entre era Val d’Aran e era castelania de Sant
Beat, Castilhon, Frontinhes, Cierp e es vals de
Luchon e d’Oueil, e qu'en 1496 es comengesi
auien artenhut de Carles VIII era confirmacion
des sons privilétges.

En an 1511, un incident succeit ena
grana héira de sant Martin de Sant Beat, metec
alérta eth Pirenéu centrau. Eth comissari reiau,
M. de Labastide-Paumeés manéc retier espécies,
bales de lan qu’apertenhien as francesi e hec
presoérs a diuérsi aranesi. Immediatament,
enta respectar es acords de patzeries, es abitants
de Sant Beat paguéren a M. de Labastide de
Paumeés 1.000 liures enta obtier era liberacion
des aranesi. Per dret de “contra-marca’ es
aranesi s'apoderéren de bens de francesi. Es
abitants des nautes vals franceses enviéren a
Lofs XII, tres delegats: J. Depins, loctinent
deth senescau de Tolosa e capitan de Sant
Beat, F.P. Dandré, jutge reiau de Comenge, e
F. Dupac, capitan de Castilhon, enta exposar-
li es pactes héts e mantenguts inviolablement
tostemps, encara que i age auut guérra damb
es vals espanholes vesies. Eth 31 de gér de
1512, Lois XII, sensible as sons arguments,
manéc a M. de Labastide de Paumés de
retornar es mercaderies confiscades, de trincar
era obligacion de 1.000 liures des abitants de
Sant Beat, de compensar-les des despenes e
danhs, e ath dela a compdar d’alavetz deishar
comerciar librement, escépte es merccaderies
proibides. Eth tractat deth Plan d’Arrem siguec
signat un an dempts, en 1513, pes vals que
—com ditz Bourret— auien sentut es sons drets
plan menagats e que cercaven era forma de
formalizar-les de manéra collectiva. E
Higounet concludis: “... Les lettres données par
Louis XII le 81 janvier 1513 [1.e. 1512] et ce
traité du Plan d'Arrem sont restés les chartes de
garantie des privileges économiques du Comminges
sous I'Ancien Régime’.

Eth tractat se compause de 14 articles” :
I. Interdiccion d’atac. “nou permeteran,
consentiran esser feits lous una as autres, ni fer
aucuns doumaiges en lours bens, fourtunos (persones
et) marchandisos de quino contitiou que sion,
reservados las marchandisos prohibidos”.
[I. Mantenenca des escambis comerciaus.

4. Charles Higounet, Le comté ..., p. 634.

Segons ditz Comet: “Es abitants poiran comerciar
lturement, inclis en temps de guérra. Se ve era
doble preocupacion des contractants, era d’escapar,
d’ua part, as proibicions doanéres, e d'auta part,
as conseqiiéncies des guerres enes que non volien
cap ester implicadi. Se precisaue que s’aplicarie de
Sarrancolin a Sant Bertran de Comenge ¢ a Sant
Lisier; inclodint Sant Girons, Coserans e Castilhonés
per aiguavers nord, deth pont de Salinas, sus eth
naut Cinca, enquias limits deth marquisat de Pallars
e deth vescomtat de Villamur peth aiguavérs
espanhou”.

ITI. En cas d'infraccion deth pacte s’aurie de
jutjar es responsables.

IV. Tot eth bestiar poirie péisher enes locs
abituaus, com en temps de patz. Se limitauen
es drets de “pignora” o de “carnal’. Es o6mes
dera Val qu’eth bestiar les a estat prenut, les
auran de restituir o pagar-les complétament
a estimacion des jutges competenti.

V. Non se poderan hér presoérs, es maufactors
deuien éster liurats ara justicia.

VI. Es bandits poiran éster detenguts pes
oficiaus reiaus, que les poiran perseguir e
agarrar-les en quinsevolh loc. Es aranesi auran
era madeisha libertat d’accion.

VII. En cas de panatoris de mercaderies o
ramats, seran jutjadi com en temps de patz.

VIII. En cas de desaprobacion reiau o
senhoriau deth pacte, s’auia de comunicar
immediatament, e pendent es trenta dies
segiients se mantierie en vigor, maugrat era
orde superiora. Es contractants se
comprometien a previer-se reciprocaments
deth trincament dera patz, e se fixauen es
condicions ta comunicar-les. Per exemple, se
daue un térme de trenta dies, ére eth espaci
de temps que permeterie as interessats de
resguardar-se, eri e es sons bens. Com mos
explica Comet, M. de Froidour s’estranhaue
qu’es pastors francesi baishéssen es ramats
dera montanha, abans dera data abituau, li
dideren que “les frontaliers d’Espagne les avaient
advertis de se retirer’® pr'amor qu'es espanhous
auien declarat era guérra as francesi.

IX. Relacion de persones que deuien ratificar
er acord.

X. Era persona que non volia éster en pacte

5. Transcripcion a Rémy Comet, Lenclave ..., p. 200-211. e dera version catalana de 1625 a Péir Cots, Los derechos ..., p. 102-106.

6. Citat per Christian Bourret, Les Pyrénées cantrales ..., p. 284.

ac auia de comunicar abans d’acabar eth mes
segiient ara signatura der acord.

XI. Responsabilitat individuau des
transgressors de limits.

XII. Interdiccion de hér represalhes e
marques. Es jutges auvien d’informar-se sus
era autenticitat des credenciaus que s'invoquen:
“que s'en asseguren low millou que pouscon’. Segons
Bourret: significaue era supression deth dret
de marca entre eres. Es tractats multiplicauen
tanben es precaucions ta evitar quinsevolhe
pretéxte de represalhes tot instaurant era
responsabilitat collectiua des vals, substitutiua
dera des individus.

XIII. Interdiccion d'atac, baish pena “d’estre
penduts e estranglats”.

XIV. Pena de 100 “mares” d'or as
transgressors =10.000 liures? .

Se pot concludir, com ditz Comet, que: “La
patzeria de 15183 était era synthése de tous les
antiques usages que les necessités des rélacions
quotidiennes entre Aranais et Commingeots avaient
fait naitre”.

Eth tractat siguec renovat en diuérses
escadences. En agost de 1598, es delegats des
vals franceses d’Aura, Loron, Baréges e des
vals espanholes de Bielsa, Gistafn, Puertolas,
Vio e Broto, s'amasséren en port de Plan.
Signéren un acord particular, que perlongaue
eth deth Plan d’Arrem, ja confirmat en 1543
pes madeishes vals. Un acte de junh de 1633
evoque era designacion de procuradors dera
val d’Ercé, enta anar a confirmar es “espazeries’
damb es pobles de Tavascan e Lladorre, ena
Val de Cardés en Palhars. Un aute acord entre
es vals d’Aura e de Bielsa siguec negociat en
1718, poc demptis dera Guérra de Succession
d’Espanha qu’auia perturbat fortament es
relacions entre es vals termiéres. E en ségle
XVIII contunhéren es confirmacions com
veiram tot seguit.

Cau remercar era importancia dada pera
propria comunautat aranesa ath tractat deth
Plan d'Arrem, testimoniat damb era sua
permanéncia com referent legau ath long deth
temps. Atau, en 1740, a conseqiiéncia d'un
conflicte sus pagament de drets doaneérs, e

7. Rémy Comet, L'enclave ..., p. 169.

dempiis d’auer verifiat qu'es exempcions ja
non éren vigentes, e en conseqiiéncia es aranesi
non podien refusar de pagar es drets, es
representants aranesi debatiren era legalitat
dera aplicacion dera mesura tot nomentant er
article VIII des patzeries qu'obligaue a era
comunicacion de quinsevolhe trincament des
pactes e asseguraue eth son vigor en un térme
de trenta dies. Maugrat qu’eth texte non ac
digue pas explicitament, er article que ne hén
mencion ei eth VIII deth tractat deth Plan
d'Arrem, signat dus cents vint-e-sét ans abans,
mes ben en vigor encara en 1740.

Es patzeries e es Ordinaciones de
Gracia

Sus era forga legau des patzeries ena
Val d’Aran cau hér atencion ara opinion
contraria des autoritats reiaus espanholes.
Atau eth visitador reiau ena Val d’Aran Juan
Francisco de Gracia, hec en 1613 ua
descripcion complétament negativa des
patzeries ena sua obra Relacion al rei don Felipe
T nuestro sefior del nombre, sitio, planta, fertilidad,
poblaciones, castillos, iglesias y personas del Valle
de Aran, de los reyes que era han poseido, sus
conquistas, costumbres, leyes y gobierno, (publicada
en Osca en 1618 e en Madrid en 1793). Tres
ans dempus, en 1616, enes sues Ordinaciones,
pragmatica y edictos reales del Valle de Aram [sic]
hechos en el afio de mil seyscientos diex y sets, por
el doctor Tuan Francisco de Gracta, entonces assessor
de Ribagor¢a y visitador real en el dicho valle, y
aora del Consejo del Rey nuestro sefior en la Real
Chancilleria de [sic] del Reyno de Mallorca,
(publicada en Saragossa en 1618 e en Barcelona
en 1752) les daue legitimitat e plen vigor.
[gnoram s’era pression des propris aranesi
oblige eth cambiament, meés ei cért qu'es
Ordinaciones... de Gracia reconeisheren eth
dret de convier patzeries, coma ére establit
enes privilétges reiaus, més damb prealabla
consulta e autorizacion des autoritats
delegades® Eth madeish téxte porte ua
contradiccion implicita, donques nomente es
privilétges reiaus que justaments reconeishien

8. "... Por tanto, ordenamos, que el dicho Valle, quando se ofreciere ocasion, haya de hacer los Assientos, Acuerdos, y Capitulos de dichas
Pacerfas, guardando era forma de los dichos Privilegios Reales; y si sobre ellos tuvieren alguna duda, ¢ dificultad, era hayan de consultar
con el Governador, y Juez del Valle, A cuya declaracion, y consejo hayan de estar.", Ordinaciones ..., p. 152.

era capacitat d'accion dirécta des comunautats,
reservant-se totun eth sobiran era facultat de
rectificacion posteriora —jameés anteriora— ara
signatura deth pacte.

Soent i auia embargament de mercaderies
des dus costats dera termiéra e represalhes
reciproques. Eth governador de Castéth Leon,
M. de Bellver, les censuraue e qualificaue
aguest sistema de represalhes entre
comanautats de montanha de: “robar en cortesia’,
ei a dider panar onestaments. Ei cért, es
patzeries prevedien eth sistéma d'empenhament
en cas d'infraccion des normes. Més, non tot
empenhament o ratzia seguie es acords, e en
conseqiiéncia implicaue soent ua reaccion
violenta dera comunautat agredida.
Abituauments, se tractaue d’empenhaments
de bestiar o de mercaderies, e podie culminar
en violéncia contra d’auti bens (damb huecs o

demolicions). Ath dela es autoritats podien
ordenar o autorizar aguestes represalhes,
emparant-se enes patzeries. En 1702, eth
marchan Daunis obtenguec deth Parlament
de Tolosa era autorizacion ta empenhar bestiar
as aranesi deutors —com ditz Bourret segons
ua interpretacion plan discutible der article
IV deth tractat deth Plan d’Arrem—, prenec
21 mules e 3 chivaus, un pialér d’aranesi anéren
ta Hos, e preneren 79 bovins, er ahér portéc
tres dies de conversacions entre es
representants des dues parts, finaument se
restituiren reciprocaments es caps de bestiar
e se fixéc ua indemnizacion ath marchan.
En realitat es pobles ligats per pactes
actuauen de forma collectiva en defensa des
sons membres, e justaments aguest caracter
comunitari ére ¢o que daue forga e valor as
tractats e ¢O0 que permetie as comunautats era
sua reproduccion en un marc de simbiosi damb
es comunautats vesines. Pensam que
justaments eth caractér autogestionari e eth
collectiu ére ¢ que shordaue a Juan Francisco
de Gracia, qu'aurie preferit subjéctes
individuaus meés que subjéctes collectius, for¢a
meés malaisit de contrarotlar.

Soent era accion deth Conselh Generau
dera Val d’Aran siguec complétament
autonoma e aliena as reégles dictades per Gracia.
En an 1667 ua delegacion aranesa, formada

9. Rémy Comet, L'enclave ..., p. 169-170.

peth sindic e dus auti delegats, anaue ta Sant
Beat ta ratificar es patzeries en moment qu’ua
naua guerra —era Gueérra de Devolucion, de
1667-1668— menacgaue es escambis
comerciaus, era manca de confirmacion e
autorizacion deth governador non arturéc bric
era sua gestion, se considerauen damb forga
autoritat ta respéner solidariament des tractats
de patzeries e se comprometien a non violar-
les en arren. M. de Froidour (1625-1685)
mos explique atau aguest episodi: "... les
habitants de era vallée d'Aran députérent deux
consuls damb un syndic vers Barbazan et Despouy
capitaines chastellains de Frontignes et de Saint-
Béat pour scavoir comment ils avaient dessein d'en
user, protestant aw nom de la comuté de leur Vallée
e de leurs voisins, qu'ils entretiendraient
religieusement et exactement les traittez e accords
des patzeries. Sur quot les deux gentilhommes leur
ayant demandé s'ils avaient parolle du gouverneur
de Castelleon e des autres places voisines, ils
répondirent que non mes assurérent qu'il ne
s'entreprendrait rien au préjudice des pays qui sont
dans les limites des passeries dont ils ne donnassent
advis incontinent; et que en tout cas ils respondraient
de toutes choses et voulurent mesme pour seureté

n9

plus grande s'y obliger par escript”” .

Pervivéncia des patzeries enes segles
XVII e XVIII

Era Val d’Aran signaue tanben pactes de més
cuerta durada, ath long dera I'epoca modérna
(ségles XVII e XVIII). Vedem eth cas deth
tergon de Pujolo que agrope es cinc pobles
dera nauta Val d’Aran (Tredos, Salardi, Gessa,
Unha e Bagergue). Non son pas es acords
solemnes entre multiples vals e comunautats
forga aluenhades geograficament, més son
patzeries ben viues ena vida des comunautats
araneses. N'auem diuérsi exemples estudiadi
per mossen Moliné.

En 1653 se signéc ua patzeria entre
Coserans e era Vall d’Aneu. En an segiient,
en 1654, s’ampliéc a un totau de quate
comunautats: Coserans, Castilhonés, Vall
d'Aneu e Val d'Aran, damb volontat cértament
pacificadora. Es articles prevedien: 1. Auér

relacions pacifiques, maugrat era guérra entre
Espanha e Franga. 2. Non hér ne perméter
actes de violéncia. 3. Perseguir es estrangérs
que cometien violéncies. 4. Protegir es
persones, eth bestiar e es bens d'ua e auta part.
5. Crubar es deutes civius. 6. Perseguir es
lairons estrangérs e compensar eth mau het.
7. Collaborar deuant es “corregudes” o ratzias
des dera Val de Cardés. 8. Non anullar er acord
per incompliment ocasionau. 9. Non portar
armes en visitar era auta comunautat. 10. En
cas d'atac per orde superior, obligacion d'avertir
damb anticipacion ta poder recuélher bestiar
e bens. 11. Renovacion cada tres ans. Era
patzeria de 1654 hig tres articles: 1. Pagament
des drets des doanes e des indemnizacions. 2.
Garanties enta es deutors. 3. Revalidacion
anuau deth pacte entre Coserans e era Val
d'Aran.

Es pobles representats ena confirmacion
éren cinc: es ja nomentadi, Tredos, Salardd,
Gessa, Unha e Bagergue, e tres deth costat de
Coserans: Seix, Sentenac e Rogalle. Com fixaue
era patzeria, es pactes deuien renovar-se
anuaument damb era assisténcia personau des
conselhérs deth costat coseranés a Salardd, e
deth costat aranés a Seix. Maugrat quauques
lacunes documentaus, enes actes deth tergon
de Pujolo son documentadi, segons Poujade,
détz juraments deth seégle XVII, entas ans
1667, 1670, 1677, 1684, 1686, 1687, 1688,
1690, 1691, 1694, (e ath dela cite es de 1703
e 1704), e segons es nostes recerques, détz
entath ségle XVIII: 1700, 1701, 1702, 1703,
1704, 1783, 1784, 1745, 1763 e 1768, causa
que permet afirmar era sua forga en ségle
XVIII.

Vedem un exemple de 1768: " Vui en Salardii
als 24 de juny de 1768 ajuntats en era pica de dita
vila, Dn. Joan de era Moga, batlle general de
Pujolo, Arties y Gards, Borthomeu Moga de Andreu
de Bagergue, prior de Pujolo, Joan Amiell del
Cardenal, sosprior, Francisco Vidal, consul primer
de Salardi, Bernat Bruna consul de Ufia,
Borthomeu Estrada, consul de Tredés, Francisco
Moga de Alasus, consul de Bagergue y Joan
Palomer, consul de Gessa a fi de afirmar las lias
y pasaries ab los Srs. diputats de Seix, Sentenac et

11, BL(CC), Pujolo C, £ [117, (24-VI-1701).
12, BL(CC), Pujdlo C, f.

[18], (24-VI-1702). Ibidem, B,

Rogalle, Regne de Fransa Mr. Bran y Mr. Ferran,
per lo que los dits Srs. diputats en presencia dels
predits han prestat jurament en mans y poder del
dit Sr. batlle gen[era]l de tenir fidelitat de observar
y guardar au acostumat tots los tractats de lias y
paseries pasades entre esta Vall y ditas universitats
de Seix, Sentenacy Rogalle y per veritat ho firmen
de sas mans™",

Eth jurament s’efectuaue eth dia de Sant Joan
davant eth baile generau de Pujolo, en preséncia
deth prior e deth sotsprior e generaument d'un
conselhér de cada poble deth tergon.
Abituauments es representants des pobles de
Coserans éren dus o tres, procedenti de Seix,
Sentenac o Rogalle. Es formules deth jurament
éren fixes damb petites variacions, remarcant
qu’ére un reconeishement de fidelitat: “4ls 24
del mes de juny 1701 en era plaga vella de Pujolo
Fran[?] consol de Ceiz y lo consol Joan Carrera
del lloch de Luoix an presental jurament de fidelitat
en poder del Sr. batlle general Nadau Amiell, batlle
dels tersons de Pujolo, Arties y Gards, lo sosprior
Bartomeu Paba y llochtinent de prior de Pufjolo],
los demes consols de Pujolo ..""". Era referéncia
ath passat i ére constant: “.. com es de llarga
consuetut en lo pais de Coserans ... de tenir, obcerbar
tot lo que los [avantJpasats an obtingut y obcerbat’,
“... han prestat jurament de fidelitat ala costumat
[5ic]”, “.. han prestat son jurament de fidelitat de
guardar las lias e paserias conforme se ha practicat

»12

Inauguracion monument en Plan d’Arrem. (Foto: Evelina
Auban)

f. [1], (24-VI-1733). Ibidem, B, f. [8], (24-VI-17435).

Es patzeries e eth comerg

Es tractats de patzeries prevedien, entre
d’autes clausules, un tractament fiscau
privilegiat as signataris. Eth volum de
bescambis en mercat de Sant Beat ére enorme,
com observaue M. de Froidour vérs 1660, ére
un mercat fondamentau tara subsisténcia des
aranesi. Aguesti 1 auien franqueses doanéres,
qu’auien estat ratificades pes successius
monarques francesi. Era simbiosi entre Sant
Beat e era Val d’Aran ére cérta, e en
conseqiiéncia interessaue as dues parts mantier
es relacions. Es petites vals hégen peticions
ath poder centrau entara confirmacion de drets
as aranesi. Un memoriau adregat pes vals
d'Oueil e de Luchon ath rei enta demanar era
confirmacion des patzeries en 1645, afirmaue
qu'era arturada deth comeérg perjudicarie
basicaments as sons subjéctes. Eth madeish
rasonament hége er intendent de Montauban
en 1684 quan afirmaue que sense es patzeries
"... tout le commerce est mort sur les frontiéres des
Pyrénées" e era causa més gréu serie qu’era
situacion afectarie non sonque ad aguesti
endrets, més es propries finances dera corona,
pr'amor qu’aguesti subjéctes se traparien en
situacion de miseéria que serien "... hors d'état
de payer leur taille ..”, ei a dider impossibilitats
de pagar impostis.

En inici deth ségle XVIII es autoritats
militars franceses contunhauen damb es
madeishi rasonaments, més damb ua tactica
que se dirie de guérra psicologica, calie menagar
es aranesi deth tancament comerciau, meés calie
evitar d’auer de hér-lo, maugrat éster eri es
meés perjudicats mes, serien es propris subjéctes
dera corona francesa. Ja que, com ditz Comet,
era forga des tractats de patzeries s'afeblie a
mesura qu'es vals pirinenques perdien era sua
independéncia, assediades pes politiques
centralistes des respectius poders. Es
franqueses tanti cops confirmades pes
monarques, se convertiren en simples
tolerancies, suspeses peth mendre motiu, quan
er interés der estat ac reclamaue. Maugrat que
béres patzeries éren en vigor, perderen part
deth son sentit en ua epoca de patz com siguec
era mager part deth ségle XVIIL. Es franqueses
comerciaus restéren totun, confonudes damb
es dera résta de territoris. Es reformes

revolucionaries acabéren damb era sua
existéncia.

Es gestions deth Conselh Generau dera
Val d'Aran enta mantier enes condicions més
tavorables aguest comérg sigueren constantes.
Citaram quauqui episodis des mes
representatius. En 1613, dempiis dera venguda
deth visitador reiau Juan Francisco de Gracia,
era Val d’Aran obtenguec de Felip III, era
facultat d’exportar ta Franca, tant en temps
de patz com en temps de guérra, es teishuts
de lan e d’auti productes e d'importar sense
pagar drets, productes de prumeér besonh. En
1634, eth Conselh Generau acordaua qu’eth
sindic se presentésse en Sant Beat ta defensar
davant es "foranérs" era exempcion der impost
dera “forana” exigit per 400 caps de bestiar
importadi, ath dela des 800 qu’ éren legaument
exempti. Semble qu’es tensions damb es
doaners francesi éren contunhes. Quate dies
dempiis s’acordéc hér ua gestion més efectiua:
demanar a Parfs ua copia autentificada deth
privilétge dera “dominela” enta atau poder
refusar damb instruments legaus es pretensions
des “foraners”, e eludir es contunhs obstacles
que metien ath son comeérg. Poc temps demptis
es “foranérs” reconeishien qu'eth priviletge
d'importacion damb drets redusits, per 800
caps de bestiar, ére en vigor. S'exigirie sonque
5 sOs per cap, ¢O que suposaue un totau de
2.100 liures que repartirien proporcionaument
entre es tergons, cau rebrembar qu’era
reparticion deth bestiar se hége en proporcion
as abitants de cada tergon. Era pression fiscau
des dues corones semblaue perjudiciau tas dues
comunautats, eth comeérg ne resultaue ressentit,
per aquerd eth Conselh Generau sajaue non
sonque de conservar es exempcions des aranesi,
mes tanben era des vesins der aute costat dera
termiéra. Es exempcions non les servirien bric
ta importar mercaderies senon disposauen de
soOs en efectiu ta comprar-les; e era entrada de
sOs en efectiu sonque s’aconseguie damb
mesures qu’enfortissen es exportacions, per
exemple amendrint es drets sus es productes
com era husta. En aguest sentit qu’'ei
significatiu er acord de 1636, quan davant dera
intencion d'incrementar es drets der impost
dera “forana” exigida pes francesi e d'increment
des drets sus era husta exportada, exigit peth
governador dera Val d'Aran, se decidic

intercedir ta que’es privilétges deth rei de
Franga siguessen mantengudi e ta qu’'eth
governador non innovésse arren. Reaument
éren conscients que sense un tractament
favorable exercit reciprocaments non poderien
pas mantier eth comérg que les beneficiaue
mutuaments. En 1638 se signéc un nau acord
entre era Val d'Aran , Hos e Sant Beat. E en
an 1678, en procés contra eth governador
Rafael de Subira, dempis d’auer metut ena
preson un vesin de Luchon, se I'acusaue d’auer
violat es garanties qu’es patzeries dauen as
persones e as mercaderies.

En mes de mar¢ de 1664, mos ditz
Sapéne, Lofs XIV, ta tornar a dar vida ara
héira de Sant Beat e tot hént referéncia as
patzeries, confirméc es privilétges acordats as
aranesi e preciséc es drets a pagar sus es
productes importadi. Auem ua relacion
exaustiva des drets doanérs exigits as abitants
dera Val d'Aran en Sant Beat entre 1664 e
1741, semble —causa surprenenta— que non
auien pas auut variacion en aguest periode.
Eren es madeishi drets redusidi per concession
de Lofs XIV.

En epoca de Lofs XV (1710-1774), es
cambis politics e administratius imposéren de
naues condicions as acords termiérs, era
ratificacion de franqueses non arribaue pas,
maugrat era pression exercida pes pobles dera
termiéra, en diuérses ocasions, per exemple
es ans 1740 e 1756. Eth contrarotle, positiu
tas finances deth poder centrau, ére nefast tas
interéssi non sonque des subjéctes “der’aute"
reiaume, gravadi en mager proporcion, mes
tanben tas subjéctes deth propri, que vedien
en perilh ena demanda de mercaderies a mesura
que s'imposauen restriccions doanéres.

En an 1717 eth cos de marchans de
Sant Beat s'oposéc ara imposicion d’obstacles
doanéres en son comérg de husta, tot hént
mencion as patzeries com quadre legau que
les protegie. Tanben en Sant Beat, ena héira
de Sant Martin de 1739 es aranesi
s’enfrontéren damb es perceptors de drets,
pr'amor que les exigien ua caucion ta hér front
a possibles drets suplementaris, dant-les un
tracte d’estrangeérs, sense auer en compde
qu'éren dera termiéra. Ena héira de 1740,
reneishec eth conflicte, s’exigic nauament as
aranesi es madeishi drets que ara résta de

subjéctes dera corona espanhola. Eth 21 de
noveme, eth sindic dera Val d'Aran, Andréu
Moga, acompanhat deth prior de Pujolo e deth
secretari deth Conselh Generau, Dionis Arjo,
presentéc un recors allegant qu'en temps de
héires es aranesi auien eth privilétge de poder
passar 800 caps de bestiar (“de pé redon e de pé
horcat”) damb eth solet pagament de 25 sos
per cap. Eth sindic exigie era mantenenca
d’aguest estat de causes o, en cas contrari,
demanaue era sancion des agents fiscaus que
reclamauen aguesti drets damb 1.500 liures
de molta, castig previst en acord. Davant dera
verificacion dera legalitat des drets exigits
pr'amor qu’era exempcion ja non ére en vigor,
era argumentacion aranesa cambiéc de ton.
Alavetz s’apeléc as patzeries qu'obligauen ara
comunicacion formau de tot cambi d’actuacion.
Com que non i auia aut eth prealable avfs, eth
procediment ére illegau. Er ahér non acabéc
cap aci, er an segilient, 1741, era situacion se
repetic, era exigéncia des doanérs, era protésta
deth sindic, es argumentacions paralléles, ére
com un conde sense fin... eth comeérg, totun se
mantenguie.

Es conflictes non acabauen e era
confirmacion de privilétges per part de Lois
XV se hége demorar, en 1756 encara non s'auia
signat. Nauaments es institucions araneses
defensauen era exempcion fiscau, eth sindic,
Jusép Anér, anéc en nom dera Val a exigir era
exemption, e protestar, ath dela, peth pontatge
exigit peth conselh de Sant Beat. Era
argumentation deth sindic metie en evidéncia
qu’era aplicacion des naui procediments fiscaus
suposaue er atac ar esperit des patzeries. Hége
allusion ath darrer gran tractat, eth deth Plan
d'Arrem de 1513, e tanben as exempcions
fiscaus veérs es aranesi que éren compensades
pera crompa dera husta de besonh peth mercat
dera conca dera Garona, e damb facilitats ta
qu’es ramats dera zona peishessen ena Val
d'Aran. Seguidaments, eth sindic se referie ath
benefici mutu qu’es escambis comerciaus
representauen ta es dues parts dera termiéra:
“... bien entendu que ce comerce réciproque a été,
parmi a tous lesd. habitants, reconnu de tots temps
comme une loy fondamentale dont dépend la
conservation des deuz frontiéres, qui sans cette
circonstance seraient inhabitables e désertes...”. Era
responsa deth conselh de Sant Beat siguec

immediata, se declaraue incompetent sus er
aheér fiscau donques éren acords d’'instancies
administratiues superiores. Ere ben clara era
separacion entre es petites comunautats e eth
poder centrau. Es paraules des conselhérs de
Sant Beat, encara qu'innocentes, son evidentes:
“... cette nouveauté n'est point deth fait desd. sieurs
consuls ou habitants, cette perception se faizant
d'authorité deth roy e a son seul profit..”"”. Se
justificaue era actitud vérs es aranesi en ua
actuacion precedenta dera administracion
espanhola en madeish sentit. Reaument es
poders centraus éren plan insensibles as
repercussions dera sua politica. Enta acabar,
eth conselh de Sant Beat s’afirmaue en son
dret de crubar eth pontatge, i auien tot eth
dret e contunharien a exercir-lo totun es
protéstes des aranesi.

Ena epoca dera Revolucion Francesa
non s’aturéc bric eth trabalh negociador deth
Conselh Generau dera Val d'Aran. En an 1793
prenie er acord d’adregar-se ara Convention
Nationale ta sollicitar comestibles “de todos
generos”, d'acord damb es tractats de patzeries.
Reaument ére eth moment d’apelar as patzeries,
era guérra ére enes portes, mes era vida auie
de contunhar e eth blat francés qu’ére
indispensable. Totun, paralléelaments, eth
Conselh Generau dera Val d’Aran preparaue
era defensa d’ua possible invasion des tropes
franceses qu'efectivament s’efectuéc tres mesi
dempiis, eth 31 de marg de 1793. Eth Conselh
seguie negociant, en 1801 decideren adregar-
se ath prumer cosso dera republica francesa
ta sollicitar “... la extraccion de granos 'y demds
potables y especias de aquel territorio hasta este
Valle’, tot dident que non estauviarien esforci
ne sos ta obtier era demanda. Dempts der
episodi bellic de 1808-1812 e des vicissituds
sus es lotgements, en 1816 trapam ua naua
gestion davant des autoritats franceses. Aguest
cop siguec era peticion deth capitan generau
de Catalonha que demanaue ath Conselh
Generau de hér gestions. Immediatament un
representant aranés se presentéc davant eth
prefécte de Tolosa. Tot a¢d son exemples deth
trabalh incansable deth Conselh Generau ta
defensar —damb es patzeries ena man poirfem

dider— es drets des aranesi, non sonque en
matéria fiscau, més tanben en matéria politica.

Auem constatat istoricaments en Pirenéu
qu’es enfrontaments pes aheérs de peishius eéren
corrents, tant com es litigis sus pagament de
drets doanérs, sense parlar des enfrontaments
guerrers a grana escala. Era preséncia plan
viua des patzeries en totes es relacions dera
Val d'Aran damb es pobles dera termiéra
pendent seégles, e es sues confirmacions —com
auem vist enes pobles de Pujolo— enquiara
segona meitat deth ségle XVIII, ratifique que
contunhaven auent sentit e utilitat. Maugrat
qu’'eth comeérg ére essenciau tas aranesi, e ta
conservar-lo s’apelaue tostemps ar esperit des
patzeries: respecte mutual e fraternitat, a
despiech des possibles tensions entre es poders
centraus. Eth solet hét dera renauida periodica
des patzeries demostre qu'auien un papér a
jogar ena organizacion dera vida e des relacions
de vesinatge d’aguestes comunautats, que
conservauen en plan aspéctes ua plea capacitat
d’autogestion.

Hont: Rosa Maria Salguetro

13. Transcripcion parciau a Sapéne, conde que se liuréc tanben ua_copia “en langue espagnole”.

Se pot heér “memoria istorica” de
vertat?. Se un contemple ¢o que s’a escrit jos
aguest titol, aquero ei tirar trastes en cap des
que son en grop contrari, era contestacion ei
meés léu negativa. Auriem de comencar per her
cas ar istoriaire e ispanista John H. Elliott, eth
quau, en tot referir-se ath complicat
coneishement dera nosta istoria recenta, didie
he pogui mesi, que “ era milhor faicon d’enfrontar-
se tamb aguest passat escur ei deishar-lo as
istoriaires e non as politics”'. Ne es istoriaires
artenhen a meter-se d’acord ; ac auem present
ena recenta publicacion, pera Reau Académia
dera Istoria, deth demorat “Diccionario
biogrdfico espafiol“® qu’a portat tant de debat.

Tamb tota era prevencion per deuant
gausaré d’amiar ua semblanga des dus politics
aranesi més importants deth s. XX, que
sigueren contemporaneus e politicament
contraposadi. Eduardo Aunos e Jose M* Espana
éren aranesi e demoreéren léu enes madeishi ans
( aguest neishec setze ans abans e moric catorze
ans abans). Eth mén analisi non aura arren que
veir tamb es “Vidas Paralelas” ena quau Plutarco
realizaue era comparacion enter prooms grecs
e romans d’activitat pariéra  (Demostenes /
Ciceron, Alejandro Magno /Julio Cesar, etc),
pr'amor que, politicament, es vides d’Aunos e
Espafia non poderen éster meés opausades, un
militaue ena dreta er aute ena queérra.

1. El Pafs Semanal, 6 de gér 20183, pag. 29
2. Madrid, 2010 y 2011. 50 vols.

Jose M* Espafia neishec en Vielha e
Aunos en Lleida, meés 1 a rasons enta
considerar-lo aranés. En prumer loc, era casa
familiara des Aunos ena que neishec sa pair,
el en Es Bordes, e eth madeish mos ditz qu'en
aguest poble aranés “passauem es mesi d’agost
e seteme’ dera enfantesa e joenessa’.
En dusau loc, Aunos proclameéc reiteradament
era sua especiau ligason tamb era Val d’Aran:
ena sua prumeéra intervencion coma Deputat
enes Corts se presentéc afirmant “ aquert, coma
Jo, son hilhs d’aquest pais, e mos toquen d’aprop es
perjudicis causadi’™ e contunhéc en tot referir-
se exclusivament ara Val d’Aran, a despiet
d’auer estat escuelhut peth Districte de Solsona;
trenta ans més tard, ena sua autobiografia
parle dera Val, “ tant influic ena mia vida *° ; e
dus ans dempis, era sua novela “La tarde
filtrada™ ei un cant ara Val d’Aran, ena qu’ ei
ambientada era accion.

Ua darréra consideracion sus era
filiacion aranesa d’Aunos ei eth parentiu enter
es familhes Aunos e Espana (Teresa Aunos,
tia d’Eduardo, siguec era dusau hemna deth
pair de Jose M* Espaiia, hilh dera tresaua
hemna7) e, per un aute costat, eth reiterat
enfrontament politic enter Aunos pair - Aunos
Cau — e Jose M° Espafia.

Un pas més mos amie a demanar-mos
se 1 auec relacion personau enter Aunos hilh

3. Discurso de la vida. Sociedad Espariola General de Librerfa, Madrid, 1951 pag. 42. Aguesta obra ei eth prumeér volum d'ua autobiografia,

que narre enquiara primauera de 1923, més non auec pas contunhacion.

4. Diario de las sesiones de Cortes 23 de hereuér 1921, pag. 616
5. Discurso de la vida , ob. cit. , pag. 42
6. Editorial Rollan, Madrid, 1953. 78 pag

7. MANENT, Albert : Jose M* Espanya, conceller de la Mancomunitat i de la Generalitat de Catalunya. Rafael Dalmau Editor, Barcelona,

1998, pag.9. JARNE MODOL Antonieta : Josep M* Espany i Sirat. El somni federal des de la Restauracié Monarquica fins a l'exili republica.

Alfa zeta Edicions, Lleida, gér 2010, pag. 53

(Aunos Pérez) e José M* Espafia. Non i a pas
indicis clars en aguest sentit. Clarament Aunos
non ac mencione en son “Discurso de la vida”
qu'arribe enquia 1923. Ei vertat que, quan en
1951 publiquéc aguesta autobiografia, podec
considerar que non l'interessaue pas que lo
relacionéssen tamb eth. Per contra, Josep
Varela hé ua referéncia afirmativa ena biografia
que dedique a Aunos. En tot basar-se en un
texte en qué Aunos ditz, un cop qu'ére amassat
en Madrid tamb eth son gran amic José
Graells: “ En ua ocasion s’apropéc a nosati un
antic amic, deputat per un districte dera provincia
d’Osca, gran coneishedor deth Parlament “8 Varela
afirme qu'aguest “antic amic’ ére Jose M*
Espafia’. Ara ben, Espafia jamés siguec deputat
en Corts ( excépte eth cuert plag de temps
enter dera sua alta, 17 de junh de 1919, e era
sua baisha, per nullitat dera proclamacion, eth
26 deth propléu mes), e mens podec éster “Gran
coneishedor deth Parlament”.

Ara seguida expausi era vida politica
d’un e der aute en tot agranir eth resum deth
quadre sinoptic que se junh. Enta non apartar-
me der objectiu prepausat sajaré de higer des
adjectius qualificatius e atier-me as substantius.
Es sues vides caminen non sonque tamb
independéncia, senon que, en determinadi
periodes, ac hén ara inversa. (Dictadura,
Republica): quan er un ei en poder er aute
s'aluenhe dera politica. En ocasions i a punts
de contacte (a traueés d’Aunos pair, per
exemple). Ath finau, ena darréra etapa des
sues vides apareish ua curiosa similitud.

EDUARDO AUNOS PEREZ
(1894-1967)

Neishec en Lleida eth 8 de seteme de
1894, data, que coma eth madeish
estranhament remérque “coincidic tamb era
inauguracion dera lum electrica en Lleida S S eth
sOn pair, a qui deu era sua aficion ara politica,
ére d'Es Bordes, e ara sua mair, ara qui deu

8. Discurso de la vida, ob. cit. Pag, 362,

era aficion ara literatura e ar art, auie neishut
en Lleida. Era familha se n’anéc tara capitau,
a on eth son pair se dauric camin, e aquiu
estudiéc Aunos mainatge, que passaue es ostius
ena Val d’Aran.

En 1913 comence es estudis de Dret
enes Agostins der Escorial que corséc tamb
ludentor; ath cap de tres ans se n’anéc ta Madrid
enta estudiar eth darrér cors oficiaument,
segontes ére preceptiu.

Aunos s'auie anat formant des de joen
enes ahérs electoraus, tamb ua participacion
actiua ena equipa qu'ajudaue ath son pair en
aqueri prétzheéts. Atau ac hec ena campanha
entd Deputat Provinciau peth Districte dera
Seu d’Urgelh en 1911, e ena de Deputat a Corts
en 1913, enes que se presentaue eth son pair“.
Ena campanha de 1911, ena que participaue
tanben José M* Espafia, Aunos hilh (16 ans)
podec auer béth contacte tamb aqueth.

Tamb aquera experiéncia, més encara
joen (23 ans), se presentéc eth hilh, en 1918,
entas eleccions a Deputat a Corts peth Districte
de Sort- Vielha, com canditat dera Liga de
Cambé. Es eleccions se celebréren eth 24 de
hereuér; Aunos guanhéc e entréc en Congres
eth 6 de marg, més un mes dempus, eth dia 5
d’abriu, eth Congrés aprovéc er informe deth
Tribunau Suprem prepausant era nullitat dera
eleccion, pr'amor qu'es dus candidats auien
crompat vots'?, e, ath dela, castiguec ath
Districte Sort- Vielha a quedar sens
representacion parlamentaria pendent aquera
legislatura'. Er animat debat en Congrés a
qué deéren loc es eleccions en aqueth Districte
aucupe 11 planes deth “Diario de las sesiones de
Cortes” deth 5 d’abriu de 1918 (pags. 140-150),
enes que se reprodusis era esforgada defensa
d’Aunos per Bertran y Musitu'*, deuant dera
qu’eth son principau opositor, Ossorio y
Gallardo (cunhat d’Emilio Riu, qu’ére eth
candidat batut), non reparéc en cercar
tota sorta d’arguments en contra. Ara fin
d’aqueth debat era votacion se hec per separat:
era nullitat des eleccions recebec 136 vots a

9. VARELA I SERRA, Josep : Les vides d’Eduard Aunos. Una apassionant trajectoria polftica entre la Monarquia i la Dictadura ( 1894-1967)

Pagés editors , Lleida 2010, pag.88
10. Discurso de la vida..........ob. cit., pag.18
11. Ibidem, pags. 118-119

12. Temps enli ac reconeishec eth madeish (Discurso de la vida, pag. 249)
13. El Diccionario Bibliogrifico Espanol ditz qu'Aunds siguec Deputat a Corts per Sort en 1918 ( oh. cit..,vol.VI, pag. 80), era quau causa ei

cérta sonque pendent un mes.

14. Autor de El Derecho especial del Valle de Aran. Tipografie de Jose Espasa, Barcelona, 1901. 158 pags.

favor e 1 en contra; era punicion de quedar
sens representacion mereishec 64 vots a favor
e 52 en contra.

Casa denlds Aunds en Zs Bdrdes

Hont: Gabriel Solé

Aguest contratemps, en un ome de caractér
triomfador, semble éster que deishéc mau gust
de boca en Aunos. Quauque autor li atribusis
que perder-se es talents de tornar entara Val"’.
Aumens aquera conseqiiéncia non siguec pas
immediata, donques en ostiu d’aquet madeish
an, 1918, tornec de vacances tamb eth son
amic, des dera etapa universitaria, Rafael
Sanchez Mazas'®.

Finauments era sua persuta li balhéc
era victoria e enes eleccions de 20 de deseme
de 1920 artenhec eth desirat escon enes Corts,
en tot presentar-se peth Districte de Solsona.
A londeman, en jurar eth cargue, eth 23 de
hereuér de 1921, Aunos, tamb 26 ans, realize
era sua prumeéra intervencion coma Deputat
: Ei ua pregunta ath Govérn sus era manca de
comunicacions dera Val d’Aran. Era sua
joenessa li deuec balhar forces entara sua
defensa dera Val, un pargan “que para vergiienza
de los gobiernos estd separada de Espaiia, sin que
una sola via de comunicacion la ponga en relacion
directa con ella”"" e ara que “se la deja abandonada
y en la tremenda duda de si Espafia es para ella
algo mds que el impuesto y las quintas’". Seguic
en Congrés enquia 1923,

D’aquiu passéc a collaborar tamb era
Dictadura de Primo de Rivera peth qui sentie
un gran apréci: eth dia 8 de hereuér de 1924
prenec possession coma Subsecretari de
Trabalh, Comeérg e Indistria. Quan eth Govérn
dera Dictadura passéc des militars as civius
(8 de deseme de 1925) Aunos pugéc a Ministre
de Trabalh. Eth, tamb 31 ans, e Jose Calvo
Sotelo , tamb 32, éren es ministres meés joeni
d’aqueth Govérn; en tot hér referéncia ad
aqueth nomentament didera Calvo Sotelo que
“pronto averiguamos Aunos y yo, en cordial
comunicacién”"® agd qu’Aunds responera ans
mes tard e dempus der assassinat de Calvo
Sotelo, en tot proclamar “ su apasionado fervor

. 2 s 120
hacia el héroe cuya memoria exalta™".

15. CASTIELLA, Miguel Angel: Forastero en el Valle de Aran.
Instituto de Estudios Ilerdenses, Lérida, 1965, pag.152.

16. Discurso de la vida .....ob. cit., 296.

17. Diario de las sesiones de Cortes 23 febrero 1921, pag. 616
18. Ibidem pag.617

19, Mis servicios al Estado.Seis afios de gestién.Apuntes para la
historia, Imprenta cldsica espafola, Madrid 1931, pag.98.

20, Calvo Sotelo y la politica de su tiempo. Ediciones espafolas,
Madrid 1941, pag. 7

Enes quate ans qu'Aunos siguec Ministre de
Trabalh cau remercar era promulgacion deth
Decret-Lei  d'organizacion corporatiua, 26
de noveme de 1926, qu'auie coma mesura més
importanta era creacion des Comités paritaris
d’empresaris e trabalhadors, enes qu’eth
Goveérn auie vot de qualitat. Quauquarres
didec qu'ére copia deth fascisme italian; d’auti
I'acusaven d’auer afavorit as socialistes. Léu
vint ans més tard, Aunods defenerie aquera
manifestacion de Corporativisme ena solemna
ocasion de pronunciar eth son discors d’ingreés
ena “Real Académia de Ciéncias Morales vy
Politicas”: “La politica social de la Dictadura”
(283 de mai de 1944).

Encara que non auem pas totes es
donades enta conéisher era sua intervencion,
se sap deth son prézthét positiu en pro dera
Val d'Aran pendent era Dictadura, sustot eth
comengament des obres deth Tunél de Vielha,
dempiis deth viatge d’Alfons XIII entara Val
e, era bastissa d'Escoles Publiques"”. Era sua
preocupacion peth probléma des comunicacions
dera Val, propria de quinsevolh que se sent
aranés, ja la vederem quan la soslinhéc ena
sua prumeéra intervencion en Congreés.

Auec era sua projeccion internacionau,
en octobre de 1927 en presidir era tretzau
“Conferencia Internacional del Trabajo”, en
Ginebra. Eth bon coneishement d'idiomes li
facilitaue ahérs com aguesti. Aguesta etapa
dera vida d’Aunos acabe tamb era queiguda
de Primo de Rivera, 80 de gér de 1930.

Dempiis deth periode d'un an era
nomentada “Dictablanda’, se celebréren
eleccions municipaus, eth 12 d’abriu de 1931,
e succedic que " Espafia se acosté mondrquica 'y
se levanto re'publicmm"g , coma encertéc a
resumir eth President deth Govérn, almirant
Aznar. Era Republica ére proclamada eth 14
d'abriu.

Q

En coneisher-se era exigéncia de
responsabilitats per part des autoritats dera

Republica as membres des Goveérns dera
Dictadura, Aunos auancec era sua gessuda enta
Lisboa ath dia 13; ueit dies més tard, seguic
viatge enta Paris, a on s’amassarie tamb Calvo
Sotelo ath cap d’'un an. Aguesta siguec era
experiéncia d’exili exterior qu'auec Aunos; mes
endauant, parlaram der aute exili que patic.

Enes darreries de 1934 tornéc ta
Espanha, se maridéc tamb Dolores de Juan,
ara que coneishie des de hége ans. Quan esclatec
era Guerra Civila, Aunos se trape en Paris.
Un cop assassinat José Antonio Primo de
Rivera s’incorpore ena Falange (8 de gér de
1937) e, ena primauera el nomentat, “Consejero
Nacional del Movimiento”; se 1li encomanen
trabalhs importants laguens deth pais e coma
representant en estranger.

Enes prumers ans dera postgueérra ei
designat enta aucupar cargues subergessents
que recompensen era sua trajectoria:
Ambaissador en Beélgica (15 de mai de 1939
enquiar an segiient). Enviat estraordinari en
Argentina enta ua mission d'escambi comerciau
( mai-noveme 1942) e, finauments Ministre de
Justicia (15 de marg de 194:3).

En aqueres dates, Franco auie
nomentat President des recentes creades Corts
a Esteban Bilbao, qu’aucupaue era cartera de
Justicia. Enta corbir aqueth unenc loc en
Conselh de Ministres, siguec designat Aunos.
Eth nomentament ére doblement significatiu:
Per prumeér cop s'incorporaue un politic catalan
en un loc important deth nau Regim; e per ua
auta part, un Ministre dera Dictadura torne
a estar-ne tamb Franco.

En madesih an que prenec possession
dera cartera de Justicia aqueth Ministéri
publiquéc era “Causa general”*’, qu’auie estat
creada peth Decrét de 26 d”abriu de 1940, e
Aunos, coma titolar deth Departament escriuec
eth prolog de tant significatiua publicacion.
Ei un téxte brac (pags. ITI- VII), de caractér
generau e a biais conciliador ; luenh des
tetriques fotografies d’assessinadi qu'abonden
en téxte deth volum.

21, VARELA I SERRA, Josep : Les vides d'Eduard Aunés........, ob. cit.,pag.184.

22. Un exemple d'aprop dera rapiditat e intensitat des cambis I'auem ena coneishuda dbra de Jose BERTRANS SOLSONA: Valle de Aran.
Suiza Espafola (Talleres grificos Cortel, Barcelona, 1928, 208 pags.), publicada pendent era Dictadura. En 1931 se publique ua naua edicion:
La Vall d’Aran_( Suissa catalana) ( Impremta |'Aveng Grafic, Barcelona, 1931. 185 pags.) Era “Suiza espafiola” passe a “Suissa catalana” ; era
entusiasta dedicatoria a Alfonso XIII ara ei ua entusiasta dedicatoria ath President Macid ; se suprimissen es Capitols dedicadi as vesites tara

Val d'Alfonso XIII e deth Tinent Generau Martinez Anido, etc..etc.

23. Causa General. La Dominacién Roja en Espaia. Avance de la informacién instruida por el Ministerio Plblico. Ministerio de Justicia sin

fecha (eth prolog datat en deseme de 1943). 264 pags.

Pendent eth son Ministeri, prenec
mesures organizatiues e quauqua a favor des
presoérs (libertat condicionau) ; compdéc tamb
era collaboracion de José M. de Porcioles coma
“ Director General de los Registros y del Notariado’,
que li deuec facilitar prétzhét a favor deth Dret
catalan, era possibilitat de formalizar escritures
publiques en catalan, etc.

Segontes eth “Diccionario biogrifico espafiol,”

Tras el final de la Guerra Mundzal, el Ministro
Aunés pretendio impulsar una apertura del régimen,
JSavoreciendo su conversion en una monarquia.
Presenté a Franco un proyecto de constitucion, que
el dictador rechazo ;pero que pudo influir en la
Ley de Sucesion a la Jefatura del Estado,
promulgada dos afios después “**. Non se higen
donades enta verificar aguesta afirmacion que
non se maride pas ben tamb eth pensament
abituau d'Aunds. Es “Cartas al principe™’
qu’auie publicat tres ans abantes, non an cap
de relacion tamb aguesta giiestion, senon que
constituissen ua idealizacion en ampulés estil
deth son autor™.

Era fin dera Dusau Guérra Mondiau
Oc que portéc un cambi important enta Aunds.
Eth 20 de juriol de 1945, Franco cesséc as
Ministres qu’auien simpatizat tamb era
Alemania nazi, Aunos entre eri.

Auec ua compensacion, mes siguec piri
eth remedi qu'era malautia. En gér de 1946
siguec nomentat ambassador en Brazil. Ath
cap d'un mes s'embarquéc enta hér-se cargue
deth son nau destin. Quan ére ath miei der
Atlantic recebec era comonicacion de qu’eth
nomentament quedaue sense efécte. Pr'amor
des protéstes e menaces que s’auien originat
en Brazil, pafs que estéc tamb es aliadi pendent
era dusau Guérra Mondiau, eth Govérn
espanhou, que s'auie enganhat en nomentament
decidic, hér-se endarrer. Enquia eth EB.I. nord-
american, prenec part en ahér en tot recuélher
era informacion procedenta de Brazil
(Comunicacion de J. Edgar Hoover, 19 de
hereuér de 1946). E aguest siguec eth
comengament dera fin d’Eduardo Aunds, que

(24) Ob. cit., vol. VI, pag. 81
(25) Espasa-Calpe, Buenos Aires, 1942. 233 pags.

comencéc tamb eth calvari de seguir camin ta
America, sense poder ne desembarcar en Brazil
quan eth vaishéth arribéc en aqueth pafs, en
tot contunhar enquia Argentina, a on podec
baishar en térra. A miei abriu tornéc ta Madrid
dempiis d’aqueth gran fracas.

Tamb Aunos en Madrid, Franco se
trape tamb ua d’aqueres situacions propries
des interioritats dera politica: un ome que li
ei fidéu, que li a estat util....... més qu’ara le
shorde e le conven aparcar. Enta resolver eth
probléma cau trapar un loc que semble forga
important, mes qu’'en realidad non ne sigue
pas. Eth probléma se resolvec: en noveme de
1946, Aunos ére nomentat “Presidente del
Tribunal de Cuentas”. Se I'amiaue ath son
particular “Cementerio de los elefantes”, en eth
que moririe 21 ans dempuis.

Ath que creigue exagerada aguesta
valoracion deth nomentat organisme, sera bon
que prengue en consideracion ¢o que seguis.
Eth Tribunau ei dirigit per ua junta de
Conselhérs — en epoca d’Aunos se didien —
Ministros- que, un cop nomentadi, s’assoliden
enes sons locs, ath long de 10, 20, 30 ans (hé
quauqui mesi s’en jubiléc un tamb aquera
permanéncia) d’ “activitat”. Per aquerd Tomas
Borras nomentésse ath Tribunau de Compdes
“Galeota muerta y varada”, e que Federico Carlos
Sainz de Robles didesse que “Precisa de
ampliaciones como cualquier otro cementerio”™’
En dusau loc se pot afirmar sense risc de
enganhar-se qu'atau madeish ac consideraue
eth propri Aunos.

Siguec un autor prolific e polifacetic
qu’escriuec sustot ¢o de divin e uman; de sorta
qu'ena Bibliotéca Nacionau consten més de
100 registres bibliografics ath son nom™. A
despiet d’aquero, era sua qualificacion (membre
dera “Real Academia de Jurisprudencia y
Legislacion”) e as 21 ans ath deuant dera
institucion, non escriuec arren sus era
madeisha. Tanpoc quan s’aprovéc enes Corts
era Lei Organica deth Tribunau de Compdes,
3 de deseme de 1953 intervenguec ena sua
defensa. Maugrat que, des de 1946, ére

26) Era 0bra, compausada per 25 cartes ath Princep Tonon comence tamb aguesta invocacion: “Principe que en mis sueflos mejores elevaron al
, I P ‘i

trono de un imperio trreal ... (Pag. 9)

(27) Madrid. Crénica y gufa de una ciudad impar. Espasa —Calpe, Madrid, 1962, pag. 419.
(28) Ei ben vertat qu'ei figuren quauques repeticions e qu'ei son includides diuérses composicions musicaus d’Aunos.

Procurador en Corts designat peth Cap d’Estat.
D'aquiu qu'en “Libro de actas del Pleno del
Tribunal de Cuentas”, ath deishar constancia
deth son trapas e dempiis d'un elogi personau
se digue tot brac “Asi mismo quiere hacer constar
que bajo su presidencia fue dictada la Ley de 3 de
diciembre de 1953, que puso en marcha normal
esta Organismo. 1 la de 23 de diciembre de 1961,
que modifico la anterior en algunos aspectos de
particular importancia’.,

Alavetz, perqué non deishéc Aunos eth

cargue? Semble qu'ac sagéc. Segontes Ramon
Mufioz, funcionari deth Tribunau de Compdes
e forga propér a Aunos (Nebot der amor secret
d’Aunos, Maria Antonia Morales, enquia
qu'artenhec era anullacion deth son prumeér
matrimoni, poc abantes de morir e se maridéc
tamb era).
Presentéc un parelh de viatges era dimission,
meés non li siguec admetuda peth Cap der
Estat”™, negatiua que serie consequent tamb
eth motiu deth nomentament.

Creigui que s’a acertat en qualificar
aguesta etapa dera sua vida coma d’exili
interior”.

JOSE MARIA ESPANA SIRAT
(1878~ 1953)

Cau comengar informant qu’era
bibliografia referent a José Maria Espafa ei
escassa. s istoriaires non s'an aucupat d’aguest
personatge. Un exemple clar ei eth “Diccionario
Biografico Espafiol”; en consultar-lo mos trapam
tamb que, entre es més de 40.000 personatges
ressenhadi en 50 vol., i a un José Maria Espafia:
militar venezolan deth s. XVIII, ath quau
dedique 2 pagines deth volum XVII. Sonque
compdam tamb dues bracs biografies escrites
per autors catalans: Albert Manent” e
Antonieta Jarne Modol®, Pera sua part, eth
propri Espafia sonque mos a deishat eth téxte

de dues conferéncies que prononciéc, e as que
me referiré més endauant.

José Maria Espafa neishec, segontes
era sua partida de bateg, eth dia 25 d’agost de
1878 en Vielha; eth son pair ére de Salardii e
era sua mair de Vielha. Era casa familiara ei
ena Plaga de Vielha, deuant dera Gléisa e ath
cant der Ajuntament. Estudiéc eth bachelierat
tamb es Frairs dera Doctrina Cristiana de
Vielha.

Enta corsar era carrera de Dret se
trasladéc ta Barcelona en 1896. Aquiu
participéc ena activitat politica de republicans
e catalanistes e iniciéc era sua amistat tamb L.
Companys, ath que retrobarie ara fin dera sua
vida politica. Un cop acabada era carrera
(1908), s’installéc en Lleida. Aguesta etapa
dera sua vida privada acabe tamb eth son
matrimoni en Osca tamb Dolores Salanova
d’Osca en 1907.

Era sua vida politica comence tamb es
eleccions a Deputat provinciau per Lleida, as
que se presentéc, eth 10 de marg de 1907, per
“Union Republicana” en districte Tremp-Vielha,
e guanhéc, dempis d’'ua pruméra derrota
electorau en 1903. Coma Deputat provinciau
contunhéc enquia 1919, mes tamb despariéra
adscripcion politica. Ad aguesti ans de
comengament de ségle deu correspéner eth
comentari malicios d'un companh aranés de
corses electoraus, que non le déishe guaire en
bon 1o¢™,

29. An 1967, session estraordinaria celebrada eth dia 26 de seteme de 1967, pag.350.

30. VARELA 1 SERRA, Josep : Les vides d'Eduard Aunos...... ob.cit.,pag. 281,

1. Ibfdem, titol deth capitol 11 (“I'exili interior ( 1947-1967),) pag.275. Aguest me semble un des encerts de VARELA en ua biografia ena
qu'arremassat abondant materiau, tot e que es avaloracions poden éster influenciades pera despariéra possicion politica der autor (Convergéncia

1 Unio)
32, Josep Mari

ispanya, Conselhér de la Mancomunitat i de la Generalitat de Catalunya, ob. cit.:77 pags.

33. Josep Mar

spanya i Sirat. El somni federal des de la Restauracié Mondrquica fins a I'exili republicd. Ob. cit., 140 pags. Aguesta dusau

biografia ei més extensa e rigorosa qu'era anteriora.

34. CASTIELLA, Miguel Angel : Forastero en el Valle de Aran ob. cit., pag.74

Caga de los Espafia en Vielha

Hont: Gabriel Solé

Eth 12 de marg de 1911 i auec naues eleccions
ara Deputacion de Lleida; coma conseqiiéncia
dera sua victoria, coincidiren ena Deputacion
Aunos Cau, eth pair, peth partit liberau, e José
Maria Espafia, peth republican. Es relacions
enter eri sigueren dificiles; se manifestéren,
per exemple, enes atacs qu'aguest recebec des
deth periodic “La prensa” proprietat der aute.

Espafia se passéc ath partit liberau,
qu’'ére important en Lleida, e, enes eleccions
deth 3 de mai de 1918 renauic eth son escon
de Deputat. Dus dies dempis siguec elegit
President dera Deputacion, cargue qu’exercic
pendent quate ans.

En propléu an (6 d’abriu de 1914)
siguec nomentat tanben Conselhér dera recenta
creada Mancomunitat de Catalunya,
constituida pera union des quate Deputacions

catalanes, en tot éster era unenca region
d’Espanha que creéc ua entitat com aguesta:
eth son President e motor dera institucion
siguec E.Prat de la Riba. Era Mancomunitat
se neuric des foncions que li cediren es
Deputacions, des de 1918; era sua activitat se
desvolopéc enquiara sua disolucion per Primo
de Rivera en 1925. Des dera Presidéncia dera
Deputacion e era Mancomuauitat, Espafia se
preocupéc pes comunicacions dera Val d’Aran-
principau probléma d'ua Val isolada, en tot
demanar un tunél, un camin de hér Lleida-Val
d’Aran, era carretéra Esterri- Vielha e atau
facilitar es comunicacions tamb Franga®.

Eth dus de mai de 1917, cesséc com
President dera Deputacion, meés contunhéc en
era e ena Mancomunautat. En encastre privat,
dempiis deth decés dera sua hemna se trasladec
td Osca, a on exercic d’avocat.

Quan ja s’auie passat ara “Lliga
Regionalista” de Cambo pronunciéc ua
conferéncia ena “Agrupacién Regionalista “de
Graus, eth 16 de hereuér de 1919: “Las
corrientes autonomistas en el mundo y el pleito de
Cataluiia™®. Era idia centrau ei era defensa
d’un estat federau o autonomista, en tot aclarar
que non se tracte d'ua postura independentista:
en parlar deth procés catalan, Espafa expauseéc
eth Projécte d’Estatut de Catalonha, elaborat
pera Mancomunautat, en quau i auie
intervengut. Més qu’ua conferéncia ei un
discors politic. Pronunciat en un clima
preelectorau pogui mesi abantes des eleccions
ta Deputats a Corts, tamb longues cites de F.
Cambo e J. Costa, “El leén de Graus”,
qu’arringauen es aplaudiments deth public.
Quan arribéc era data d’aqueres eleccions a
Deputat a Corts per Osca, districte de
Benavarri (1 de junh de 1919), patic un fracas
semblant ath que poc meés d’un an abans auie
experimentat Eduardo Aunos en Districte de
Sort- Vielha. S’auie proclamat guanhador a J.
M. Espaiia, més eth son contrincant, Juan
Urrutia Zulueta, imputéc eth resultat, en tot
basar-se enes falsificacions que, segontes eth,
s'auien hét ena documentacion que tanhie as

35. MANENT, Albert: Josep Maria Espanya, Conseller......., ob. cit., pags 29-30, e JARNE MODOL, Antonieta: Josep Maria Espanya i Sirat

ob. cit.,pags. 41-44

36. Conferéncia pronunciada ena “Agrupacién Regionalista “de Graus, eth 16 de hereuér de 1919 peth Conseller dera Mancomunitat, D. José
Maria Espafia Sirat. Artes grificas Sol i Benet, Lleida, maig 1919. 81 pags.

vots de Cajigar, Calvera e Montanhana. Eth
Tribunau Suprem declaréc, en son preceptiu
informe, era nullidat dera proclamacion a favor
de J.M.Espafia, era validesa dera eleccion en
Districte de Benavarri e era proclamacion
d’Urrutia®’. Ath comengament dera Orde deth
dia deth Diario de sesiones Cortes, 26 de junhséga
de 1919, se ditz: “ Se leyé y sin discusion fue
aprobado el informe del Tribunal Supremo sobre
el Acta del distrito de Benabarre (Huesca ).

En seteme de 1921 J.M. Espafia, que
contunhaue ena Lliga, siguec nomentat
Governador Civiu de Paléncia per un Govérn
Liberau-Conservador. Desvolopéc eth cargue
enquia marg der an segiient. Poc temps abantes,
se maridéc en dusaus nupcies tamb Juanita
Abadias Salanova, hilha d’ua cunhada, d’aquiu
era coincidéncia deth dusau cognom tamb eth
dera sua prumeéra hemna.

En mai de 1923 J.M. Espafia auec un
aute contratemps politic: se presentéc sense
éxit as eleccions ath Senat, pera provincia de
Lleida; cargue qu'artenhec Aunos Cau, tamb
eth que tornaue a coincidir en un procés
electorau.

En seteme d’aqueth an, comencéc era
Dictadura de Primo de Rivera e, com a
conseqiiéncia, J.M.Espafa se retiréc dera
actiuitat politica e tornéc a exercir era avocacia
en Osca, atau com auie hét en 1917 quan cesséc
com a President dera Deputacion de Lheida.

Er establiment dera Republica supauséc
eth son retorn entara politica ( e, inversament,
era partida d’E. Aunos tar exili), e ac heé tamb
era recenta creada Esquerra Republicana de
Catalunya. Er itinerari politic seguit per
J.M.Espafia hé reflexionar ara sua biografa
Antonieta Jarne. “Unié Republicana, Partit
Liberal, Partit Liberal Autonomista, Lliga
Regionalista. . ...fins arribar a Esquerra republicana
de Catalunya al 1931. L'exil, primer a Franga i
després a la llunyana Colombia, tanca un itinerari
extraordinariament compler i heterogeni”.”
Eth 80 d’octobre de 1932 ja ei Deputat deth
Parlament de Catalunya per Vielha, e, en gér

de 1934, eth son vielh amic dera epoca
universitaria, Lluis Companys, President dera
Generalitat, lo nomente Director Generau
d’Administracion Locau de Catalunya. Més es
succesi d’octobre d’aqueth an lo porten tara
preson amassa tamb eth son cap politic, en tot
demorar aquiu quauqui mesi.

En 1936 es héts s'anauen a desvolopar
forga depressa. J.M.Espafia, que non s’auie pas
presentat as eleccions celebrades en hereuér
e que guanhéc eth Frente Popular, ére
nomentat Conselhér de Governacion, eth 21
de marg. En recuperar eth Govérn dera
Generalitat, L.Companys auie reintegrat a
cada un ena Conselheria qu'abans dirigie,
exceptat ena de Governacion, pr'amor des
diferéncies existents tamb eth son titolar.
Aguesta el era vacanta que corbfs J. M. Espana.

De tota manéra, enquiath 6 de junh
aguesta Conselheria non recuperéc pas es
foncions d’orde public e policiau, que
mantenguie eth Govérn Centrau. Eth madeish
JM. Espafia mos ditz qu'aguesta recuperacion
“Stgnificé tanto como entregar a la Generalidad
de Catalunya el Mando de dos tercios de la Guardia
Civil, de 15 compafiias de guardias de seguridad
y asalto y de toda la policia secreta. En conjunto
unos seis mil hombres, repartidos por toda
Catalunya, pero de los cuales cinco mil radicaban
en Barcelona”*’; ad aquerd cau higer que,
segontes contunhe dident,” Ez cinco o seis dias
Jueron separados de las fuerzas de seguridad y
guardias de asalto unos sesenta jefes y oficiales”
non adictes ara Republica”'. Son chifres
qu'ajuden a enténer eth brac periode de temps
en qué se desvolopéren es héts qu'aueren loc
en Barcelona, eth dimenge 19 de junhséga de
1986 e, que culminéren tamb era rendicion
deth generau Goded, Capitan Generau de
Balears que s’auie trasladat ta Barcelona enta
meter-se ath deuant dera susmauta militara,
e aguesta rendicion s’aurie produsit- segontes
era version de J.M.Espafia- en convérsa
telefonica deth Generau Goded tamb eth*.

Quina siguec era conducta de J.M.Espafia,

7. Diario de las sesiones de Cortes, Apéndix 8au. Ath num. 8,8 de junhséga de1919,pag. 1-2.

38, Pag. 534.
39. Josep Maria Espanya i Sirat......, ob. cit.,pags.11-12.

10, 11 Aniversario del fusilamiento de Luis Companys, Presidente de Catalunya. Sintesis de sus actuaciones en la politica de Catalunya, 1897-

1940.Conferéncia balhada en Teatro Teusaquillo de Bogota, eth 15 d'octobre de 1942 per I.M.Esparfia. Instituto Grifico Itda. : Bogotd, 1942,

pags. 28-29.
41, IT Aniversario del fusilamiento....., ob.cit.,pag.29
42, Ibfdem. ....ob.cit,, pags.35-36

pendent es caotiques prumeéres setmanes dera
Guerra Civiu?. Es sons dus biografs remérquen
qu'ajudéc a forga perseguidi pera FAIL en tot
balhar-les passaports.*’

Ath son favor se dispause deth testimoni
excepcionau de Miguel Mateu, baile de
Barcelona dempiis dera guérra; en contraia
un plan dur informe dera Delegacion
Provinciau de Falange.

Pot éster qu'eth madeish J.M.Espana
auesse pour de béra accion dera FAI en contra
sua, e aguest siguesse eth motiu dera sua
dimission e partida ta Parfs, totes dues accions
sense data coneishuda; “a finals de setembre de
1986, J. M Espaiia marza o fugi a Paris, on enceta
un exili sense fi” resenhe Antonieta Jarne™,
Non tardéren d’auti en seguir eth madeish
camin: Ventura Gassol en octobre e Casanovas
en noveme.

Dempiis de léu tres ans, Franco a guanhat
era Gueérra e es tropes alemanes comencen a
botjar-se per Europa; JM.Espafia decidfs méter
térra per miei e anar-se'n més luenh. Enta
Colombia, a on se quedéc enquiara fin des sons
dies.

ERA FRUSTRACION DER EXILI

En 1986 acabéc de patac era vida politica
de J.M.Espafa, quan auie 58 ans; en 1946
acabaue era activitat politica d'Eduardo Aunos,
donques ja sabem quin ére eth son prétzheét
coma President deth “Tribunal de Cuentas”, a
52 ans d’edat. Léu quedéren truncades aguestes
vides politiques.

JM.Espania arribéc en Colombia eth 81
de junhséga de 1939. Era simpatia deth
President Santos pera “Republica Espariola” e
era sua admiracion per Azafa afavorien er
exili en aqueth pais, a despiet d’aco, sigueren
pogui — ath torn de dus cents- es espanhous
qu'escuelheren aguest pafs d’acuelhuda; enter
eriiere eth Dr. Trias.

Non auec pas activitat politica JM.Espana
en sOn nau pafs. Exceptat de béra actuacion

excepcionau, com siguec era conferéncia
pronunciada tamb motiu deth II aniversari
der fusilhament de L. Companys, eth 15
d’octobre de 1942. Aguesta conferéncia,
organizada pera Comunautat Catalana en
Colombia, ei un resum biografic politic de
L.Companys, sense revelacion de héts non
coneishudi. Un cop que tot, o léu tot, auie
passat, podie auer estat ocasion enta que
JM.Espana espliqueésse eth son cessament ena
Generalitat e era sua marcha ta Parfs en seteme
de 1936 (L.Companys restéc en Catalunya).

E.Aunos ére nomentat President deth
“Tribunal de Cuentas’” en noveme de 1946, mesi
dempis deth fracas dera sua ambaishada en
Brazil. Comencgaue 21 ans d’exili interior. Ath
long des sét prumeérs, enquiara mort de
J.M.Espafia en 1953, coincidiren andis en
aguesta situacion d’aluenhament dera sua vida
anteriora. E. Aunds contunhaue en noste pafs,
meés clarament desplagat des nautes
resposabilitats qu'auie assumit anteriorament.
Ramplie eth son temps tamb era dedicacion a
activitats culturaus: membre des Académies
de Ciéncies Moraus e Politiques, e de
Jurisprudéncia e Legislacion; president dera
“Académia de Doctores de Madrid; president
deth “Circulo de bellas Artes”; e escriuie forga,
tant que s'arribéc a dfder qu’ére ajudat per
d’autes mans, causa qu’arribéc a que béth un
( Eugeni d'Ors, Agustin de Foxa ?) tamb forga
ingéni e non menor malicia endonviésse era
frasa que se hec famosa : “ Guatre saberie aguest
ome se s’auesse liejut toti es libres qu’a escrit’.

E a qué se dedicaue J.M.Espaiia se non
heége politica?. Donques se dedicaue as negocis.
Sus era dinamica d’'aguesti negoci auem ua
avaloracion despariéra. Segontes Antonieta
Jarné, “La trajectoria empresarial deJ M.Espaiia
en el seu nou pais fou molt prospera” * . forca
despariéra ei era opinion der espanhou José
Angel Hernandez Garcia, professor ena
“Universidad de la Sabana” (Bogot4) e autor
deth libre La Guerra Civil espaiiola y Colombia:
“Lo cterto es que a JM.Espaia no se le dieron bien
nunca los negocios y si no es porque el precio del

43. MANENT, Albert: Josep Maria Espanya, Conselhér.....,ob.cit. 57-67. JARNE MODOL Antonieta: Josep Maria Espanya i Sirat......ob.

cit. Pags. 115-118
4+. Josep M. Espanya i Sirat .....ob. cit. pag 123
45. J.M.Espanya i Sirat . El somni federal.... ob.cit., pag 128

alcohol y el azicar subié en el mercado
internacional, la ruina hubiera estado asegurada”™®.
Maugrat aquerd, Hernandez Garcia, en parlar
des inversions comerciaus dera familha Espafa,
ditz que “La primera de estas inversiones, fue con
otro cataldn, el médico Pol i Aleu, quien era un
empresario establecido hace tiempo en Colombia”,
e aguesta inversion en productes quimics anéc
forga ben™.

Ara fin E. Aunos artenhec a méter orde
ena sua vida sentimentau; artenhec ara fin, era
demorada nullitat deth son prumeér matrimoni

e, en junhséga de 1967, se maridéc tamb Maria
Antonia Morales, més moric dus mesi e miei
dempiis.

Aunos e Espafa moriren ara madeisha
edat (73 e 74 ans, respectivament), en estrangeér
(Lausanna (Suissa) e Bogota (Colombia)), a on
son acogats, demptis d'un long exili (21 e 17
ans). E.Aunos moric sense hilhs, frairs ne
nebots, en silenci; J.M.Espafia auec ath son
cant votzes familhars, més es des auti exiliadi
demoréren carades. Aué, es dus son léu
desbrembadi.

46. La Guerra Civil Espafiola y Colombia. Influencia del principal conflicto mundial de entreguerras en Colombia. Edit. Carrera. 7*, Bogota,

20046, pag. 288.
47, Ibidem, pag. 289

EDUARDO AUNOS

Teresa Aunés ( Tia de Eduardo) es la
1894 Nace en Lérida; casa familiar en Es Bordes

PPasa los veranos en el Valle d’Aran

JOSE M* ESPANA

2" mujer del padre de José M* Espaiia

Nace en Vielha, donde esté la casa familiar 1878
Bachillerato en Vielha

Estudia Derecho en Barcelona 1896
Amistad con L. Companys

Terminada la carrera, se instala en Lérid 1908
Se casa en Huesca con Dolores Salanova 1907

DIPUTADO PROVINCIAL en
Lérida/Unié Republicana hasta 1919

Elegidos para Diputacién provincial Lérida Aunés padre/Liberal y Espaiia/Republicano:

dificultades 1911

1911

1918  Inicia Derecho en El Escorial

1918 Elecciones Diputado Cortes por Sort-Vielha: Anuladas

1920 DIPUTADO A CORTES por Solsona (Lérida)
1923

1925 MINISTRO DE TRABAJO en la Dictadura: 8

diciembre

1930 En enero cesa

1931 Exilio en Parfs

1935 Boda con Dolores de Juan

1987 Incorporacién a Falange

1939 EMBAJADOR en Bélgica, hasta 1940

1942 Enviado extraordinario a Argentina en misién comercial

1948 MINISTRO DE JUSTICIA: 15 marzo

1945 20 de julio: cesa

1946 Febrero :fiasco de Embajada en Brasil

Noviembre: PRESIDENTE DEL TRIBUNAL DE
CUENTAS

PRESIDENTE DIPUTACION LERIDA/Liberal, hata 1917
1913

CONSELLER DE MANCOMUNITAT 1914
Se traslada a Huesca: Abogado 1917

Diputado a Cortes por Huesca/Lliga: no 1919
Gobernador civil en Palencia, hasta 1922 1921
Matrimonio (2°) con Juanita Abadfas Salanova 1922

Elecciones al Senado; por Lérida: Aunés padre (si) , Espaiia (no) 1923

Abogado, en Huesca

Diputado del Parlamento Calalufia/ERC, por Vielha 1932
Director gral. Admén. Local// En prisién 1934
Marzo 21: CONSEJERO DE GOBERNACION 1936
Septiembre ? : Dimisi6n y EXILIO en Parfs

Llega a Colombia 1939

Actividad empresarial

Exilio

Actividad cultural

1967 Julio: Boda (2"*) con M* Antonia Morales
Diciembre: Muere, 78 afios, en Lausanne

Muere, 74 afios, en Bogota 1958

Pes marrecs de San Joan d’Arros

Lourdes Santacruz

S BB e B bR S D S

Eth prumér dimenge de mai, hésque eth temps
que hésque, es vesins des pobles d"Arros e Vila
se congréguen ena capela de San Joan ena
ribéra deth Varrados.

Aguesta petita capéla romanica deth ségle XII
forme part d”un petit santuari quauie dat
auberja ar ermitan. Er ajuntament, coma
representant deth poble, balhe proteccion a
totes es bastisses d“aguest endret: era rectoria,
era borda, eth palhér e sustot era capéla.
Aguest amas arquitectonic ei plagat en miel
dera ribéra deth sonor e alégre arriu Varrados,
que tamb es sons sauts peth dessts des péires
baishe en tot entonar musica que semble que
cante es meravelhes d“aguesta béra e arribenta
ribéra aranesa.

Non hé tant de temps es vesins i arrribauen a
pé en tot pujar des deth pontet dessis der
arriu Varrados. Marréc a marréc, cistalhes ena
man tamb eth dinar prést, costa ta naut peth
camin dera marge dreta der arriu. Abantes
d’arribar en santuari, e tostemp jos era
vigilancia dera Maladeta, s arturauen en santet
dera mairdediu a pregar. Ere ua hésta grana
ena que petiti e grani anauen a visitar - com
canten es gois - ath sant. Guairi vesins e vesies
li demanauen ath sant era sus interseccion
enta non peérder era fe e era esperanga deuant
des patacs dera vida: malauties, dolors o
esperances d arténher quinsevolh situacion
mielhor. Es sues parets encara consérven
testimonis d aguesti desirs e précs.

Ei costum de celebrar ua sentida, fervorosa e
polida missa en aunor d“aguest Sant Joan tan

estimat e adorat pes omes e hemnes d aguesti
pobles dera ribéra deth esplendit arriu
Varrados, qu’aigiies enj6s baishe des des
montanhes qu’entornegen eth lac Pincéla enes
nautades d aguesta ribéra, que s’esten des
deth imponent e senhor tuc de Montlude e es
sérres de Guarbes, Sescorjada, era Pica
Palomera enquia baishar e trapar es aigiies
dera mair Garona en Pont d"Arros.

Un cop acabada era missa se canten es gois
en aunor deth sant a on se repasse era sua vida
e miracles, se demane era sua ajuda e
proteccion. Toti es presents hén era reveréncia
en punar era imatge de husta policromada.
Ara seguida eth mossen dirigis ua processon
acompanhat per toti, includida era escultura
adorada en mans dera autoritat deth poble e
s’encaminen enquia eth santet de Sant Blai a
on s’amie era ceremonia dera benediccion des
termiéres e demanar proteccion tas persones,
bestiar e térres. Ei er ensamblatge 0me- natura-
economia.

De tornada tara capéla era bailia aufris a toti
es presents coca e anfs barrejat tamb era aigua
dera hont. Ara seguida es vesins se queden a
dinar ena sacristia o pes prats der entorn s’eth
temps ac permet.

Actuaments se i arribe en coche, a pé, en
bicicleta o en shivau. Era qiiestion el visitar
eth Sant, talaments com canten es gois, cants
escrits e cantadi en catalan de finaus deth ségle
e dilhéu escrits peth béth mossen, tradicion
de toti es romieuatges d’Aran qu’invoquen
era vida e miracles d ‘un sant, mairdediu o crist
qu’a salvat eth poble de béra desgracia
collectiva o personaus.
















Presentacion:
Sindic dera Val d’Aran e e 9
Presidenta dera Fondacion 11
T e — —_——————
Activitat:
Era Fondacion Privada Muséu Etnologic dera Val d’Aran 15
Seccions: :
Lengua Viua 19
R sl S 3 RS
Amics de Montgarri 217
Articles:
D’Aran ath lunférn. Aranesi deportats tas camps d’extermini alemans.
Juan Carlos Riera Socasau 25
Un relotge de campanau de 1714 en Garos.
Elisa Ros Barbosa_e Howard Bradley e D R )
Libre deth Prior dera Consorcia e Germandat de Pujolo, en tot éster
Prior d’aguesta eth Rnt. Juan Pont de Gessa elegit pes frairs de dita
Consorcia en an 1691.
Maria Pau Géomez Ferrer. Archiu Generau d’ Aran 75
T e = —— e i
Eth libre d’actes dera junta d’alcaldes dera Val d’ Aran. 1937 - 1965.
Artuto Calbeto 81
i — — e |
Era tradicion musicau des gois
Lourdes Santacruz Alis 89
G R e T
Santa Maria d’Arties: dera roeina ar esplendor. Cronica des actuacions
(1972-2012).
ElsaRoss=—" S = i e
Capéles, santets, pilars, capeletes-hornet, oratoris, calvaris, crotzes
de térme, crotzes de mission, crotzes de cementeri .
Mn. Jusép Amiell Solé 113
N -,
Es patzeries ena Val d’Aran en epoca modérna: es relacions
transfronteréres araneses dempiis dera patzeria deth Plan d’Arrem (1513)'
M. Angels Sanllehy Sabi
clol s i = o ik
Dus politics aranesi: Eduardo Aunos e José M* Espaiia.
Gabriel Solé Villalonga. Universitat Autonoma de Madrid 133
: e e e
Pes marrecs de Sant Joan d’Arros.
Lourdes Saptderus’ » = -5 25 vl i Tom e e e 143,

Es opinions expresades enes articles son exclusives des sons autors.

